
COMPTE RENDU DES SEANCES PUBLIQUES
SESSION ORDINAIRE 2007-2008

» Fénnef Joer Ombuds-Comité fir d’Rechter vum Kand

E geméschte Bilan

D’Membere vum ORK iwwerreechen dem Chamberpresident de Rapport 2007. Vu lénks no riets: Caroline
Mart, Robert Soisson, d’Ombudsfra fir d’Rechter vum Kand Marie Anne Rodesch-Hengesch, de Chamber-
president Lucien Weiler, Valérie Krieps-Dupong, Elisabeth Muller-Meyrath, Jean-Jacques Kohn.

Den 31. Dezember 2007 leeft
dat éischt Fénnefjoresmandat
vum Ombuds-Comité fir d’Rech-
ter vum Kand of. Ziit also fir en
éischte Bilan ze zéien, wat déi
Responsabel vum ORK och beim
lwwerreeche vum Rapport 2007
un de Chamberpresident ge-
maach hunn.

612 Eenzeldossiere goufen an de
leschte fénnef Joer behandelt, zan-
ter der Kreatioun vum ORK am
Joer 2002. Et ass dem ORK no an
de leschte Jore vill geschitt, wat
d’Situatioun vun de Kanner ver-
bessert huet, besonnesch wat d’In-
frastrukturen ugeet. Do steet Lét-
zebuerg op engem excellenten Ni-
veau am Verglach mat aneren eu-
ropdesche Lanner. E grousse Pro-

blem bleift awer de Fait, datt nach
émmer Jugendlecher am Prisong
zu Schraasseg bei Erwuessenen
agespaart ginn.

De Rapport vun désem Joer leet
virun allem den Accent op déi
Jonk an d’Justiz. Sou goufen och
eng Partie Recommandatioune for-
muléiert (cf. Tableau). Eng éischt
Recommandatioun betréfft de
Rechtsbdistand  fir  d’Kanner.
Onofhdngeg vun der finanzieller
Situatioun vun den Eltere misst e
speziell geschoulten Affekot all
Kand zur Sidit stoen. Den ORK
fuerdert och, datt den Délai de
prescription bei Verbrieche géint
Mannerjdhreger eréischt uleeft
wann d’Kand volljdhreg ass.
Dacks trauen déi Jonk sech

» Jugendkonvent an der Chamber

Chance

De Jugendkonvent vum 16. No-
vember 2007 - iwwregens schonn
deen zweeten, deen d’Confédéra-
tion générale de la jeunesse

eréischt dann, sech juristesch ze
wieren. Wat d’Sexualdelikter
ugeet, sou misste Jonker bis 18
Joer duerch d’Gesetz protégéiert
ginn.

De Chamberpresident Lucien Wei-
ler huet sengersdits de Membere
vum Comité a virun allem der Pre-
sidentin Marie Anne Rodesch-
Hengesch am Numm vun der
Chamber e grousse Merci gesot fir
déi vill a gutt Aarbecht. Glaichzdi-
teg konnt de Chamberpresident
eng gutt Nouvelle iwwerbréngen,
an deem Sénn, datt eng positiv Re-
sonanz géif queesch duerch
d’Fraktiounen am Parlament be-
stoen, fir den ORK un d’Chamber
ze rattachéieren.

7¢ séance, mardi 13 novembre 2007
8¢ séance, mercredi 14 novembre 2007
9¢ séance, mardi 20 novembre 2007

10 séance, mercredi 21 novembre 2007
Den Ombuds-Comité DANS CE NUMERO
fir d’Rechter vum Kand
Den  Ombuds-Comité  fir Déclaration de
d’Rechter vum Kand ass duerch politique européenne
d’Gesetz vum 25. Juli 2002 an et étrangere p-77
d’Liewe geruff ginn. All Joer Débat p- 81
présentéiert den ORK sdi Rap-
port um 20. November, dem Cent ial
internationalen Dag vun de aewni(r;ﬁrg?]gemema
Kannerrechter. (heure d’actualité) p. 106
Ombuds-Comité fir d’Rechter
vum Kand, 2, rue du Fort Wal- Ché
lis, L-2714 Luxembourg. Téle- 0";ng e i
fon: 26 123 124; Fax: 26 123 "(;‘i;: ed,e,"a"a', ]
125; Internet-Site: www.ork.lu. (débat d’orientation) p. 111

Les recommandations de ’ORK:
1.

L’ORK réitere sa recommandation d’accorder I"assistance judi-
ciaire a tous les enfants quelle que soit la situation de fortune des
parents et de prévoir la nomination systématique d’un défenseur
de I’enfant.

’ORK recommande d’assurer une formation ciblée aux avocats
disposés a assurer la défense des enfants.

L'ORK exige I"introduction d’un délai de prescription, ne com-
mencant a courir qu’a partir de la majorité, pour tous les crimes
et délits commis contre les mineurs.

L’ORK recommande de renforcer la répression en cas de viol de
mineurs et d’harmoniser les seuils d’dge figurant aux articles 372
et 375 alinéa 2 du Code pénal en retenant, le cas échéant, un
seuil uniforme fixé a 16 ans accomplis. 'ORK demande des lois
répressives garantissant la protection de tous les mineurs jusqu’a
18 ans contre les prédateurs sexuels.

L'ORK réitere sa recommandation d’augmenter sensiblement les
effectifs de la Police judiciaire «service de la protection de la jeu-
nesse».

L’ORK exige que les victimes d’abus sexuel (parents et enfants)
soient informées préalablement, sinon du moins de maniere
concomitante de toute mesure de libération de I"auteur.

L’ORK recommande d’admettre explicitement la légalité du par-
tage d’informations (secret professionnel partagé) en procédant a
une adaptation de l'article 458 du code pénal.

L’ORK lance un appel urgent a la Ministre de I’Education natio-
nale d’augmenter les effectifs du Service de consultation et d'aide
psychomotrice (SCAP) afin de garantir un traitement thérapeu-
tique a tous les enfants affectés du trouble AHDS.

glaichheet fir all Jonken - elo!

luxembourgeoise (CGJL) dést Joer
organiséiert hat - stoung énnert der
Iwwerschréft:  «Ll'égalité  des
chances pour tous les jeunes -

maintenant!» De ganzen Dag iw-
wer hunn eng 40 jonk Leit an der
Chamber verschidden Aspekter
vun deem Thema diskutéiert, fir
d’éischt an Aarbechtsgruppen, an
duerno - mat enger Rei Deputéier-
ten - am Plenum.

En éischten Atelier huet sech mat
der Fro beschéftegt, ob d’Chancé-
gldichheet téscht Mann a Fra
«d’Maerche vum 21. Joerhonnert»
war. «Sinn déi Jonk fir d’éischt lid-
derech Schiler, an duerno Aar-
bechter vun der zweeter Klass?»
war déi provokativ Fro, déi am
zweeten Atelier beschwat ginn
ass. Participatioun war d’Stéch-
wuert vum drétten Aarbechts-
grupp: «Zielt meng Meenung
naischt?»

An ém Emwelt a Klima goung et
an engem véierte Grupp: «Wdert
Létzebuerg 2050 eng Plage

hunn?» An enger Ofschlossplé-
niére am spéiden Nométteg hunn
déi verschidden Aarbechtsgruppen
dunn een nom aneren hir lwwer-

leeunge, Conclusiounen a Fuerde-
runge virgestallt, ier mat den De-
putéierten doriwwer diskutéiert
gouf.

> Visite de la Caserne Grand-Duc Jean

Les représentants de I’/Armée luxembourgeoise, les membres de la délégation parlementaire et Mme la Députée
européenne Astrid Lulling entourant M. le Ministre de la Défense Jean-Louis Schiltz et le président de la Com-
mission des Affaires étrangéres et européennes, de la Défense, de la Coopération et de I'lmmigration, M. Ben

Fayot.

Dans le contexte de la réorganisa-
tion de I’armée, une délégation de
la Commission des Affaires étran-
geres et européennes, de la Dé-
fense, de la Coopération et de
I"Immigration a visité en date du
26 novembre 2007 la Caserne
Grand-Duc Jean.

Lors de leur visite, les membres de
la commission ont participé a un
échange de vues avec le Ministre

de la Défense, M. Jean-Louis
Schiltz, et ont obtenu des explica-
tions détaillées sur le fonctionne-
ment de I'armée par le Colonel M.
Nico Ries, Chef d’Etat-Major de
I’Armée. Les parlementaires se
sont particulierement intéressés a
la participation aux opérations

our le maintien de la paix ainsi
qu’a I’école de I'armée. L'exposé a
été suivi par une présentation de
matériel et par la visite de cer-

taines des installations du Centre
militaire.

La délégation parlementaire, ac-
compagnée par Mme Astrid Lul-
ling, membre du Parlement euro-
péen, était composée de M. Ben
Fayot, président de la commission,
M. Marc Angel, M. Félix Braz,
M. Emile Calmes, M. Marcel Gle-
sener, M. Norbert Haupert et
M. Robert Mehlen.

> Plaidoyer tcheque pour le traité
de Lisbonne

Les parlementaires tchéques recus par les membres de la Commission des Affaires étrangéres et européennes.

«)’espere que le nouveau traité eu-
ropéen trouvera I"appui du public
et sera ratifié dans les 27 pays de
I"Union européenne.», ainsi s’ex-
prima M. Ondrej Liska, Président
de la Commission des Affaires eu-
ropéennes du Parlement tcheque,
lors de la visite de travail de sa
commission a Luxembourg. «Avec
le nouveau traité, la dimension
parlementaire se trouvera renfor-
cée en Union européenne»; cet
avis de M. Ben Fayot, Président de
la Commission des Affaires étran-
geres et européennes de la
Chambre des Députés fut large-
ment partagé.

En effet, le traité de Lisbonne pré-
voit que les parlements nationaux
auront le droit de controler si les
propositions de la Commission eu-

ropéenne respectent le principe de
subsidiarité*. En cas de non-res-
pect de ce principe, les Etats pour-
raient méme, sous certaines con-
ditions, faire échouer les proposi-
tions de la Commission euro-
péenne.

Les parlementaires tcheques ont
encore expliqué que les sondages
d’opinion dans leur pays montrent
qu’une majorité de citoyens voit
plus d’avantages que d’inconvé-
nients dans |’appartenance a
I’"Union européenne. Suite a une
question de M. Charles Goerens,
Vice-Président de la Commission
des Affaires étrangeres et europé-
ennes, la délégation tcheque se
montra tres divisée quant au sta-
tionnement de radars et systemes
antimissile américains dans leur

pays. Et relevons une phrase de
conclusion des entretiens entre
parlementaires tcheques et luxem-
bourgeois: «Une approche euro-
péenne commune, aussi en ma-
tiere de défense, est souhaitable».

* Le principe de subsidiarité

Selon le principe de subsidia-
rité, les décisions de I'Union
européenne doivent étre prises
aussi pres que possible du ci-
toyen. Concretement, ['Union
n'agit (sauf pour les domaines
de sa compétence exclusive)
que lorsque son action est plus
efficace qu'une action entre-
prise au niveau national, régio-
nal ou local.

» Petitioun fir d'Depenaliséierung

vun der Euthanasie

An Dignitéit liewen

a stierwen

D’Depenaliséierung vun der Eu-
thanasie a verschiddene spezielle
Fall: Dat ass d’Uleies vun enger
Petitioun, déi d’Deputéiert Lydie
Err a Jean Huss, zesumme mat Ver-
trieder vun der ,Association pour
le Droit de Mourir dans la Di-
gnité” (ADMD-L), dem Chamber-
president iwwerreecht hunn. Déi
zwee Deputéiert sinn och d’Au-
teure vun der Gesetzesproposi-
tioun 4909 ,sur le droit de mourir
en dignité”.

D’Petitioun geet op d’Joer 2004
zréck, virun de leschte Chamber-
wahlen. Deemools sinn iwwer

2.400 Ennerschréfte gesammelt
ginn, déi eréischt elo dem Cham-
berpresident iwwerreecht goufen,
well d’Chamberkommissioun fir
Gesondheet sech den Ament mam
Sujet befaasst. De President vun
der ADMD-L Jean Huss hofft, datt
d’Palliativmedezin kénnt, ma hofft
och op d’Depenaliséierung vun
der Euthanasie a verschiddene
Fall. ,Et ass eng ganz schwiereg
Fro, eng Gewéssensfro”, sot de
Chamberpresident Lucien Weiler.
,Fir d’'Debatt mat dar Dignitéit ze
féieren, déi hir zousteet, ass et
wichteg, datt jiddereen deem ane-
ren seng Meenung respektéiert.”

D'Deputéiert Lydie Err a Jean Huss, zesumme mat Vertrieder vun der
,Association pour le droit de mourir dans la dignité”, iwwerreechen dem
Chamberpresident Lucien Weiler hir Petitioun.

> Reliouns-, Moral-
a Waerteunterrecht

D’Membere vun der Educatiouns-
kommissioun vun der Chamber
hunn den 12. November iwwert
de Reliouns-, Moral- a Wéaerteun-
terrecht an de Létzebuerger
Schoulen diskutéiert. Muerges,
deeselwechten Dag, haten d'Presi-
dente vun de Parteie sech iwwert
den Thema énnerhalen.

D'Educatiounskommissioun hat
sech op Virschlag vun hirem Presi-
dent Jos Scheuer (LSAP) selwer
mat dar Fro saiséiert.

All d’Membere vun der Chamber-
kommissioun ware sech eens, dass
si wéilten a Rou iwwert de Re-
liouns-, Moral- a Waerteunterrecht
diskutéieren, eng Bestandsop-
nahm vun der Situatioun hei am
Land maachen an och op déi Ex-
perienze kucken, wéi se zum Bei-
spill am Neie Lycée lafen.

D'Kommissioun wéllt sech och
Modeller vun Unterrecht ukucken,
wéi se am Ausland lafen, zumools
do, wou e gréissere Prozentsaz vu
Kanner aus anere Kulturkreesser a
Reliounen an d'Schoul ginn.

> Coopération
parlementaire

Une délégation de fonctionnaires
du Sénat de Roumanie, conduite
par M. Constantin Dan Vasiliu, Se-
crétaire général, a effectué du 11
au 14 novembre 2007 une visite
de travail aupres de la Chambre
des Députés.

Des entrevues étaient consacrées
notamment a l’organisation des
travaux, aux relations du Parle-
ment avec les autres institutions et

www.chd.lu

aux relations publiques de la
Chambre des Députés. Les invités
ont également obtenu des explica-
tions sur 'offre informatique dans
la salle pléniere et sur la stratégie
européenne du Parlement luxem-
bourgeois. Par ailleurs, ils ont pro-
fité de I'occasion pour rendre vi-
site au Conseil d’Etat, qui a le sta-
tut d’observateur au sein de I’As-
sociation des Sénats d’Europe.




«Sudcal»

5471 - Projet de loi autorisant PEtat
a fournir une garantie bancaire pour
la réalisation et Pexploitation d’un
réseau de chaleur urbain

En résumé, le projet de loi dit «Sudcal» vise
trois objectifs principaux:

1) l'autorisation du législateur pour une parti-
cipation de I'Etat au capital social de SUD-
CAL S.A., société ayant pour objet la réalisa-
tion et I'exploitation d’'un réseau de chaleur
urbain alimentant le nouveau quartier de Bel-
val-Ouest situé sur des friches industrielles
en reconversion sur le territoire des com-
munes d’Esch/Alzette et de Sanem;

2) la déclaration d'utilité publique des tra-
vaux et installations en relation avec la

construction et la gestion du réseau de cha-
leur réalisé par SUDCAL S.A;; et

3) l'autorisation du législateur pour une ga-
rantie étatique au bénéfice de cette société
jusqu’a concurrence d’un montant de dix-
huit millions d’euros.

Les auteurs du projet de loi ont incorporé au
texte certaines précisions quant aux activités
et au fonctionnement de la société SUDCAL
S.A.

La mise en place d’'un réseau de chaleur aux
environs immédiats de linstallation de la
centrale TGV de TWINerg S.A. vise a optimi-
ser le rendement global de cette derniere et
de contribuer a une utilisation plus ration-
nelle de I'énergie.

le 04.05.2005
Rapporteur: M. Alex Bodry

Dépot par M. Jeannot Krecké, Ministre de I'Economie et du Commerce extérieur,

(Président: M. Alex Bodry):
07.11.2006 Deésignation d’un rapporteur

Travaux de la Commission de 'Economie, de 'Energie, des Postes et des Sports

Examen du projet de loi et de I'avis du Conseil d’Etat
23.11.2006 Examen du projet de loi et de I'avis du Conseil d’Etat
11.10.2007 Présentation et adoption d’un projet de rapport

Vote en séance publique: 20.11.2007

Saisie immobiliére

5527 - Projet de loi ayant pour objet
de réglementer la procédure de sai-
sie immobiliére conservatoire en
matiére pénale et de modifier cer-
taines dispositions:

- du Code d’instruction criminelle,

- de la loi modifiée du 25 septembre
1905 sur la transcription des droits
réels immobiliers

Le projet de loi sous rubrique entend régle-
menter la procédure de saisie immobiliere
conservatoire en matiere pénale. La procé-
dure de saisie immobiliere a lieu en vue de la
confiscation ultérieure du bien immobilier. La
confiscation implique le transfert du droit réel
de la personne visée par la deécision de
confiscation a I'Etat.

Ainsi, le projet de loi comble un vide juri-
dique, source d’insécurité juridique et de
complications inutiles du travail des autorités
judiciaires.

En effet, si a I'heure actuelle le Code d'ins-
truction criminelle ne prévoit aucune procé-
dure spécifique pour la saisie immobiliere
pénale, il contient plusieurs dispositions sur
base desquelles une saisie immobiliere pé-
nale peut étre ordonnée. A noter que par le
passé, les juges d'instruction ont été amenés
a ordonner des saisies sur des biens immo-
biliers, saisies qui ont été transcrites sur les
registres des conservateurs d’hypotheques.
Or, a défaut de procédure spécifique, les au-
torités judiciaires et administratives amenées
a ordonner, respectivement a exécuter de
telles opérations, se sont toujours interro-
gées sur la légalité de cette fagon de procé-
der.

La finalité de la saisie immobiliere conserva-
toire étant la confiscation du bien immeuble,
il y a lieu de mettre en relation le présent pro-
jet de loi avec la loi du 1¢ aolt 2007 sur la
confiscation et portant modification de diffé-
rentes dispositions du Code pénal, du Code
d’instruction criminelle et de différentes lois
spéciales. Cette loi institue la confiscation
par équivalent pour toute infraction et intro-
duit en droit luxembourgeois I'exequatur de
décisions étrangeéres de confiscation et de
restitution.

Le projet de loi sous rubrique entend plus
précisément compléter le Code d'instruction
criminelle en insérant, d’une part, un nouvel
article 66-1 et, d’autre part, en modifiant la
loi du 25 septembre 1905 sur la transcription
des droits réels.

Il échet encore de noter des I'ingres que la
mise en place d’'une saisie immobiliére en
matiere pénale ne porte pas préjudice aux
droits des tiers qui, au contraire, se trouvent
protégés a plusieurs niveaux:

- ainsi, la saisie conservatoire ne sera oppo-
sable aux tiers qu’a partir de la transcription
de cette mesure;

- le Code d'instruction criminelle prévoit
d’ores et déja plusieurs voies de recours
contre I'ordonnance de saisie;

- le recours en restitution est possible.

Il est & préciser que I'Etat n'acquiert pas plus
de droits que la personne visée par la déci-
sion de confiscation, il nacquiert que le droit
réel dont cette personne était titulaire
(exemple: si la personne n'était que proprié-
taire d’'une quote-part de la propriété, I'Etat
ne devient a son tour que propriétaire de la
méme quote-part), sous réserve des droits
antérieurement acquis a des tiers.

Il échet de souligner que la saisie immobi-
liere valablement transcrite rend inoppo-
sables de nouvelles inscriptions hypothé-
caires ou des aliénations postérieures, sous
réserve du respect des droits antérieurement
acquis a des tiers et des actes, tels des ad-
judications ou des renouvellements d’ins-
criptions qui ne sont que la suite ou I'exécu-
tion de ces droits.

Mais cette inopposabilité n’interdit pas a des
tiers de procéder a de telles inscriptions hy-
pothécaires et ce justement dans la pers-
pective que la saisie immobiliere ne soit pas
suivie d'une décision de confiscation, sauf a
ne pas avoir dans 'immédiat d’effet utile.

Dans I'hypothese ou la saisie se prolonge
sans étre suivie d’'une décision de confisca-
tion, tout tiers intéressé, entendu comme
toute personne qui prétend avoir un droit réel
sur 'immeuble, a également le droit de de-
mander en justice la mainlevée de la saisie.

Rapportrice: Mme Christine Doerner

Dépot par M. Luc Frieden, Ministre de la Justice, le 04.01.2006

16.05.2007 Désignation d’'un rapporteur

Travaux de la Commission juridique (Président: M. Patrick Santer):

Présentation et examen du projet de loi et de I'avis du Conseil d’Etat
23.05.2007 Examen du projet de loi et de I'avis du Conseil d’Etat
07.11.2007 Présentation et adoption d’un projet de rapport

Vote en séance publique: 22.11.2007

Criminalité organisée

5659 - Projet de loi portant approba-
tion de la Convention des Nations
Unies contre la criminalité transna-
tionale organisée, adoptée par I’As-
semblée Générale des Nations Unies
a New York, le 15 novembre 2000

1. Objet du projet de loi

Le présent projet de loi a pour objet d’ap-
prouver la Convention des Nations Unies
contre la criminalité transnationale organi-
sée, adoptée par I’Assemblée Générale des
Nations Unies a New York, le 15 novembre
2000.

A la différence des autres instruments inter-
nationaux en la matiere qui ne visent que des
infractions spécifiques, cette Convention
présente la particularité d’appréhender la
criminalité transnationale organisée d’une
maniere globale, sous tous les aspects, et
constitue dés lors un outil complet et univer-
sel de lutte contre les organisations crimi-
nelles.

Cette Convention, appelée communément
«Convention de Palerme» et qui est entrée
en vigueur le 29 septembre 2003, est aujour-
d’hui signée par 147 Etats et ratifiée par 130
d’entre eux. Le Luxembourg ne peut que
souscrire a la démarche initiée dans le cadre
des Nations Unies pour combattre ce fléau
qui a pris une ampleur considérable avec un
chiffre d’affaires estimé a 1.000 milliards de
dollars par an, ce dernier étant engrangé par
le biais d’activités illicites diverses.

Quant aux trois protocoles additionnels a la
Convention qui contiennent des mesures
pour lutter contre certains aspects spéci-

figues de la criminalité transnationale organi-
sée, a savoir le trafic illicite d’armes a feu, de
migrants et d’étres humains, en particulier de
femmes et d’enfants, leur transposition se
fera dans le cadre de projets de loi distincts
en cours d’élaboration au sein du Ministére
des Affaires étrangeres et du Ministere de la
Justice.

2. Application de la Convention au Luxem-
bourg

En ce qui concerne la conformité de la légis-
lation luxembourgeoise aux dispositions de
droit pénal matériel contenues dans la
Convention, aucune mesure de transposition
ne s'impose dans la mesure ou les infrac-
tions pénales a incriminer sont déja prévues
dans notre Code pénal.

Quant aux dispositions procédurales de la
Convention, elles ne nécessitent pas non
plus une adaptation de notre droit interne,
leur contenu étant déja couvert, notamment
par des dispositions du Code pénal et du
Code d'instruction criminelle ou encore par
des projets de loi engagés dans la voie |é-
gislative.

Des lors, la transposition des seules disposi-
tions de la Convention exigeant encore des
mesures concretes est reprise sous les ar-
ticles 2 a 4 du présent projet de loi qui
concernent la désignation de I'autorité cen-
trale en matiere d’entraide judiciaire pénale
en la personne du Procureur général d’Etat,
les regles applicables a la coopération judi-
ciaire internationale en matiere de confisca-
tion et le régime applicable a la mise en
ceuvre de mesures provisoires dans le cadre
de I'exécution de décisions de confiscation
étrangeres.

le 21.12.2006
Rapporteur: M. Patrick Santer

Dépdt par M. Jean Asselborn, Ministre des Affaires étrangéres et de I'lmmigration,

16.05.2007 Désignation d'un rapporteur

14.11.2007

Travaux de la Commission juridique (Président: M. Patrick Santer):

Présentation et examen du projet de loi
Examen de I'avis du Conseil d’Etat
Présentation et adoption d’'un projet de rapport

Vote en séance publique: 22.11.2007

(Ré-)assurances
5741 - Projet de loi

- portant transposition de la direc-
tive 2005/68/CE du Parlement euro-
péen et du Conseil du 16 novembre
2005 relative a la réassurance et
modifiant les directives 73/239/CEE
et 92/49/CEE du Conseil ainsi que les
directives 98/78/CE et 2002/83/CE, et
modifiant la loi modifiée du 6 dé-
cembre 1991 sur le secteur des as-
surances et

- portant transposition de la direc-
tive 2006/46/CE du Parlement euro-
péen et du Conseil du 14 juin 2006
modifiant les directives du Conseil
78/660/CEE concernant les comptes
annuels de certaines formes de so-
ciétés, 83/349/CEE concernant les
comptes consolidés, 86/635/CEE
concernant les comptes annuels et
les comptes consolidés des banques
et autres établissements financiers
et 91/674/CEE concernant Iles
comptes annuels et les comptes
consolidés des entreprises d’assu-
rance

et

- modifiant la loi modifiée du 8 dé-
cembre 1994 relative:

- aux comptes annuels et comptes
consolidés des entreprises d’as-
surances et de réassurances de
droit luxembourgeois

- aux obligations en matiére d’éta-
blissement et de publicité des do-
cuments comptables des succur-
sales d’entreprises d’assurances
de droit étranger

Transposition de la Directive Réassurance

La directive 2005/68/CE a pour objet d'ins-
taurer un cadre prudentiel applicable aux ac-
tivités de réassurance dans I’'Union euro-
péenne. Bénéficiant d’'une expérience de
plus de vingt ans dans le domaine, le Luxem-

bourg a activement participé aux travaux
préparatoires du texte de la directive.

Il n"existe actuellement aucune regle harmo-
nisée de surveillance de la réassurance
dans I'Union européenne. Cette absence de
cadre réglementaire a entrainé des diffé-
rences importantes dans les niveaux de sur-
veillance des entreprises de réassurance.
Dans le but de remédier a ce probleme et
d’assurer la sécurité des assureurs et des
assurés, la directive introduit le principe
d’une surveillance prudentielle de la réassu-
rance. Le régime proposé pour la réassu-
rance est celui qui a déja été établi pour la
mise en place du marché intérieur dans le
secteur des assurances et des autres ser-
vices financiers: autorisation unique par le
pays membre d’origine de I'entreprise de ré-
assurance et contréle prudentiel et financier
par ces mémes autorités.

Les entreprises de réassurance tombant
sous le champ d’application de la Directive
Réassurance et déja agréées pour la
conduite d’activités de réassurance confor-
mément aux dispositions de I'Etat membre
ou elles ont implanté leur siege social avant
le 10 décembre 2005, conservent leur statut
selon la Directive Réassurance.

Néanmoins, ces entreprises devront se plier
aux exigences de la Directive Réassurance
a partir du 10 décembre 2007, date limite de
sa transposition en droit national des Etats
membres.

Pour les entreprises n‘ayant pas respecté au
10 décembre 2005 les conditions définies la
directive prévoit qu’elles doivent s’y confor-
mer jusqu’au 10 décembre 2008.

Transposition de la directive 2006/46/CE
Cette directive poursuit un triple objectif:

- continuer sur la voie de la modernisation du
droit comptable européen;

- renforcer le gouvernement d’entreprises;

- prévenir et combattre les malversations fi-
nancieres et pratiques irréguliéres des socié-
tés.



Les exigences d’informations supplémen-
taires introduites dans la partie B du projet
de loi visent plus précisément:

- les entreprises d’assurance/de réassu-
rance luxembourgeoises;

- les fonds de pension;

- les véhicules de titrisation de réassurance
situés au Luxembourg;

- les succursales d’entreprises d’assurance/
de réassurance et d’institutions de retraite
professionnelle de droit étranger, établies au
Luxembourg.

Les dispositions visées a la directive 2006/
46/CE doivent étre transposées en droit na-
tional pour le 5 septembre 2008. Les auteurs
du projet de loi ont prévu que les nouvelles
dispositions comptables s’appliquent des
I'exercice 2008.

Le présent projet de loi met a la charge des
sociétés, dont le siege statutaire est situé au
Grand-Duché et dont les titres sont admis a
la négociation sur un marché réglementé,
I'obligation de publier une déclaration an-
nuelle sur le gouvernement d’entreprise
dans une section spécifique et clairement
identifiable du rapport de gestion ou du rap-
port distinct.

La directive a transposer oblige les sociétés
cotées de I'UE a fournir dans 'annexe aux
comptes annuels ou consolidés davantage
d’informations sur le recours aux opérations
hors bilan.

La directive 2006/46/CE vise en outre a
rendre plus transparentes les transactions
avec des parties liées en imposant I'obliga-
tion de publicité non seulement entre une so-
ciété mere et ses filiales, mais aussi a
d'autres types de parties liees comme les
principaux dirigeants, les parents de ceux-ci
ou d’autres parties liées. Cette obligation ne
concerne toutefois que les transactions im-
portantes effectuées dans des conditions
autres que celles du marché.

Réorganisation ponctuelle du Commissariat
aux assurances

Le concept d’autorité de contrble prévu par
la Directive Réassurance est instauré depuis
de longues années au Luxembourg avec la
création du Commissariat aux assurances
(Commassu) en 1991. Le présent projet de
loi doit apporter quelques aménagements
ponctuels a I'organisation et aux pouvoirs du
Commassu (partie | de la loi modifiée du 6
décembre 1991).

L'un de ces aménagements prévoit que la
responsabilité civile de I'Etat et du Com-
massu n’est plus engagée en cas de négli-
gence grave dans I'application des moyens
et d’'un lien de causalité entre cette négli-
gence et le dommage causé, mais plus
qu’en cas d’acte ou d’omission a caractere
dolosif prouvé.

Le Conseil d’Etat s’est montré tres critique a
I'encontre de ce point, jugeant qu'il «<entend
accorder au Commissariat et a I'Etat une po-
sition privilégiée par rapport au droit com-
mun. »

Comme la Commission a constaté que ce
point du projet de loi n’est pas matérielle-
ment requis pour la transposition de la direc-
tive et comme cette question se pose
d’ailleurs en termes similaires pour d’autres
organes prudentiels, la Commission des Fi-
nances et du Budget a décidé de supprimer
ce point du projet de loi. Elle a adressé une
lettre au Gouvernement, lui demandant de
formuler des propositions en vue d’'un ré-
aménagement général du régime de la res-
ponsabilité des organes prudentiels opérant
dans le secteur des banques et des assu-
rances, voire au-dela.

Dans son avis, le Conseil d’Etat a encore
soulevé la question de savoir dans quelle
mesure le pouvoir reconnu au Commissariat
aux assurances de sanctionner ses propres
reglements (au sens de I'article 108bis de la
Constitution) est susceptible de se heurter
aux dispositions de I'article 6, paragraphe
1er de la Convention européenne des droits
de 'homme et des libertés fondamentales.
Dans la mesure ou se manifeste, en particu-
lier sur le plan communautaire, une tendance
accrue a instituer des autorités administra-
tives indépendantes, dotées du pouvoir de
sanctionner des manquements aux lois et re-
glements dont elles-mémes sont appelées a
assurer le respect, le probleme de la confu-
sion des qualités de juge et partie devient
aigu.

La Commission des Finances et du Budget a
estimé que le probléme soulevé par le
Conseil d’Etat est un probleme de fond dé-
passant de loin le seul cadre de I'organisa-
tion du Commissariat aux assurances. C'est
un probleme qui risque de se poser dans les
mémes termes au niveau d’autres autorités
de contrble ou de surveillance, tels la CSSF
et I'lLR. Elle a décidé d'inviter le Gouverne-
ment a rechercher une solution globale sus-
ceptible de s’appliquer a toutes les adminis-
trations concernées.

Rapporteur: M. Michel Wolter

Dépobt par M. Luc Frieden, Ministre du Trésor et du Budget, le 26.06.2007

11.10.2007 Deésignation d’un rapporteur

Présentation du projet de loi

13.11.2007
15.11.2007

Travaux de la Commission des Finances et du Budget (Président: M. Laurent Mosar):

Examen de I'avis du Conseil d’Etat
Examen de I'avis du Conseil d’Etat
Présentation et adoption d’un projet de rapport

Vote en séance publique: 22.11.2007

Ateliers des
Batiments publics

5744 - Projet de loi relatif a la
construction d’ateliers et de dépots
dans Pintérét de ’Administration des
Batiments publics a Bertrange-Bour-
micht

Actuellement, les ateliers de I’Administration
des Batiments publics se trouvent implantés
en zone d’habitation urbaine (Val Ste Croix,
route d’Arlon), ce qui n'est plus un emplace-
ment approprié. Dans le cadre de I'entretien
des batiments publics et de leurs alentours,
'administration dispose a coté des services
artisanaux avec leurs ateliers susmention-
nés, de divers entrepbts éparpillés a plu-
sieurs endroits sur le territoire de la Ville de
Luxembourg.

Tous les sites actuels présentent des incon-
vénients importants, notamment en ce qui
concerne le chargement et le déchargement
de camions ainsi que la conformité des ins-
tallations de sécurité et d’évacuation. Les si-
tuations telles que décrites sont causées ou
renforcées par un manque flagrant de place,
dd au fait que les divers ateliers sont implan-
tés dans des zones d’habitation.

Tant I'exiguité des locaux de travail faisant
fonction d'ateliers et de dépots de I’Adminis-
tration des batiments publics que leur répar-
tition sur quatre sites différents ont donc
amené le ministre du ressort a envisager une
solution de rechange qui consiste a regrou-
per sur un site unique a proximité de I'auto-
route 'ensemble de ces fonctions. La réali-
sation du projet permettra ainsi de libérer les
locaux occupés actuellement qui, en plus,
soit se trouvent situés dans des zones d'ha-
bitation urbaines, soit comportent des acces
routiers difficiles.

Le regroupement des différents ateliers et
dépots exploités par ’Administration des Ba-
timents publics sur un site unique répond
globalement a une efficacité plus grande
des activités prestées, a une meilleure qua-
lité du travail de ceux qui sont en charge des
taches en question et a une amélioration des
conditions d’acces par le choix d’un site si-
tué en dehors du tissu urbain dense et des
quartiers d’habitation de la capitale. Sont li-
mités, de cette maniere, les problemes de
trafic actuellement rencontrés ainsi que les
incommodités pour le voisinage dues tant a
la fourniture et a I'expédition de matériel qu’a
I'activité artisanale et de stockage.

Rapportrice: Mme Sylvie Andrich-Duval

Dépdt par M. Claude Wiseler, Ministre des Travaux publics, le 03.07.2007

25.09.2007 Désignation du rapporteur

Travaux de la Commission des Travaux publics (Président: M. Lucien Clement):

07.11.2007 Examen du projet de loi et de I'avis du Conseil d’Etat
14.11.2007 Présentation et adoption d’un projet de rapport

Vote en séance publique: 22.11.2007

Ecole européenne
Bertrange/Mamer

5763 - Projet de loi relatif a la
construction a Bertrange/Mamer
d’une deuxiéme école européenne et

d’un centre polyvalent de Penfance

Le projet sous avis a pour objet d’autoriser le
Gouvernement a procéder a la construction
de la deuxieme école européenne et d'un
centre polyvalent de I'enfance et a réaliser
des infrastructures de transport nécessaires
a I'exploitation des nouvelles constructions.

L'amélioration des conditions d’accueil ac-
tuelles de la population scolaire est devenue
nécessaire. En effet, d’une part, l'infrastruc-
ture prévue pour I'’école européenne | était
congue pour accueillir 3.600 éleves. Le
nombre croissant des éléves, notamment a
cause des élargissements successifs de
I'Union européenne, a entrainé une augmen-
tation du nombre d’éleves pour le porter a
4.200, ce qui a abouti en 2004 & I'installation
de pavillons provisoires au lieu dit «Village
pédagogique» a Kirchberg. Cette solution
provisoire ne peut perdurer.

Aussi, la deuxieme école européenne proje-
tée est congue pour pouvoir accueillir
quelque 3.000 éleves, dont 420 a la mater-
nelle, 1.050 au primaire et 1.600 éleves au
secondaire. La construction d’une structure
d'accueil avec creche, garderie et centre
d’études est également prévue dans le
cadre du nouveau complexe scolaire devant
se situer entre Bertrange et Mamer.

D’un point de vue politique, la construction
des écoles européennes constitue une
contrepartie indispensable de la politique
européenne, tout Etat devant veiller a la sco-
larisation des enfants sur son territoire. De
plus, la construction des écoles europé-
ennes constitue une contrepartie nécessaire
de la politique de siege européen.

Quant au financement du centre polyvalent
de I'enfance, il convient de souligner que le
Luxembourg n’est pas tenu par une mise a
disposition gratuite de ces infrastructures.
Les frais de construction de centres polyva-
lents de I'enfance sont ainsi a charge des
institutions européennes mais font I'objet
d’un préfinancement par I'Etat.

Rapporteur: M. Marcel Sauber

Dépdt par M. Claude Wiseler, Ministre des Travaux publics, le 30.08.2007

25.09.2007 Désignation du rapporteur

Travaux de la Commission des Travaux publics (Président: M. Lucien Clement):

22.10.2007 Examen du projet de loi et de l'avis du Conseil d’Etat
14.11.2007 Présentation et adoption d’un projet de rapport

Vote en séance publique: 22.11.2007

Centre de conférences
Kirchberg

5766 - Projet de loi relatif a la qua-
trieme extension du Centre de

conférences a Luxembourg-Kirch-
berg

Le Gouvernement entend répondre grace au
nouveau projet d’extension du centre de
conférences aménagé a Luxembourg-Kirch-
berg aux besoins nouvellement définis en la
matiere de commun accord avec les ins-
tances communautaires compétentes, tout
en essayant d’anticiper dans la mesure du
possible des besoins supplémentaires fu-
turs.

L’extension du centre de conférences com-
porte deux parties principales. La premiere
consiste a créer les préalables infrastructu-
rels pour le déroulement parallele de la ses-
sion de deux conseils des ministres, d’ou la
nécessité de I'aménagement d'une
deuxieme grande salle de conférence avec

les équipements requis, notamment pour as-
surer la traduction simultanée dans I'en-
semble des langues officielles de I'Union eu-
ropéenne. La seconde partie de I'extension
comporte I'aménagement d’'un centre de
presse adapté aux besoins actuels, dont des
salles d’écoute complémentaires, une nou-
velle salle de conférences de presse, des lo-
caux de travail et de briefing ainsi qu’un
foyer et des infrastructures permettant la res-
tauration des journalistes. Les aménage-
ments en question requerront I'assainisse-
ment préalable des annexes existantes
vouées a la démolition, surtout pour en ex-
traire les matiéres amiantées. Enfin, en atten-
dant la mise en service des nouvelles struc-
tures, le centre de conférences provisoire,
installé dans les halles d’exposition de la so-
ciété des foires LUXEXPO, sera adapté,
avant que les halles occupées ne soient plus
tard, au moment ou elles auront fini de servir
pour les besoins actuels, remises dans leur
pristin état.

Rapporteur: M. Ali Kaes

Dépot par M. Claude Wiseler, Ministre des Travaux publics, le 30.08.2007

25.09.2007
22.10.2007
07.11.2007
14.11.2007

Désignation du rapporteur

Travaux de la Commission des Travaux publics (Président: M. Lucien Clement):

Examen du projet de loi et de I'avis du Conseil d’Etat
Examen du projet de loi et de I'avis du Conseil d’Etat
Présentation et adoption d’'un projet de rapport

Vote en séance publique: 22.11.2007

Présidence: M. Lucien Weiler, Président

Sommaire
1. Communications

2. 5700 - Proposition de loi portant réglementation du financement des

partis politiques

5283 - Proposition de loi relative aux partis politiques portant modifica-
tion de la loi du 12 décembre 1967 modifiée concernant I'imp6t sur le

revenu
- Prise en considération
3. Ordre du jour

4. Déclaration de politique européenne et étrangére présentée par M.
Jean Asselborn, Vice-Premier Ministre, Ministre des Affaires étran-

géres et de I'lmmigration

Au banc du Gouvernement se trouvent: M. Jean Asselborn, Vice-Premier

Jean-Marie Halsdorf et Claude Wiseler, Ministres.

(Début de la séance publique a 15.00 heures)

M. le Président .- D'Sitzung ass op.

Huet d’Regierung der Chamber eng Kom-
munikatioun ze maachen?

M. Jean Asselborn, Vinistre des Af-
faires étrangeres et de I'lmmigration.- Neen,
Har President.

1. Communications

M. le Président.- Ech hu folgend
Matdeelungen un d’Chamber ze maachen:

1. La liste des questions au Gouvernement
ainsi que des réponses a des questions est
déposée sur le bureau. Les questions et les
réponses sont publiées au compte rendu.

2. Les projets de loi suivants ont été dépo-
sés au Greffe de la Chambre:

1) 5797 - Projet de loi modifiant et complé-
tant la loi modifiée du 12 février 1979
concernant la taxe sur la valeur ajoutée

Dépot: M. Jean-Claude Juncker, Ministre
des Finances, le 26.10.2007

2) 5798 - Projet de loi portant approbation
de I’Accord multilatéral entre la Commu-
nauté européenne et ses Etats membres, la
République d’Albanie, I'ancienne Répu-
bliqgue yougoslave de Macédoine, la Bos-
nie-Herzégovine, la République de Bulga-
rie, la République de Croatie, la République
d’Islande, la République du Monténégro, le
Royaume de Norvege, la Roumanie, la Ré-
publique de Serbie et la Mission d’adminis-
tration intérimaire des Nations Unies au Ko-
Sovo sur la création d’'un Espace Aérien Eu-
ropéen Commun (EACE), signé a Luxem-
bourg, le 9 juin 2006

Dépot: M. Jean Asselborn, Ministre des Af-
faires étrangéres et de I'lmmigration, le
31.10.2007

3) 5799 - Projet de loi portant approbation
de la Convention entre le Grand-Duché de
Luxembourg et la République d’Azerbaid-
jan tendant a éviter les doubles impositions
et a prévenir la fraude fiscale en matiere
d'imp0ots sur le revenu et sur la fortune et du
Protocole y relatif, signés a Bakou, le 16 juin
2006

Dépodt: M. Jean Asselborn, Ministre des Af-
faires étrangeéres et de I'lmmigration, le
05.11.2007

4) 5801 - Projet de loi 1) portant modifica-
tion - de la loi modifiée du 4 décembre 1967
concernant I'imp6t sur le revenu; - de la loi
modifiée du 1 mars 1952 modifiant cer-
taines dispositions relatives aux impots di-
rects; - de la loi modifiée du 30 juin 1976
portant 1. création d'un fonds pour I'emploi;
2. réglementation de I'octroi des indemnités
de chdmage complet; - de la loi modifiée
d’adaptation fiscale du 16 octobre 1934; 2)
portant introduction de la loi concernant le
boni pour enfant; 3) portant modification de
la loi modifiée du 12 février 1979 concer-
nant la taxe sur la valeur ajoutée

Dépot: M. Jean-Claude Juncker, Ministre
des Finances, le 06.11.2007

5) 5802 - Projet de loi 1) portant sur la libre
circulation des personnes et I'immigration;
2) modifiant - la loi modifiée du 5 mai 2006
relative au droit d’asile et a des formes com-
plémentaires de protection; - le Code du

Travail; - le Code pénal; 3) abrogeant - la loi
modifiée du 28 mars 1972 concernant 1.
'entrée et le séjour des étrangers; 2. le
contréle médical des étrangers; 3. 'emploi
de la main-d’ceuvre étrangere; - la loi du 28
octobre 1920 destinée a endiguer I'af-
fluence exagérée d’étrangers sur le terri-
toire du Grand-Duché

Dépot: M. Nicolas Schmit, Ministre délégué
aux Affaires étrangeres et a I'lmmigration, le
07.11.2007

3. En date du 23 octobre 2007 I'Association
professionnelle des éducateurs/trices gra-
dué-e-s a remis la pétition N°285 revendi-
quant I'égalité pour toutes les carrieres de
niveau BAC+3.

4. 'Assemblée Parlementaire de la Franco-
phonie (APF), Région Europe, s’est réunie a
Skopje (ARY de Macédoine) du 22 au 26
octobre 2007. Les travaux ont porté sur les
themes «La Francophonie et les dispositifs
de promotion des langues européennes» et
«Politiques migratoires dans I'espace fran-
cophone européen». Le Luxembourg fut re-
présenté par M. Jos Scheuer, Vice-prési-
dent de la Chambre des Députés, et M. Mi-
chel Wolter, Député.

5. Par lettre du 24 octobre 2007 le Secré-
taire général du Parlement européen a en-
voyé au Président de la Chambre des Dé-
putés les documents adoptés par le Parle-
ment européen au cours de sa période de
session du 24 au 27 septembre 2007:

- position sur la proposition de décision du
Conseil relative a la conclusion de I'accord
entre la Communauté européenne et la Ré-
publique du Panama sur certains aspects
des services aériens;

- position sur la proposition de décision du
Conseil relative a la conclusion de I'accord
entre la Communauté européenne et la Ré-
publique kirghize sur certains aspects des
services aériens;

- position sur la proposition de décision du
Conseil relative a la conclusion de I'accord
entre la Communauté européenne et le
Royaume hachémite de Jordanie sur cer-
tains aspects des services aériens;

- position sur la proposition de décision du
Conseil relative a la conclusion de I'accord
de coopération scientifique et technique
entre la Communauté européenne et I'Etat
d’lsraél;

- position sur la proposition de décision du
Conseil relative a la conclusion, au nom de
la Communauté européenne et de ses Etats
membres, d’'un protocole a I'accord de co-
opération et d’union douaniére entre la
Communauté économique européenne et la
République de Saint-Marin, concernant la
participation, en tant que parties contrac-
tantes, de la République de Bulgarie et de
la Roumanie, a la suite de leur adhésion a
I'Union européenneg;

- résolution sur la feuille de route pour les
sources d’énergie renouvelables en Europe;

- résolution sur «Vers une politique étran-
gere européenne commune dans le do-
maine de I'énergie»;

- résolution sur le programme d’action relatif
a l'immigration légale;

- résolution sur les priorités politiques dans
le cadre de la lutte contre I'immigration;

- clandestine de ressortissants de pays
tiers;

- résolution sur «i2010: Vers une biblio-
theque numérique européenne»;

- résolution sur I'efficacité et I'équité des
systemes européens d’éducation et de for-
mation;

- résolution sur un moratoire universel sur la
peine de mort;

- résolution sur I'application de la directive
2000/43/CE du Conseil du 29 juin 2000 rela-
tive a la mise en ceuvre du principe de
I’égalité de traitement entre les personnes
sans distinction de race ou d’origine eth-
nique;

- résolution sur I'égalité entre les femmes et
les hommes dans I'Union européenne -
2007.

Par lettre du 25 octobre 2007 il lui a encore
fait parvenir les documents adoptés au
cours de la période de session du 10 au 11
octobre 2007:

- position sur la proposition de décision du
Conseil relative & la conclusion des accords
au titre de l'article XXI de 'AGCS avec I'Ar-
gentine, I'Australie, le Brésil, le Canada, la
Chine, le territoire douanier distinct de Tai-
wan, Penghu, Kinmen et Matsu (Taipei chi-
nois), la Colombie, Cuba, I'Equateur, Hong
Kong (Chine), I'Inde, le Japon, la Corée, la
Nouvelle-Zélande, les Philippines, la Suisse
et les Etats-Unis concernant les ajustements
compensatoires nécessaires a la suite de
I'adhésion de la République tcheque, de la
République d’Estonie, de la République de
Chypre, de la République de Lettonie, de la
République de Lituanie, de la République
de Hongrie, de la République de Malte, de
la République d’Autriche, de la République
de Pologne, de la République de Slovénie,
de la République slovaque, de la Répu-
bligue de Finlande et du Royaume de
Suede a I'Union européenne;

- position sur la proposition de décision du
Conseil et des représentants des Gouver-
nements des Etats membres de I'Union eu-
ropéenne, réunis au sein du Conseil,
concernant la conclusion de I'accord sur les
services aériens entre la Communauté eu-
ropéenne et ses Etats membres, d'une part,
et les Etats-Unis d’Amérique, d’autre part;

- résolution sur la situation humanitaire a
Gaza;

- résolution sur les meurtres de femmes (fé-
minicides) au Mexique et en Amérique cen-
trale et le rOle de I'Union européenne dans
la lutte contre ce phénomene;

- résolution sur les répercussions de 'ac-
cord conclu entre la Communauté, des
Etats membres et Philip Morris sur le renfor-
cement de la lutte contre la fraude et la
contrebande de cigarettes et les progrés
dans I'application des recommandations de
la commission d’enquéte du Parlement sur
le régime de transit communautaire;

- résolution sur un plan d’action pour renfor-
cer les capacités, I'efficacité et la sécurité
des aéroports en Europe.

2. 5700 - Proposition de loi
portant réglementation du fi-
nancement des partis poli-
tiques

5283 - Proposition de loi rela-
tive aux partis politiques por-
tant modification de la loi du
12 décembre 1967 modifiée
concernant impot sur le re-
venu

Esou wéi den Artikel 63.- (1) vum Chamber-
reglement et virgesait, froen ech d’Cham-
ber, ob se sech definitiv fir d’Prise en consi-
dération vun zwou Proposition-de-loien aus-
schwétzt, an zwar d’Proposition de loi 5700
portant réglementation du financement des
partis politiques, déi den 13. Maerz 2007
vun den Hare Bausch, Schank, Bodry,
Meisch a Mehlen déposéiert gouf, an d’Pro-
position de loi 5283 relative aux partis poli-
tiques et portant modification de la loi du 12
décembre 1967 modifiée concernant I'im-
pot sur le revenu, déi den 10. Februar 2004
vum Har Jean-Paul Rippinger déposéiert
gouf.

Ass d’'Chamber domadder d’accord?
(Assentiment)
Dann ass esou et décidéiert.

3. Ordre du jour

Wat den Ordre du jour vun déser Woch ube-
laangt, huet d’Presidentekonferenz Fol-
gendes virgeschloen:

Haut de Métteg héiere mer d’Deklaratioun
vum Har Ausseminister Jean Asselborn iw-
wert d’Europa- an d’Aussepolitik vun der
Regierung; muer um hallwer dréi féiert
d’Chamber eng Debatt iwwert dés Deklara-
tioun, dat nom Modell 2, an uschléissend
diskutéiere mer nach iwwert d’Motioun vum
Har Félix Braz iwwert d’'Stroumversuergung.

Ass d’Chamber mat deem Ordre du jour
d’accord?

(Assentiment)
Dann ass esou et décidéiert.

Mir kommen elo zur Deklaratioun vum Héar
Ausseminister Jean Asselborn iwwert
d’Aussepolitik vun der Regierung. Den Har
Ausseminister Asselborn huet d’'Wuert.

4. Déclaration de politique eu-
ropéenne et étrangeére pré-
sentée par M. Jean Assel-
born, Vice-Premier Ministre,
Ministre des Affaires étran-
geres et de 'Immigration

M. Jean Asselborn, Vice-Premier
Ministre, Ministre des Affaires étrangeres et
de I'lmmigration.- Har President, Dir Dam-
men an Dir Haren, Iéif Kolleeginnen a Kol-
leegen, d’lescht Joer, wéi ech hei virun lech
stoung, hunn ech gesot, dass 2007 ee wich-
tegt Joer fir d’Européaesch Unioun géif ginn,
e Joer, wou d'Jaloné misste gesat ginn, fir
dass den Integratiounsprozess weidergeet,
fir dass d’Unioun sech weiderentwéckelt, e
Joer, wou mir mat gemeinsamen Ambitiou-
nen d’Zukunft vun Europa gestalte missten.

Ech menge soen ze kénnen, dass déi Jalon-
en iwwert déi lescht Méint gesat gi sinn,
dass mer mam Accord zu Lissabon nees no
vir kénne kucken an eis voll a ganz den
Erausfuerderungen unhuele kénnen, déi
sech um europaeschen, ma och um interna-
tionale Plang stellen.

Sécherheet, Klimawandel, Aarmut an der
Welt, Migratioun, nohalteg Entwécklung: All
dés Froe werfen Erausfuerderungen op,
deene mir eis stelle mussen, no bannen an
no baussen.

An dat kénne mer an Europa némmen ze-
summen!

Némmen zesummen, an engem staarken
Europa an duerch e staarkt Europa, kénne
mir d’Globaliséierung matgestalten an aus
Erausfuerderungen Opportunitéite schafen.

Dir Dammen an Dir Haren, fir dat staarkt Eu-
ropa ze hunn, dat mir brauchen, fir proaktiv
d’Globaliséierung op eis Manéier ze konzi-
péieren, war et wichteg, dass mir eis zu Lis-
sabon d’'Dier opgemaach hunn, fir den 1.
Januar 2009 een neie Vertrag kénnen ze
hunn.

Gewésse Kompromésser waren néideg, fir
zu 27 nei starten ze kénnen. Trotzdeem huet
den neie Vertrag vu Lissabon awer déi wich-
tegst Elementer vun déser reorganiséierter
Form baibehalen, an hien enthélt all funda-
mental Innovatioune vum Verfassungsver-
trag, souwuel am institutionelle Beraich wéi
och an de Politiken.

Dés Chamber huet schonns d’Haaptele-
menter vum Komproméss duergestallt kritt
vum Premierminister an och hir Meenung
dozou ausgedréckt. Ech géif awer hei nach
géare ganz kuerz déi méi politesch Bedei-
tung vu verschiddenen Neierungen énner-
straichen.

Dee Vertrag, deen den 13. Dezember an
der portugisescher Haaptstad énner-
schriwwe gétt, schaaft eng Unioun, déi all
Politike begraift, an dat mat enger eenzeger
juristescher Personalitéit. Dat ass symbo-
lesch immens wichteg, mé& och formell, well
duerch deen Akt kann d’Unioun an den in-
ternationalen Institutioune ganz anescht
handelen an optrieden. D’Unioun kann als
solch internationalen Organisatioune bai-

trieden, an och zum Beispill Member gi vun
der Europédescher Ménscherechtskonven-
tioun.

Mir kréien eng Unioun ouni Pilieren. Dat
heescht, déiselwecht oder &hnlech Ent-
scheedungsprozesser ginn ugewannt fir all
Politiken, besonnesch och am Beraich Jus-
tiz an Innenpolitik, a méi wéi virdrun och an
der Aussen- a Sécherheetspolitik; och wann
dat selbstverstandlech nach net ideal ass.
Domadder sinn dés Politiken nach méi no
un déi klassesch ,communautar Method*
erubruecht ginn. Et ass jo déi Method, déi
eis «Union sans cesse plus étroite» gescha-
fen huet an och soll weiderentwéckelen.
Entscheedunge gi bis op Ausnahme gréiss-
tendeels mat qualifizéierter Majoritéit am
Conseil geholl a mam Codécisiounsrecht
vum Europdesche Parlament. Eis Déci-
siounsmechanisme gi méi kloer, méi effikass
an och méi demokratesch.

Déi nei Unioun gétt méi demokratesch an
och méi biergerno, esou wéi dat schonns zu
Laeken gewollt war an am Verfassungsver-
trag jo och festgehale gouf. D’Petitiouns-
recht, ee Biergerbegieren, gradesou wéi déi
direkt Rechter fir d’national Parlamenter am
européeschen Décisiounsprozess sinn nei.
Si waerten eis erlaben, d’Initiative vun der
Kommissioun méi am Detail an op enger
méi breeder Basis k&nnen ze diskutéieren.
Och d’'Regierung an d’Chamber wéerten op
den européeschen Dossiere vill méi enk
missen an och wéllen - ginn ech dovunner
aus - zesummeschaffen, an dat vun deem
Moment un, wou d’Propositioune vun der
Kommissioun um Désch leien, duerch déi
verschidden Etappe vun der Aarbecht am
Conseil bis zur Entscheedung.

D’Charta vun de Grondrechter, op déi mer
jo als Létzebuerger esou staark halen, wéert
den 12. Dezember - also een Dag viru Lis-
sabon - vum Conseil, vun der Kommissioun
an dem Europaparlament feierlech énner-
schriwwe ginn, an dann duerno publizéiert.
Den Traité enthalt eng Referenz op dés
Charta a gétt déser Charta doduerch genau
deeselwechte Wéert, wéi en am Verfas-
sungsvertrag virgesi war. Domadder ass
eng vun eise Konditiounen, fir désen neie
Vertrag ze énnerstétzen, erféllt.

Leider - dat wésse mer - huet Groussbritan-
nien, a bis elo och Polen, dés Charta net
kénne matdroen. Hiren Opt-out ass méi wéi
bedauerlech. Ech brauch dat net extra ze
betounen. An ech kann némmen hoffen,
dass e soubal weéi méiglech opgehuewe
gétt. Et gétt - wann et och eng ganz kleng
ass, ma - eng Chance, dass déi nei Regie-
rung zu Warschau dovunner profitéiere
wéert, dass den Traité nach net énner-
schriwwen ass, fir nach op hiren Opt-out ze
verzichten. Allerdéngs musse mer wéssen,
dass a Polen eng Majoritéit néideg ass, déi
och d’Partei vum Har Kaczyriski begraift.

Har President, och d'institutionell Struktur
vun der Unioun changéiert mat deem neie
Vertrag. Den Europ&esche Rot gétt eng Ins-
titution - e war also bis elo keng Institutioun -
a kritt ee permanente President fir zwee an
en halleft Joer, erneierbar eng Kéier. Dés nei
Funktioun muss nach hir richteg Plaz kréien
téschent dem President vun der Kommis-
sioun an dem Vertrieder fir Aussepolitik,
deem eigentlechen europaeschen Ausse-
minister. An deem Krees huet jiddferee seng
Roll ze spillen a seng Kompetenzen, a vol-
lem Respekt vun deem Aneren. Fir eis ass
wichteg, dass déi unique Roll a Plaz vun der
Kommissioun voll baibehale gétt. Eis lait
och vill drun, dass dés nei Gestaltung am
Sénn vu méi Kohéarenz, Effikassitéit a Visibi-
litéit no bausse funktionéiert.

D’Koharenz vun der européescher Ausse-
politik ass menger Meenung no besser ge-
séchert duerch déi duebel Kompetenz vum
Vertrieder fir d’Aussepolitik. Als Vizepresi-
dent vun der Kommissioun huet hien
d’Charge, fir d’Méttele vun déser Institutioun
ze béndelen. An als President vum Conseil
«Relations extérieures» kritt hie vun de 27
Ausseministeren d’Mandater, fir am Sénn
vun der Unioun an hire Prinzipien a Waerter
ze handelen. Europa ass émmer méi pre-
sent a Krisegebidder mat all deene Métte-
len, déi zur Verflgung stinn, mat zivilen oder
militdresche Missiounen, mat diploma-
tesche spezielle Vertrieder, mat techne-
scher Assistenz a mat Héllef.

Fir eis Instrumenter besser, ma och méi oft a
méi geziilt kénnen ze gebrauchen, muss de
Vertrieder fir d’Aussepolitik Leit hunn, déi

www.chd.lu

genee dat zesummebréngen. Duerfir gétt

den europdeschen diplomateschen
Déngscht geschaf, de Service extérieur,
deen aus Beamte vun der Kommissioun,
vum Conseil an aus all de Memberstate be-
stoe waert.

Wann den Traité den 1. Januar 2009 a
Kraaft trétt, da fanken dés nei institutionell
Instrumenter un ze schaffen. Bis dohinner
mussen évidemment nach ganz vill Detailer
geregelt ginn.

Mat wiem schafft de President vum Eu-
ropdesche Rot zesummen? Wat genau
meécht an Zukunft nach d’Présidence se-
mestrielle, déi jo baibehale gétt? Weéi grouss
muss de Service extérieur sinn, fir kénnen
unzeféanken? Wou gétt en installéiert? Wie
géréiert séi Budget? Dés Froen an nach vill
anerer wéerte mer iwwert d’'ganzt nachst
Joer misse klaren.

Vun désen Antwerten hankt och d’Effikassi-
téit vum zukUnftege System of. Fir Létze-
buerg ass et kloer, dass d’Unioun hir Res-
ponsabilitéit an der Welt verstaerkt muss
huelen. Dat erwaarden d’Létzebuerger an
d’Européer vun deem neie Vertrag, an dat
selbstverstandlech mat Recht.

Nieft den institutionellen Innovatiounen huet
de Verfassungsvertrag, an och de Vertrag
vu Lissabon, awer och Neierungen an de
Politike bruecht. Esou zum Beispill ass, wéi
am Verfassungsvertrag och, eng horizontal
Sozialklausel do, déi eis erlaabt, all - an ech
betounen: all - nei legislativ Initiativen énnert
dem soziale Bléckwénkel ze préiwen. Mir
hunn eng speziell Basis, fir den eu-
ropdesche Bannemaart vun der Energie op-
zebauen, an eng méi koharent Method, fir
d'Thema vun de Services d’'intérét général
unzepaken.

Och a Sécherheets- an a Verteidegungsfroe
kénnen an Zukunft d’Memberstaten am Ka-
der vum Traité, ma no spezielle Regele
selbstverstandlech, hir Capacitéite fir ze
handele verbesseren, fir esou Missiounen,
déi d’Unioun hinne gétt, besser k&nnen ze
erféllen.

Mir sinn net frou - Dir net an der Chamber
hei, an d'Regierung selbstverstandlech och
net -, dass am Beraich Justiz an Innenpolitik
Groussbritannien an och Irland en Opt-out-
Recht hu fir all Propositiounen. Dat heescht,
si hunn d’Recht, bei alle Propositiounen an
deem Domén net brauche matzemaachen.
Mir hoffen natierlech, dass se dés Méiglech-
keet esou wéineg wéi méiglech gebrauche
weéllen. Well eist Zil muss et jo sinn, zesum-
men dés Politike fir d’'Sécherheet vun eise
Bierger alleguerten ze entwéckelen an ze
berdicheren, ma et ass och e wichtegen
Zousaz zum Bannemaart.

Wann en Opt-out aus enger Initiativ Konse-
quenze kéint hunn, déi eis besonnesch am
Bannemaart net akzeptabel schéngen, da
musse mer dem Conseil an, wann néideg,
de Stats- a Regierungschefen dat k&nne vir-
leeé&n an d’Kommissioun zu Rot zéien. Dat
Recht ass eis geséchert an enger Erkla-
rung, wéi Der wésst, vun der Regierungs-
konferenz. Et ass elo un eis a selbst-
verstandlech och un anere Lanner, fir Ge-
brauch ze maache vun deem Recht, wann
et muss sinn.

Ech wéll hei net nach eng Kéier op déi The-
men zréckkommen, déi eis nach zu Lissa-
bon ganz héichkardteg beschaftegt hunn,
wéi d’Mechanisme vu loannina oder d'Zuel
vun den Deputéierten, déi Italien am Euro-
paparlament kritt. Si sinn dee Moment wich-
teg gewiescht fir déi Lanner, déi betraff wa-
ren, a fir eis alleguerten duerch déi méig-
lech Konsequenzen. Wann dann awer esou
eng Solutioun fonnt ginn ass, wéi mer se
fonnt hunn, mat der Héllef vun alle Saiten,
da ginn dés Froe vill manner wichteg.

Mir si frou, dass de Mechanismus vu loan-
nina net am Traité ass an hien déi legislativ
Prozedur an der Unioun net op eng on-
bestémmten Zait vertage kann. Wat d’Euro-
paparlament ubelaangt, esou si jo elo am
Traité drai Zuele festgehalen, den Total vun
de Membere mat 751, de Minimum pro
Memberstat mat sechs an de Maximum mat
96. Déi minimal Zuel ass sechs, dat si mir, a
96 fir dat gréisst Land, dat ass jo elo
Daitschland. Dat mécht d’zukunfteg Diskus-
sioun iwwert d’Zesummesetzung vum Euro-
paparlament fir Létzebuerg vill méi einfach,
wéi dat fréier de Fall war.

Wa mir elo schonns bei spezifesche Létze-
buerger Elementer vum Traité sinn, géif ech
nach gare soen, dass och Létzebuerg als
Siege vun den Institutioune bestategt ass an
domadder och an der Unioun vun deene 27
konsolidéiert ass.

Mir wéssen, wéi wichteg dass d’Presenz
ass fir de Prestige vun eisem Land, fir Lét-
zebuerg, a mir sinn eis och bewosst, wat déi
ronn 10.000 Fonctionnairé fir eis Wirtschaft,
awer och eis Kultur, eis Gesellschaft am All-
gemengen duerstellen a wat fir eng Bedei-
tung e staarken europaesche Pole zu Létze-
buerg fir d’Attraktivitéit vum Land als méig-

leche Standuert fir privat Investisseuren
huet.

D’Anhale vun de Siege-Ofkommen, déi sou-
wuel eng staark quantitativ wéi och qualita-
tiv Vertriedung vun den Institutiounen zu
Létzebuerg garantéieren, bleift eng Eraus-
fuerderung, dar mir eis och am vergaan-
gene Joer gestallt hunn. Et koum zu enger
Eenegung mat der Kommissioun iwwer en
neie Standuert um Kierchbierg. D'Gesetzes-
projeten iwwert de Centre de Conférences
an déi nei Europaschoul konnten der Cham-
ber virgeluecht ginn. Ech hoffen, dass dés
zwee wichteg Dossiere geschwé& mat Arer
Héllef kénnen ofgeschloss ginn.

Ech wéilt an désem Kontext nach eng Kéier
dorun erénneren, dass Lé&tzebuerg dést
Joer eestémmeg als Siége fir den zuklnf-
tege Registre ferroviaire international de-
signéiert gouf. All dés Efforten a Succesé
wieren net méiglech gewiescht, ouni déi
ausgezeechent Zesummenaarbecht mat
anere Ministeren, a selbstverstandlech och
mat der Chamber a mat den Administratiou-
nen. An ech wéll awer hei ee besonnesche
Merci soen als Ausseminister un de Baute-
minister, de Kolleeg Wiseler, an un de Bud-
getsminister Luc Frieden.

Dir Dammen an Dir Haren, Létzebuerg
brauch eng staark Europdesch Unioun, an
d’Unioun brauch deen neie Vertrag, an dat
ganz, ganz séier. Duerfir ass et elo un de
Memberstaten, fir d’Ratifikatiounen esou
séier wéi méiglech nom Dezember anzelee-
den. Et war ideal, wann all Ratifikatioune
kéinten am Laf vum éischte Semester 2008
geschéien. D’Regierung waert duerfir direkt
uganks Januar déser Chamber an dem
Conseil d’Etat de Gesetzestext virleeén. Ech
sinn iwwerzeegt, dass mer kénnen op Ar
Zesummenaarbecht zielen.

A wann dann d’'Jaloné gesat sinn, fir dass
den Integratiounsprozess weidergeet, da
kann Europa sech och verstéaerkt op déi nei
Realitéite vun der Globaliséierung konzen-
tréieren, déi, wéi schonns gesot, souwuel
Opportunitéite wéi och Erausfuerderunge
mat sech bréngen.

Ech weéll dat énnerstraichen: Mir daerfen
d’Globaliséierung net als eng Gefor duer-
stellen an eis wéllen an enger Forteresse
Europe verschanzen. Dat entsprécht weder
eiser Geschicht nach eiser Visioun vun der
Welt.

Et gélit villméi, Emstann ze schafen, fir dass
eis Staerkte voll zum Droe kommen an den
europdeschen Interessi respektéiert ass. A
wann ech européeschen Interessi soen, da
mengen ech natierlech net d’Zomm vun de
jeeweilegen Interesse vun de Membersta-
ten an och net némmen d’Zomm vun eise
Maartundeeler, m& och den Asaz an der in-
ternationaler Communautéit fir héich sozial
Standarden, fir Emweltnormen, déi zu enger
nohalteger Entwécklung béidroen, fir de
Schutz vun der intellektueller Propriétéit - fir
némmen déi Beispiller ze nennen.

An deem leschte Jorzéngt huet d'Weltwirt-
schaft déif graifend Annerungen erlieft. Dés
si sécherlech bedéngt duerch eng Rei vu
Facteuren, mé& d’'Revolutioun an de Kommu-
nikatiounstechnologié schéngt mir haapt-
séchlech ausschlaggebend fir dés Ent-
wécklung gewiescht ze sinn. Dat huet eng
nei Aarbechtsopdeelung um internationalen
Niveau mat sech bruecht.

Déi impressionnant wirtschaftlech Entwéck-
lung vu verschiddene Schwellelanner ass
déi aner Sait vun déser Realitéit. China, In-
dien, Brasilien, fir némmen dés Lanner ze
nennen, veranneren déi grouss ekono-
mesch Glaichgewiichter. Mir kénnen eis
némme félicitéieren, dass d'Situatioun vun
hire Bevolkerunge sech verbessert, och
wann dés Verbesserung vum Liewensstan-
dard nach émmer net gerecht verdeelt gétt.

Mir si mam Opkomme vun neie M&ert kon-
frontéiert, déi vun hirer Gréisst hier eemoleg
sinn. Fir europdesch Exportgesellschafte
gétt et do immens Opportunitéiten ze er-
graifen, souwuel wat d’Exportatiounen am
Allgemenge wéi och wat d’Investitiounen
ugeet. Och fir den européeschen Déngscht-
leeschtungssecteur ass de Wuesstumspo-
tenzial op deene Maert enorm. Ee Beweis
duerfir ass zum Beispill, dass keng Woch
vergeet, ouni dass héichkarateg Wirt-
schaftsmissiounen aus der Europaischer
Unioun, aus de Memberstate vun der
Unioun an Asien oder a Latdinamerika ginn.
Dat zielt och fir Létzebuerg. 2007 ware
sechs Missiounen op Ministerniveau a
China, an Indien, a Brasilien, fir némmen déi
Beispiller ze nennen.

Aner Regioune vun der Welt di sech méi
schwéier, fir déi richteg Konditioune fir de
Wuesstum ze schafen. Denke mer beson-
nesch un Afrika. Fir dés Géigende muss do-
fir gesuergt ginn, an Europa huet hei eng
speziell Responsabilitéit, dass d’'Globali-
séierung net als Konsequenz huet, déi
kleng Produzente wéi och déi industriell,
kommerziell a finanziell Strukture vun nach
ufallegen Ekonomien ze ruinéieren.

Wou steet déi europaesch Wirtschaft? Et
ass net u mir haut selbstverstandlech, en
déif graifende Gesondheetsbilan ze zéien
am Kontext vun enger Ried iwwert d’Ausse-
politik. Loosse mer némme soen, dass d’'Re-
sultater vun der europ&escher Wirtschaft
am Allgemenge gutt sinn, d’Eurozon mat
abegraff.

D’Erweiderung vun der Unioun huet eng nei
intern Aarbechtsopdeelung ervirbruecht,
déi mir net sollten als negativ ugesinn oder
déi eis misst fir d’Zukunft faerten doen; ganz
am Géigendeel.

Duerfir huet d’Regierung décidéiert, fir
d’Derogatioune vun der fraier Zirkulatioun fir
d’Bierger aus de Memberstaten, déi 2004
baigetruede sinn, mat Effet op den 1. No-
vember opzehiewen.

Um europdeschen Niveau gesi mer déi
géischt Erfollegszeeche vun der Strategie vu
Lissabon: een zolitte Wuesstum, ee verbes-
serten Aarbechtsmaart, nei Akzenter, déi an
der Educatioun an an der Recherche gesat
gi sinn.

(Coups de cloche de la Présidence)

Fir deen Trend ze konsolidéieren, muss
d’Unioun hir Reformen awer weiderhi wél-
lensstaark duerchsetzen, hir Interessen no
baussen offensiv verdeedegen, hir Waerter,
hir Standarden an Norme mat nach méi De-
terminatioun férderen.

Déi europdesch Wirtschaft ass leider nach
net kompetitiv.genuch. Mir mussen also
nach méi Efforté maachen, fir déi Reformen
an Ajustementer virunzedreiwen. Europa,
ma och all eenzelne Memberstat, muss
verstaerkt Waert op d’Educatioun an op
d’Recherche leeén. De Mangel un ausge-
bilte Fachkraften op eisem Aarbechtsmaart
bremst d’Innovatioun an d’Entwécklung vun
der europaescher Ekonomie. Nach émmer
verloossen dausende Chercheuren Europa
fir sech an den USA ze etabléieren. Dat
musse mer &nneren.

D’Méttel fir Recherche an Entwécklung ze
bedreiwe musse verstaerkt ginn, an dat
souwuel an der ,recherche fondamentale®
weéi och an der ugewannter Fuerschung, der
.recherche appliquée“. D’Europdesch
Unioun huet sech global een Zil vun 3% am
Kader vun der Revisioun vun der Strategie
vu Lissabon ginn. Létzebuerg huet schonns
grouss Efforté gemaach a waert och an
deem Sénn weiderfueren.

D’europaesch Politik muss natierlech dés
Zilsetzung énnerstétzen. Net némmen an-
deems se d’Fuerschung énnerstétzt, ma
och andeems se d’Mobilitéit vun eise Stu-
dente fordert, duerch, zum Beispill, d’géi-
gesaiteg Unerkennung vu Qualifikatiounen
an Diplomer, duerch akademesch
Austauschprogrammer an och duerch eng
intelligent Immigratiounspolitik.

Dést ass selbstverstandlech keng akade-
mesch Fro: Indien a China - fir dés zwee
Lanner erém eng Kéier ze ernimmen - ,pro-
duzéieren® Ingenieuren a Wéssenschaftler
arisegen Zuelen. Et wier och falsch ze men-
gen, dass hir Formatioun manner gutt wier
weéi déi, déi hir Fachkolleegen hei an Europa
hunn; ganz am Géigendeel. Mir mussen
also d’Bedingunge schafen, fir dass eist Bil-
dungswiese weiderhi kompetitiv bleift an
den Uspréch vun eiser Wirtschaftsentwéck-
lung gerecht ka ginn.

Dir Dammen an Dir Haren, Europa muss
och d’Potenzial vu sengem Bannemaart voll
ausschéffen. Dése muss eng gewésse kri-
tesch Mass hunn, fir sech och weiderhin an
der Zukunft mat deenen anere groussen a
ganz groussen Ekonomié kénnen ze moos-
sen.

Nieft den Efforté vun der Harmonisatioun an
der géigesaiteger Unerkennung vun den
Norme muss dése Bannemaart vu verschid-
dene fundamentale Prinzipien animéiert
sinn. Do ass de Prinzip vum Ursprongsland
nawell een, wéi mer alleguerte wéssen, vun
deene wichtegsten, dat sief just hei
erwahnt, deen zum groussen Deel den Er-
folleg vun eiser nationaler Ekonomie expli-
zéiert. Déi schweéier Diskussioun haut am
Conseil ECOFIN muss een och énnert deem
Bléckwénkel gesinn.

D’Kompetitivitéit vun der Wirtschaft daerf
sech net um Ofbau vun dem sozialen Ac-
quis moossen, wéi Verschiddener dat wélle
gesinn. Et mussen Efforté gemaach ginn,
um europdeschen an och um nationalen Ni-
veau, fir den Aarbechtsmaart méi upas-
sungsfaeg ze gestalten. Hei denke mer,
dass dést éischter duerch d’'Weiderbildung
an d’liewenslaangt Léiere soll geschéien.

Ech weéll énnerstraichen, dass d’Akzeptanz
vun der Globaliséierung an d’'Bereetschaft,
fir hir Erausfuerderungen unzehuelen, och
op dem Vertraue berouen, deen d’'Salariéen
an de politeschen, ekonomeschen a soziale
System hunn.

Um européesche Plang setzt d’Létzebuerg
sech weider a fir sozial Mindeststandarden,
weéi zum Beispill e Mindestloun, dee Fonc-



tioun ass vum PIB. A mir pl&déieren och
weiderhin derfir, dass dés Mindeststan-
darden och op dem internationale Plang
sollen duerchgesat ginn, natierlech esou
wait weéi d’Situatioun verglaichbar ass. De
Respekt vun de sozialen Eckwaerter kann
net aus der Diskussioun iwwert d’Kondi-
tioune vum internationalen Handel ver-
schwannen.

Schlussendlech mussen d'Politike vun der
Unioun och de Kritar vun der Nohaltegkeet
erféllen an dést zu engem fundamentale
Bestanddeel vun der Aussepolitik vun der
Unioun maachen.

D’Unioun spillt eng ganz wesentlech Roll
beim Emsetze vum Kyoto-Protokoll. Si muss
och weiderhin déi dreiwend Kraaft bleiwen,
fir déi nei Reduktiounsziler vun Ofgaswaer-
ter erreechen ze kénnen, am Hibléck op en
neien internationale Vertrag fir d’Period no
2012. Am Dezember zu Bali schléit
d’Unioun e Gesamtkonzept vir, fir dass dés
Verhandlunge k&nnen 2009 ufanken.

Verschiddener vun deene bestehende Me-
chanisme waerte wahrscheinlech missen
adaptéiert ginn. Ech denken do un den Aus-
tausch vun Emissiounswaerter, fir dass den
Handel sech och op dem Weltmaart kann
duerchsetzen. No Bali, am Januar 2008, soll
d’Kommissioun eng Method virschloen, fir
d’Reduktiounsziler an all Memberstat ze er-
reechen.

Déi Efforten, déi mir scho gemaach hunn,
wéi och d’Ziler, déi mir op nationalem Ni-
veau ugekénnegt hunn, iwwert déi ganz
Period zénter 1990, misste vun der Kommis-
sioun a Betruecht geholl ginn, wann et
heescht, d’Laascht vun den neien Engage-
menter op eng gerecht an op eng objektiv
Manéier téschent de Memberstaten ze ver-
deelen.

Bei der Emsetzung vum europé&eschen Zil,
dat jo um Fréijoerssommet 2007 fixéiert ginn
ass an dat de Gebrauch vun 20% vun er-
neierbaren Energié virschreift, mussen
d’objektiv Emstann vun deenen enge wei
och vun deenen aneren an der Unioun a Be-
truecht gezu ginn, wann et dann drém geet,
fir désen Effort énnert de Memberstaten ze
verdeelen, an och mat eventuellen Zousaz-
mechanisme vum Bannemaart. Ech wéilt
énnerstréichen, dass fir eis d’'Nuklearener-
gie natierlech net a Betruecht kénnt, fir dése
Kritar vun 20% erneierbaren Energien ze
erféllen. Aus der Siicht vun der Regierung
ass méi Atomstroum keng Antwert fir d'Re-
duktioun vun den CO,-Waerter.

D’europaesch Approche a Saache Klima-
wandel schéngt mir richtungsweisend ze si
fir dat, wat d’europaesch Aussepolitik a
Saache Globaliséierung sollt sinn: op eng
entscheedend Aart a Weis deelhuelen um
Festleeé€ vun Normen a vu Standarden, mat
dem gudde Beispill virgoen an e multilate-
ralen Effort ustriewen, fir sech ze vergewés-
seren, dass d’Konditiounen och an der in-
ternationaler Konkurrenz fir jiddfereen déi
namlecht sinn.

Parallell dozou muss d’Unioun d’Entwéck-
lung vu propperen Technologien an effikas-
sen Energien énnerstétzen.

An enger Weltwirtschaft, déi weider um Ex-
pansiounskurs fiert, ginn Energien émmer
méi rar an och émmer méi deier. D’'Vervoll-
sténnegung vun engem richtege Banne-
maart, notamment am Secteur vum Gas an
och vum Elektreschen, dierft eis erlaben,
d’Zouliwwerungen ze rationaliséieren an do-
duerch och d’Ké&schten ze drécken. Mir
mussen awer och oppassen, dass do-
duerch keng Monopolsituatiounen entstinn,
wat e besonnesche Risiko fir déi kleng Ré-
seauen ass a wat net zu eisem Zil, fir
d’Préaisser ze reduzéieren, baidroe wéert.

Den europé&esche Fréijoerssommet vun dé-
sem Joer huet eis erlaabt, ee wesentleche
Schrétt no vir ze maachen, an der europa-
escher Energiepolitik an och an hirer ausse-
politescher Dimensioun.

D’Unioun huet sech fir en Ofséchere vun der
Energieversuergung duerch Diversifikatioun
ausgeschwat.

Viru kuerzem huet d’Kommissioun propo-
séiert, dass d'Dréttlanner, wat d’Investisse-
menter am Energiesecteur ugeet, d’Réci-
procitéit respektéiere mussen.

Déi rezent Turbulenzen op den internatio-
nale Finanzmé&ert beweisen, dass an enger
globaliséierter Welt keen a I'abri vun de
Konsequenze vun den Akte vun Drétten
ass. D’Kris vun de sougenannten ,sub-
primes“ ass e Beweis heifir. D’Onduerch-
siichtegkeet, d’Abstraktioun an d’Distanz zu
de Konsequenzen, mat deene verschidde
Finanzacteuren agéieren, huet en erschre-
ckende Grad erreecht.

Och hei ass d’Unioun gefuerdert, an nei
Richtungen ze denken an zum Beispill der
Iddi vun engem ,early warning system" no-
zegoen.

Har Prasident, d’'Unioun daerf net zécken,
op rigouréis Weis hir Waerter, hir Normen,

hir Interessen an hir Bierger ze verdeede-
gen. Eis Grondpositioun soll d'Géigesaiteg-
keet an de Respekt vun den europédesche
Standarden, wat d’Santé, de Konsumente-
schutz, d’Emwelt oder d’sozial Normen
ugeet, bleiwen. Den Entwécklungsniveau
vun engem Land ass natierlech mat a Be-
truecht gezu ginn.

Létzebuerg waert och weiderhin opmierk-
sam bleiwen, fir dass d’Anti-Dumping-
Instrumenter vun der Unioun net ofge-
schwécht ginn. Eng kloer Definitioun vum
communautéren Interessi a vum eu-
ropaesche Produzent muss dofir etabléiert
ginn, am Fall vun enger Reform vun désen
Instrumenter.

Loosst mech an deem Kontext och nach e
Wuert soen zu de Verhandlungen am Kader
vun der Welthandelsorganisatioun. Trotz al-
ler Méi muss ee feststellen, dass dés Ver-
handlungen, déi 2001 zu Doha lancéiert gi
sinn, nach émmer net ganz wait komm sinn.
An deenen nachste Wochen a Méint misste
mer wéssen, ob déi sougenannten Doha-
Entwécklungsronn  erfollegréich  ofge-
schloss ka ginn oder net. En Echec géif net
némmen de Multilateralismus en tant que tel
schwéchen, mé& hétt virun allem negativ
Konsequenzen op déi dermste Lanner, dee-
nen d’Doha-Ronn soll héllefen, sech besser
an den internationalen Handel ze integréie-
ren. D'EU daerf och do weiderhi keng Méi
scheien, fir dass et zu engem Succeés kénnt.

Har President, Dir gesitt, mir hu signifikativ
Atouten, fir als Europaesch Unioun d’Eraus-
fuerderunge vun der Globaliséierung unze-
huelen an och matzegestalten.

Mir sinn doriwwer eraus ee vun deene raren
Acteuren, dee capabel ass, aussen- a sé-
cherheetspolitesch Problemer opzegréifen.
Dat bréngt eng speziell Verantwortung mat
sech. D’'Unioun ass sech déser Verantwor-
tung bewosst an huet sech iwwert déi lescht
Jore verstaerkt d’Instrumenter ginn, fir um
internationale Plang k&nnen ze agéieren.

Eisen Objektiv muss et dobai sinn, de Frid-
densprojet ,Europa“ auszeweiden oder
esou wéi de Javier Solana et kierzlech aus-
gedréckt huet: ,(...) to act as a credible
force for the good (...) from a continental
agenda, we should move to a global
agenda; from building peace in Europe to
being a peace-builder in the world (...)".

Eis Politik muss dobéi eng europdesch sinn:
europdesch net némmen am Sénn vun en-
ger gemeinsamer Aussepolitik, ma och am
Sénn vun enger spezifesch europdescher
Approche. Eng Approche, déi Diplomatie,
Finanzméttelen a Sécherheetsinstrumenter
zesummebréngt, déi op Synergié setzt, déi
op Zesummenaarbecht setzt amplaz op
Elenggéang, eng Approche, déi zwar milita-
resch Méttel och net ausschléisse kann, ma
dés ni als eenzeg Léisung ugeséit.

D’zait feelt hei, fir e kompletten Tour d’hori-
zon vun der internationaler Aktualitéit ze
maachen. Dat ass och net den Zweck vun
der Deklaratioun zur Aussepolitik. Ech wéilt
mech konzentréieren op e puer Regiounen
a Beréicher, wou d’Unioun, a différents de-
grés, een Acteur ass am Zesummespill mat
den internationalen Organisatiounen, mat
eisen amerikanesche Partner, mat Russ-
land, mé& och mat China.

A kenger Géigend huet Europa esou eng
determinant Roll ze spillen, wéi um Balkan,
an do besonnesch am Kosovo.

Weéi ech d’lescht Joer op déser Tribln
stoung, hat ech d’Hoffnung, dass 2007 de
Kosovo-Prozess kéint ofgeschloss ginn. Net
dass ech gemengt hunn, et géif einfach
ginn; dat kann et net sinn an esou enger
fundamentaler Fro, wou et jo ém de Statut
vun engem Territoire geet, wann esou én-
nerschiddlech Positiounen an Aspiratiounen
openeentreffen, wéi dat am Kosovo de Fall
ass, wa Grondprinzipié vum internationale
Recht wéi de Respekt vun der territorialer
Integritéit vun engem Land an d’'Recht op
Selbstbestémmung vun engem Vollek sech
géigeniwwerstinn. Et huet deemools awer
esou ausgesinn, wéi wann d’'Weichen defi-
nitiv gestallt waren.

Haut, ee Joer méi spéit, ass de Statut vum
Kosovo nach émmer net geregelt. Den Har
Ahtisaari, deen am Numm vum General-
sekretar vun der UNO 14 Méint laang té-
schent Belgrad a Pristina verhandelt hat, hat
ufanks vun désem Joer missen zur Konklu-
sioun kommen, dass weider Verhandlungen
néierens géifen hiféieren. D’Positioune vun
deenen zwou Saite waren einfach ze wait
auserneen. Dee Statut, deen hien doropshi
proposéiert huet, war deen eenzegen, deen
him - an ech muss soen, och eis - realis-
tesch geschéngt huet, wann een d’Ent-
wécklung vum Kosovo an deene leschte Jo-
ren an d’Realitéiten um Terrain kuckt: eng in-
ternational iwwerwaachten Onofhdngegkeet
mat enger waitgefacherter ziviler a militare-
scher Presenz, bei dar d’Europ&esch
Unioun d’Haaptresponsabilitéit soll hunn.

(Interruption)

D’Unioun huet dés Propositioun voll a ganz
énnerstétzt, och wann dat fir deen een oder
fir deen anere vun de Memberstate selbst-
verstédndlech aus interne Grénn net émmer
ganz einfach war. Déi iwwerwaachten
Onofhéangegkeet schéngt mer och haut
nach déi allerbeschte Léisung, fir der Aspi-
ratioun vun der grousser Majoritéit vun der
kosovarescher Bevoélkerung Rechnung ze
droen, déi sech d’Onofhdngegkeet tout
court wénscht, a glaichzaiteg d’Rechter vun
de Minoritéiten am Kosovo - virun allem déar
serbescher - ze garantéieren, hire Patri-
moine ze schitzen, hir Representatioun am
Stat op allen Niveauen ze garantéieren an
esou d’Multiethnizitéit am Kosovo ze préser-
véieren.

Wei Der wésst, huet de Sécherheetsrot vun
der UNO keng Décisioun iwwert de Kosovo
kénnen huelen, an dat obwuel dem Har
Ahtisaari seng Propositioun kloer war an
d’'Grondprinzipien, déi vum Kontaktgrupp fir
de Statut vum Kosovo definéiert gi waren,
respektéiert. Moskau huet de Prozess, un
deem et jorelaang selwer matgeschafft hat
an deen et Schrétt fir Schrétt endosséiert
hat, net méi weéllen a kénne matdroen. Mos-
kau huet sech hanner Belgrad gestallt, dat
eng Onofhangegkeet vum Kosovo, egal én-
ner wéi enger Form, kategoresch de Mo-
ment refuséiert.

D'Troika vun der Kontaktgrupp, déi dorops-
hi vum Generalsekretar vun der UNO age-
sat ginn ass, soll elo nach eng leschte Kéier
- d’'Deadline ass, wéi Der wésst, den 10. De-
zember dést Joer - Verhandlunge mat de
Serben an den Albaner aus dem Kosovo
féieren; d’Verhandlunge vun der leschter
Chance gewéssermoossen. Mir énnerstét-
zen der Troika hir Aarbecht voll a ganz. Falls
et zu engem Komproméss komme kéint,
war alles wonnerbar. Leider gesdit et am
Moment net wierklech duerno aus. D’Posi-
tioune vun deenen zwou Saite si weiderhin
diametral opposéiert. All Efforté mussen
trotzdeem nach bis den 10. Dezember ge-
maach ginn. Béid Parteie musse bis dohin-
ner all Deklaratiounen a Schrétt €nnerloos-
sen, déi d’Sécherheetssituatioun um Terrain
kéinten a Gefor bréngen.

Har President, an deenen nachste Méint
kommen doudsécher ganz, ganz schwiereg
Diskussiounen an der EU iwwert de Kosovo
op eis duer. Schwiereg Décisioune sinn ze
huelen, besonnesch wann et zu engem
Echec vun de Gespréicher kénnt. De Ko-
sovo wéert seng Onofhangegkeet dann
eventuell unilateral k€nnen deklaréieren.

Ech hunn a wéert mech och weiderhin an
der Unioun dofir asetzen, dass mir gemein-
sam a koordinéiert virginn, wat de Kosovo
ugeet. Et ass dést eng kruzial Fro fir d'Stabi-
litéit vum Balkan, ma och eng kruzial Fro fir
ganz Europa. Wa mir et hei net faerdeg
bréngen, zesummen eng Linn ze definéie-
ren, eis Positiounen a Reaktiounen of-
zestémmen, da sinn eis grouss Deklara-
tiounen iwwer Responsabilitéit a gemein-
sam europé&esch Aussepolitik net ganz vill
waert.

Mir k&nnen och némmen op d’Ennerstét-
zung vun eise Partner zielen, wa mer wei-
sen, dass mir et éierlech mengen, an eis
d’Méttele ginn, fir déi Roll ze spillen, déi mir
fir d’Unioun invoquéieren. Duerfir ass et och
esou wichteg, dass d’Preparatioune fir
d’PESD-Missioun weiderlafen. Ech si ganz
frou als Ausseminister, als Vertrieder vun
der Regierung hei, dass mat Arer Ennerstét-
zung schonn d’Engagementer geholl gi
sinn, fir déi Missioun kénnen ze organiséie-
ren. Mir wéllen a mir musse prett sinn, sou-
bal de Statut tranchéiert ass.

(Interruption)

D’européesch Balkan-Politik limitéiert sech
awer natierlech net op de Kosovo. Den eu-
ropaesche Prozess um Balkan huet et iw-
wert déi lescht Joren erlaabt, esou munech
Fortschrétter ze maachen. An duerfir musse
mir de Prozess, hin zu méi Demokratie, zu
Fridden, Sécherheet a Wuelstand, och wei-
derhin é&nnerstétzen. Zénter dem Eu-
ropaesche Rot am Juni 2003 zu Thessalo-
niki hunn d’Balkan-Lanner all eng eu-
rop&esch Perspektiv, also d’Vocatioun, eng
Kéier Member vun der EU ze ginn, wa si
d’Kritaren erféllen. Dozou sti mir!

Déi europaesch Perspektiv wéert vum 1. Ja-
nuar 2008 un e bésse méi graifbar sinn,
wann d'Visa-Accorden a Kraaft trieden, a
ville Leit um Balkan et waerten erlaben, méi
einfach ee Visa fir an d’Unioun ze kréien an
d’europédesch Lanner kennen ze léieren,
sief et als Tourist, als Student, als Akademi-
ker oder als Business-Partner. Virun e puer
Wochen hu mer och den Accord de stabili-
sation et d’association mat Montenegro én-
nerschriwwen, een éischte Schrétt a Rich-
tung Integratioun. Ahnlech Accorden hu
mer, wéi Der wésst, schonns mat Albanien
an och mat der ehemoleger jugoslawescher
Republik Mazedonien ofgeschloss.

Och mat Serbien ass e sougenannten ASA
négociéiert ginn. D’Négociatioune waren
eng Zé&it laang énnerbrach, well Serbien net
zefridde stellend mam Krichsverbriechertri-
bunal zu Den Haag zesummegeschafft
huet; ee vun de Kritdren am Stabiliséie-
rungs- an Assoziéierungsprozess. Wéi déi
nei serbesch Regierung am Fréijoer dést
Joer an d’Amt komm ass an hire feste Wélle
bewisen huet, fir besser mat Den Haag ze-
summenzeschaffen, sinn d’Négociatiounen
awer nees opgeholl an elo ofgeschloss
ginn. De Kommissar fir d’Erweiderung, den
Har Olli Rehn, huet leschte Méttwoch den
Accord mat der serbescher Sait paraphéiert
an esou den Text definitiv fixéiert. Déi
nachst Etapp ass elo d’Ennerschréft vun de
27 Memberstaten; et schéngt net evident ze
sinn. An déi Ennerschréft ass selbst-
verstdndlech op en Neits ofhangeg vun der
serbescher Zesummenaarbecht mam
Krichsverbriechertribunal.

Belgrad huet, wéi gesot, an deene leschte
Méint Efforten a senger Zesummenaarbecht
gemaach, mé et feelt nach un dar leschter
Portioun politeschem Wéllen, fir konkret Re-
sultater an der Sich no Mladi¢ a KaradZic ze
erreechen, si op Den Haag auszeliwweren a
viru Geriicht ze stellen, an domadder en
daischtert Kapitel an der Geschicht vum
Balkan endlech kénnen zouzemaachen.
Serbien ass ee groussen an ee wichtege
Player um Balkan. D’Dier zur Unioun steet
och Serbien op. Am Interessi vu Serbien
hoffen ech, dass Serbien sech fir eng euro-
paesch Zukunft décidéiert.

Schlussendlech nach e Wuert iwwert d’Si-
tuatioun a Bosnien-Herzegowina. Zénter
Méint zeechne sech hei Emmer méi grouss
Differenzen haaptséachlech téschent de Ser-
ben a Moslemen a Bosnien of, ass de poli-
teschen Dialog op e Minimum reduzéiert an
de Reformprozess quasi gestoppt. Ech wéilt
op déser Tribln en Appel un d’politesch
Kraften a Bosnien-Herzegowina lancéieren,
sech op d’Dayton-Accorden ze besénnen,
fir d'Land op der Schinn vu senger euro-
atlantescher Integratioun ze halen. Déi ver-
schidde Communautéiten a Bosnien hunn
d’Accordé vun Dayton akzeptéiert a musse
sech drun halen. Et ass net akzeptabel,
dass d’serbesch Politiker a Bosnien, um
Hannergrond vum Kosovo-Statut, probéie-
ren, de politesche Kader an d’international
Presenz a Bosnien a Fro ze stellen.

Har President, nieft dem Balkan ass leider
den Noen a Méttleren Oste sécher déi Re-
gioun, wou d’Unioun am engagéiertsten ass
oder muss sinn, an dat an allen Hisiichten:
politesch, finanziell a wat d’zivil a milita-
resch Presenz ugeet. D’aktiv Partizipatioun
am Quartett, déi iwwer 600 Milliounen Euro
u finanzieller Héllef pro Joer fir déi Besate
Palastinensesch Gebidder, den TIM (,Tem-
porary International Mechanism*), d’PESD-
Missiounen an der Gaza-Straif, d’eu-
ropéesch Kontributioun zur UNO-Friddens-
trupp am Libanon, d’EU3-Initiativam Iran...,
si sti fir désen Engagement.

En Engagement, deen eigentlech och net
erstaunen dierft. Ouni Léisung vum israe-
lesch-paléastinensesche Konflikt ass kaum
drun ze denken, déi aner Problemer an der
Regioun an de Gréff ze kréien, sief dat am
Libanon, a Syrien, am Iran, am Irak; an ouni
Fridden am Noen a Méttleren Osten, keng
nohalteg Stabilitéit un de sudleche Grenze
vun der Europaescher Unioun.

Leider huet d’Situatioun an der Regioun
sech trotz intensiven diplomatesche Ver-
méttlungen am vergaangene Joer net ge-
bessert. Am Contraire!

D’Situatioun an de Besate Paléstinensesche
Gebidder huet sech weiderhi verschlech-
tert. D’Efforté vum President Abbas, fir eng
Regierung vun der nationaler Eenheet op
d'Been ze stellen, si gescheitert. D’'Gewalt
téschent de paléstinensesche Fraktiounen
huet deeglech zougeholl. An et ass dat ge-
schitt, wat mir émmer vermeide wollten: en
Opsplécke vun de palastinensesche Gebid-
der an d’Gaza-Straif op dar enger Sait an
d’Westjordanland op dar anerer Sait. A wa
mer géschter gesinn hunn, wat zu Ramallah
geschitt ass, wou Hamas a Fatah unenaner-
gerode sinn an dat, mengen ech, aacht
Doudeger erginn huet, da gesi mer wéi
schwiereg d’Zesummeliewe vun de Palé&sti-
nenser selwer de Moment ass.

D’EU-Missioun zu Rafah huet missen, wéi
Der dat wésst,...

(Interruption)

...ofgezu ginn. De Grenziwwergang mat
Agypten ass zougemaach ginn, an déi méi
wéi 1,4 Milliounen Awunner am Gaza si vun
der Baussewelt praktesch ofgeschnidde
ginn, mat allen dramatesche Konsequen-
zen, déi dat mat sech bréngt. Zénter dass
d’israelesch Regierung d'Gebitt als Reak-
tioun op d’'Rakéitenugréff op lIsrael zur
Jfeindlecher Entitéit" deklaréiert huet, huet
d’Lag sech nach zougespétzt.

An dach besteet e Quantchen Hoffnung!

Fir d’éischt zénter ganz Laangem gétt et
erém e crédibelen Effort fir eng Relance
vum Friddensprozess, fir e Retour un de
Verhandlungsdésch. All Ae sinn op d’inter-
national Réunioun geriicht, déi Enn Novem-
ber oder uganks Dezember zu Annapolis
bei Washington soll stattfannen. Nach sinn
net all Hirden iwwerwonnen, net all Parteien
aus der Regioun u Bord, nach ginn d’Er-
waardunge vun Israeli a Pal&stinenser aus-
erneen, ma fir d’éischt zé&nter Jore gétt nees
iwwer Jerusalem, iwwert d’Grenze vun en-
gem zukUnftege paldstinensesche Stat,
d’Recht op de Retour vun de Flichtlingen,
de Problem vun den israelesche Kolonien,
d’Sécherheet vun Israel an d’'Waasserver-
deelung - déi sechs Themen, déi kruzial fir
en nohaltegen Accord sinn - geschwat.

Uganks leschter Woch hunn ech zu Lissa-
bon un enger Debatt am Kader vum EURO-
MED deelgeholl, wou, nieft der EU an den
arabesche Méttelmierlanner, souwuel d’ls-
raeli wéi d’Paléstinenser vertruede waren.
Kloer war do ze spieren, dass Israel a
Palastina Fridde schléisse wéllen!

D’lsraeli sinn zénter dem Krich am Libanon
d’lescht Joer um Punkt ze verstoen an och
ze akzeptéieren, dass hir Sécherheet net
mat militdrescher Staerkt kéint an Zukunft
garantéiert ginn. Eenzeg an eleng e Frid-
densvertrag mat de Paléstinenser, also
d’Schafe vun engem paléstinensesche Stat,
bréngt Israel déi Existenzsécherheet, déi
him selbstverstandlech och zousteet.

D’Paléstinenser brauchen e Kalenner. Si
wéllen net, wéi beim Oslo-Prozess, ouni
zéitlech Grenzen an d’Verhandlunge goen.
Dat ass machbar. Et muss duerfir alles dru-
gesat ginn, dass d’Réunioun vun Annapolis
en Erfolleg gétt, dass d’Chance genotzt
gétt, fir der Spiral vun Terror, Gewalt an
DemuUtegung en Enn ze setzen, an dass net
eemol méi d’Extremisten op béide Saiten
d’lwwerhand behalen.

D’Europédesch Unioun ass bereet, hiren
Deel ze leeschten. Den Aktiounsplang,
deen d’EU amgaangen ass auszeschaffen,
ass geduecht fir d’Parteien ze &nnerstétze
wahrend der Verhandlungsphas, ma och
duerno - an dat ass wichteg - wahrend der
Emsetzungsphas. Et géllt zum Beispill
d’Perspektive fir d’'wirtschaftlech Entwéck-
lung vun engem paldstinensesche Stat ze
entwéckelen. Némmen esou ka Fridden a
ka Stabilitéit nohalteg geséchert ginn.

Dass och Létzebuerg bereet ass, sai Bai-
trag ze leeschten, hu mir eemol méi wah-
rend dem leschte Joer jo hei énner Beweis
gestallt. D’'Regierung huet net némmen hir
finanziell Héllef un d’Palastinenser konti-
nuéierlech eropgesat, ma mir sinn och um
Terrain eise Responsabilitéiten am Kader
vun der EU nokomm. Zu deem Engagement
wéerte mir och weiderhi stoen.

Esou wéi mir selbstverstandlech zu engem
fréien, demokratesche Libanon stinn!

Hei si géschter keng gutt Nouvellé komm.
Schonns fir déi drétte Kéier huet d'Wiel vum
President am Libanon misse verluecht ginn,
well sech kee Konsens op een Numm als
President erausschiele konnt. Nach méi ne-
gativ ass awer d'Tatsaach, dass a Saachen
Internationaalt Tribunal am Libanon oder
Relatioune mat Syrien kee gemeinsamen
Nenner ze fannen ass.

Déi nachsten Deeg a Woche si kruzial fir
d’Zukunft vun deem Land, fir eng Chance
op souverén an onofhéngeg Institutiounen,
fir e Wee eraus aus der Konfrontatioun an
der Gewalt. De Premierminister Siniora
brauch méi wéi jee d’Ennerstétzung vun der
Europé&escher Unioun.

Den Iran, nach een Dossier, wou déi nachst
Zait hoffentlech méi Kloertext kann era-
bruecht ginn a mir endlech en Alenke vun
den iraneschen Autoritéite gesinn.

D’international Communautéit, an un der
Spétzt d’Européesch Unioun, huet et ganz
kloer gesot: D’Dier fir Verhandlunge mam

Iran steet weider op, de substanzielle Pa-
quet, deen d’lescht Joer vum Javier Solana
énnerbreet ginn ass, lait weider um Désch.
Den Accord, deen den Iran am Summer mat
der AIEA ofgeschloss huet, ass - wann ém-
gesat - ee Schrétt an déi richteg Richtung.
Ma& all dat &nnert naischt dorun, dass den
Iran seng international Obligatioune muss
anhalen. Den Iran muss sech a Konformitéit
mat de Resolutioune vum Weltsécherheets-
rot setzen. Hie muss endlech all nuklear
Uraicherungs- an och Verschaffungsaktivi-
téite suspendéieren. Soss féiert kee Wee un
neie Sanktioune verbai.

Mir wéllen eng diplomatesch Léisung. Ech
hunn et schonns dacks gesot: Aussepolitik,
déi mat Krich dreet, huet schonns versot.

Einfach nokucken awer kénne mer net,
wann de Risiko besteet, dass e Land nu-
klear Energie fir Militarzwecker entwéckelt.

Eist grousst Zil bleift - an ech wéll dat nach
eng Kéier widderhuelen, wat ech d’lescht
Joer scho gesot hunn - eng komplett De-
nuklearisatioun vum ganzen Noen an och
Méttleren Osten. Hei géif och e Friddens-
accord téschent Israel a Palastina ganz nei
Dimensiounen erschléissen.

Eng Proliferatioun vun de Massevernich-
tungswaffen en général ass a kengem sen-
gem Intérét.

Gradesou wéi et a kengem sengem Intérét
dierft sinn, zréckzegoen an eng Zait vum
Wettrdsten. Mir mussen oppassen, dass mir
kengem liichtfankeg e Virwand liwweren, fir
d’'Reaktivéiere vun ale Waffesystemer oder
fir d’'Opkénnege vun internationalen Ofrs-
tungsvertrag. Och, a besonnesch an désem
Beraich, musse mir enk zesummeschaffe
mat eise wichtegste Partner, de Vereenegte
Staten a Russland, mat deem mer eis dése
Kontinent jo geographesch deelen. Och hei
muss den Dialog priméieren, an dat op al-
len Niveauen, an der Unioun, an der NATO
an och bilateral.

Dir Dammen an Dir Haren: ,Unsere Sicher-
heit beginnt am Hindukusch.” Dat ass e
Saz, deen hutt Der schonns alleguer héie-
ren. Et ass een tentéiert, wann een dee Saz
héiert, en als gréffege Slogan ze verwerfen.
Ma et ass méi wéi némmen e Slogan. An dé-
ser émmer méi globaliséierter Welt reflek-
téiert dee Saz duerchaus eng Wierklech-
keet.

D’Erausfuerderungen, déi sech an Afgha-
nistan stellen, sinn a groussem Mooss glo-
baler Natur: Terrorismus, reliéisen Extremis-
mus, Drogen. D'Prinzipien, déi et ze verdee-
dege géllt, sinn universell: Demokratie, Res-
pekt fir d’'Ménscherechter, Rechtsstaatlech-
keet.

Mir sinn also alleguerten dovunner betraff!

Wann ech mech dowéinst hei kloer fir e wei-
dert Engagement vun der internationaler
Communautéit, a vu Létzebuerg, an Afgha-
nistan ausschwétzen, an dat souwuel am
politesche wéi am militdresche wéi och am
finanzielle Beréich, esou wéll ech awer och
soen, dass d’afghanesch Autoritéite ver-
staerkt hir Responsabilitéite mussen huelen,
no banne wéi och no baussen.

Déi rezent Evénementer a Pakistan - déi jo
unhalen; den Etat d’urgence ass net opge-
huewen, och wa Wahle solle virum 9. Januar
2008 stattfannen - hunn d'Situatioun selbst-
verstandlech net vereinfacht. Net verein-
facht, wat d’Relatiounen téschent Afghanis-
tan a Pakistan ugeet, an och net, wat d’'Sta-
bilitéit an de Fridden an der Regioun ugeet.

D’Ausruffe  vum Ausnahmezoustand an
d'Aussetze vun den demokrateschen Insti-
tutioune kénnen awer op kee Fall d’Antwert
op den Terrorismus sinn.

Mir fuerderen d’pakistanesch Autoritéiten
op, nees op de Wee vun engem demokra-
tesche Prozess an enger ziviler Regierung
zréckzekommen.

Har President, ech wéilt dés aussepolitesch
Deklaratioun net ofschléissen, ouni iwwer ee
Kontinent ze schwatzen, deem Europa
laang Zait net déi Wichtegkeet zougemooss
huet, déi em zousteet, ndmlech Afrika, ma
mat deem mir iwwert déi lescht Jore konti-
nuéierlech d’Fondementer fir en neien Typ
vu Relatioun geluecht hunn. Eng Relatioun,
déi net op enger Approche ,donateur-béné-
ficiaire* baséiert, ma op engem wierkle-
chen, globale Partenariat.

Eischt Konkretisatioune vun dar Approche
kénne mer an der Zesummenaarbecht a
Krisegebidder wéi dem Sudan oder Soma-
lia gesinn, wou d’Europdesch Unioun
énnerstétzend intervenéiert; de Friddensef-
fort, d’Friddenstruppen - AMIS respektiv
AMISOM - awer vun der Afrikanescher
Unioun geleet ginn. D’African Peace Facility
ass en anere Schrétt an déi Richtung:
Duerch dése Mechanismus sinn iwwert déi
lescht Joren d’Capacitéite vun der Afrika-
nescher Unioun, fir zivil a militdresch Krisen
an Afrika ze géréieren, konsequent ausge-
baut ginn.

Wat net heescht, dass d’Unioun net bereet
wier, d’Verantwortung ze droen a sech um
Terrain ze engagéieren. Esou ass d’EU haut
present mat Missiounen an der Demokrate-
scher Republik Kongo a geschwénn och am
Oste vum Tschad, fir d’Géigend ém
d’Fldchtlingscampen ze sécuriséieren an
den Accés fir d’international humanitar Hél-
lef fir déi méi wéi 400.000 Fluchtlingen an in-
tern Déplacéierter an der Grenzregioun zum
Darfur ze verbesseren.

D’lescht Joer huet d’Presenz vun enger limi-
téierter Zuel vun europdeschen Truppen an
der RDC d’Duerchféieren, wéi mer wéssen,
vun den éischten demokratesche Wahlen
zénter 40 Joer erlaabt; eng Missioun, un dar
iwwregens och Létzebuerger bedeelegt wa-
ren.

D’Unioun sicht awer geziilt d’Kooperatioun
an d’Partenariat.

E Partenariat, dat um EU-Afrika-Sommet,
deen den 8. an 9. Dezember zu Lissabon
stattfénnt, énnermauert soll ginn duerch e
gemeinsamen  ,EU-Afrika-Strategie-Pro-
gramm®. Eng Strategie déi, wéi den Numm
et seet, gemeinsam mat eisen afrikanesche
Partner ausgeschafft ginn ass an déi véier
grouss Prioritéiten identifizéiert: Fridden a
Sécherheet, Bonne gouvernance a Mén-
scherechter, Handel a regional Integratioun,
an da selbstverstandlech och d’Entwéck-
lungsfroen.

D’Emsetzung vun dar Strategie soll duerch
zwee- bis dréijghreg Aktiounsplang garan-
téiert ginn, vun deenen deen éischten um
Sommet zu Lissabon scho kéint adoptéiert
ginn. Désen éischten Aktiounsplang gesait,
nieft de Prioritéite vun der Strategie, Parte-
nariater a Gebidder wéi Energie, Klimawan-
del oder Migratioun vir.

Ech hat de Métteg schonns d’'Geleeénheet,
iwwert dat eent oder dat anert vun désen
Themen allgemeng ze schwatzen, iwwert
d’Erausfuerderungen, deene mer eis an
deenen Doméner ze stellen hunn. Et
schéngt mir ganz wichteg, dass mer déi Su-
jeten och am Kader vun eisem Partenariat
mat Afrika gesinn.

Et géllt awer och, a vldicht nach méi, fir de
Beraich vun der Migratioun.

Eng éischt euro-afrikanesch Ministerkonfe-
renz, un dar den delegéierte Minister Nico-
las Schmit deelgeholl huet, huet d’lescht
Joer am Juli zu Rabat stattfonnt. Eng zweet
am November 2006 zu Tripoli.

Déi zwou Saite ware sech dobéai eens, dass
d’Zesummenarbecht a Froe vu Migratioun
an Entwécklung wesentlech ass an dass
némmen e Partenariat, dat op gedeelter
Verantwortung baséiert, an eng global Ap-
proche Antwerte kénne ginn op d’Erausfuer-
derungen, dei sech um Niveau vun den Ur-
sprongs-, Transit- an Destinatiounslanner
stellen.

Et war ee sech och eens, dass d’Migra-
tiounsfluxen net zu neien Antagonismen té-
schent Norden a Studen déerfe féieren, dass
et géllt d’'Migratioun ze géréieren, hir iwwer-
wiegend positiv Aspekter zum Droen ze
bréngen, ma och zesumme géint illegal Mi-
gratioun a Ménschenhandel virzegoen.

D’Moossnamen, déi am Aktiounsplang vun
Tripoli festgehale sinn, reeche vun der
verstaerkter Bekdmpfung vun Aarmut an
Ennerentwécklung iwwert d’Kooperatioun,
iwwer Krisemanagement, dem Austausche
vun ,best practices” a Mobilitéitsprogram-
mer, bis bei d’Férderung vun der legaler Mi-
gratioun.

Et ass dést e ganz wichtege Bestanddeel
vun der Gemeinsamer EU-Afrika-Strategie
an dem Partenariat, dee mir zu Lissabon
waerte beschléissen.

Och wann d’Verhandlungen iwwert d'Ac-
cords de partenariat économique net zu de
formellen Theme vum Sommet wéerte ge-
héieren, wéerte si awer sécher vun eisen
afrikanesche Partner ugesprach ginn. Véier
vun deene sechs Regioune vun den ACP-
Staten, mat deenen d’Europaesch Unioun
dés Accordé wéllt ofschléissen, sinn an
Afrika. Ausserdeem figuréiert den Handel
an d'regional Integratioun als eng vun de
Prioritéite vun der Gemeinsamer Strategie.

Well der Unioun hire préférentiellen Handels-
regime mat den ACP-Lanner net OMC-kon-
form ass, si mer obligéiert, nodeem mer
schonns eng Kéier eng Frist gefrot haten, déi
elo ofleeft, ech mengen den 31. Dezember,
désen ze ersetze bis Enn vun désem Joer.

Een Haaptvolet vun désen Accorden ass
den Handel besser als Méttel fir d’'Entwéck-
lung anzesetzen. Et geet also drém, eise
Partner d’Méiglechkeet ze ginn, duerch
konkret Ennerstétzung - mat de Méttele vum
10. FED a mat Zousazhéllefen - regional
Méert opzebauen oder dés Méaert ze ver-
besseren. Et geet net drém, dés Lanner ze
forcéieren, hir Maert vun haut op muer ganz
opzemaachen. Et gétt sécher eng Kompo-
nent Réciprocitéit an désen Accorden, ma
si muss an der Zait ganz staark gestaffelt

sinn, iwwer zéng bis 15 Joer, a ligiert un eis
Ennerstétzung.

Verschidde sensibel Produkter musse ganz
erausgeholl kénne ginn. Mir sinn iwwer-
zeegt, dass d’Approche vun der Unioun, déi
den nachste Méindeg vun de Ministere vun
der Unioun och nach eng Kéier am Sénn
vum Développement verbessert gétt, fair an
équilibréiert ass, an dass et am Interessi
vun all den ACP-Lanner war, op déser Basis
d’Négociatioune bis Enn des Joers kénnen
ofzeschléissen. Vill Lanner waarden op en
Ofschléisse vun esou engem Accord.

Har President, et ass also méi wéi genuch
Substanz do fir Gespréicher mat eisen afri-
kanesche Partner.

Leider huet sech jo déi lescht Méint d’Dis-
kussioun net esou ém d’Substanz vun
deene Relatioune gedréint, ma ém den Har
Mugabe a seng eventuell Presenz um Som-
met vu Lissabon. Ech wéll et hei nach eng
Kéier ganz kloer soen: Mir hunn net déi ge-
réngste Sympathie fir ee Mann, dee sai Vol-
lek veraarme léisst, dee seng Leit zwéngt,
hir Heemecht ze verloossen, deen d’poli-
tesch Oppositioun brutal énnerdréckt. Mir
sti voll a ganz zu de Sanktiounen, déi
schonns am Februar 2002 vun der Europa-
escher Unioun géint d’Dignitairé vun deem
Regime imposéiert an zénterhier och regel-
méisseg verlangert gi sinn. Et sinn dat iw-
wregens keng ekonomesch Sanktiounen,
wéi den Har Mugabe et wéllt gleewen dinn.
Et si villméi geziilte Sanktiounen, déi sech
géint d’Haaptwdrdentrager vum Regime
riichten: Reesverbuet, Afréiere vu Konten,
Waffenembargo an esou weider.

Et si keng ekonomesch Sanktioune geholl
ginn, fir net d’Populatioun domadder ze tou-
chéieren.

Et kann also keng Diskussioun doriwwer
sinn, dass och mir méi wéi frou wéaren, wann
den Har Mugabe an engem Mount net géif
zu Lissabon optauchen. Mir mengen awer
och, dass et hei net drém geet, fir d’'Rela-
tioune vun der Europdescher Unioun mat
Simbabwe a sengem President an de Vier-
dergrond ze setzen. Et geet villméi ém d'Re-
latioun mat engem ganze Kontinent, ém
d’Relatiounen téschent zwou regionalen Or-
ganisatiounen, ém Zesummenaarbecht, ém
Dialog. Et geet ém villes, a mir sollten et net
engem Eenzelnen iwwerloossen, d’Relatiou-
nen téschent der Europ&escher Unioun an
Afrika ze diktéieren. Duerfir ass d’Partena-
riat eis vill ze vill wichteg.

Ech kann lech eppes versécheren: D'EU
wéert sech d’Geleeénheet net entgoe loos-
sen, fir am Har Mugabe senger Presenz
ganz kloer op de Manktum a Saache Mén-
scherechter an och op déi katastrophal Lag
a Simbabwe hinzeweisen an d’Positioun vun
der EU an deem Fall onmissverstandlech ze
erlauteren.

Har President, Dir Dammen an Dir Haren,
virun 18 Joer ass d’'Berliner Mauer gefall.
Domadder huet d’Geschicht, an d’'Volker,
déi d’Geschicht maachen, opraume wélle
mam Nationalismus, mam Rassismus, mat
den Haassideologien, deenen déi fuercht-
bar Evénementer vum 20. Jorhonnert zou-
zeschreiwe sinn.

De Fall vun der Mauer ass och d’Symbol
vum Zerbrieche vun engem Regime, wou
d’Denk- an d’Aktiounsfraiheet vum Ménsch
konditionéiert war.

Et ass deemools e Ruck duerch d'Welt
gaangen, deen onmissverstandlech eis al-
leguerte gesot huet, dass de Ménsch Frai-
heet esou néideg brauch fir ze liewen, wéi
Loft fir ze ootmen.

D’Aussepolitik, d’'EU-Politik an der Welt vun
haut, am Europa vun de 27 Lanner, setzt de
Ménsch, seng Dignitéit, seng Rechter, seng
Sécherheet an de Méttelpunkt vun hirer Ak-
tioun.

An deem Sénn handele mir um Balkan, an
deem Sénn handele mir am Noen an am
Méttleren Osten an an Afrika a setzen eis an
um internationale Plang an an de verschid-
dene multilateralen Organisatiounen.

Létzebuerg waert weider seng Verantwor-
tung huelen, seng Roll an der européescher
Aussepolitik spillen an op seng Manéier
seng Plaz an der globaliséierter Welt be-
haapten.

D’Ménschheet daerf ni méi duerch Mauere
gedeelt ginn, m& muss duerch Solidaritéit
zesummebruecht ginn.

Ech soen lech Merci.
Plusieurs voix .- Tres bien!

M. le Président.- Merci, Har Minister.
Domadder, Dir Dammen an Dir Haren, si
mer um Enn vun der Sitzung vun haut
ukomm. D’Debatt iwwert d’Erklarung vum
Har Ausseminister fénnt muer de Métteg um
hallwer dréi statt.

D’Sitzung ass opgehuewen.

(Fin de la séance publique a 16.02
heures)

M. le Président .- D'Sitzung ass op.
Huet d’Regierung der Chamber eppes mat-
zedeelen?

M. Jean Asselborn, Vinistre des Af-
faires étrangeres et de I'lmmigration.- Neen,
Har President.

M. le Président .- Den honorabelen
Har Meyers huet d’'Wuert gefrot fir den Dé-
pot vun enger Proposition de loi.

1. Dépot d’une proposition de
loi

M. Paul-Henri Meyers (CSV).-
Merci, Har President, dass Der mer d'Wuert
gitt. Ech wéll hei den Dép6t maache vun en-
gem Gesetzesvirschlag, deen d'Gesetz
vum 25. Februar 1979 iwwert d’Europawah-
len oféannert. Déi Proposition de loi gesait
zwou kleng Annerunge vir.

Dat eent ass, dass den Artikel 106 ofgeén-
nert gétt. D'Zuel vun de Kandidate pro
Léscht gétt vun zwielef op sechs erofgesat.
D’Artikelen 111 an 114 ginn esou wait gean-
nert, dass an Zukunft amplaz eng Case
hanner all Numm, zwou Casen hanner all
Numm stinn. Dat heescht, dass an Zukunft
all Kandidat zwou Stémme ka kréien, am-
plaz bis elo némmen eng. Domat alignéiere
mer och d’Léschte vun den Europawahlen
op déi vun den Nationalwahlen a mir hoffen,
dass déi Kritiken duerch déi ganz kleng An-
nerung e wéineg kénnen agedampt ginn.

- Proposition de loi N°6803 portant modifi-
cation de la loi modifieée du 25 février 1979
relative a l'élection directe des représen-
tants luxembourgeois au Parlement euro-
péen.

Merci, Har President.

M. le Président .- Merci, Har Meyers.
D’Chamber deelt Ar Hoffnung. Da kucke
mer, fir déi Proposition de loi esou séier wéi
méiglech duerch d’Instanzen ze kréien.

Dir Dammen an Dir Haren, léif Kolleegen,
mir hunn haut de Métteg d’Debatt iwwert
d’Deklaratioun vum Har Ausseminister Jean
Asselborn, déi hie géschter hei gemaach
huet iwwert d’Europa- an d’Aussepolitik.
D’Riedezait ass nom Modell 2 festgeluecht.
Et si bis elo ageschriwwen: déi Hare Mosar,
Goerens, Fayot, Braz an Henckes an och
d’Madame Err.

(Interruption)

Den Héar Jaerling mellt sech och nach. Da
schreiwe mer hien och nach op d’Léscht.
Den éischte Riedner, deen d’'Wuert kritt, ass
den honorabelen Har Mosar.

2. Débat sur la politique euro-
péenne et étrangére

M. Laurent Mosar (CSV).- Har Presi-
dent, Dir Dammen an Dir Haren, géschter
huet den Ausseminister Jean Asselborn a
senger Deklaratioun eng breet Palette vun
Themen ugeschnidden, déi énnert dem Ue-
werbegréff ,Aussepolitik” kénne gebundelt
ginn. Tatsachlech ass d’Aussepolitik e kom-
plexe Phenomeen, dat mat Europa, den eu-
ropdeschen Nopeschregiounen, anere Kon-

tinenter an de Groussmuechten hirer Inter-
essegestioun gradesou vill ze dinn huet, wéi
mat der wirtschaftlecher Globaliséierung,
de weltwaite Finanzstréim, dem Aussenhan-
del allgemeng an dem planetare Schutz vun
Emwelt a Klima.

Ee ganzen an en exhaustiven Tour duerch
dést wait Feld ass am Kader vun enger De-
batt wéi dar vun de Métteg kaum méiglech.
Duerfir wéll ech, grad ewéi den Ausseminis-
ter och, mech op eng Partie Aspekter kon-
zentréieren, déi an désem Moment fir d’Aus-
sepolitik vun eisem Land vu besonnescher
Bedeitung sinn. Dat maachen ech awer net,
ouni virdrun dem Ausseminister Jean Assel-
born fir seng Deklaratioun Merci ze soen an
dar Politik, déi hien zesumme mam dele-
géierte Minister Nicolas Schmit féiert, d’En-
nerstétzung vun der CSV-Fraktioun zouze-
sécheren.

Har President, ech wéll am Wesentlechen
op Froen agoen, déi dar ,richteger® aus-
sepolitescher sinn - téschent Ganseféiser-
cher -, also net esou séier op déi uniouns-
intern europaesch Politik. Tatsaach ass, datt
mer jo virun e puer Woche schonn hei am
Haus eng Debatt iwwer en neie Grondlage-
vertrag fir d’Europaesch Unioun haten,
deen d'Stats- an d’Regierungschefen am
Oktober zu Lissabon konnte ficeléieren.

Ech hat du scho Geleeénheet, fir d'Zefrid-
denheet vu menger Fraktioun iwwert désen
Accord zum Ausdrock ze bréngen. Et war
vu fundamentaler Wichtegkeet fir d’Zu-
kunftsperspektive vun der europdescher In-
tegratioun, datt nom Echec vum Verfas-
sungsvertrag en neien Traité konnt verhan-
delt ginn, deen dat Wesentlecht vun der
Substanz vun der Verfassung iwwert d'Dis-
tanz rett. Dozou gehéieren absolut dringend
an noutwendeg institutionell Reformen,
d’Rechtsverbindlechkeet vun der europa-
escher Grondrechtecharta, d’Ofschafe vun
de Pilieren, déi waitgehend Communautari-
séierung vun all europdesche Politiken, an
d’Rechtsperséinlechkeet fir d'Unioun, déi
hir et erlaabt, internationalen Organisatiou-
nen an Normen en tant que tel baizetrieden.

Maache mir eis awer naischt vir: De Som-
met vu Lissabon an déi rhetoresch Schie-
der, déi him vu verschiddene Quartiere vi-
rausgeworf goufen, huet och daitlech gewi-
sen, datt mer an der Unioun vun deene 27
net méi an der Grénnergemeinschaft vun
deene Sechs liewen. Meenungsverschid-
denheeten iwwert d’Finalitéit vum européa-
eschen Exercice an iwwert d’'Methoden an
d’Méttelen, fir déi grouss Ziler vun der euro-
paescher Politik ze erreechen, si reell.

Mir sinn nach émmer an deelweis a
verstderktem Mooss mat Opt-inen an Opt-
oute befaasst. Vill Memberstate verlaangen
eigentlech en Europa a la carte. Op Dauer
geet dat net alles gutt. Et kann net fir all
Memberstat déi Unioun ginn, déi doheem
bei de Wieler vun deem, deen do grad re-
géiert, am beschten ukénnt. Europa, d’'Eu-
ropdesch Unioun virun allem, brauch och no
Lissabon weider Orientéierung, fir datt dé-
sen eenzegaartege Projet ka weiderentwé-
ckelt a verdéift ginn. Well just mat Erweide-
rung - dat hu mer am Kontext vum Ratifika-
tiounsprozess vum Verfassungsvertrag ge-
sinn - geet et net duer.

En Europa, wat just émmer méi breet an do-
fir op méi Plaze manner déif gétt, ass net an
eisem Sénn. Duerfir wéll ech am Hibléck op
weider Accessiounen zur Unioun soen:
D’Regele vum Club si bekannt. Seng Statute
souzesoe kréien déi potenziell nei Membere

virun hirer Opnahm zougestallt a si musse
se akzeptéieren. Dat heescht, datt mer et
neie Baitréttslanner, um westleche Balkan
besonnesch a jenseits vun deem sengem
Osten, musse kloermaachen, datt et Opt-
inen an Opt-outen, en Europa op d’Mooss,
net dauerhaft ka ginn. Oder mir landen
dauerhaft eben an enger Situatioun, wou déi
eng innerhalb vun der Unioun méi zesumme
wélle maachen, wéi anerer, déi un dar gan-
zer Politik deelhuelen. Dat ass zwar net
ideal, awer besser wéi e Gesamtprojet, dee
riskéiert sech auszelafen, well en émmer
méi vun émmer méi Memberstate verwés-
sert gétt.

Har President, et ass duerchaus virstellbar,
datt mir eis eng Kéier missten driwwer ee-
negen, datt et eng Kérunioun gétt, déi esou
fonctionnéiert, wéi dat vun der Verfassung
an Aussiicht gestallt gouf, an do ronderém
Kreesser vu politescher a wirtschaftlecher
Integratioun, deenen hire Grad variéiert.
Esou wiere vldicht an zéng Joer net 30 oder
35 State Member vun darselwechter
Unioun, mé si all géifen un Deeler vun der
Politik vun dar Kérunioun partizipéieren.

Dést ass souwuel eng Perspektiv fir Staten,
déi déi komplett politesch Integratioun
scheien, wéi och fir solcher, déi aus institu-
tionellen oder geographeschen oder anere
Grénn eng vollstanneg Memberschaft an
der Unioun net fir déi richteg Optioun halen.
Wichteg ass op jidde Fall, datt déi Lanner,
déi zesumme wélle virun op deem Wee
goen, dee mer mam Verfassungsvertrag
gezeechent haten, dorunner net vu State
gehénnert ginn, deenen esou eng Dé-
marche net geheier ass.

Een Doman, Har President, vun europa-
escher Politik ass dee vun hirer gemeinsa-
mer Aussen- a Sécherheetspolitik. Do ass et
am Hibléck op déi global Erausfuerderun-
gen, déi sech an allen Ecke vum Planéit
stellen - wat par rapport zu eppes Ronnes,
weéi e Planéit et ass, ka geometresch falsch
kléngen -, dringend ubruecht, datt d’'Unioun
mat enger Stémm schwatzt, wa se sech mat
globaler Politik beschéftegt.

D'Tatsaach, datt deen neien Traité en Héije
Vertrieder fir Aussepolitik virgesait, dee
gléichzéiteg Vizepresident vun der Kommis-
sioun ass an de Conseil fir Aussebezéiunge
vun der Unioun presidéiert, ass fir d'Siicht-
barkeet vun esou enger politescher Ambi-
tioun fundamental. Ma eleng dése Vertrie-
der, dee jo eigentlech sollt Ausseminister
heeschen, kritt keng Politik émgesat, déi net
vun alle Membere gewollt a gedroen ass.

Allze dacks hunn eenzel - virun allem gréis-
ser - Memberstate jo eng aussepolitesch
Agenda, déi zimlech speziell ass. Dat muss
sech anneren, wa mer zesumme weéllen
eppes erreechen. Den Noen Osten, Pakis-
tan, Afrika, d’Relatioune mat China, Indien,
Russland: All dést si Felder, op deenen
d’EU gutt géif drun doen, mat enger Posi-
tioun opzetrieden, fir datt mer gemeinsam
kénnen dee politeschen Erfolleg hunn, dee
mer eis zu Létzebuerg jo dacks fir déi ge-
meinsam europdesch Aussepolitik erhoffen.

Mir sinn eis jo och hei am Haus am Fong al-
leguerten eens, datt d’'Létzebuerger Ausse-
politik am Fong europ&esch Aussepolitik
ass an datt mer déi Interesse vun eisem
Land idealerweis deckungsgldich mat
deene vun der européescher Aussepolitik
gesinn. Dat ass de Grond, woufir mir als
klengen EU-Memberstat méi staark op eng
wierksam europdesch Aussepolitik halen,
weéi verschidde méi grousser.

Domat war ech da bei der ,richteger” Aus-
sepolitik, nees téschent Ganseféisercher,
ukomm.

Op d’Nopeschkontinenter an e puer méi da-
reg Dossiere kommen ech glaich ze
schwétzen, ma virdru wollt ech e Sujet
ugoen, deen alles aneschters wéi harmlos
ass. Ech schwatze vun der Zukunft vun de
Staten um Westbalkan. Et gétt eng souge-
nannten européaesch Perspektiv fir déi
meescht Staten um Westbalkan. Et gétt Of-
kommesse mat der Ukraine a mat Molda-
wien, déi a Richtung Memberschafts-
verhandlunge weisen. Dat ass richteg esou.
All dés sinn europaesch Staten. Si leien um
Territoire vun Europa an hunn also loge-
scherweis d’Vocatioun, der Unioun kénne
baizetrieden, wa si dann d’Kritare vun en-
gem Baitrétt erféllen.

Mé& et gétt notamment um Westbalkan eng
Regioun, déi an hirer heiteger Confectioun
all déi Spannungselementer dréit, déi an
dar Zait viru 15 Joer an nach manner laang
zréck do zu Kricher gefouert hunn. Ech
schwatze vum Kosovo. Dést Gebilde -

aneschters kann een am Moment eigent-
lech net méi soen - huet haut en absolut
eenzegaartege Statut, deen awer net defini-
tiv soll sinn. Nominell ass de Kosovo eng
serbesch Provénz, an déi Resolutioun vum
UNO-Sécherheetsrot, déi d’Verwaltung vun
der Weltorganisatioun op deem Territoire
begrénnt an definéiert, geet dovun aus, datt
de Kosovo en Deel vu Serbien ass an datt
dat och esou bleift.

Dat gesait de Kosovo mat enger iwwerwal-
tegender albanescher Populatiounsmajori-
téit - et sinn haut bal 95% - natierlech ganz
aneschters. Zénter dem Enn vum Kosovo-
Krich 1999 steet dés Provénz énner UNO-
Verwaltung. Serbien huet kengerlee Kontroll
iwwert désen Deel vu sengem Territoire, ém-
merhi 15%, mat 20% vun der gesamter Po-
pulatioun vu Serbien. De Kosovo selwer,
also seng albanesch Majoritéit strieft no
Onofhangegkeet, méa déi konnt a jorelaan-
gen Efforten net mat Serbien verhandelt
ginn.

Elo gesait et dann esou aus, datt de Son-
derverméttler vum UNO-Generalsekretar,
de fréiere finnesche President Martti Ahti-
saari, seng Konklusiounen aus deene sél-
leche Ronnen, déi en zu Belgrad an zu
Pristina gedréint huet, virun e puer Méint
schonn op den Désch geluecht huet. Op-
grond vun der Onméiglechkeet, déi ser-
besch an déi kosovaresch Positiounen én-
ner een Hut ze kréien, recommandéiert den
Har Ahtisaari eng sougenannten iwwer-
waachten Onofhangegkeet vum Kosovo als
definitive Statut.

Ech erspueren lech den Detail, Dir Dammen
an Dir Haren, vun der Definitioun vun ,iw-
werwaacht®. Dat ass och net schrecklech
relevant. Relevant ass, datt eng Onofhéan-
gegkeet vum Kosovo recommandéiert gétt,
ouni datt d’UNO esou eng Perspektiv an hi-
rer Resolutioun 1244 formell an Aussiicht
gestallt hatt.

Har President, Dir Dammen an Dir Haren,
déi lescht Wochen, wahrend deenen nach
sollt no enger definitiver Léisung opgrond
vun désem virgenannten Ahtisaari-Rapport
gesicht ginn, lafen den nachsten 10. De-
zember aus. Villes deit dorop hin, datt dee
Moment de Kosovo unilateral seng On-
ofhéangegkeet erklaert, an déi och vun en-
ger Partie Staten, dorénner déi Vereenegt,
geéif séier unerkannt ginn. An der Europa-
escher Unioun ginn déi affichéiert Haltunge
géigeniwwer vun esou enger Deklaratioun
auserneen, mam Effekt, datt wuel nees eng
Kéier de Risiko besteet, datt eenzel Mem-
berstaten eng kosovaresch Onofhangeg-
keet géifen unerkennen an anerer net res-
pektiv eréischt méi spéit. M& dat ass nach
de klengste Problem hei.

Dee grousse Problem ass, datt en uner-
kannten onofh&ngege Kosovo e beispilllose
Virgang an der moderner Geschicht war. E
souverdne Stat, dee Member vun der UNO
ass - Serbien -, kritt e substanziellen Deel vu
sengem Territoire amputéiert. Déi territorial
Integritéit vu Serbien war mat esou enger
Aktioun hifalleg. Dat ass en ausserst ge-
féierleche Prezedenzfall.

Wat geschéich an esou enger Optioun mat
der Republika Srpska, deem serbeschen
Deel vu Bosnien-Herzegowina, engem Stat,
deem seng Institutioune vun enger éierle-
cher Betruechtung eraus iwwerhaapt net
méi funktionéieren an dee just nach um Pa-
beier existéiert?

Wie wéllt dann dar Republika Srpska a Ser-
bien et iwwelhuelen, wa si géifen décidéie-
ren, e gemeinsame serbesche Stat ze bil-
den? Wat bléif dann iwwreg vu Bosnien-
Herzegowina? Wéaren d’Accordé vun Day-
ton, déi no schrecklech vill Doud a Leed
geschloss goufen, hifalleg?

Bosnien-Herzegowina dout - dat hatt een an
enger zynescher Betruechtung jo méi ein-
fach kénnen hunn! Schliesslech war de
Bosnié-Krich an déi spéider international In-
terventioun do jo eng Afféar, déi sollt dorop
erauslafen, datt dat aalt jugoslawescht Bos-
nien-Herzegowina géif téschent Serbien a
Kroatien opgedeelt ginn, oder eben och net.

Mat wéi engen Argumenter, Har President,
wéllt eng international Gemeinschaft, déi
sech selwer eescht hélt, no der Unerken-
nung vun der kosovarescher Onofhangeg-
keet nach deene véier net unerkannte Sta-
ten um Territoire vun der fréierer Sowjet-
unioun d’Unerkennung verweigeren?

An iwwerhaapt, wat géif dann eng méi all-
gemeng Afrostellung vu Grenze queesch
iwwert de Globus verhénneren? An Afrika
waart Somaliland dorop, datt et endlech
unerkannt gétt, amplaz vum somalesche
Stat, deen definitiv net funktionéiert. Dar
Beispiller fénnt een nach.

Eppes aneschters ass an der Recomman-
datioun vum Har Ahtisaari besonnesch
wichteg. Do steet ndmlech dran, datt deen
iwwerwaacht onofhangege Kosovo nimools
dierft mat engem anere Stat fusionéieren.
Domadder ass Albanien gemengt. Am
Kloertext: Dat albanescht Vollek géif quasi
per internationalem Beschloss dozou ge-
zwonge ginn - och eng Premiere an der Ge-
schicht -, an zwee verschiddene State mus-
sen ze liewen.

Heéich interessant, Har President, Dir Dam-
men an Dir Haren, besonnesch am Hibléck
op en alen Alliéierte vum kommunisteschen
Albanien énnert dem Enver Hoxha, namlech
China.

Et gétt eng Volleksrepublik China um Fest-
land an eng Republik China op Taiwan.
Woufir, a mat wat fir engem Recht géif een
un enger sougenanntener Ee-China-Politik
festhalen, wann et zwee Albanien net ném-
men daerf, ma muss ginn?

23 Milliounen Taiwanesen, déi endlech wéil-
ten un den Affare vun der Welt als uner-
kannte Stat deelhuelen, waarde mat vill
Spannung op d’Opléisung vum Kasus Ko-
sovo. Ech wéll soen, datt déi Kosovo-Saach
immens vill weidert Konfliktpotenzial a sech
dréit, och fir d’Zukunft vun der Adhésioun
vun de State vum Westbalkan zur Europé-
escher Unioun. Eng liichtfankeg Unerken-
nung vun engem onofh&ngege Kosovo kéint
Kreesser zéien, déi haut keen iwwerbléckt,
ma vlaicht ass et fir en total...

M. le Président.- Har Mosar, erlaabt
Der eng Zwéschefro vum honorabelen Har
Grethen?

M. Laurent Mosar (CSV).- Ma sé-
cher, émmer gér.

M. Henri Grethen (DP).- Zu deem,
wat den honorabelen Har Mosar do iwwer
China gesot huet, wollt ech froen, ob dat
d’offiziell Positioun vu senger Partei ass?
Well ech war virun e puer Joer mam Premier
Jean-Claude Juncker a China an ech hunn
aneres an Erénnerung.

M. Laurent Mosar (CSV).- Har Gre-
then, Dir hutt mer da schlecht nogelausch-
tert. Dir hatt solle menge ganzen Dévelop-
pementer bis zum Schluss nolauschteren,
dann hatt Der déi Positioun och erausfonnt.

Har President, mat Arer Erlaabnis fueren
ech virun.

Une voix.- Neen, sot ons dat!
(Interruptions diverses)

M. Laurent Mosar (CSV).- Har Gre-
then, elo kommen ech justement - wollt ech
elo soen - Har President, zu engem Theme-
wiessel. Ech hu China kuerz gestraift, ...

(Interruptions)
...an elo lauschtert emol ganz gutt no!

(Interruptions)

M. le Président .- Lauschtert dem Har
Mosar no, wann Der wéllt!

M. Laurent Mosar (CSV).- Dozou
muss awer nach méi, Har Grethen, gesot
ginn. Ofgesi vun de Klassiker - der net
wierklech iwwerzeegender Situatioun vun
de Ménscherechter an der Volleksrepublik
an der Persistenz vun engem diktatorial re-
géierten Uewregkeetsstat, dee mer soss
néierens op der Welt géifen esou einfach
akzeptéieren -, stelle sech eis an dar euro-
paescher Aussepolitik eng ganz Rei aktuell
Froen am Zesummenhang mat China, Har
Grethen!

Do war zum engen dee chronesch énner-
bewéerte chineesesche Yuan, deem sai
Waert als net konvertibel Wahrung vun der
Regierung gesteiert gétt. Dee Yuan, wéi en
haut steet, mécht chineesesch Exporter bei
eis einfach an europé&esch Importer a China
émmer méi schwéier. Parallell derzou sam-
melt China Reserven an Devisen, déi sech
méttlerweil op ronn 1,5 Billiounen Dollar be-
lafen. Dat ass eng Zuel mat zwielef Nullen!

An anere Wierder: Déi staatlech gesteiert
chineesesch Finanzwirtschaft erlaabt et
China, sech duerch kénschtlecht Niddreg-
hale vu senger eegener Wahrung anstan-
neg an der Welt ze berdicheren, wahrend
Importer dohinner aus der Eurozon esou
lues zu Science-Fiction verkommen. Dat
geet net!

Wann e Stat, esou wéi d’'Volleksrepublik
China, Member vun der Welthandelsorgani-
satioun ass, also d’Ambitioun huet, am glo-
balen Handel e verlassleche Partner ze
sinn, dee sech u Regelen halt, da kann een
net mat de Méttele vun der Kommandowirt-
schaft séin eegene Virdeel iwwer all Han-
delsfairness stellen.

Dat muss der chineesescher Féierung ém-
mer nees an Erénnerung geruff ginn, an ech
hoffen, datt d’Eurotroika, déi sech énnert
der Leedung vum President vum Eurogroup
- eisem Statsminister - wéert deemnéachst
op Peking beginn, fir iwwert dee Problem ze
schwatzen, waert déitlech Wierder am Dia-
log fannen.

Am Zweifelsfall geet et och mat de Wierder
net duer: D’Europdesch Unioun, déi am
Aussenhandel grouss Befugnisser huet,
muss gegebenenfalls iwwert d’Rhetorik
eraus tateg ginn, fir China kloerzemaachen,
datt eis Welthandelslogik eng aner ass, wéi
déi chineesesch.

Dat géllt iwwregens och am Detail, Har Pre-
sident, Dir Dammen an Dir Haren, Beispill
Autorerechter; an zwar an allen Doméaner.
Vun der CD iwwer Poppespiller bis zu alle
méiglechen Haushaltsapparaten a souguer
Autoen, kopéiere chineesesch Betriber ouni
all Schimmt dat, wat bei eis patentéiert ass.

Esou k&nne mir net matenee fueren. Wann
et international unerkannt ass an esou ass,
datt eng Erfindung, en Design, eng Mark
opgrond vun dar zugrondleiender kreativer,
intellektueller Leeschtung schitzenswaert
sinn, da géllt dat iwwerall. Och a China!

Et ass dach eigentlech traureg, datt e
grousst Vollek wéi dat chineesescht, dat
zum Beispill Pabeiergeld a Polver schonn
erfonnt hat, wéi mir nach getosch hunn an
eis Kricher mat Knéppele gefouert hunn, e
puer Jorhonnerte méi spéit sech virun allem
duerch Knéipen a Raubkopéieren auszee-
chent. Dat huet China net néideg.

Stéchwuert Ménscherechter: Jo, et gétt kul-
turell aner Opfaassunge vun individuelle
Rechter, wéi déi, déi mir an Europa hunn.
Jo, et gétt plazeweis an der globaler Geo-
graphie eng Primautéit vum Kollektiv, dar
sech en Deel vun der individueller Fréiheet
énneruerdnet. M& dat heescht net, datt kon-
sequent, dauerhaft a waitreechend Verlet-
zunge vun der individueller Dignitéit fir eis
mussen akzeptabel sinn. Et ass e verflich-
tend Zil vun der europaescher Aussen-
duerstellung, déi Opfaassung, déi mir an
der Europaescher Unioun vun de bierger-
leche Fraiheeten a Rechter hunn, iwwerall
op der Welt ze vertrieden an ze verdeede-
gen.

Dat musse mer weiderhin esou handhaben,
nach méi, wa mer méi e staarken aussepoli-
tesche Vertrieder fir d’'Unioun kréien, esou
weéi de Grondlagevertrag et virgesait. Dés
Promotiounsaufgab erschopft sech net
géintiwwer vu China, si muss zum Deel di-
rekt virun eiser eegener européescher Dier
ufanken.

Har President, am EU-Béitréttskandidate-
land TUrkei ticke verschidden Aueren e bés-
sen aneschters wéi bei eis. Déi turkesch
Auere sinn zwar amgaangen, meéi a méi op
déi europdesch Zait émgestallt ze ginn, ma
plazeweis bleiwen och haut nach gehéiereg
Zaitverschiebungen iwwreg.

Wann d’'Turkei deemnachst, esou wéi et
schonn ugeklongen ass, dee berlchtegten
Turkentum-Artikel aus hirem Code pénal
weéllt straichen, dann ass dat eng gutt Nou-
velle. Esou e Paragraph, mat deem jiddfe-
ree kann d’Fréiheet entzu kréien, deen eng
bestémmten Astellung zum tlrkesche Stat
net deelt, ass am Kader vun der europa-
escher Rechtsuerdnung net akzeptabel.
Datt een an der Turkei haut nach kann an de
Prisong kommen, well een eng elementar
historesch Wourecht, namlech de Vdélker-
mord un den Armenier zwéschent 1915 an
1922 als Realitéit bezeechent, ass eigent-
lech net méi akzeptabel.

Har President, et ass och net wierklech hin-
zehuelen, datt en déaitsche mannerjahrege
Jong, deem eng quasi Vergewaltegung vun
engem englesche Meedchen zu Antalya vir-
geworf gétt, méintelaang an engem tur-
kesche Prisong festgehale gétt, wéhrend
eng Enquéte émmer nees verschleeft gétt.
Déi Geschicht, souwdit mer se kennen,
kann esou net ad infinitum virugoen.

Do geet et net dréms, datt besote Jong net
dierft an Untersuchungshaft geholl ginn,
wahrend eng Enquéte pénale leeft. Deesel-

wechte Fait hatt och bei eis doheem géar ge-
nuch de Jong an Untersuchungshaft
bruecht. Et geet och net dréms, datt déi tur-
kesch Justiz muss kénnen an aller Onofhan-
gegkeet hir Aarbecht maachen. Dat géife
mir jo och hei zu Létzebuerg net aneschters
gesinn.

Ma& no engem hallwe Joer Enquéte géintiw-
wer vun engem Mannerjdhrege muss et ier-
gendwéi eng Kéier zu engem Prozess
ké&nne kommen. Wat et méi laang dauert, ier
dat geschitt, wat d'Turkei méi wéit vun der
Européescher Unioun sech wéert ewechbe-
wegen.

Wann d’'Turkei dann eng Kéier an d’Eu-
rop&esch Unioun opgeholl géif, nodeems
se all Baitréttskritare géif erféllen - an dat
ass sécher net fir déi nachst puer Joer -,
dann hatt d’EU Baussegrenzen, déi direkt
un e puer vun deene geféierlechste Krise-
gebidder vun haut leien.

D'Turkei grenzt u Syrien, den Irak an den
[ran. Mat der Turkei an der Unioun wieren
dés Lanner eis direkt Noperen. Da géif den
européesche Grenzkoordinatesystem en
anere ginn. Mir hunn eis scho mat der rus-
sescher Exklav Kaliningrad schwéierge-
doen, wéi Polen a Litauen an d’Unioun kou-
men; mat den Nopere vun der Tlrkei géif et
nach e gutt Stéck méi komplizéiert.

Har President, dés Feststellung erlaabt mer
direkt den lwwergang zum Noen Osten a
senger ganzer Komplexitéit.

Iwwert den Irak wéll ech net vill Wierder ver-
léieren, ausser fir festzestellen, datt d’Inva-
sioun vun deem Land ouni richteg Beset-
zung zu genee deem Resultat gefouert
huet, wat huet misse geféert ginn. Den Irak
ass haut en ,failed state®, wéi dat op Eng-
lesch heescht, e Stat en faillite, iwwert deem
sain Territoire et keng richteg Autoritéit gétt
an dee fréier oder spéider riskéiert aus-
erneenzefalen.

E Stat, an deem sengem Norden e kur-
descht Gebitt sech méi a méi selbstanneg
géréiert - wat een net emol kann iwwelhue-
len, well et jo e Gesamtstat Irak eigentlech
an deem Sénn net méi gétt.

Am schiitesche Studen dominéiere méi oder
manner schemenhaft militant moslemesch
Gruppen a Milizen, deenen hiren Interessi
sécher net e funktionéierenden demokra-
teschen an eventuell souguer laizisteschen
Irak ass.

Wat do nach ze kommen huet, kénne mer
haut némme roden. Et ass just eent sécher:
Et wéert net dat sinn, wat d’Krichskoalitioun
sech virun e puer Joer erhofft hat. A mat ém-
mer manner Zaldoten um Buedem bessert
sech déi Perspektiv 100%eg net.

Dem Irak s&in Noper am Westen ass Syrien.
E Stat, deen elo zénter enger ganzer Zait
net méi an d’'Beméiunge vun amerikane-
scher an européescher Séit, fir awer nach
zu enger definitiver Regelung vu friddleche
Relatiounen téschent Israel a Palastinenser
ze kommen, agebonne war. Dat kéint sech
awer deemn&chst dnneren, wouriwwer ech
perséinlech ganz frou wier, well ech iwwer-
zeegt sinn, datt eng global Léisung am gan-
zen Noen Osten ouni Abannung vu Syrien
net denkbar ass.

Et ass net fir den israelesch-paléstinen-
sesche Konflikt denkbar, well Syrien an
deem Konflikt en direkten territorialen Inté-
rét op d’Golan-Héichten huet, a well eng
éierbar noperschaftlech Relatioun mat Sy-
rien fir deen israeleschen an deen zukunf-
tege paldstinensesche Stat eng existenziell
Viraussetzung duerstellt.

Soe mer et wéi et ass: Ouni palastinensesch
Statsperspektiv keen israelesche Fridde
mat Syrien, an ouni Fridde mat Syrien keng
geséchert palastinensesch Statsperspektiv.

Dat schéngt och neierdéngs an der franséi-
scher an an der amerikanescher Perspektiv
duerchzesickeren, wann een do dezent
Signaler u Syrien, déi vu Parais an och vu
Washington ausginn, ka beuerteelen.

Ech géif mer wénschen, datt déi Létzebuer-
ger Aussepolitik sech déser Perceptioun
uschléisst, well si eleng eng global an ém-
faassend Léisung fir den Noen Oste kann
erméiglechen.

Ouni Syrien ass och keng Konsolidatioun
vum Libanon denkbar, egal wéi ee sech
dréit a kéiert. Déi syresch Implantatioun am
Libanon ass esou déif, datt dat Land net
kann zu enger dauerhafter Rou fannen, wa
Syrien net mat agebonne gétt.

E chronesch onstabilen, deelweis vun terro-
ristesche Gruppen dominéierte Libanon ass
och fir dee stdlechen Noper Israel keng
Optioun. Ma wéi gesot, duerfir brauch ee
Syrien. E Syrien, dat sech wahrscheinlech
némmen allze gar aus der Eméermelung
mam Iran géif Iéisen. Well Syrien ass jo bei-
leiwe kee Gottesstat. Schiitesch ass Syrien
och net. Ronn 80% vu senger Populatioun si

sunnitesch Moslemen, 10% Chréschten a
just eppes manner wéi 10% schiitesch Mos-
lemen, deelweis Alawiten, wéi och de Presi-
dent Baschar al-Assad.

Dee sékulare syresche Stat hankt de Prinzi-
pi€ vum arabesche Sozialismus un, wéi déi
regierend Baath-Partei e verkierpert. Also
ass eng Allianz mam Iran fir Syrien eigent-
lech widdernatierlech an et misst internatio-
nal alles drugesat ginn, fir duerch eng kor-
rekt Abannung vu Syrien an d’Léisungs-
efforté vum Noost-Konflikt déi Allianz ze
briechen.

Och am Libanon musse mer héllefen, déi
Vuen duerchzesetzen. Datt dat, no allem,
wat Syrien a sengen am Land presenten
Truppen a Geheimagenten zur Laascht ge-
luecht gétt - dorénner de Mord um Rafiqg al-
Hariri -, alles aneschters wéi einfach ass,
wésse mer all. M& wat ass an dar Géigend
eigentlech schonn einfach?

Har President, Dir Dammen an Dir Haren,
den Iran ass schliesslech och keen einfache
Fall, an dach setze mer alles drun, fir de
President Ahmadinedschad dervun ze iw-
werzeegen, sech iergendwéi op normal Ma-
néier an déi international Gemeinschaft an-
zeflgen. Mat séier begrenztem Erfolleg bis
haut, wat ee leider muss agestoen. Villes an
der Ausenanersetzung mam Iran dréit sech
ém den Atomprogramm, vun deem den Iran
selwer behaapt, e géif just zivilen Zwecker
déngen, ma vun deem ee muss unhuelen,
datt en och eng militdresch Dimensioun
kéint hunn.

Dat ass awer net alles. Dee grousse Pro-
blem mam Iran ass n@mlech am Fong deen,
datt et viru bal 30 Joer verpasst gouf,
d’Zeeche vun der Z&it ze erkennen an déi
schlémmsten Entwécklung vum Regime ze
verhénneren, namlech d’'lwwernahm duerch
radikal schiitesch Moslemen. Den Iran vun
haut ass e Gottesstat, deem all Zort vun zi-
vilem Pouvoir ofgeet. Dat lait an der Logik
vun deenen islamesche Saachen: Stat a Re-
lioun sinn an enger renger, enker puriste-
scher Opfaassung vum Islam néamlech net
vuneneen ze trennen.

D’Haaptacteure vun der iranescher Politik
sinn ndmlech islamesch Geeschtlecher; net
e gewielte President oder e Parlament. Dee
fréiere Statschef Chatami huet dat um ee-
gene Leif missen erfueren, wéi zaghaft Re-
formuséatz a Richtung vu méi zivile Fraihee-
ten an enger anerer Roll vun der Fra a Ge-
sellschaft a Politik vun de Revolutiouns-
wiechter verhénnert gi sinn.

Ech wéilt mer hei erlaben, Har President, e
kuerzen historesche Réckbléck un déser
Plaz ze maachen, fir duerzeleeén, wéi et am
Iran zu esou enger Statssituatioun konnt
kommen a woufir dat eis eigentlech misst
eng Léier sinn, déi mer eis haut émmer
sollte virun Ae féieren.

An de 70er Jore war de Pouvoir vum Schah
am Land esou diskreditéiert, datt et zu mas-
sive Regimecontestatioune komm ass. Am
Numm vu Stabilitéit a Legitimitéit huet déi
sougenannte westlecht Welt et verpasst,
d’Schah-Contestatioun eescht ze huelen an
de Schah weiderhin énnerstétzt.

Ech wéll elo net iwwert d’'Mériter oder de
Geéigendeel vun dar Herrschaft schwatzen.
Dat ass hei net mai Punkt. M&i Punkt ass: Et
hatten Alternativen zur Revolutioun vun de
Mullahen 1979 misse ginn. Si hatte just
misse mat Zait a mat auslannescher Héllef
an d’'Weeér geleet ginn, nodeems jorelaang
kloer war, datt de Schah sech net méi eleng
kéint halen. Wéi d'Saach sech awer zou-
gespétzt huet, gouf et just nach eng Rich-
tung, an déi den Iran konnt steieren, déi
namlech vun enger klerikaler Diktatur €nnert
der Féierung vum Ayatollah Khomeini.

Elo kénne mer haut e Bléck a Pakistan wer-
fen a feststellen, datt mer et énner Emstann
mat ganz ahnleche Konditiounen an deem
Land ze dinn hunn, wéi virun 30 Joer am
Iran. En diskreditéierte Regime, dee vum
President Musharraf, deen trotz all vermeint-
lecher Westkompatibilitéit vun deem Per-
sonnage am Land selwer kaum nach Réck-
halt huet. Eng militant islamistesch Contes-
tatioun vun deem Regime, déi an eenzelne
Regioune schonn d’Muecht iwwerholl huet
an do eng Herrschaft féiert, déi sech genau-
sou ufillt an och ugesait, wéi déi vun den Ta-
liban an Afghanistan.

Ennerstétzung aus dem Westen, och aus
Europa, déi zwar kritesch ass, mé trotz-
deem dervun ausgeet, datt de President
Musharraf weiderhi gebraucht gétt, fir d'Sta-
bilitéit an d'Berechebarkeet a Pakistan ze
erhalen, och wann hien an Deeler vu sen-
gem Stat guer net méi d’Muecht ausubt.
Oppositiounsparteien, déi sech net eens
sinn.

Ma et gétt e kruzialen Ennerscheed, Dir
Dammen an Dir Haren: Aneschters weéi
deen Iran vun 1979 verfugt de Pakistan vun
2007 iwwer Atomwaffen. Pakistan gétt haut



verschiddentlech als dat geféierlechst Land
op eisem Planéit bezeechent. Dat kéint och
emol gutt sinn. Eng Atommuecht, déi géif
mat hire Muechtstrukturen an d’Grépp vun
islamesche Fanatiker falen, wier tats&chlech
deen absolute GAU. Wann esou eppes ge-
schéich, da bréaichte mer eis wuel ém eng
ganz Rei vu klenge Problemer net méi vill
Gedanken ze maachen.

Ech wéll an désem Kontext déi Verantwort-
lech vun eiser Aussepolitik, notamment ei-
sen Ausseminister Jean Asselborn, no-
dréiglech drém bieden, mat sengen eu-
ropadesche Kolleegen zesummen net de
Feeler ze maachen, deen de Westen Enn de
70er Joren am Iran gemaach huet. D’En-
nerstétzung vun engem Regime bis un
d’Enn, just well en hallefweegs stabil aus-
gesait, ka katastrophal Konsequenzen hu fir
d’'ganz Welt - an désem Fall - an a vill méi
kuerzen Délaien, jee nodeem wien do
d’Muecht géif u sech rappen.

Och a Pakistan, Har President, ass d’Zait
komm, wou den Har Musharraf muss age-
sinn, datt seng Za&it net éiweg dauert. Aner
Krafte mussen iwwerhuelen. An et daerfen
net déi sinn, déi an Afghanistan schonn eng
Kéier gewisen hunn, zu wat se faeg sinn, wa
se Méttelen an de Grapp kréien, fir e Stat ze
beherrschen.

Har President, Dir Dammen an Dir Haren,
ech hunn am Ufank gesot, datt een am Ka-
der vun enger Ried wéi dar vun haut net
alles ka soen, wat zur |étzebuergescher an
der europdescher Aussepolitik kéint gesot
ginn; och zur allgemenger internationaler Si-
tuatioun, wéi dat esou schéin am Jargon
heescht.

Ech hunn zum Beispill net iwwer Afrika ge-
schwat. E Kontinent, deem séin Entwéck-
lungsstand am Joer 2007 global net méi
héich ass a plazeweis méi déif, wéi um
Ufank vun den afrikaneschen Onofhangeg-
keeten €ém déi 1960. Dozou wier ze soen,
datt mer musse realiséieren, datt all
Entwécklungsefforten, déi an deem lesch-
ten hallwe Jorhonnert énnerholl goufen, evi-
denterweis net deen Effekt haten, dee mer
eis géife wénschen. Mir kénnen Afrika net
weiderhin einfach mat Geld versuergen an
hoffen, datt et schonn iergendwéi geet.

De Géigendeel vun Entwécklung, also
Stagnatioun an den afrikanesche Staten,
Réckschrétt, Kricher, Honger a Leed féiert
op Dauer derzou, datt enorm Zuele vun Afri-
kaner sech waerten op de Wee maachen, fir
eis an Europa besichen ze kommen an och
fir heizebleiwen. Domat dénge mer kengem.
Net den Afrikaner, an net eis selwer. D’Ent-
weécklung vun Afrika ass eng absolut geo-
politesch Noutwendegkeet.

Et steet ze hoffen, datt den EU-Afrika-
Sommet an e puer Wochen zu Lissabon
waert eng nei Dimensioun vu Partnerschaf-
ten um afrikanesche Kontinent erschléissen,
déi esou eng Entwécklung erlaabt. Mir brau-
chen dofir méi wéi némme Geldtransferten.
Dofir brauch een déi optimal Notzung vun
den afrikanesche Potenzialer, an eng ge-
meinschaftlech Notzung dervun am Ideal-
fall. Domat mengen ech natierlech Ressour-
cen an d'K&pp vun de Leit. En Afrika mat 55
Nationalstaten, déi all jalous op hir vermeint-
lech Souveranitéit an territorial Integritéit po-
chen, och mat deenen néidege Waffen, ier
se un d’'Wuel vu bal enger Milliard Afrikaner
denken, kritt sech net an de Gréff.

D’Afrikanesch Unioun ass duerfir en Instru-
ment, wat onbedéngt auszebauen an hand-
lungsféeg ze maachen ass. Dat musse mer
awer den Afrikaner verméttelen. Net ném-
men engem ale sture Mann, dem President
vu Simbabwe, m& dosenden och manner
ale sture Manner, déi anerwéerts um Konti-
nent regéieren. Dat ass natierlech e Mes-
sage, deen an Afrika net émmer gutt
ukénnt. Dee chineesesche Message vun
Netaméschung kénnt do vill besser un. Ma
wann Europa séai politesche Message
eescht hélt, dann daerf et déi politesch an
domadder ménschlech Geschécker vun
Afrika net China iwwerloossen.

Iwwregens sollt een et och net an allze
staarkem Mooss alle méiglechen ONGen
iwwerloossen. Dar ganzer globaler Nébu-
leuse vun Organisatiounen, déi am
Entwécklungsbusiness tateg sinn an nach
laang net all just vu philanthropesche Moti-
ver ugedriwwe ginn. D’Affar ronderém
Arche de Zoé am Tschad huet nach eng
Kéier gewisen, datt et esou Organisatioune
gétt, deenen hir Objektiver nébuleuse an hir
Methoden nach méi fragwlrdeg sinn.

Weéi soll ee sech schliesslech an engem
Land ém Weesekanner kémmeren, dat
keng Weesekanner kennt, well déi sozial
Struktur do esou ass, datt all Kand, dat een
oder béid Elterendeeler verléiert, vun en-
gem aneren Deel vun der Famill ugeholl
gétt?

Wat soll eng Veterinarsorganisatioun am
westafrikaneschen Diamantekrich, wou zu
deem Moment, wou déi opgetaucht sinn, all
Hausdéiere geschluecht waren? Dérer Bei-
spiller kéint een hei nach vill opzielen.

Har President, Dir Dammen an Dir Haren,
mir géife gutt dorun dinn, dee ganze Bésch
vun ONGen emol ze duerchforsten, déi
sech mat Steiergelder uerchtert d'Welt als
Experten an allem opféieren. Et ass net be-
wisen, an ech faerten de Géigendeel Iéisst
sech gutt beweisen, datt all déi Consultant-
en an Experten, déi d’'Welt mat Rapporten,
Projeten, Missiounen, Evaluatioune beglé-
cken, iergendeppes Reelles zur Verbesse-
rung vun der Welt baidroen.

Ech hunn och naischt iwwert d’'UNO an déi
dréngend noutwendeg Reform vun der
Weltorganisatioun gesot. Eng Organisa-
tioun, an dar hirem ieweschten Organ, dem
Sécherheetsrot, Létzebuerg fir d'Joren 2013
an 2014 e Sétz ustrieft an an déar hirer neier
,Peacebuilding Commission*“ mer schonn
dra sinn.

Ech weéilt hei den Appel un den Ausseminis-
ter riichten, fir datt mer an der Européescher
Unioun zesummen en émfaassend Konzept
fir eng nei Ausriichtung vun der UNO er-
schaffen. Et ass dach scho speziell, datt
mer zum Beispill an der Unioun iwwerenee-
falen, fir Daitschland ze versécheren, mir
geéifen hir Bestriewunge fir e permanente
Sétz am Sécherheetsrot €nnerstétzen, am-
plaz unzestriewen, als Europaesch Unioun
een eenzege Sétz an engem reforméierten
UNO-Féierungsgremium ze besetzen, wou
déi aner grouss Weltregiounen op &hnlech
Manéier vertruede wieren.

Har President, mir sinn e klengt Land.
D’Méiglechkeete vun eiser Aussepolitik si
per Definitioun begrenzt. Déi vun Europa si
wesentlech méi grouss. Duerfir loosse mir
eis dorop konzentréieren, an der Unioun do-
rop hinzewierken, eng weltwait wierksam,
siichtbar a spierbar européesch Aussepoli-
tik ze konzipéieren, an déi d’Prinzipié vun ei-
ser |étzebuergescher Politik kénnen afléis-
sen.

Loosse mer eis selwer an der Aussepolitik
net ze vill eescht huelen, ma suerge mer
derfir, datt an Zukunft Europa an der Ausse-
politik net eescht genuch geholl ka ginn.

Ech soen lech Merci.
Plusieurs voix.- Tres bien!

M. le Président.- Merci, Har Mosar.
Den nachste Riedner ass den honorabelen
Har Goerens. Den Har Goerens huet
d'Wuert.

M. Charles Goerens (DP).- Har Pre-
sident, Dir Dammen an Dir Haren, den Dé-
bat iwwert d’Affaires étrangeres vu géschter
huet et erém eng Kéier gewisen: Eise Kader,
fir Aussepolitik ze maachen, ass haaptsach-
lech d’Européesch Unioun, an dem Har As-
selborn sai Virtrag huet praktesch aus-
schliesslech ém Themen, déi mat der Euro-
paescher Unioun oder mam europédeschen
Integratiounsprozess zesummenhanken,
gedréint.

D’Constitutioun, d’Crise institutionnelle, den
Traité modificatif, d’Acquisé vun der euro-
paescher Konstruktioun, d’Lissabon-Strate-
gie, d’Implikatioune fir de Commerce mon-
dial oder vum Commerce mondial op Létze-
buerg, op Europa, d’Potenzialitéite vum
Marché unique, den Doha-Prozess - hunn
ech schonn erwéhnt -, Kosovo, Libanon,
Iran, Afrika, alles huet sech an deen dote
roude Fuedem anzereien.

Mir sinn zwou Saachen opgefall: Eischtens,
datt et eng Bestategung ass, datt mer defi-
nitiv Europa als de Referenzkader hu fir eis
Aussepolitik; an zweetens ass mer och
eppes opgefall - an ech mengen, mir net
eleng -, ndmlech datt, wann hei an der
Chamber iwwer esou vill Europa Rieds geet,
den Europaminister Nicolas Schmit net hei
ass.

(Interruption)

E war géschter net hei, e war haut och net
hei. Ech mengen awer, opgrond vu senger
Kompetenz wér seng Plaz haut och hei an
der Chamber.

Ech wéll ufanke mat engem Commentaire
iwwert d’Kompetenzen an d’Handlungs-
faegkeet, déi mer eis elo wélle ginn am Ka-
der vun deem neie Reformwierk, wat am
Fong esou nei net ass. Mir kennen et, mir
hunn et schonn e puermol hei an der Cham-
ber diskutéiert, des Laangen an des Bree-
den. Mir hunn et an der Offentlechkeet dis-
kutéiert. Mir haten och viru kuerzem eng De-
batt hei an der Chamber. Ech schwétzen
nach eng Kéier iwwert den Traité modifica-
tif.

Mir si frou, datt en endlech amgaangen ass,
drockréif gemaach ze ginn, datt e kann am
Dezember signéiert ginn, datt en d’nachst

Joer - an do géif ech géar wéllen dem Ausse-
minister sain Optimismus deelen - ka ratifi-
zéiert ginn, an zwar net némmen an e puer
Lanner, m& an de Lanner alleguer, an datt
se och alleguer zu hirer Ennerschréft stinn.

Ech mengen, bei eis ass den Débat doriw-
wer esou wait gelaf. Mir solle selbst-
versténdlech virufuere mat eiser Offentlech-
keetsaarbecht, fir de Bierger den europa-
eschen Integratiounsprozess méi no ze
bréngen, ma mir solle soen, datt dat, wou-
riwwer mer nach eng Kéier ofstémmen - an
ech mengen, doriwwer besteet hei am Haus
e Konsens -, schonn zu 99% eng Kéier ge-
maach ginn ass, an datt mer just der Form
halber et nach eng Kéier musse maachen.

Fir dat Kapitel ofzeschléissen, just nach
zwou Remarquen. Déi eng ergétt sech aus
der Lecture vun engem Artikel aus der «Li-
bération» viru kuerzem, wou drastoung,
deen neien Traité modificatif war «un traité
sosie». E war zu 99% deckungsglédich mat
deem, wat aus dem Konvent erauskomm
ass a wat mer énnert dem Begréff Projet de
traité constitutionnel kannt hunn an och hei
am Land ewell ratifizéiert hunn.

De Commentaire vum Auteur vun deem Ar-
tikel, iwwerschriwwen «un traité sosie», ass,
datt, och wann en zu 99% deckungsgléich
ass, dat net wéllt heeschen, datt et awer ge-
nau datselwecht ass, well wann een zum
Beispill de Genom vun engem Schimpans
hélt an dee vun engem Ménsch, da sinn déi
zwee och zu 99% deckungsglaich an et
kann een awer net soen, et war datsel-
wecht.

Dat wat feelt, deen ee Prozent, an deen huet
et a sech, dat ass d’Feier, «le feu sacré», fir
weiderzefueren.

Ech muss soen, ech kommen aus dem
Staunen net méi eraus, wann ech gesinn,
wei locker méttlerweil an deene Lanner, déi
do Schwieregkeeten hunn, fir d’Kéier ze
kréien, den Emgang ass mat der Wourecht
a mat de Fakten.

De Giscard d’Estaing - an dat ass déi zweet
Remarque - huet et op de Punkt bruecht viru
kuerzem, wéi e gesot huet, mir hunn eng
Boite a outils, wou alles dran ass, wat mer
schonn am Projet de traité constitutionnel
haten, «les outils sont bien la,...» - seet en -
«tels que les avait soigneusement élaborés
la Convention européenne, des outils inno-
vants et performants: la présidence stable,
la Commission réduite et recentrée, le Par-
lement |égislateur de plein droit, le ministre
des Affaires étrangeres en dépit de sa cas-
quette trop étroite, la prise de décisions a la
double majorité...» an esou weider.

An en hélt zwee Beispiller, vun deenen ech
némmen eent wéll zréckbehalen, fir dat ze
énnermaueren. An zwar dat, wat Bezuch
huet op d’Designatioun vun engem Prési-
dent stable de I'Union européenne. Do
erénnert en zu Recht dorun, datt am Traité
constitutionnel am Artikel 22, dee virgesi
war, drasteet: «Le Conseil européen élit son
Président a la majorité qualifiée pour une
durée de deux ans et demi, renouvelable
une fois.» An da geet deen Artikel weider
mat enger Dosen Zeilen, déi d’Roll vun
deem President énnerstraichen.

Wann een elo an deem neie Vertragswierk
déi Dispositioun erémsiche geet, da muss
een den Amendement 16 au titre 3 du Traité
de Maastricht beméien, an do steet dann en
Artikel 9B: «un article 9B est inséré: le
Conseil européen et son président» - esou
ass dat iwwerschriwwen -, an am Paragraph
5 steet dann: «Le Conseil européen élit son
Président a la majorité qualifiée pour une
durée de deux ans et demi, renouvelable
une fois.»

Dat do ass net méi zu 99% deckungsgléich,
dat do ass zu 100% deckungsglaich. Duer-
fir mussen déi, déi soen, et war eppes
Grondverschiddenes, zwar ganz stringent
Argumenter hunn, wa se virun engem Fo-
rum stinn, wou awer e puer Leit sinn, déi
schreiwen a liese kénnen an déi e Puzzle
zesummesetze kénnen. Well wann de
Puzzle erém eng Kéier zesummegesat ass
a mir hunn den Text consolidé vun deem
Vertragswierk, gesi mer scho méi kloer.

A wann ee sech duerno nach d’Méi mécht
an et huet een och e laangen Otem, da kann
een och definitiv eriwwerbréngen, datt déi
Aarbecht, déi mer am Konvent gemaach
hunn, woubai der och Eenzelner heibanne
sinn - ech denken un de Ben Fayot an och
un de Paul Helminger, un de Gast Gibéryen,
déi an deem Konvent derbéi waren -, net
émsoss war.

Ech geéif och soen, wann den Traité, de Pro-
jet de traité constitutionnel net zréckbehal
gétt an dar Form, wéi en arrétéiert war, da
soll een en awer net ewechgeheien, well fir
dat, wat elo erauskomm ass, ze verstoen,
huet een am beschten, et liest een de Projet
de traité constitutionnel. D’Verstandnis vun
deem zweeten ass ouni d’Lecture vun deem
éischten net méiglech!

Elo wollt ech awer kuerz zu den Implika-
tioune komme vun deem, wat mer hoffent-
lech dann d’'néachst Joer ratifizéieren. Den
Zoufall wéllt et, datt an déi zweet Halschent
vum nachste Joer déi franséisch Prési-
dence falt. Wat déi franséisch Présidence
an hire Programm ubelaangt, doriwwer
wésse mer nach net vill. Mir wéssen awer
just, datt de President Sarkozy géschter vi-
rum Europaparlament eng Ried gehalen
huet, wou en énner anerem gesot huet, datt
en aus der Politique extérieure, de sécurité
et de défense commune géif eng Prioritéit
maachen.

Wann een elo weess, wat geplangt war am
Fall vun der Hypothees, wou den Traité
constitutionnel ugeholl gi wier, ndmlech déi
Politik vun der Coopération renforcée en
matiére de politique extérieure et de sécu-
rité commune, da weess een, datt e Pabeier
zirkuléiert ass, wou ganz prezis Virstellunge
schonn notéiert waren, wat vun deenen een-
zelne Lanner an dar Coopération renforcée
verlaangt géif, wat se misste maachen, fir
kénnen derbai ze sinn. An dat huet et a
sech: 0,25% Dépensen ,en relation avec le
revenu national brut* missten net fir d'Dé-
fense insgesamt ausgi ginn, ma an den In-
vestissement vun de Capacitéiten.

Wann een elo weess, datt vun deem Mo-
ment un, wou dat do kéint Wierklechkeet
ginn, mer hei am Land e Revenu national
brut hatte vu 40 Milliarden Euro, da géife
mer ongeféier missen, fir op 0,25% ze kom-
men, 100 Milliounen - ech soen et nach eng
Kéier, 100 Milliounen! - Euro investéieren an
d’Capacitéiten! Ofgesinn dovunner, datt
mer dat budgetar net packen, kaum géife
packen; ofgesinn dovunner, datt et och
wahrscheinlech hei am Land keng politesch
Akzeptanz géif ginn, fir deen doten Effort ze
maachen; ofgesi vun all deenen Aspekter
kénnt nach en drétten derbai: Mir héatten
och emol net d'Capacitéit fir d’Marchéen en
due forme auszeschreiwen.

Déi, déi sech e bésse mat deem doten
Thema ofginn hunn, déi wéssen, datt et net
evident ass, datt mer do op Neiland ginn, an
datt et ganz schwéier ass, fir an dar Hisiicht
Neel mat Kapp ze maachen.

Ech wéll an deem Zesummenhang och
nach eppes Zweetes soen; dat ass kee
Kritar, dee bis elo scho kéint erkennbar
zréckbehale ginn, ma dat ass een onge-
schriwwent Gesetz wat géllt fir Memberen,
déi nei an d’'NATO kommen, vun deene ver-
laangt gétt, datt se 2% vun hirem Revenu
national brut investéieren an d’Défense.

Dat fannen ech franchement bei Lanner, én-
nert deenen nach 30, 40, 50% Précaritéit
festzestellen ass, en eenzege Skandal. Ech
mengen, wann den Effort de défense collec-
tif soll Sénn maachen, da mécht e Sénn,
wann e solidaresch ass. A wann e solida-
resch ass, da mécht en och némme just
Sénn, wann een op déi allergréissten Néit a
Situations de détresse awierkt, a vun deene
kéint een am Fong eng Kontributioun ver-
laangen, déi reell ass, awer jiddefalls net
dat do.

Mir sinn - dat wéll ech och ganz kloer soen -
méttlerweil, well och eisen Effort nei bere-
chent gétt, énner 0,5%. Mir tendéiere méi no
bei 0,3%, wéi bei soss eppes. An ech fan-
nen, wa mer et elo scho gesinn, wa mer do
géifen en netten Effort maachen an némmen
ee Stréch, némmen ee Promille an d’Luucht
goen, da géif dat schonn hei am Land ,Heu-
len und Z&hneknirschen® ginn. Wou kénne
mer dann eis solidariséiere mat Fuerde-
runge wéi vu Lanner, wou et ganz vill Préca-
ritéit gétt, op 2% eropzegoen? Dat ass fran-
chement net an der Rei.

Loosse mer also Cohérence des politiques
schwétzen. Mir kéinten elo laang iwwert
d’Ménscherechter, de Réle vun der Europa-
escher Unioun an d'Gewiicht vu Létzebuerg
an deem doten Doman hei epilogéieren. Et
wier villes ze soen iwwer China an d’Mén-
scherechter. Et wier villes ze soen iwwer
Russland an d’Manéier, wéi do d’Ménsche-
rechter ugewannt ginn. Et wier schrecklech
villes ze soen iwwert dat, wat am Méttleren
Orient passéiert, wat a Pakistan amgaang
ass.

Ech wollt et emol eng Kéier mam Simone
Veil halen, une tres grande dame iwwre-
gens, déi viru kuerzem hir Biographie eraus-
ginn huet an déi gesot huet: «On a ten-
dance a faire la morale & tout le monde. Es-

sayons d’abord de balayer devant notre
porte», sot se géschter Moien an &hnlechen
Termen op France Inter.

Ech menge mir hunn och hei an Europa
virun eiser eegener Dier emol ze kieren. Ech
wéll net soen, datt déi Themen, déi ech elo
grad just stéchwuertaarteg ugeschnidden
hunn, keng Importenz hunn. Ech wéll och
domat dem Har Mosar kee Reproche maa-
chen, datt en déi ugeschnidden huet.

Ech wollt soen, mir mussen awer och, getrei
deem, wat mer hei an der Chamber énner
Form vu Resolutioun akzeptéiert hunn, wés-
sen, datt mer an Europa villes hunn, wat net
an der Rei ass. Ech wéll némme just un déi
onméiglech Koalitioun an der Slowakei
erénneren. Dat muss en Thema si fir eis. Et
kann ee soen, dat geet eis naischt un. Oh
dach, dat geet eis eppes un!

Et kann eis net egal sinn, wa Regierungen
an eng Regierung Parteien huet oder eng
Partei huet, déi incitéiert ,a la haine eth-
nique”.

Et kann eis net egal sinn, wann an engem
anere Land, och an déarselwechter Géigend,
Leit sinn, déi mengen, si missten engem on-
bescholtene Bierger sai Mandat am Europa-
parlament oferkennen. An déi, déi mengen,
et wier wierklech alles an der Rei an de
Grenze vun der Europ&escher Unioun, déi
sollen de Rapport vum Dick Marty emol eng
Kéier duerchliesen, deen en am Conseil de
I'Europe gemaach huet iwwert déi souge-
nannte Volé vun der CIA, déi présuméiert
Terroriste vun enger Plaz op déi aner trans-
portéiert hunn, fir deenen d’Handwierk ze
leeén.

Déi Manéier, wéi eenzel Regierungen, och
Memberstate vun der Europaescher Unioun
- a besonnesch dar! -, sech schwéierge-
doen hunn, fir op dem Generalsekretar vum
Conseil de I'Europe séi Froekatalog ze ant-
werten, déi schwatzt Banner. Dat wat do
ugekénnegt ginn ass, ass zum gréissten
Deel méttlerweil vérifiéiert an och vun den
Amerikaner agestane ginn.

Et wier vlaicht gutt, wa mer éischter géifen
op déi warnend Stémme lauschteren. Da
kéint et net zu esou degradéiert Situatioune
kommen.

Wa mir gar héatten, datt am Rescht vun der
Welt d’'Ménscherechter keng eidel Begréffer
bleiwen a Worthilse sinn, da musse mir net
némme versichen, besser ze si wéi déi, ma
da musse mer dozou tendéiere fir irrépro-
chabel ze sinn.

Dat ass een Zil, un dat waerte mer ni eru-
kommen. M& ech mengen téschent deem,
wat mer do ustriewen, an téschent deem,
wat mer haut sinn, sinn awer nach ganz vill
Steigerungsméiglechkeeten dran.

Har President, en Thema, wat eis och be-
schaftegt, konnte mer de Moien nach eng
Kéier, jiddefalls a senger Villfalt, zu dar dee
Kommentar Ulass ginn huet, an der ausse-
politescher Kommissioun testen, wéi mer
eng Delegatioun vun tschechesche Parla-
mentarier op Besuch haten. Et war net d’Ab-
sicht vun eis fir se auserneenzehuelen. Mir
stellen awer fest, datt mer op eng Fro, déi
Bezuch huet op d'Stationéiere vu Rakéiten
a Polen a vu Radarstatiounen an der tsche-
chescher Republik, awer wierklech e Mus-
terbeispill vu politeschem Pluralismus geliw-
wert kritt hunn.

Et geet vun der hallwer Zoustémmung bis
zur totaler Oflehnung iwwert d’Fuerderung
fir e Referendum an dar doter Fro ze maa-
chen.

Et huet ee gesot, dat wier fir Europa ze pro-
tegéieren. Et gi wahrscheinlech vill Ma-
néiere fir Europa ze protegéieren. Ob dat do
déi allerbeschten ass, erlaben ech mer
awer liicht ze bezweifelen.

Well et geet hei un éischter Stell drém, fir
d’Amerikaner ze protegéieren. Wat a sech
guer net répréhensibel ass. D’Amerikaner
hunn och schonn anerer protegéiert wéi
sech selwer.

Et geet awer och hei drém fir ze testen, wat
de Multilateralissem nach wéert ass, a wat
et wéert ass an enger Gemeinschaft vu 27
Staten, déi sech émmer erém vu Confé-
rence intergouvernementale zu Conférence
intergouvernementale d’'Wuert ginn, fir sech
émmer méi zu enger Schicksalsgemein-
schaft ze entwéckelen. Et geet drém fir
erauszefannen, ob déi amstand sinn, iwwert

déi ganz wichteg Saachen, déi iwwer Lie-
wen an Doud, Krich a Fridden, ze schwat-
zen.

Opgrond vun deem, wat mer all Dag erfue-
ren, mengen ech, gétt iwwer eng ganz Par-
tie ganz wichteg Aspekter éischter an alle
Sproochen, offizielle Sprooche vun der Eu-
ropdescher Unioun geschwiegen, wéi datt
Tacheles geschwat gétt.

Oh, ech weess, den Débat ass net einfach!
Huele mer zum Beispill den Débat iwwert
d’Question nucléaire. De Jacques Chirac
huet virun zwee Joer zu Brest eng Ried ge-
halen iwwert den Aspect nucléaire, iwwert
d’Force de frappe, an en huet sech an en-
gem Saz zur Affirmatioun hiréisse gelooss,
datt, am Fall vun enger terroristescher At-
taque géint Frankraich, Frankréich souguer
kéint Nuklearwaffen asetzen.

Ech hu gemengt a menger Naivitéit, an och
als Member vun der Assemblée parlemen-
taire vun der UEO, missen dach d’Fro ze
stellen, ob dat net géif zur Banalisatioun vun
der Atomwaff féieren; an d’Antwert war
schrecklech enttduschend. Ech hunn am
Fong geéantwert kritt, datt den Traité de non-
prolifération nach émmer an der Rei wier,
datt och keen dergéint verstouss hatt. An op
eng aner Fro, déi ech der Létzebuerger Re-
gierung gestallt hunn, ass mer geantwert
ginn, datt dat do am Fong eng Fro ass, déi
misst diskutéiert ginn téschent deenen
zwou Nuklearméachten, déi et an der Euro-
pdescher Unioun gétt, also en 'occurrence
Frankrdich an England. Ech mengen, dat
geet och net wait genuch.

Opgrond vun den Texter gétt et wéineg, ma
et gétt awer den Text vun der ,Plate-forme
de La Haye" iwwert ,les intéréts de sécurité”
vun den Européer. Dat ass een Text vun
1987, wa meng Erénnerunge richteg sinn.
An do ass gesot ginn, datt am Fall wou e
Land attaquéiert gétt, dat Member ass - dat
waren der zéng, dat sinn der haut zéng, déi
de Bréisseler Vertrag énnerschriwwen hunn
-, da kéint een - an esou wait geet den Text
interprétatif vun der Plate-forme vu La Haye
- mat alle Méttelen, y compris I'arme nu-
cléaire, &ntwerten. Ech mengen, opgrond
dovunner misst et schonn eng Diskussioun
waert sinn énnert den zéng Memberstate
vun der Europédescher Unioun, déi duerch
den Traité vu Bréissel - Traité de Bruxelles
modifié - gebonne sinn.

Dat do misst och opgrond vum Projet de
traité modificatif en Thema sinn, well do ass
och eng Clause d’assistance mutuelle en
cas d’attaques terroristes virgesinn. Souwait
ech weess, ass jo deen alen Text vum Projet
de traité constitutionnel reconduiséiert ginn
an deen neie Projet de traité, dee mer elo
weider waerte féieren. An ech mengen, vu
datt et do €ém Attaques terroristes geet an
der Clause d’assistance mutuelle, beson-
nesch an deem dote Punkt, misst dat do
och en Thema sinn.

Wann et keen Thema wier innerhalb vun der
Europ&escher Unioun, misst et awer en
Thema sinn innerhalb vun der NATO an och
an deenen entspriechende Gremié vun der
UNO. Dat stéing engem Land, wat sech
zum Multilateralismus bekennt - an dat
maache mir och als Demokratesch Partei -,
gutt zu Gesiicht.

De Moment sinn et néng Lanner, déi
d’Atomwaffen hunn: Russland, d'Vereenegt
Staten, China, Frankraich, Groussbritan-
nien. Israel ass zwar net deklaréiert; de Mi-
nister huet et awer an enger schwaacher
Stonn zouginn. Indien, Pakistan sinn ausser-
halb vum Traité de non-prolifération nu-
cléaire, an Nordkorea huet 2003 den Traité
de non-prolifération verlooss. Si fanke jo
awer elo erém un, mat den internationale
Gremien ze verhandelen; wat ech ka be-
gréissen, a wat - mer hoffen - och mam Iran
waert de Fall sinn.

Elo ass et esou, datt am Iran den Har Solana
négociéiere geet am Numm vun de Sechs,
déi sech mat dar doter Fro ofginn. Et ass
eng grouss Eier fir d’Européesch Unioun.
D’Européesch Unioun gewénnt och u Pres-
tige dorunner. An hiren Haut Représentant
fir d’Aussepolitik kann doduerch némmen u
Gewiicht gewannen.

Mir mengen, an dar Welt vun haut, wou dat
doten eng reell Gefor ass a wou déi riskéiert
émmer méi brisant ze ginn, datt et absolut
indispensabel ass, datt esou séier wéi
méiglech ugefaange gétt ofzerlsten an ze
kucken, fir datt déi ganz Beméiungen, fir
den Traité de non-prolifération nucléaire
oprecht ze halen an och nach no 2010 en vi-
gueur ze loossen, eng vun den Haaptpriori-
téite gétt. Ech ka mer net virstellen, datt
Lanner, déi tendéiert sinn, fir op d’Atomwaf-
fen zréckzegraifen, dat éischter bereet sinn
ze maachen, wann déi Grouss erém ufan-
ken ze gestikuléieren a Muskulatiouns-
efforten ze maachen. Duerfir ass et esou
wichteg, datt ee prudent mat der Fro vun
der Défense missile antibalistique an Eu-
ropa émgeet.

Dat huet och domadder ze dinn, wa mer
wéllen eng koh&rent Politik maachen, da
geet et net, datt ee virgefouert gétt. Da geet
et och net, datt Ongléaichgewiichter nei ge-
schafe ginn. Da geet et drém, datt ee mat
klenge Schrétt versicht do e bésse méi wait
ze kommen. Wann ech dat soen, ass dat elo
keng utopesch Virstellung, ma ech ginn am
Fong bei zwee Leit, déi awer eng onwahr-
scheinlech Kredibilitéit um aussepolitesche
Plang hunn, Iéinen.

Dat eent, dat ass den Henry Kissinger, dee
virun e puer Méint gesot huet, datt hie sech
kéint virstellen, datt mer eng Welt hatten
ouni Nuklearwaffen, datt wuel Etappen an
Zweéschenetappen noutwendeg sinn, méa
datt et do misst een deklaréiert Zil gi vun der
internationaler Politik.

An eng zweet Persoun, dat ass déi fréier bri-
tesch Ausseministesch, déi dat gesot huet,
drai Deeg ier se aus dem Amt gaangen ass;
de Gordon Brown huet d’Madame Beckett
net méi als Ausseminister an hirer Funktioun
weidergefouert. Déi huet datselwecht gesot.
Obschonn zu deem Zaitpunkt iwwregens
awer Groussbritannien amgaang war, séin
Trident-Programm ze erneieren an ze mo-
derniséieren.

Ma émmerhi sinn awer do zwee Schwéier-
gewiichter an der internationaler Politik, déi
grouss Funktionen haten an hirem Land res-
pektiv se dee Moment nach ausgetbt hunn,
der Meenung, datt et net utopesch ass, fir
op dee Wee ze goen. Wann do keng kloer
Linn erkennbar gemaach gétt fir méttel- a
laangfristeg, dann, faerten ech ganz, hu
mer duerno am Ende des Tages méi Proble-
mer wéi manner.

Har President, Aussepolitik huet mat Koha-
renz ze dinn. Den Héar Asselborn huet zum
Schluss vu senger Ried ganz vill iwwer
Afrika geschwat, iwwert d’Accords de par-
tenariat économique, iwwert d’Roll vun den
internationalen Institutiounen, d’Efforten, déi
d’Européesch Unioun an Afrika énnerstétzt.
Ech denken zum Beispill un déi Rapporten,
déi mer mat der Union africaine hunn, no-
tamment déi Suen, déi vum Fonds européen
de développement agefloss sinn an d’Faci-
lité pour la paix. Dat sinn Investissementer,
déi an déi richteg Richtung gaange sinn an
déi och mat derzou baigedroen hunn, datt
am Darfur zum Beispill de Schued a Grenze
bliwwen ass.

Ech hat schonn d’'Geleeénheet, fir et fréier
emol eng Kéier hei ze soen. Et ass interes-
sant fir drop hinzeweisen, datt d’Union afri-
caine, wa se zwar och logistesch an um Ni-
veau vun de Capacitéiten nach extrem wait
zréck sinn, awer um Niveau vun hire Kon-
zepter Saachen hunn, déi sech absolut
weise loossen an déi se kénne mat eise ver-
gléichen. Ech denken do zum Beispill un de
Principe de non-indifférence, dee si an hir
Charta agesat hunn, an deen agréablement
kontrastéiert mam Principe de non-ingé-
rence, dee se virdrun haten.

Iwwregens, den aktuelle franséischen Aus-
seminister huet iwwert den Droit d’ingé-
rence gesot: «C’est le droit ou la compas-
sion.» Ech mengen, mat Compassioun
eleng kénne se am Darfur net alles ufanken.
Mir kénnen, well mer wéssen, wat fir eng mi-
nabel Roll datt China op deem Plang spillt,
net einfach soen: Mir schreiwen 200.000
Leit, d’nachst Joer 250.000, dat Joer drop
300.000 Leit einfach of als Victimé vun der
Realpolitik. Et ass un der internationaler Di-
plomatie, fir déi dote Grenze vun der Médio-
critéit ze sprengen, déi Grenze vun der In-
differenz ze duerchbriechen, fir datt mer
endlech matkréien, wat do leeft, an datt mer
och kénne mat deene Méttelen, déi d’Eu-
ropaesch Unioun huet - an dat sinn der
wierklech net wéineg -, deene Lanner, déi
wierklech an enger Situation de détresse
sinn, héllefen.

Ech mengen, datt Létzebuerg an dar Hi-
siicht relativ vill mécht. Ech hunn éinescht
iwwert den Effort de défense geschwat. Dee
muss een allerdéngs och a Relatioun setze
mam Effort de coopération. A wann déi Dis-
kussioun op eis duerkénnt d’'nachst Joer,
wou gesot gétt, wat den Effort en matiere de
défense muss sinn, mengen ech, soll ee
soen, datt Létzebuerg awer och a senger
friddensstéftender Missioun iwwert den Ef-
fort de coopération enorm vill gemaach
huet. Mir héllefen derzou béaidroen, datt
d’Ursaachen net méi grouss si respektiv eli-
minéiert ginn doduerch, datt mer déi Haapt-
ursaach vun de Konflikter mat eliminéieren.
An dat ass d’Besaitegung vun der Aarmut.
Dat ass e laangfristegt d'Zil.

Mir solle soen: Mir kénnen an déi Debatt do
Kapp héich goen. Wann et allerdéngs esou
enk geréppt gétt, wéi et de Moment aus-
gesait, da kréie mer e ganz schwéiere
Stand. An ech mengen, mir sollen deen do-
ten Niveau sprengen. De Konrad Adenauer
huet emol eng Kéier gesot: Mir liewen alle-
guer énnert deemselwechten Himmel, ma

mir hunn alleguer en aneren Horizont. Eisen
Horizont geet an dar Hisiicht e bésse méi
wait. Mir mussen eis net bretzen domadder,
ma mir kommen awer och net mat eidelen
Hann an déi Debatten.

Har President, zum Schluss wollt ech soen,
datt, fir Aussepolitik ze maachen, ee muss
d’Masse critique hunn. Mir hunn zueleméis-
seg a geldméisseg, wa mer eis absolut
Zuele mat deenen aneren hiren absoluten
Zuele verglaichen, ni - a mir waerten och ni
- déi kritesch Mass erreechen. Eis kritesch
Mass ergétt sech aus der Kredibilitéit vun
eisem Land, vun eisen Efforten, aus der
Kohéarenz, déi mer an enger Politik, wa se
eng Kéier als richteg emfonnt ginn ass,
virun investéieren. Déi Kredibilitéit, dat ass
am Fong eis Masse critique.

Ech wénschen och, datt déi Efforten - déi an
dar Hisiicht gemaach ginn, datt mer mat dar
Kredibilitéit kénnen e klenge Rdle phare an
der internationaler Gemeinschaft spillen -
2013 zum Ausdrock kommen. Mir sti voll a
ganz hannert der Ambitioun vu Létzebuerg
fir am UNO-Sécherheetsrot wahrend kuer-
zer Zait e Siege ze bekleeden. Mir én-
nerstétzen och all déi Efforten, déi ge-
braucht ginn - diplomatesch a finanziell -, fir
dohinner ze goen. Dat ass en Investisse-
ment an d'Zukunft, wa mer déi vill Wetten,
déi mer och an déser Debatt erém eng
Kéier op d’Zukunft maachen, wélle gewan-
nen.

Ech soen lech Merci.
Plusieurs voix .- Tres bien!

M. le Président.- Merci, Har Goe-
rens. Den nachste Riedner ass den honora-
belen Har Fayot. Den Har Fayot huet
d’'Wuert.

M. Ben Fayot (LSAP).- Har President,
leschte Freidegnométteg souzen op de Still
vun den Deputéierte 60 jonk Leit, Schuler
vun Deuxieme aus dem Athénée, och eng
etlech Deputéierten. Si hunn iwwer Europa
diskutéiert, an dobai huet sech gewisen,
dass si Europa als natierlech Dimensioun
vun hirem Liewen ugesinn.

Si erwaarde sech allerdéngs vill méi vun Eu-
ropa, wéi dat, wat et elo ass, namlech an
der Haaptsaach en offene Maart. Dat si 17-,
18-j&hreg jonk Biergerinnen a Bierger, déi
muer mat wiele ginn. Si erkennen elo
schonn d’Chancen an d’'Gefore vun der eu-
ropaescher Politik, an, wat mech bean-
drockt huet, ass, dass dat net onbedéngt
eng béate Europabegeeschterung ass, et
ass och keng simplistesch Europaskepsis,
ma et ass eng positiv an awer kritesch
Astellung zu deem, wat d’europédesch Lan-
ner amgaange sinn ze maachen.

Déi Astellung huet mech perséinlech ge-
freet, well ech déi och deelen. An ech muss
och soen, dass ech an der Ried vum Aus-
seminister, an der Approche vum Aussemi-
nister gesinn hunn, dass hien d’Noutwen-
degkeet vun der Europédescher Unioun én-
nerstrach huet, net als Selbstzweck, net als
institutionelle Waasserkapp, ma als Méttel,
fir Problemer vu Létzebuerg, vun der Welt
an der Za&it vun haut ze Iéisen.

Ech wéll soen, dass mir als LSAP natierlech
d’Aussen- an d’Europapolitik vun der Regie-
rung, d’'Inhalter wéi och déi engagéiert an
iwwerluechte Manéier, wéi se gefouert gétt,
approuveéieren, souwuel vum Ausseminister
selwer wéi och vum delegéierten Aussemi-
nister. Den Ausseminister ass als Persoun e
liewegen, dynameschen a beléifte Partner
op der européescher an der internationaler
Bdhn. A mir soen him Merci fir séin Engage-
ment, deen hien émmer erém énner Beweis
stellt.

Ech wéll och net déi Ried, déi hie gehalen
huet, paraphraséieren. Ech wéll just e puer
Punkten énnerstraichen, déi mer ganz be-
sonnesch wichteg fannen. Mir énnerstétze
ganz besonnesch déi kloer Ofso un de
Krich als Méttel fir international Problemer
ze léisen. Zum Beispill am Fall vum Iran. Mir
fannen et net responsabel, fir an deem Ze-
summenhang vun engem Drétte Weltkrich
ze schwatzen. Mir mussen natierlech grad-
esou kloer a gradesou staark ons Ofso wid-
derhuelen un d’Nuklearproliferatioun, déi
eng riseg Gefor fir d’Ménschheet duerstellt.

Mir énnerstétzen och d’Offnung vun der
Unioun op déi nei Lanner vu Sud- an Ost-
europa an d’européesch Perspektiv fir de
Westbalkan, fir do Fridden, Stabilitéit, Wuel-
stand a Rou fir d’Ménschen ze schafen. Et
gétt am Sudoste vun Europa Lanner, déi
grouss Problemer hunn an d’Stabilitéit vun
Europa selwer a Fro stellen. Et gétt do e
Kranz vu Problemfelder a Lanner, déi direkt
ons Stabilitéit an ons Situatioun kénne be-
réieren.

Bosnien-Herzegowina ass eng grouss
Enttduschung. Obwuel dat Land am Euro-
parot ass, trotz groussen Efforté vun der in-



ternationaler Gemeinschaft an deene lesch-
ten zéng, zwielef Joer kénnt dat Land net
zur Rou. An do geséit een, wat virulenten
Nationalismus un Haass ervirbréngt.

Kosovo - mir hoffen, dass d’Kosovo-Fro
endlech geléist ka ginn. Europa a ganz be-
sonnesch d’Leit am Kosovo kénne sech
keen neie Gewaltausbroch, keen neie Kon-
flikt zwéschent Serbien an dem Kosovo er-
laben. All interesséiert Partner, d’Euro-
paesch Unioun, Russland an natierlech och
d’'Parteien am Land selwer hunn do eng
ganz grouss Responsabilitéit.

Da muss een dréttens onse serbesche
Frénn soen, dass d’Zait vum Nationalismus,
vum ethneschen a reliéisen Haass dépas-
séiert ass, dass dat inakzeptabel ass an ex-
trem geféierlech.

Mir hate gehofft, dass Mazedonien méi
schnell zur interner interethnescher Zesum-
menaarbecht kéim a vun der Konfrontatioun
zwéschent ethnesche Gruppen ewechkéim.
Dat schéngt jo nach net iwwerstanen ze
sinn.

An dann e béssen hannendrun, net wait do-
vunner ewech, wann een dat an Avions-
stonne kuckt, begréisse mir natierlech déi
erneit Beméiungen, fir an Israel a Palastina
endlech Fridden ze schafen. Mir hoffen,
dass d’Palastinenser hiren interne Stréit bai-
leeén, der Gewalt ofsoen, grad wéi mer och
en Appel un Israel musse maachen, fir mat
dar Kolonisatiounspolitik opzehalen an
d’paldstinensescht Vollek ze respektéieren.

Als klengt Land si mer ganz besonnesch in-
teresséiert un deem, wat am Libanon ge-
schitt. Dat Land ass hin an hier gerappt
zwéschent interne Faktiounen, déi zum Deel
vum Ausland gesteiert ginn. Syrien huet
seng Hand do dran. Och den Iran. An dat
Land ass erém eng Kéier um Bord vum
Biergerkrich.

Natierlech weess och keen, wéi dee Konflikt
am lIrak eigentlech ausgeet, deen och elo
nach méi komplex gétt duerch d’Kurdefro
op der tlrkesch-irakescher Grenz.

Mir hunn also - an ech mengen, dat ass de
Leit zu Létzebuerg an och an Europa vldicht
net émmer esou kloer - an engem relativ
noen Emkrees eng gutt hallef Dose vu
schwieregen, geféierleche Konfliktfelder,
déi mer duerch eng europédesch Aussepoli-
tik musse léisen. Onsen Afloss kann ném-
men esou grouss sinn, wa mer eeneg sinn,
fir dat ze maachen. Op jidde Fall kann en
némmen esou grouss sinn, wéi dee vun den
USA a Russland. Wa mer wierklech eeneg
sinn an do Solutioune kénnen ausschaffen,
wa mer als Européer en zolitten diplomate-
schen Déngscht kréien, wa mer en effikas-
sen Ausseminister - ech gebrauchen dat
Wuert trotzdeem, obschonn et net méi am
Vertrag steet - kréien, deen och d’Ennerstét-
zung vun den europdesche Lanner alle-
guerte kritt.

Ech sinn iwwerzeegt, dass mer op dar Su-
dostflank bis erof an den Orient ob kuerz
oder laang och d’'Turkei brauchen, fir déi
Problemer do ze léisen. Mir kénnen d'Turkei
dobéi net ausklameren, an ech perséinlech
soen lech, dass et interessant ass, net elo,
net a fénnef, net an zéng Joer, mé iergend-
wann eng Kéier d'Tdrkei mat an der Unioun
derbai ze hunn, fir déi Problemer ze Iéisen
an déi Regioun do ze stabiliséieren, am di-
rekten Intérét vun ons, vu Létzebuerg, vun
Europa, fir seng Stabilitéit a fir de Fridden.

Har President, mir deelen och d’Asiicht, déi
den Har Ausseminister virbruecht huet,
dass d’Globaliséierung eng Erausfuerde-
rung an eng Chance ass, mé& et muss een
och erém besonnesch bei deenen, déi
d’Chancé vun der Globaliséierung wéllen
ergraifen, émmer erém dorop pochen, dass
mer eng politesch Gouvernance um Welt-
plang mussen hunn, en erneierte Kyoto-
Protokoll, eng weltwdit Regulatioun fir
d’Hedge-Fongen an d’Finanzfluxen an déi
weltwéit Finanzspekulatiounen.

Eng besonnesch Opmierksamkeet fir den
afrikanesche Kontinent gehéiert menger
Usiicht no och dozou.

Dat heescht schliesslech och eng Wah-
rungspolitik - et ass scho virdrun ugeschwat
ginn -, an déar all grouss Wahrung hir Verant-
wortung hélt, amplaz sech op d’Ké&schte
vun deenen anere wéllen ze berdicheren.
Dat géllt selbstverstandlech fir den Dollar, fir
de Yen an de Yuan.

Mam Ausseminister sinn ech och iwwer-
zeegt, dass am Welthandel Géigesaiteg-
keet a Respekt vu méiglechst héije Stan-
dardé vu Gesondheetsschutz, Konsumen-
ten- an Emweltschutz a vu sozialen Norme
mussen duerchgesat ginn.

Ons positiv Astellung zu de Positioune vun
der Létzebuerger Aussepolitik spigelt sech
och an der zoustdnneger Kommissioun
erém. Mir hunn eng gutt a permanent Ze-
summenaarbecht énner ons an natierlech

och mat der Regierung. D’'Regierung steet
ons gar zur Verfugung, an déi meescht Dé-
cisiounen, déi mer an dar Kommissioun
huelen, ginn eesttmmeg geholl.

All Partei ass dobai beméit, ofgeklaert an
objektiv dat Bescht fir d’Land ze sichen, an
ech weéll dofir jiddferengem Merci soen: der
Regierung, natierlech och den Diplomaten,
de Beamten, déi ons do zur Verfigung stinn
a joraus, jora Ried an Antwert stinn.

Har President, mir wésse jo séit enger Zait,
dass mer der Europapolitik an onser Aktivi-
téit méi e grousse Stellewaert wélle ginn. Mir
sinn um Wee dohin. Mir sinn awer nach net
ukomm. D’Europapolitik soll en inharente
Bestanddeel vun der politescher Aarbecht
vun onsem Parlament sinn. Si soll keng
Mauerblimmche sinn, och net d’Kiischt um
Kuch. Duerfir musse souwuel d’Chamber
weéi och d’Fraktioune sech besser équipéie-
ren. Si musse sech Europaspezialisten
erunzillen. Si mussen de Kontakt mat hirer
politescher Famill och an Europa fleegen.

All Deputéierten, all Kommissioun muss bei
hirer nationaler Aarbecht och d’européesch
Dimensioun mat a Betruecht zéien. Fir dat
ze erreechen, brauche mer natierlech d'Ze-
summenaarbecht mat der Regierung.

Mir hu schonn dorop higewisen, dass
Daitschland zum Beispill e Gesetz huet iw-
wert d’'Mat- an Zesummenaarbecht vu Bun-
destag a Regierung an der Europapolitik a
si hunn och en interinstitutionellen Accord
ofgeschloss, deen der Regierung an dem
Bundestag gewésse Verflichtungen opgétt
an der Regierung och seet, wéi se dem
Bundestag dobai soll héllefen.

Ons schwieft en &hnlechen Accord als
Chamber vir, mir schaffen och drun. Mir wél-
len natierlech do net, dass dat kloer ass, op
de Wee vum imperative Mandat goen. Dat
hu mer eigentlech ni, weder d’Majoritéit
nach d’Oppositioun, esou gefrot. Mir men-
gen awer, dass mer eng gewéssen Influenz
op d’Europapolitik wéllen, an déi Influenz
wélle mer duerch ons Aarbecht, duerch
d’Kenntnis vun den Dossieren an duerch de
Suivi vun den Dossieren erreechen.

Ech wéll och nach soen, dass mer an onser
europapolitescher Aarbecht och den
Usproch hunn, no baussen ze communi-
quéieren. E groussen Deel vun deem, wat
mer als Deputéierten heibanne maachen,
gehéiert an d’Offentlechkeet.

Wa mer en Hearing iwwer Europa maachen,
gehéiert en op Chamber TV. A wa mer wéi
leschte Freideg zum Beispill hei en éischten
Hearing mat Jugendlechen ofgehalen hunn,
deen iwwregens e Succés war, dann ass
dat wichteg, net némme fir no baussen, méa
et ass och wichteg fir ons, de Feedback,
dee mer vun de Leit dobausse kréien. Mir
sollen a wéllen domat weiderfueren, an
duerfir wéll ech och de Kommunikatiouns-
spezialiste vun der Chamber Merci soe fir
déi gutt Aarbecht, déi se do geleescht
hunn.

Et ass nach vill Kommunikatioun zu Létze-
buerg ze maachen, bis et an de Kéapp
ukénnt, dass e réaicht a fortschréttlecht a
modernt Létzebuerg en Deel vun Europa
ass an net op enger Insel lieft. Létzebuerg
als modernt, souverant a séchert Land ass
dat némme mat an duerch Europa.

Har President, e groussen Deel vun der
Aussen- an der nationaler Politik leeft am
Kader vun der Europapolitik, an d’Europa-
politik ass d’Schnéttstell vun deenen zwou
Dimensiounen.

Mir hunn de Rapport vun der Regierung,
deen ons de 24. Mee 2007 iwwert d’Europa-
politik virgeluecht ginn ass, begréisst. E gétt
ons eng Bestandsopnahm, déi interessant
ass, iwwert déi wesentlech Dossieren. Do-
ran huet d’'Regierung hir Efforté skizzéiert,
fir zu Létzebuerg d’Reflexioun an d’Diskus-
sioun iwwert d’Europapolitik ze animéieren.

Loosse mer éierlech sinn: Dést ass a bleift e
schwieregen Terrain, well et geet jo net
drém, fir Propaganda...

(Interruption)

M. le Président .- Ech hu versicht op-
zefuerderen, Har Fayot.

M. Ben Fayot (LSAP).- Et geet net
drém, Har President, fir Propaganda fir
d’Europédesch Unioun ze maachen. Ech
schwétze Propaganda.

(Interruption)

M. le Président.- Madame, ech géif
elo wierklech drém bieden, dem Har Fayot
sengen Ausféierungen nozelauschteren! Et
ass net ganz héiflech, wat sech op ver-
schiddene Plazen heibannen ofspillt.

M. Ben Fayot (LSAP).- Well Propa-
ganda stellt d’'Saachen net duer wéi se sinn,
méa wéi se ideal sollte sinn. Och d’Eu-

ropaesch Unioun ass net perfekt, esou wéi-
neg weéi d’'Demokratie an d’Politik perfekt
ass. An d’'Bierger dobausse sinn allergesch
op d’Propaganda, an ech muss soen iwwre-
gens, ech och.

(Hilarite)

Em wat geet et namlech? Et geet drém, eng
politesch Diskussioun iwwert d'Theme vun
der Européescher Unioun mat de Bierger ze
kréien an déi Diskussioun esou ze féieren,

dass d’Bierger eppes matschwétzen a mat-
diskutéiere kénnen.

Mir wéssen zum Beispill, dass et zu Létze-
buerg vill kritesch Bierger gétt, déi d’Politik
vun der Europdescher Kommissioun net no-
halteg, net sozial, net ekologesch genuch
fannen.

Mir wéssen, dass de fraie Bannemaart net
ewechzedenken ass. Et muss ee jo soen,
dass de fréie Bannemaart e risegen Acquis
ass, zwar net perfekt, mé trotzdeem ouni Al-
ternativ fir e Land wéi Létzebuerg, wat esou
e klenge Maart huet.

Mé& et war gutt, wa bei der Gestaltung vun
deem Maart d’Institutiounen, a besonnesch
d’Kommissioun méi op d’Bierger lauschtere
géifen. Bei der sougenannter Bolkestein-
Direktiv zum Beispill ass net mat Zait er-
kannt ginn, wat fir e sozialen a politesche
Sprengstoff dohanner louch. Si huet - dat
ass meng lwwerzeegung - eng grouss Roll
gespillt bei der Oflehnung vun der Europa-
escher Verfassung a Frankraich.

Ech weess allerdéngs net, ob den Har Bar-
roso déi Lektioun behalen huet. Mir hunn elo
e Livre vert iwwert déi sougenannt Flex-
Sécurité doleien, fir eng sougenannt Moder-
niséierung vum Aarbechtsrecht anzeféie-
ren, déi och Sprengstoff enthalt a bei déar
mer oppasse mussen, wéi wait mer wat den
Arbeitnehmer zoumudde wéllen.

En anert Beispill sinn d’Verhandlungen iw-
wert d’Accords de partenariat économique
mat den afrikanesche Lanner an de Lanner
vum Pazifik an der Karibik. Déi Verhand-
lunge weisen zum Deel och datselwecht
Onverstandnis. Mir kennen aktiv an enga-
géiert Leit, déi sech fir d’Entwécklungspoli-
tik asetzen, déi wélle méi équilibréiert a méi
komplex Léisungen, déi zwar d’Maert och
opmaachen, a terme, an trotzdeem ge-
wésse Wirtschaftsstrukture schitzen.

Den Entwécklungsminister an och elo
géschter den Ausseminister hunn dozou
Aussoe gemaach, déi weisen, dass e Sin-
neswandel amgaangen ass, well et kloer
ass, dass bis den 31. Dezember 2007 dat
net ofgeschloss ass. D’Approche vun der
EU, seet den Ausseminister, ech zitéieren
en: ,soll fair an équilibréiert sinn®, a mir hof-
fen, dass dat esou geet. Well dat ass net
némmen am Intérét vun Afrika, dat ass och
am Intérét vun der Akzeptanz vun Europa
bei ons.

Une voix.- Trés bien!

M. Ben Fayot (LSAP).- En anert Bei-
spill: d’Postliberaliséierung. Wat hu mer do
pladéiert? Amplaz de graffe liberale Raster
iwwer ganz Europa ze leeén an eigentlech
domat keng Problemer ze léisen, loosse
mer dat erhalen, wat gutt fonctionnéiert,
ouni d’Offnung op e méi grousse Maart ze
verhénneren.

Et bleift, dass dat, wat elo zu deem Sujet
zréckbehale gouf, keng Léisung ass, well
d’Fro vum Finanzement net geléist ass a
beschtefalls de Stat erém an d'Tasch graife
muss.

Well wat geschitt namlech elo an Déitsch-
land, wou jo d’Postliberaliséierung scho wait
fortgeschratt ass an nei Betriber sech opge-
maach hunn? Do ass de Loundumping voll
a ganz amgaangen. Do gétt eng wéll Kon-
kurrenz praktizéiert, esou dass de Stat
herno de Beschaftegte vun esou Privatfir-
men eppes baisteiere muss, fir dass se kén-
nen iwwerliewen.

Dofir ass et eng grouss Chance fir Létze-
buerg, dass mer e gesetzleche Mindestloun
hunn, fir dass dat op jidde Fall, wat do an
Daitschland geschitt, net bei ons ka ge-
schéien.

Ma& nach fannen ech, dass d’Kommissioun
sech d’Saach vun der Liberaliséierung
heiansdo ganz einfach mécht.

Ech bedaueren och an deem Zesummen-
hang, dass d’Kommissioun nach émmer net
weélles huet, eng transversal Kaderdirektiv
iwwert d'offentlech Déngschtleeschtunge
virzeleeén. Ech ginn elo net an den Detail
dovunner. Ech weess, dass an deem neie
Vertrag e Protokoll doriwwer ass an dass
d’Kommissioun geschwé wéllt eng Kommu-
nikatioun doriwwer maachen.

Ma menger Usiicht no brauche mer, wéi mer
zum Beispill eng transversal Sozialklausel
am Traité réformateur hunn, an och eng
transversal ekologesch Regelung, och eng

fir d’'6ffentlech Déngschtleeschtungen. Well
fir d’Strukturéierung vun engem Land an de
glaichen Zougang zu dése Servicer, e
glédichméisseg héijen a performanten
Déngscht am Transport, an der Gesond-
heet, an dem sozialen Encadrement, an der
Erzéiung, an der Weiderbildung, an der Kul-
tur, ass esou eng Gesetzgebung noutwen-
deg.

Har President, ech wollt als Zweet zu onse
militdreschen an humanitaren Asatz an Af-
ghanistan, am Libanon, am Kosovo, muer
am Tschad, virdrun a Bosnien, zu Rafah an
och am Kongo am Kader vun den OMP-
Missiounen e puer Wuert soen.

Bis elo sinn déi Missiounen an der Offent-
lechkeet weéineg diskutéiert ginn. Et kann
een also unhuelen, dass se eng grouss Ak-
zeptanz hunn, soulaang se roueg oflafen.
Dés Asétz sinn awer ni ouni Gefor, obscho
mer Missiounen ze erféllen hunn, déi a priori
manner geféierlech ausgesinn. M& d’lwwer-
waache vum Flughafe vu Kabul oder d’Es-
corte ausserhalb vum Flughafen, déi Létze-
buerger Zaldoten och iwwerhuelen, sinn net
géint Selbstmordattentater immun.

Den Déminage am Libanon ass geféierlech
weéinst deene ville méaerderesche Streebom-
men, déi am leschte Krich do iwwert d’Land
vun der israelescher Aviatioun gepucht gi
sinn. Ilwwregens begréissen ech, dass
d’Regierung de Projet de loi iwwert d’Stree-
bommen, also d’'Bombes a sous-munitions,
ee Projet, deen d’'Chamber d’lescht Joer
eestémmeg hei an enger Motioun gefrot
huet, elo faerdeg huet an dass en elo ge-
schwénn déposeéiert gétt, an dass och do-
zou net némmen d’Produktioun an de Com-
merce, ma och de Finanzement vun deene
Waffe gehéiert.

(M. Jos Scheuer prend la Présidence)

Ech war frou, wann den Har Minister ons
kéint confirméieren, dass och L&tzebuerg
un deem internationale Prozess deelhélt, fir
a terme, wéi bei de Mines antipersonnel
och, eng Interdictioun vun deene Stree-
bomme weltwait ze erreechen.

Zréck zu de militdreschen Asétz. Eng direkt
Zilsetzung ass et jo, de Fridden ofzeséche-
ren, a Lanner Recht an Demokratie hierze-
stellen, géint verbriecheresch a fanatesch
Regimer virzegoen. Indirekt wésse mer,
dass ons Sécherheet an ons Onofhédngeg-
keet duerch d’Solidaritéit vun a mat anere
Lanner garantéiert gétt. Mir musse selwer
déi Solidaritéit praktizéieren a kénnen ons
net némme mam Scheckheft erémkafen.

Et ass och e Beweis vun onser Eegestéan-
negkeet, wa mer dat faerdeg bréngen. An
dass mer dat faerdeg bréngen, verdanke
mer deenen Zaldoten, deenen Offizéier an
Enneroffizéier, déi sech dofir hierginn. Un
der Politik ass et, bei onse beschrankte
ménschleche Ressourcen intelligent Léi-
sunge fir de beschtméiglechen Asaz vun
onser Arméi auszeschaffen.

Har President, ech gehéieren zu enger Ge-
neratioun, déi den obligatoresche Militar-
déngscht nach matgemaach huet. Ech
hunn net weider drénner gelidden, muss
ech éierlech soen, well mir si vill spadséiere
gaangen. M& mir hunn ons dach oft Froen
iwwert den Notze vun onser militarescher
Tategkeet deemools gestallt.

D’Diskussioun iwwer d’Arméi huet d’'Létze-
buerger Politik jorzéngtelaang gepréagt. Do-
fir ass et haut nach schwéier, eng grouss
Akzeptanz fir militdresch Ausgaben ze
kréien; wat d’Aarbecht vun de Ministeren
net erliichtert, déi an den NATO-Réuniounen
émmer erém énner Drock gesat ginn, fir méi
Suen opzebréngen. Dofir war a sinn ech der
lwwerzeegung, dass mer als klengt Land
net a grouss Truppekontingenter investéiere
sollen a kénnen.

Mir brauchen zwar e Stack vu fraiwéllegen
Zaldote fir Iwwerwaachung, Begleedung,
d’Beschutze vu Friddensaktivitéiten, ma on-
sen Interessi lait an der Spezialisatioun, am
Déminage, an der Waasseropbereedung,
an der Organisatioun vun Operatiounen, am
Opbau vun neie Strukturen. Saache mat en-
ger méiglechst héijer Plus-value. Also, op
engem Feld zwéschent militdreschen an hu-
manitaren Aufgaben. Ons Militdrausgabe
mussen novollzéibar sinn, net Selbstzweck
sinn.

Ech fannen och, dass et e bé&sse simplis-
tesch vun der NATO ass, d’Prozenter vum

Bruttoinlandsprodukt als Miesslat vun on-
sem Asaz ze huelen. Dat gétt weder vun de
Leit nach vun der Politik zu Létzebuerg uge-
holl. Do kann ee sech dréien a kéieren, wéi
ee Wellt.

Natierlech wélle mer jo dann och an der
Duerstellung vun onsem Asaz onsen héijen
Undeel un Entwécklungspolitik erwahnen.
Ech mengen och, dass een do den zivilen
Asaz vun Diplomaten, Dokteren, Infirmieren,
Interpreten, Verwalter, d’Partizipatioun vun
ONGe bei Katastrophen, d'Geld, wat mer fir
d’Ausmerze vun Nowéie vu militaresche
Konflikter ausginn, derbéi soll rechnen. Wa
mer dat maachen, da sinn ech iwwerzeegt,
dass mer genuch Méttele fannen an onsem
Budget, fir international eppes Nétzleches
ze leeschten.

Har President, als drétte Sujet wéll ech
eppes soen zu onse Relatioune mat e puer
grousse Lanner. Mir hu mat den USA sait
dem Zweete Weltkrich eng speziell Rela-
tioun vu Fréndschaft a Partnerschaft. Dés
Relatioun wuerzelt an der Erénnerung un
ons Befreiung duerch d’Amerikaner vun der
Nazi-Diktatur. Si huet ons nom Krich och
géint d’Sowjet-Expansioun geschitzt an
ons Fraiheet erhalen. Duerch d’Européesch
Gemeinschaft hunn d’Grénnerstaten hiert
eegent Schicksal erém an de Gréff krut.
D'wirtschaftlech a militaresch Ofha&ngeg-
keet vun den USA gouf no an no duerch eng
Partnerschaft ersat.

Haut hu mer als Europ&er mat den USA eng
gléichwéerteg a staark Relatioun, souwuel
um politesche wéi um wirtschaftleche
Plang. Politesch kann a muss déi Relatioun
och emol kritesch kénne sinn, ouni an e
plompen Antiamerikanismus ze falen. Dat
huet sech beim Irak-Krich gewisen. Mir wés-
sen, dass d’'USA onémgéanglech sinn, wann
et drém geet, de Fridden an der Welt ze sé-
cheren. Mir wéssen awer och, dass d’'Rela-
tiounen zwéschent de Lanner net op Hege-
monie opgebaut kénne ginn, ma op d’Recht
vun all Land, sdin eegene Wee anze-
schloen.

D’USA huet et leider an de leschte Joren oft
faerdeg bruecht, géint sech ze polariséie-
ren. Sozial Ongerechtegkeet, Aarmut, Kor-
ruptioun, organiséiert Kriminalitéit sinn oft
genuch énnert den Teppech gekiert ginn,
wann ee Regime sech gutt mat den USA
gehalen huet. Dann entstinn natierlech viru-
lent Reaktiounen a Lanner, besonnesch um
amerikanesche Kontinent. Dann entsti par
ricochet gelungen Allianzen, wéi déi zweé-
schent Venezuela, Iran, Nordkorea, déi na-
tierlech néischt Guddes verheeschen.

D’Erkenntnis, dass een d’Recht vun de L&n-
ner, hiren eegene Wee ze goen, respek-
téiere soll, ass allerdéngs net einfach
duerchzesetzen. Vill Lanner entspriechen
onsem Demokratieverstandnis net. Oft ginn
déi elementar Fraiheeten net respektéiert.
Diktature ginn oft zesumme mat krasser
Aarmut, Honger an absoluter Perspektiv-
losegkeet, mat Ennerdréckung a Folter. Bei-
spiller gétt et genuch, bis an déi allerleschte
Vergaangenheet.

Et ass dofir d’Recht vun der internationaler
Gemeinschalft, dogéint unzegoen. Dofir ass
d’UNO gegrénnt ginn. An d’'UNO eleng huet
d’Recht, Gewalt anzesetzen, wann et da
muss sinn. M& jiddferee weess och, dass
jee no der Gréisst an der wirtschaftlecher
Kraaft vun engem Land d'international Ge-
meinschaft méi oder wéineger streng ass.
D’Hypokrisie ass grouss op deem Gebitt,
bei de State wéi bei de Bierger.

Et ass wichteg, dass et ONGe gétt wéi zum
Beispill Amnesty International, déi drop hi-
weisen, wéi zum Beispill a China d’Repres-
sioun trotz dem Olympia-Joer weidergeet,
weéi den Tibet geflgeg gemaach gétt, wéi
am Myanmar elo gebotzt gétt no deem Op-
stand, a wéi a Russland Journalisten ém-
bruecht oder énner Pressioun sinn.

Mir wéllen a sollen awer am Erdeele vu Lek-
tioune bescheide bleiwen, well d’Realitéite
si komplex. Ech wéll just ee Beispill huelen.

Och wa mer wéssen, dass op Kuba eng
Diktatur ass an d’Ménscherechter net ém-
mer esou respektéiert ginn, wéi mir dat wél-
len, wésse mer och, dass dés Diktatur eng
aner ersat huet, déi vun den USA én-
nerstétzt gouf, an déi och eng schlémm Dik-
tatur war. Dat entschéllegt net, dass d’'USA
fénnef Kubaner wéinst Spionage am Pri-
song an Amerika sétzen huet an hinnen dat

elementaart Ménscherecht virenthalt, fir vun
hirer Famill Besuch ze kréien. Et ass ze
erhoffen, dass et geléngt, a Kuba e gewalt-
lose Wee aus der Diktatur an eng normal
Demokratie ze fannen an déi onbestreitbar
Acquisen an deem Land ze erhalen.

Den Embargo vun den USA géint Kuba gétt
vun der Weltgemeinschaft bal eestémmeg
refuséiert, well en an der Haaptsaach
d’Ménschen tréfft a soss naischt bréngt. An
ech sinn iwwerzeegt, dass, wann et deen
Embargo net géif, Kuba sech scho laang
wirtschaftlech entwéckelt, senge Leit méi en
héije Liewensniveau ginn hatt an d’Fréi-
heete méi grouss gi waren.

Duerfir: Fazit fir Létzebuerg an Europa, iw-
werall do, wou et geet, Relatioune vun Dia-
log a Partnerschaft opbauen, wou déi Dé-
marche dozou béidréit, Lanner opzemaa-
chen, hir Regimer ze demokratiséieren, hir
Wirtschaft ze entwéckelen an de Wuelstand
ze verbesseren.

Och mat Russland musse mer als Europa
an hei zu Létzebuerg e rouegen an norma-
len, intensiven Dialog féieren. Mir wéllen dat
och hei an der Chamber mat onse Kolleege
Parlamentarier souwuel an der Duma wéi
och mam russesche Statsrot maachen. Mir
wéllen eng permanent Relatioun opbauen,
well dat erlaabt ons, een deen anere kennen
ze |éieren, an et ass bedauerlech, dass mer
an der Fro vun dem Partnerschaftsofkomme
mat Russland och wéinst dar Fro vun de Ra-
kéiten a Polen an Tschechien net weider-
komm sinn. Dat ass e schlechten Aus-
gangspunkt, fir weider mat Russland ze
schaffen.

Har President, fir ofzeschléissen: Mir wés-
sen, dass Aussepolitik zu Létzebuerg
eppes aneschters ass wéi an Déaitschland
oder a Frankrédich. Onsen Diplomateréseau
ass kleng a konzentréiert. Mir hu keng
Muechtinteressen. Mir hu keng kolonial
Vergaangenheet. Mir maache kengem
Angscht. Ons Aussepolitik ass enk ver-
bonne mat der europ&escher Aussepolitik.

Ma, ob mer dat nu wéllen oder net, mir sinn
nun eemol an der Welt dran. Mir solle sé-
cher dovunner profitéieren, m& mir hunn de
politesche Weéllen, ze héllefen, Fridden ze
stéften, déi universal Ménscherechter an
d'Wéerter vun der Demokratie duerchzeset-
zen am Respekt vun der Eegenheet vun de
Ménschen.

E klengt Land an enger grousser Welt huet
vill Méiglechkeeten, nétzlech a solidaresch
ze sinn. Mir si frou, dass ons Aussepolitik
dat schonn erreecht huet an erreeche wéllt,
a mir énnerstétze se voll a ganz dobai.

Merci.
Plusieurs voix.- Trés bien!

M. le Président.- Merci, Har Fayot.
Den nachste Riedner ass den Har Braz. Har
Braz, Dir hutt d’'Wuert.

M. Félix Braz (DE/ GRENG).- Merci,
Har President. Dir Dammen an Dir Haren, fir
d’éischt wéll ech dem Har Asselborn Merci
soe fir seng Aschatzung vun der internatio-
naler Lag, déi hie géschter gemaach huet.
Dat war eng breet gefachert Aschatzung,
déi et natierlech och dann net erlaabt, op
alle Punkten a vill Detailer ze goen. Ma trotz-
deem sinn ech - wéi d’Fransouse géife soen
- resté sur ma faim, well d’'Beschreiwung
vun der internationaler Lag ass dat eent, dat
anert awer ass - an do mengen ech, war
d’Interventioun géschter vlaicht eng Grétz
ze kuerz -, wat de Réle ka si vu Létzebuerg
an deene Konflikter.

D’Fro, déi ee sech stellt, ass, ob de Rble vun
der Létzebuerger Aussepolitik effektiv do-
ranner besteet, sech komplett opzeléisen
an enger Aussepolitik vun der Europa-
escher Unioun - oder deem, wat deen Titel
do scho géif verdéngen -, oder ob mer et
net awer kénne faerdeg bréngen, och mat
enger gewéssener Visibilitéit Akzenter ze
setzen an déar européescher Aussepolitik an
dann och hei virum Parlament ze erklaren,
wéi eng Akzenter dass dat kéinte sinn a wou
mer kéinten eng eege Létzebuerger Roll
spillen.

Ech wéert duerfir och an eenzel Themen
dem Ausseminister eng Fro stellen, an ech
wier natierlech frou, wa mer duerno bei sen-
ger Reaktioun och kéinten op déi Froen Ant-
werte kréien.

Ech wé&ert probéieren, elo net némme Re-
diten ze maache vun deem, wat d'Virriedner
scho gesot hunn. Do ass ganz villes derbéi,
wat mir och kénnen énnerstréichen. Ech
wéert och do e bésse méi kuerz bleiwen,
wou anerer schonn exhaustiv waren, well
ech net mengen, dass et vill bréngt, dass all
d’Leit datselwecht hei soen.

E puer Saachen awer: Déi Eischt, fir eng
Kéier kuerz zréckzekucken, wat dann am
leschte Joer geannert huet. Et sinn elo zwie-

lef Méint vergaangen zénter der leschter
aussepolitescher Deklaratioun an Debatt,
an et ass vlaicht och interessant ze kucken,
wat aus eiser Vue déi Aspekter sinn, déi am
leschte Joer, an deene leschten zwielef
Méint, geannert hunn.

Och fir eis ass den Haaptpunkt, deen eraus-
zestréichen ass, deen, dass d’Europaesch
Unioun sech zu engem gudden Deel aus
der politescher Kris erausbeweegt huet.
Den Traité, deen den 13. Dezember zu Lis-
sabon waert énnerzeechent ginn, deen
dann och den Numm Traité vu Lissabon
dréit - och wa ganz vill Elementer vun deem
Traité nach aus der déitscher Présidence
konnten eriwwergerett ginn -, deen huet et
wierklech faerdeg bruecht, dass eng laang
unhalend Kris e provisoreschen Ofschloss
fonnt huet.

Deen Text wéaert eis méi Biergerrechter
bréngen, e wéert eis op ganz ville Punkte
méi politesch Unioun bréngen, méi Déci-
siounen oder Regele vun der Majoritéit a
vun der Codécisioun mam gewieltene Par-
lament. E bréngt eng horizontal Emweltklau-
sel an e bréngt och den Emweltschutz an
de Klimaschutz virun allem als eent vun den
Ziler vun der Unioun. Dat si Fortschrétter,
déi am Joer 2007 konnten erziilt ginn.

Net ganz d’accord si mer allerdéngs mat
der Ausso, déi am Vertrag selwer gemaach
gétt, dass mat déser Reform déi institutio-
nell a strukturell Problemer vun der Unioun
och definitiv geléist wieren. Mir mengen,
dass et nach émmer e gewéssene Legitima-
tiounsdefizit um Niveau vun den europé-
eschen Institutioune gétt.

Wann een de Wee kuckt, deen zénter Lae-
ken gemaach ginn ass - dat war jo do, wou
den Optrag erdeelt ginn ass viru sechs Joer,
fir dass de Konvent sech mat engem neien
Traité soll ofginn -, da gesait een, dass nach
émmer vill ze maache bleift.

Et ass och duerfir mat Sécherheet eiser
Meenung no net déi lescht Reform, déi
d’Européesch Unioun wéert kennen, a mir
leeén eis souguer esou wait aus der Féns-
ter, ze behaapten, dass et duerchaus kéint
sinn, dass déi nachst Reform scho wéert
énnerwee sinn, ier déi Annerungen, déi an
désem Traité drastinn, déi bis zum Joer
2017 deelweis sollen lwwergangsregele
beinhalten, oder net solle beinhalten, all hir
Effeté no sech gezunn hunn, wann den
Traité dann, wat mer ganz staark hoffen, bis
20009 ratifizéiert ass.

Zweet Annerung vum Joer 2007 ass eiser
Meenung no, dass am Beraich vum Klima-
wandel a vum noutwendege Klimaschutz
eng Prise de conscience stattfonnt huet. Déi
geséit een och dorunner - net eleng, méa och
dorunner, an dat wélle mer énnerstréichen -,
dass am Joer 2007 de Friddensnobelprais
un den Al Gore gaangen ass an un den
IPCC, wat och énnerstréicht, wat mir deel-
weis scho laang soen, dass Klimaschutz net
némmen eng Fro vun der Emwelt ass, ma
dass haut och um héchsten internationale
politeschen Niveau unerkannt gétt, dass ak-
tive Klimaschutz och aktiv Friddenspolitik
duerstellt an och nach dar gudder, ndmlech
dar preventiver, wann ee se dann eescht
genuch hélt. Dat ass fir eis e ganz staarke
Punkt gewiescht am Joer 2007.

Drétten neie Moment ass d’Wiel vum neie
franséische President. Och do hu Saache
geannert. De President Sarkozy wéllt d'Roll
vu Frankréich an Europa anneren, hie wéllt
sai Land anneren. Wann ee kuckt, wat hien
innenpolitesch mécht, dann huet een d’'Ge-
fill, dass hie wéllt op enger ganz rietser, kon-
servativer Schinn fueren an d’Land mat wirt-
schaftsliberale Reforme vun déar Schinn of-
bréngen, op dar Frankraich laang war.

Européaesch huet een éischter den Androck,
dass hie probéiert, de Contraire ze maa-
chen. Européesch probéiert hien éischter,
Wierder weéi Protektionismus och um euro-
paeschen Niveau nees salonfaeg ze maa-
chen. An hie probéiert och do, notamment
wat de Role vun der Zentralbank betréfft, e
Stéchwuert wéi d’'politesch Responsabilitéit
an den Discours ze bréngen.

M& hien huet awer onbestreitbar am Mo-
ment eng politesch Wierkung, souwuel a
sengem Land wéi och an Europa. An déi
soll een zur Kenntnis huelen, well ech men-
gen, dass déi Wierkungen do nach net eriw-
wer sinn an dass mer eis nach méi wéi eng
Kéier waerte mat Initiativen aus Frankraich
misse beschéftegen. Wat also och fir eis en
neie politesche Moment ass.

E véierte politesche Moment, dee fir eis
wichteg war dést Joer, ass deen, dass mer
hei zu Létzebuerg elo awer op den 1. No-
vember d'frai Zirkulatioun op praktesch all
déi nei EU-Memberstaten ausgeweit hunn.
Mir hu scho méi laang dofir pladéiert, well
mer gesot hunn, et war net sénnvoll, do
nach wéllen ofzewaarden; et hatt een ném-
men ze gewannen un enger offensiver Hal-

tung op déar doter Fro, notamment an der
Relatioun mat deene Lanner.

Dat huet eng Weilche gebraucht, bis dat
sech um Niveau vun der Regierung och
duerchgesat huet, méa elo si mer esou wait.
An déi Ouverturen, déi mer elo hunn, hale
mir fir richteg. Och dat bréngt eis um eu-
ropaesche Kontinent e Stéck méi no beie-
neen. Déi Fraizugegkeet fir d’'Bewegunge
vun de Leit ass eiser Meenung no e ganz
wesentleche Punkt, un deem d’Qualitéit vun
der européescher Integratioun sech ka fest-
maachen.

Fénneften a leschte Punkt, deen ech wéilt
erausstraichen, wat sech an désem Joer fir
eis geannert huet, ass dat wat a Russland
geschitt ass. Russland ass potenziell an och
reell ee vun den éischte Partner vun der Eu-
ropaescher Unioun. Russland, deem sai
Selbstbewosstsdin nees klémmt, wat ei-
gentlech keng schlecht Nouvelle ass, ass
awer am Moment op engem politeschen an
och ekonomesche Konfrontatiounskurs
mam Westen.

Russland huet kierzlech am Strait iwwert
d’US-Rakéitenofwieranlagen an Osteuropa
seng Drohunge wouergemaach an den
Traité iwwert déi konventionell Straitkraften
an Europa opgekénnegt. Och dat ass eng
vun de ganz markanten Entwécklunge vun
désem Joer, wou ech denken, dass mer
vlaicht net genuch an der Deklaratioun vum
Ausseminister drop agaange sinn. Dat ass
wierklech e Fait marquant politique de pre-
mier ordre, deem seng Auswierkungen och
nach net am Moment genee anzeschatze
sinn.

Et hunn awer och eng Rei Saachen an de
leschten zwielef Méint net gednnert. An
zwar huet net geannert, dass déi europa-
politesch Debatt zu Létzebuerg nach ém-
mer net anescht ginn ass. Mir hunn dee-
mools, nom Referendum am Joer 2005, eis
alleguerte Saache virgeholl an de Leit ver-
sprach, dass mer den europdeschen Dialog
géife verbesseren an intensivéieren. A mir
hunn et versprach, dass mer en vue vun de
Wahle vun 2009 eng Rei Annerunge géife
bréngen.

Et geséit awer nach émmer esou aus, wei
wann déi Trennung vun de Wahlgang, déi
eenzel Parteien heibanne bis haut én-
nerstétzen, net wéert stattfannen. Dass mer
also nach émmer, och 2009, némmen eng
eenzeg Debatt am Land wéaerten hunn, déi
fir déi zwee Wahlgang soll géllen. Dat huet
also net geé&nnert.

Wat och net ge&nnert huet, dat sinn déi ém-
mer méi héich Pétrolspréisser an Europa.
Mir wonneren eis alleguerten zénter Jore
schonn émmer nees iwwer nei Rekorder, déi
opdauchen. An da gétt nees gesot: Dat
kann dach net sinn, dass déi Préisser esou
héich sinn, dass déi Praisser net falen!

Ech ka mech némme wonneren, dass sech
gewonnert gétt iwwert déi héich Praisser.
Well mir liewen an enger Maartwirtschaft, an
et gétt gemaach wéi wann de Pétrol, grad
de Pétrol, sech de Regele vun der Maart-
wirtschaft misst kénnen entzéien. D'Praisser
vum Pétrol waerte weiderhi klammen, well
an der Maartwirtschaft falen d’Praisser ém-
mer némmen an engem eenzege Fall: Wann
dauerhaft a stabel d’Demande énnert der
Offer lait.

Ma d’Demande geet feilaarteg an d’Luucht.
Net némmen an deenen neien Ekonomien,
déi boomen, a China oder Indien oder Bra-
silien, fir déi drai traditionell do ze nennen,
ma& souguer an Europa och. Och bei eis
geet de Konsum nach monter an d’Luucht.
Woubhier hélt een do d’Hoffnung, dass d’Pé-
trolspraisser kéinte falen, wann dauerhaft
d’Demande an d’Luucht geet, an och nach
zolidd an d’Luucht geet? Dat ass mat
naischt ze begrénnen.

D’Praisser wéerten also dauerhaft steigen.
Wat mat sech bréngt, dass substanziell
Deeler vun eiser Ekonomie, vun eiser Wirt-
schaft do entzu ginn. Wann ee wéllt, dass
de Konsum, dass d’'Demande eng Kéier
géif falen, da muss een ee fir allemol sech
eng seri6 Strategie ginn, fir d’Ofhangegkeet
vun der nationaler Ekonomie vun d&r doten
Energie ze verréngeren. Dat ass dat Een-
zegt, wat hélleft. Wann een et zumindest
géif national faerdeg bréngen, d’'Demande
dauerhaft ze stabiliséieren an och erofze-
kréien!

Dat huet och Auswierkungen op de Klima-
wandel. Och dat huet 2007 net geénnert.
Och zu Létzebuerg ginn d’Emissioune wei-
der erop. Mir sinn also wéit dovun ewech,
d'Ziler, déi mer eis gesat hunn, ze erree-
chen. Mir sinn nach émmer amgaange mon-
ter an déi aner Richtung drop lasszegoen.

Eisen Ausseminister huet eng energiepoli-
tesch Ausso gemaach an deem dote Kon-
text, wou e gesot huet, méi Atomstroum ass
keng Antwert fir d’'Reduktioun vun den CO,-
Wéerter. Dozou zwou Froen.



Déi éischt ass: Wann Der sot, Har Minister,
dass méi Atomstroum keng Antwert ass,
bleift awer eng Fro net bedntwert. Manner
Atomstroum ass vlaicht eng Antwert an
eppes wat ee muss ustriewen. Ar Formula-
tioun war an deem Sénn geschéckt, well se
gesot huet, mir wéilten eis engem weideren
Ausbau net onbedéngt uschléissen, ma et
wier awer och interessant ze héieren, wéi et
da soll generell mat dar doten Energie an
Aren Ae virugoen.

Well mir sinn duerchaus der Meenung, be-
sonnesch - an ech kommen herno nach do-
zou - a Relatioun mat Afrika, dass manner
Atomstroum duerchaus eng Léisung ass.

Mir géifen och gére vum Ausseminister wés-
sen, firwat dass déi Lissabonner Erklarung
net vu L&tzebuerg énnerschriwwe ginn ass,
déi seet, dass ee soll den Euratom-Traité re-
forméieren. Dat war jo scho beim viregten
Traité de Fall. Et ass eng Initiativ vun een-
zelne Memberlanner fir den Euratom-Traité
ze reforméieren. Létzebuerg huet déi Initia-
tiv net mat énnerschriwwen.

Mir sinn der Meenung, dass dat net richteg
ass. Mir hatten och dofir gar eng Erklarung,
woufir dass dat esou ass.

Wat och net geannert huet, dat ass, dass
d’Situatioun vun de Biergerrechter weltwait,
ma och a Westeuropa sech énnert dem An-
drock vun der Lutte contre le terrorisme net
onbedéngt verbessert huet. Och do gétt et
émmer nees nei Aschrankungen, nei lddien,
wéi ee kann d'Rechter vun de Bierger wann
net beschneiden, dann zumindest deelweis
a Fro stellen.

Do misst Europa mat vill méi Selbstbe-
wosstséin eisen amerikanesche Partner
géintiwwertrieden a soen, dass déi dote Lo-
gik et net bréngt, dass mer domadder net
virukommen, dass mer domadder wierklech
jiddfereen a sengen individuelle Rechter
beschneiden, ouni awer dass mer an der
Substanz vun deem, wat déi Konflikter aus-
mécht, déi mer op der Welt kennen, an och
wat de Roéle vun den Amerikaner an deene
Konflikter betréfft, weiderkommen.

Do muss een eng Kéier kénne soen, dass et
stopp ass mat dar doter Logik, dass ee
muss eng Kéier soen, mir hatten nees ga-
ren, dass mer d'Rechter vun de Leit
bestaerken. Mir streide fir eng frai Welt. Mir
streide fir eng Welt, déi d’Rechter vun de
Bierger héichhélt. An dat kann net doduerch
an der Praxis geschéien, dass een déi
Rechter, déi een héichhélt, an der Wierk-
lechkeet beschneit oder aschréankt.

Um Balkan huet sech och net vill geannert.
Do preparéiert sech eng nei Destabiliséie-
rung. De Récktrétt vum serbesche Minister-
president vu Bosnien-Herzegowina als
Reaktioun op d’Ernennung vum EU-Beop-
tragte Lajcak ass e kloert Warnsignal; ge-
nausou wéi déi verstaerkten Améschung vu
Moskau a vu Belgrad.

Dat kéint dorop erauslafen, dass Moskau
den 21. November am UNO-Sécherheetsrot
sai Veto géint eng Verlangerung vum EU-
FOR-Mandat wéaert aleeén. Dann hatt och
d’EU kee Mandat méi, kee Polizist a kee Mi-
litdr méi a Bosnien mat engem Mandat. En
plus gesdait et momentan duerno aus, wei
wann am Dezember och keen Accord kéint
fonnt ginn iwwert den zukUlnftege Statut vum
Kosovo.

Mir Gréng féerten, dass, wann et hei net am
Laf vun den nachste Méint zu engem Ac-
cord iwwert d’Onofhangegkeet vum Kosovo
kénnt, Europa vldicht seng lescht Chance
op eng friddlech Léisung an dar doter Géi-
gend vun Europa verspillt.

D’EU muss hir Efforten um Balkan onbe-
déngt verstderken. Dat weisen och déi
lescht Fortschréttsberichter vun der Europa-
escher Kommissioun. Well ausser a Kroa-
tien an deelweis a Montenegro gétt et, wat
Justizverwaltung a Mé&nscherechter ugeet,
weder Fortschrétter a Bosnien-Herzegowina
nach an Albanien nach a Mazedonien nach
a Serbien oder am Kosovo.

Den Noen a Méttleren Osten huet och net
vill geénnert; bleift e Polverfaass. De Kon-
flikt téschent de Palastinenser an den Israe-
lien ass net geléist an déi bluddeg Rivalitéi-
ten a Muechtkampf téschent der Fatah- an
der Hamas-Fraktioun si schlussendlech a
kengem sengem Intérét; och net an deem
vun lIsrael.

Mir rejoignéieren op deem Punkt - an domat
ké&nne mer eis kuerzfaassen - all d’'Dévelop-
pementer, déi den Ausseminister géschter
bei senger Deklaratioun gemaach huet.

Och bei den Noperen am Libanon ass d’Si-
tuatioun en vue vun der Presidentschafts-
wahl no der Ermuerdung vu véier anti-
syresche Parlamentarier nees eng Kéier
destabiliséiert ginn.

Den Iran huet 2007 och net vill gednnert,
halt weiderhin u sengem - den eegenen
Aussoen no - zivilen Atomprogramm fest.

Seng extrem aggressiv Haltung vis-a-vis
vun Israel verschaerft d’'Spannungen an der
Regioun a bitt virun allem énner anerem och
neokonservative Leit an den USA eng ideal
Geleeénheet, fir genausou aggressiv mam
Sébel ze rasselen an e Militarschlag géint
den Iran ze fuerderen an_och an hiren Aus-
soen émmer méi an der Offentlechkeet pre-
sent ze maachen, an domat och an de
Képp present ze maachen.

Den NATO-Partner Turkei schétt momentan
och nach Uelech op dat Feier, andeems en
dréit, an d’irakesch Kurdegebidder anze-
marschéieren.

An den neie Militérputsch a Pakistan, enger
offizieller Atommuecht, gétt déser Krisere-
gioun nach eng wesentlech méi schlémm
Dimensioun.

Pakistan ass e gutt Beispill, dat weist, dass
eigentlech villes op der Welt net maitriséiert
ass. Et huet ee gesinn, déi viregt Woch, wou
d’Angela Merkel an Texas war op dem Har
Bush senger Ranch, déi haten e bestémm-
ten Agenda fir déi Réunioun do virgesinn,
an et huet een, wann een ,Die Zeit" gelies
huet, kénne gewuer ginn, dass deen
Agenda méi wei eemol a kierzester Zait,
souguer nach deen Dag virdrun, huet mis-
sen ofgednnert ginn, énner anerem wéinst
deem neie Militarputsch a Pakistan.

Wat weist, dass och do de Waitbléck net
esou grouss ass; wat beweist, dass och
d’Amerikaner déi dote Situatioun mat hirem
laangjéhregen an traditionellen Alliéierten
net maitriséieren. Wat weist, dass dat, wat a
Pakistan amgaangen ass ze geschéien, am
Moment vu kengem maitriséiert gétt. An et
freet ee sech souguer, ob et a Pakistan sel-
wer iwwerhaapt vun engem maitriséiert gétt.

D’Resultat dovun ass, dass den Antiameri-
kanismus, reliéis a politesch Radikaliséie-
rung, Terror a Chaos an dér ganzer Regioun
do vun der Welt ém sech gréifen, an eigent-
lech war dat jo d’Zil vun Al Qaida, mat hiren
Attacke vum 11. September 2001! Dat Zil -
muss ee leider mat sechs Joer Recul festha-
len -, dat schénge se op deenen dote Punk-
ten zumindest erreecht ze hunn. An dat ass
schlémm genuch!

Och an Afghanistan bleift d’Situatioun krid-
delech an den Afloss vun der Zentralregie-
rung vu Kabul geet knapps iwwert d'Grenze
vun der Haaptstad selwer eraus. Dat muss
een och do realistesch esou gesinn. Et ass
awer trotzdeem richteg, dass déi internatio-
nal Missioun, och mat Létzebuerger Bedee-
legung fir d’Ofsécheren - wat eise Role be-
tréfft - vum Flughafe Kabul respektiv d'Of-
sécherung vun de belschen Démineuren,
op der Plaz bleift. Et war och dofir eiser
Meenung no eng richteg Décisioun, fir déi
Missioun ém ee Joer ze verlangeren.

Et geet allerdéngs, wat den Iran betréfft,
dann net duer fir némmen den Iran ze kriti-
séieren. Och mir si frou iwwert dat, wat den
Ausseminister géschter gesot huet an och
wat aner europdesch Politiker a Spétzepoli-
tiker scho gesot hunn, dass et eng kloer
Ofso soll ginn un dat S&belgerassel, an
dass een net op de Krich setzt, fir eng Léi-
sung vun deem dote Konflikt erbaizeféieren.
De Krich ass kee Méttel fir de Fridden. Dofir
si mer och wierklech iwwert déi Ausso frou,
well och mir der Meenung sinn, dass déi So-
lutiounen, déi ugestrieft ginn, mussen am
Kader vun der UNO fonnt ginn.

Mir hunn en Organ op der Welt, wat
zousténneg ass, fir sech mat esou Froen ze
beschaftegen. An et ass an deem Kader do,
wou muss international zesummegeschafft
ginn. Mir halen naischt vu Sabelgerassel
ausserhalb vun deem dote Gremium, wat ei-
ser Meenung no de Konflikt méi erbai-
beschwiert a -riet, wéi dass et e kéint ver-
hénneren. Ech fannen, dass déi Beispiller,
déi den Har Goerens virdru ginn huet vu
gestanene Politiker, wéi zum Beispill den
Har Kissinger, eigentlech effektiv interes-
sant Unhaltspunkte sinn, och an deem dote
Kontext.

Drétte Punkt ass deen, wat dann eiser Mee-
nung no 2008 sollt prioritar &nneren. Nom
Réckbléck den Ausbléck.

Punkt 1 fir eis - an dat waert lech vldicht net
iwwerraschen - ass Kyoto respektiv Post-
Kyoto, d’Réunioun vu Bali am Dezember. Ei-
ser Meenung no muss an deem Kader do
ganz kloer gewise ginn, dass dem Nicholas
Stern séi Bericht, deen hien deemools fir déi
britesch Regierung gemaach huet, verstane
ginn ass.

Ech rappeléieren, dass dee Bericht op eng
androcksvoll Aart a Weis gewisen huet,
dass d’ekonomesch Kéaschten, déi de Kli-
mawandel wéert produzéieren, méi héich
sinn, wéi déi Kaschten, déi mer missten op-
bréngen a finanzéieren, fir d’Preventiouns-
a Géigemoossname kénnen ze realiséieren.
Néischt maachen - op Létzebuergesch ge-
sot -, gétt d'Weltwirtschaft ém e Villfaches
meéi deier, wéi elo scho seri® an direkt

Moossnamen am Beraich vum Klimaschutz
an d’'Wee ze leeden.

Une voix.- Trés bien!

M. Félix Braz (DE/ GRENG).- Hie
confirméiert domadder dat, wat mir als
Gréng zénter laange Jore fuerderen. Ouni
schnell an effikass Klimaschutzustrengunge
wéerten déi global Konsequenze vum Kili-
mawandel eis souwuel sozial- wéi wirt-
schafts- an émweltpolitesch wesentlech méi
deier ginn.

Do dernieft réckelt awer neierdéngs nach
eng weider dacks vergiessen Dimensioun
vum Klimawandel an den Zentrum vun den
offentlechen an de politeschen Debatten:
Den ongebremste Klimawandel a seng Kon-
sequenze stellen eben och en akute
Sécherheetsproblem fir dése Planéit duer.

De 17. Abréll vun désem Joer huet sech do-
fir den UN-Sécherheetsrot eng éischte Kéier
émfaassend mat de sécherheetspolite-
schen Auswierkunge vum Klimawandel be-
faasst. Just deen Dag virdrun huet e milita-
rescht Berodergremium vun den USA de
Klimawandel zu enger Fro och vun der na-
tionaler Sécherheet vun den USA erklaert.
Dat Gremium huet och senger Regierung -
der amerikanescher Regierung - geroden,
sech souwuel national wéi international we-
sentlech méi staark mam Klimaschutz ze
beschaftegen.

Wa mir et net faerdeg bréngen, an den
nachste puer Joren en ambitiéisen an effi-
kassen internationale Regime fir de Klima-
schutz ze schafen, deen och Resultater an
net némmen Deklaratiounen huet, a wa mer
et net faerdeg bréngen, op dar doter Fro un
engem Strang ze zéien, da waert d’Klima-
problematik op eisem Planéit zu émmer méi
internationale Konflikter an den nachste
Jore féieren.

Fir déi Gréng ass a bleift deemno de Klima-
schutz déi gréissten aussepolitesch Eraus-
fuerderung vum 21. Jorhonnert. Wa Létze-
buerg oder d’Europdesch Unioun oder och
d’UNO sech politesch Ziler wéi Stabilitéit,
Fraiheet, Demokratie a Fridden op de Fan-
del schreiwen, da muss och de Klimaschutz
ganz logescherweis an noutwendegerweis
ganz uewen op der politescher Agenda
stoen.

D’EU an hir 27 Memberstaten - also och Lét-
zebuerg - mussen awer natierlech fir
d’éischt emol doheem hir Hausaufgabe
maachen. Ma glaichzaiteg ass et funda-
mental wichteg, dass d’EU an der interna-
tionaler Klimaschutzpolitik eng staark Virrei-
derroll iwwerhélt. Némmen esou hu mer eng
Chance, fir dass och d’Schwellel&anner an
d’Entwécklungslanner mat un den Désch
kommen, an och Lanner wéi China, Indien
an natierlech och d’'USA vun der Wichteg-
keet vun deene gemeinsame globalen
Ustrengunge fir de Klimaschutz iwwerzeegt
ginn.

Klimaschutz rechent sech laangfristeg, ma
kascht awer fir d’éischt emol Geld. Beson-
nesch déi aarm a manner entwéckelt Lan-
ner brauchen dofir finanziell an technesch
Hellef. Dés Lanner striewen deeselwechte
Wuelstand un, wéi deen, dee mir haut ken-
nen. Mir kénne se net zwéngen - a mir sol-
len dat och net wéllen -, dorobber ze ver-
zichten. Och déi Lanner hu Rechter op eng
Entwécklung.

Au contraire, mir mussen hinne souguer hél-
lefen, net déiselwecht Feeler ze maachen,
wéi mir. International Organisatioune wéi
d’Weltbank, wou grad déi westlech Lanner
eng ganz staark Roll spillen, musse massiv
asprangen, dass aner Lanner, wéi Stdafrika
oder Indonesien, sech kénne séier op no-
halteg Technologien an och op eng erneier-
bar Energieversuergung émstellen.

Laut mengen Informatiounen, Har Aussemi-
nister, gétt haut den EU-Afrika-Pakt am
COREPER 2 diskutéiert. Dat war op haut
Méttwoch virgesinn. Déi aktuell Dokumenter
schléissen am Moment Nuklearprojeten an
Afrika net aus. Et geet Rieds vu Projeten an
Agypten an a Sudafrika. Et ass och en Deel
vun enger Strategie, déi drop erausziilt, fir
China an Indien op dar doter Fro aus Afrika
erauszehalen. Fakt ass awer, dass déi Tex-
ter am Moment net ausschléissen, dass een
och kéint mat europ&esche Suen Nuklear-
projeten an Afrika énnerstétzen. Létzebuerg
huet sech eisen Informatiounen no do nach
net kloer positionéiert an net gesot, ob et
domadder d’accord ass oder net.

D’Fro also un lech, Har Ausseminister: Ass
d’Létzebuerger Regierung domat d’accord
oder wiert se sech dergéint, dass mat eu-
ropaesche Suen Nuklearprojeten an Afrika
kénnen énnerstétzt a realiséiert ginn?

Eis Relatioune mat Afrika - an dat huet eis
gefreet bei Arer Deklaratioun géschter, Har
Ausseminister - soll an den nachste Jore
méi eng grouss Bedeitung kréien. Dat ass
eiser Meenung no eng absolut Noutwen-

degkeet a wierklech eng éischt Prioritéit. Et
soll den 8. an 9. Dezember zu Lissabon e
Sommet stattfannen téschent der EU an den
afrikanesche Lanner.

Ech wéll net op déi Fro vum Mugabe agoen.
Dir hutt déi Antwert géschter ginn, déi eiser
Meenung no och déi adequat ass. Mir si just
interesséiert a gespaant, wéi bemierkbar
dass sech dat dann och den 8. an 9. De-
zember no bausse wéert maachen, déi
kloer Antwert, déi Europa do dem Har Mu-
gabe um Dé&sch wéllt ginn. Ech hoffen, dass
och d'international Communautéit dat wéert
matkréien, dass déi Antwert do komm ass.

Ech mengen och, dass mer an den nachste
Joren net némmen dem européeschen Ni-
veau déi Relatioune mat Afrika dierften iw-
werloossen. Et gétt elo scho Relatiounen,
och um parlamentareschen Niveau, mam
Europaparlament, mat eenzelnen afrika-
nesche La&nner a mat der Unioun vun den
afrikanesche Lanner.

Ech mengen awer och, dass et wichteg
waert ginn an den nachste Joren, dass och
déi national Parlamenter vun de Mem-
berlanner vun der Europ&escher Unioun
verstderkt Kontakter siche mat afrikanesche
Lanner. Dat ass eppes, wat - vun e puer
Lanner ofgesinn - ganz wéineg praktizéiert
gétt. Ech mengen awer, dass mer an dee-
nen nachste Joren op dar doter Fro misste
wesentlech méi déif politesch Relatiounen
opsichen a probéieren och ze énnerhale
mat eisen afrikanesche Partnerlanner. Well
et geet net duer, dat dem europ&eschen Ni-
veau ze iwwerloossen. Et ass och eng Fro
vun den Nationalstaten, an eng Fro vun den
nationale Parlamenter.

Eng Fro och un den H&ar Ausseminister zu
engem Punkt, wou Der lech géschter net
gedussert hutt. Grad an der Relatioun mat
den afrikanesche Lanner an iwwert d’Aart a
Weis, wéi mer deene Lanner sollen héllefen,
meécht den zoustdnnege Kommissar, den
Har Louis Michel, sech émmer nees be-
mierkbar mat senge Virstellunge vun der
Aide budgétaire.

Eng Virstellung, muss ech éierlech soen, déi
mir och net onsympathesch ass. Woubéi et
awer kloer ass, dass déi direkt Allocatioun
vu finanzielle Méttel wahrscheinlech net
kann direkt an all de Lanner am selwechte
Mooss realiséiert ginn. Do muss een och
trotzdeem da virsiichteg bleiwen. Ma ech
wier awer och do frou, wann den Aussemi-
nister eis kéint eng Antwert ginn, wéi hien an
d’Létzebuerger Regierung sech zu deene
Virstellunge vum Louis Michel stellen um
Punkt vun den Aides budgétaires am Kader
vun der Kooperatiounshéllef mat Afrika.

Une voix.- Trés bien!

M. Félix Braz (DE/ GRENG).- Ee vun
de Punkten, wa mer eis méi mat Afrika wél-
len ofginn, fir dee mer eis och mussen
interesséieren, ass d’Fro vun de Migratiou-
nen. Ech war viru kuerzem zu Genéve op
enger internationaler Konferenz mat der Ma-
dame Err, wou mer eis méi am Detail mat
dar doter Fro beschéftegt hunn.

Eng interessant Zuel, déi ee soll wéssen:
Weltwéait mécht de Phenomeen vun der Mi-
gratioun 3% vun de Ménschen aus. Méi net.
Et gétt weltwait geschétzt, dass et ronn 190
bis 200 Millioune Migrante ginn. Dat si
knapps 3% vun der Weltbevolkerung. Méi
grouss ass dee Phenomeen net, a wann ee
sech mam Phenomeen am Detail beschaf-
tegt, da gesait een - an ech wéll just deen
Aspekt erausstraichen -, dass grad de Phe-
nomeen vun der Migratioun eigentlech eng
méi grouss Entwécklungshéllef eleng er-
reecht, wéi praktesch all d'Héllefe vun de
Staten, déi et weltwait deklaréieren ze maa-
chen.

Dat, wat iwwert déi Leit Retour geet an hir
Pays d'origine, ass substanziell an absolut
remarquabel. A wa mer wélle vu Koopera-
tioun schwatzen, a wa mer déi Lanner wél-
len eescht huelen, deene wéllen héllefen,
da soll een och wéssen, dass och de Phe-
nomeen migratoire en eminente Role spillt
an dar doter Fro an dass een also och an
Zukunft, wann een doriwwer schwéatzt, dat
soll am Kapp hunn.

Et gétt awer och elo schonn an Europa aner
Beispiller, déi méi negativ sinn, an och do
wier ech frou eng Antwert ze kréie vun lech,
Har Minister.

Am Senegal gétt et méttlerweil bei deene
Jonken - an do gétt et ganz vill Jonker - e
Saz - dat huet och eng senegalesesch Par-
lamentarierin bei dar Konferenz an der
Schwaiz eis erklaert -, e Saz, dee grausam
ass. An dee Saz, deen heescht: ,Barsa ou
barsac.” ,Barsa“, dat kénnt Der nach eraus-
fannen, wat dat ass: Dat ass eng Ofkierzung
vu Barcelona. ,Barsac” heescht aus dem
Wolof iwwersat dout, dout um Kierfecht.

Wat heescht ,Barsa ou barsac*? Ma ganz
einfach. Dat sinn déi jonk Leit, déi an déi
Booter klammen a probéieren, déi spue-
nesch Inselen am Atlantik ze erreechen. Déi
soen, entweder mir kommen op Barcelona,
a wann net, da si mer gradesou garen um
Kierfecht, respektiv dat ass dat, wat oft
derbéi erauskénnt. Dat ass e festen Aus-
drock an deenen hirem Alldag! Fir déi Grau-
samkeet virun Aen ze féieren, wat stattfénnt
an deenen dote westafrikanesche Lanner.

Da fannen ech et skandaléis, wann eis eu-
rop&esch Agentur Frontex, déi jo zoustan-
neg ass, fir deene Lanner, déi Aussegren-
zen hunn, ze héllefen, op der Plaz net
agraift. Déi kuckt no. Déi kucken no, wa Leit
stierwen, a gréifen net an! Dat ass e Skan-
dal, wou Europa sech derfir soll schummen.

Dass mer eng Agentur hunn, déi de Lanner
mat Aussegrenzen hélleft, ass richteg. Ma
dass déi op der Plaz sinn, mat modernste
Méttelen équipéiert sinn, wéssen, wat ge-
schitt, an net agraifen, well si soen, dat ass
net eis Missioun, et ass de Réle vun de
Memberlanner, déi d’Aussegrenz hunn - dat
kann net sinn! A mir wiere frou, wann d’Lét-
zebuerger Regierung deen dote Punkt och
zu Bréissel an dar doter Schaerft géif op-
werfen, well dat doten net haltbar ass.

Wa mer wéllen de Glawen un d’européesch
Iddi begruewen, da kénne mer eis net bes-
ser uleeén, wéi esou eppes wéi dat doten
ze wéssen an ze toleréieren, well et huet elo
scho vill ze vill laang gedauert.

Une voix.- Trés bien.

M. Félix Braz (DE/ GRENG).- Eisen
Ausseminister huet och géschter d’'Stéch-
wuert gebraucht vun der intelligenter Migra-
tioun. Elo weess ech net, wat hie genau
dorénner verstanen huet a wien intelligent
soll sinn: Mir am Emgang mat der Migra-
tioun, oder huet hie gemengt, dass mer just
sollen déi intelligent Migratioun bei eis
ophuelen?

Am Moment huet een op jidde Fall de Ver-
dacht, dass et dat Zweet ass, dass d’Eu-
ropéer elo probéieren, an e Wettstrait mat
den Amerikaner ze trieden, fir déi beschte
Krafte vun der Welt bei eis ze kréien: déi
beschten Dokteren, déi beschten Ensei-
gnanten, déi beschte Fuerscher. Leit, déi
grad an deene Lanner, wou se hierkommen,
a) rar sinn a b) duerfir immens gebraucht
ginn, an déi och nach deier waren an der
Ausbildung. Grad fir déi Lanner ware se
deier an der Ausbildung. Dat sinn héich for-
méiert Leit, déi grad deene Lanner ganz
grouss Efforten ofverlaangt hunn, déi da bei
eis kommen, déi bis elo ganz vill an Amerika
ginn, wou d’Européer elo mengen, mir miss-
ten déi elo ganz staark bei eis zéien.

Net dass mir der Meenung wieren, dass ee
keng esou Kooperatioune soll ustriewen.
Dat wier falsch. Et ass sécher gutt, wann et
do en Austausch gétt, och op deem doten
héich qualifizéierten Niveau. Deen Aus-
tausch daerf awer keng Einbahn sinn, an et
daerf och net esou sinn, dass mer finanziell
dovunner profitéieren an der Relatioun mat
deenen dote Lanner.

Och do mengen ech misst dann den Ausse-
minister am Numm vun der Regierung eis e
bésse méi kloer soen, wat dat heescht,
sech intelligent uleeé mat der Migratioun,
ob dat némmen d’,Blue Card“ heescht oder
ob mer net dann domadder awer Kompliz gi
vun enger Fuite des cerveaux bei eis, fort
vun deene Lanner, wat dramatesch Konse-
quenzen huet, well dat, Har Ausseminister,
hale mir dann net fir intelligent am Kontext
vun der Migratioun.

Anert Stéchwuert ganz kuerz, well och do-
robber si Kolleege schonn agaangen. Och
mir wéllen nach eng Kéier énnerstraichen,
dass déi Doha-Ronn vun der WTO, déi z&én-
ter 2001, mengen ech, undauert, muss zu
engem Ofschloss kommen. Eis ass wichteg
a mir fuerderen d’Létzebuerger Regierung

op, och an deem dote Sénn opzetrieden an
hir Mataarbechter unzeweisen, dass mir on-

bedéngt mussen insistéieren, dass et
Norme muss ginn am Beréich vun der So-
zialpolitik, am Beréich vun der Emweltpoli-
tik, am Beraich vum Verbraucherschutz, am
Beraich vum Klimaschutz, soss huet de
fraien Handel net némme kleng Problemer,
mé& grouss Problemer. Dat do sinn noutwen-
deg Korrektiven, déi och um Niveau vun de
Relatioune weltwéit vum Handel musse
ké&nne géllen.

Lescht Remarque zu deem dote Punkt: Mir
mengen och, dass ee muss deene Lanner,
déi nach schwaach sinn, lwwergangsléi-
sunge bidden a Richtung fraien Handel. Et
ass geckeg, wann een deene Lanner do,
déi komplett schwaach sinn, seet: Dir musst
vun haut un, oder vu muer un d’Regele vum
fraien Handel respektéieren! Da kann ee
genausou gutt soen: Wéi vill hatt Der gar fir
Aert Land? Mir kafen lech op. Dat ass on-
seri®. Duerfir mussen do, nieft de Prinzipien,
och ganz kloer Iwwergangsdispositioune
vun Europa négociéiert a verdeedegt ginn.

E puer Wuert och zu deem, wat am Moment
amgaangen ass a Pakistan ze geschéien.
Dat sinn deelweis Saachen, déi den Héar
Mosar och de Métteg scho skizzéiert huet.
Duerch deen neie Militarputsch vum Dikta-
tor Musharraf riskéiert och dést Land elo,
mat sengen 200 Millioune Ménschen an en
nach méi déiwe Chaos ze rutschen.

Dee Putsch huet sech net géint radikal Isla-
misten an Taliban am Norde vum Land ge-
riicht, m& géint d’Justiz an deem Land, géint
déi Stécker Rechtsstat, déi dat Land hat,
géint d’'Moderniséierer a géint déi méi oder
manner demokratesch Offentlechkeet an
deem dote Land. Déi eigentlech Gewénner
waerten a terme d’radikal Islamiste sinn. Et
kann ee bei dar aktueller Situatioun effektiv,
weéi den Har Mosar et scho gemaach huet,
op Parallelle mam Iran virum Stuerz vum
Schah hiweisen.

D’Ennerstétzung vum Weste fir de Mushar-
raf féiert zu Haass a verstaerkt an eisen Aen
dee Moment just nach déi, déi mat enger is-
lamesch revolutionarer an nationalistescher
Attitid wélle Politik maachen. Pakistan huet,
an dat ass en Ennerscheed mam Iran,
schonn eng Atombomm a si hu Rakéiten.

(Interruption)
Ech kommen an enger Minutt zum Schluss.

Just fir ze soen, dass, wann dést Land aus-
ser Kontroll geréit, déi geopolitesch Konse-
quenzen dramatesch sinn. An duerfir
menge mer och, dass een als EU muss
ophalen, de Musharraf ze énnerstétzen
oder och némmen ze dulden. Deen een-
zege Wee, deen et do nach gétt, ass resolut
op déi demokratesch a rechtsstaatlech
Kraften ze setzen, déi et momentan a Pakis-
tan gétt an déi de Musharraf momentan an
de Prisong gestach huet. Némmen esou
léisst sech verhénneren, dass radikal Isla-
misten de Muechtvakuum féllen.

Och den UNO-Sécherheetsrot brauch eiser
Meenung no eng Reform. Dat ass hei
schonn undiskutéiert ginn. Et muss esou
sinn, dass ee vléicht als Europdesch Unioun
probéiert, am UNO-Sécherheetsrot méi
staark opzetrieden.

Mir als gréng Fraktioun sinn net onbedéngt
der Meenung, dass et eng Prioritéit misst si
fir d’Létzebuerger Aussepolitik, en eegene
Sétz am UNO-Sécherheetsrot ze kréien. Dat
kléngt weéi eng lackeleg Perspektiv, dat
kléngt wéi eng grouss Eier. Dat wier et
bestémmt dann och. Mir mengen awer net,
dass dat eis Prioritéit soll sinn. Fir méi wich-
teg hale mir et, wéi mer et als Européesch
Unioun insgesamt féerdeg bréngen, do am
beschte mat enger Stémm opzetrieden.

E leschte Punkt, awer dee ganz kuerz, fir
dass ech dem Har President senger Op-
fuerderung ka gerecht ginn.

Véierten a leschte Punkt, Har Ausseminister,
et geet dobai ém d’'Ménscherechter - dat
geet elo zréck op dat, wat ech aganks ge-
frot hunn: Wou sinn nach déi Saachen, wou
Létzebuerg kann an der Aussepolitik optrie-
den?

Mir mengen, dass et op der Fro vun de
Ménscherechter ass an an der Relatioun
mat eisen amerikanesche Frénn. Och ech
wéll op de Rapport vum Dick Marty hiwei-
sen an notamment op déi schwaarz Léschte
vum Conseil de Sécurité, déi et gétt, wou et
den Droit de défense net gétt, wou et och
keng Prozedur gétt, fir erém vun dar Léscht
erofgeholl ze ginn, wat déi ganz Lutte anti-
terroriste eiser Meenung no komplett dekre-
dibiliséiert.

Eng lescht Remarque, Stéchwuert Olym-
pesch Spiller Peking 2008. Och do hatte
mer gare vum Ausseminister méi héieren,
wéi dat, wat hie gesot huet. Et muss elo
d’Geleeénheet genotzt ginn, mat de Chi-
neesen an en aneren Dialog ze trieden, e

méi e staarken Dialog ze trieden. Ech per-
séinlech hu fonnt, dass d’Madame Merkel
dat éischter gutt gemaach huet. Si ass vill
derfir kritiséiert ginn; ech hunn dat éischter
courageéiert vun hir fonnt.

An d’Konklusioun, lescht Wuert, Har Ausse-
minister...

M. le Président.- Dat allerlescht
Wuert awer dann, Har Braz!

M. Félix Braz (DE/ GRENG).- Dat al-
lerlescht, do steet et och, Har President, et
ass dat allerlescht!

Duerfir, Har Ausseminister, d’Fro un lech:
Wat ass dee Spillraum, deen d’Létzebuer-
ger Aussepolitik nach huet? Ass et Emmer
manner Spillraum als Prais vun der europé-
escher Integratioun? Ass et némmen en
Deel vun der européescher Aussepolitik
oder gétt et och nach um Niveau vun der
Aussepolitik Nischen? Dora si mer jo an der
Wirtschaftspolitik net schlecht!

Ech soen lech Merci, an och lech fir Ar Ge-
dold.

Plusieurs voix .- Tres bien!

M. le Président - Merci, Har Braz. Dir
sidd  menger Opfuerderung relativ
grousszligeg entgéintkomm. Den nachste
Riedner ass den Har Henckes. Har
Henckes, Dir hutt d’'Wuert.

M. Jacques-Yves Henckes (ADR).-
Har President, Dir Dammen an Dir Haren,
ech wéll bei dem Schluss vu mengem Vir-
riedner ufanken an effektiv iwwert d’Roll vun
engem klenge Land, vun engem gréissere
Land a senger Aussepolitik schwatzen.

Fir mech schéngt et kloer ze sinn, datt een
als Land haut keng Roll méi ka spillen, seng
Intéréten net méi kann an der grousser Welt-
politik verteidegen, ob kleng oder gréisser,
wann een net an enger ganz grousser
Unioun vu Lanner zesummen ass, vis-a-vis
vun deenen anere State wéi Amerika, Russ-
land, China, Brasilien an esou weider, wou
ee gesait, datt et eng etlech Regruppéie-
runge gétt an datt een natierlech och an
deem Kader do muss Politik maachen.

Als europadescht Land steet ee virun der
Wiel, a Verschiddener hunn déi Wiel jo och
gemaach, fir sech als Unhéngsel vun Ame-
rika ze gesinn, als eng Aart Territoire
d’outre-mer, wann een esou ka soen. Anerer
- an ech hoffen, datt dat sech duerchsetzt -
gesinn an Europa de Partner, mat deem ee
ka mat deenen aneren europdesche Lanner
zesumme versichen, an der Weltpolitik eng
Roll ze spillen, an doriwwer natierlech och
als Land seng Intéréte ké&nnen ze verteide-
gen.

Et gesait u sech ganz flott aus, wann een
d’Ried vum Har Ausseminister héiert, wat
d’Zukunft ugeet vun der europaescher Aus-
sepolitik. M& ech faerten, datt d'Realitéit net
gradesou roseg waert sinn, wéi en dat a
senger Ried ugekénnegt huet.

Och net an Zukunft mat deem neien Traité
réformateur, well d’européesch Lanner um
Fong net eens sinn, an notamment well L&n-
ner wéi England net wéllen an déi ganz eu-
ropaesch Aussepolitik eraklammen a sech
émmer méi un Amerika wellen uleeén.

D’lescht Joer hat ech schonn op déser
Tribln d’'Geleeénheet bei der aussepolite-
scher Debatt fir ze soen, datt de Verfas-
sungstraité dout wier; mausdout.

Dés Ausso hat virulent Protester heibannen
ausgeléist an et gouf mir gesot, Frankréich
an Holland géifen héchstwahrscheinlech an
engem zweete Referendum Jo soen.

(Interruption)

Ech muss just nure feststellen, datt déi Pro-
tester ongerecht waren an datt ech Recht
behalen hunn. De Verfassungstraité ass
dout an e lait elo am Pabeierkuerf.

M. le Président .- Har Henckes, den
Har Goerens wéllt lech eng Fro stellen.

M. Jacques-Yves Henckes (ADR).-
Ech erlaben dat, Har President.

M. Charles Goerens (DP).- Dir hutt e
lockeren Emgang mat der Wourecht, Har
Henckes, well Dir hutt zejoert eppes be-
haapt, wat dést Joer duerch Fakte widder-
luecht ass.

M. le Président.- Dat war keng Fro,
Har Henckes.

M. Jacques-Yves Henckes (ADR).-
Wou ass d’Fro, Har Goerens?
(Hilarité)

M. Charles Goerens (DP).- D'Fro ass

déi, ob Der meng Appréciatioun iwwert
deen doten Tatbestand deelt?

M. Jacques-Yves Henckes (ADR).-
Neen.

Voila. Ech kann lech also just nure soen,
datt deen neien Traité, dee mer elo virgesat
hunn, ...

M. Charles Goerens (DP).- Deesel-
wechten ass wéi deen aneren!

Une voix.- Jo.

M. Jacques-Yves Henckes (ADR).-
Dat sot Dir! Et schéngt es net esou ze sinn,
well wann ech hei déi Debatten héieren
hunn, déi mer am Oktober haten iwwert
deen Traité, dann hat ech d’Impressioun,
datt et eppes méi Schlechtes wéi dat doten
net kéint ginn. Dat war déi Impressioun, déi
een hat.

Et ass och elo op eng Kéier e Gesinnungs-
wandel komm, datt dat vlaicht e bésselche
meéi optimistesch gesi gétt. Ma nach huet
nach keen heibannen e koordinéierten Text
ze gesi kritt, an déi puer Versiounen, déi be-
stinn, mussen och nach eng Kéier gelies
ginn.

Et muss ee festhalen, datt de Verfassungs-
traité lieserlech war...

M. Aly Jaerling (/ndépendant).- Ma
deen hei kénnt Der och liesen; dat
Schwaarzt sinn d’Buschstawen!

M. Jacques-Yves Henckes (ADR).-
...an datt et doduerch och zu villen Debatte
gefouert huet an datt a Frankréich an an
Holland d’Bierger Neen an engem Referen-
dum gesot hunn.

Deen neien Traité réformateur, dee liest
sech wéi e Kreuzwortratsel. Dat ass keen
Zoufall. Dat ass bewosst geschitt, fir d'Bier-
ger an Europa vun der Debatt auszeschléis-
sen.

D’'Regierung a véier Parteien an déser
Chamber wéllen alles maachen, fir datt de
Bierger net méi seng Meenung an der euro-
paescher Politik soe kann. Dofir hunn d'CSV,
d’Sozialisten, DP a Gréng décidéiert, géint
de Welle vun der ADR, fir deen neien Traité
am Parlament duerchzebaatschen, an net
iwwert de Wee vum Referendum ze goen.

Dat ass d’Angscht vun der Politik virum
Bierger, déi mir perséinlech méi wéi suspekt
ass - seet de sozialisteschen Europadepu-
téierte Goebbels kierzlech an engem Inter-
view.

Als ADR bleiwe mir prinzipiell der Meenung,
datt all européaeschen Traité vun den euro-
paeschen Institutiounen, deen d’Definitioun
vu wichtege politeschen Orientéierunge be-
tréfft, iwwert de Wee vum Referendum zu
Létzebuerg, a firwat net an engem eu-
ropaesche Referendum misst ratifizéiert
ginn. Wat an engem Land wéi Irland méig-
lech ass, misst och zu Létzebuerg méiglech
sinn.

Aus deemselwechte Grond ass d’ADR och
prinzipiell der Meenung, datt all weider Er-
weiderung vun der EU op nei Memberlan-
ner misst iwwer e Referendum gutt-
geheescht ginn. Wa mir op dése Wee ginn,
da sti mir net eleng do, well Frankréich dee-
selwechte Prinzip zréckbehalen huet.

Wann een iwwert d’EU-Erweiderung op
Kroatien, Mazedonien, aner Lanner disku-
téiert, dat ass gutt. Do gi jo Fortschrétter ge-
maach. M& mir mengen awer, datt et soll zu
engem Referendum kommen.

Ma& do, wou mer kategoresch der Meenung
sinn, datt mer sollen Nee soen, datt mer sol-
len d’Verhandlunge fir d’Memberschaft of-
briechen, dat ass mat der Turkei. Well d'Tur-
kei ass keen europdescht Land. M& och well
eng Memberschaft vun der Turkei perma-
nent Problemer mat sech bréngt. Ech den-
ken un d’Fro vun Zypern, wou d’EU der Tur-
kei eng Frist ginn huet fir de Problem ze |éi-
sen.

Ech froen den Har Ausseminister: Wou si
mer an dar Fro drun? Ass eng Léisung an
Aussiicht? Oder war dat dote just nuren
nees e Manover vun der EU, fir kénnen eng
Problematik an eng definitiv Décisioun ze
verhénnere vis-a-vis vun der Turkei?

En anere Problem resultéiert vun dem Kon-
flikt téscht der Turkei an de Kurden, déi fir
hir Onofhangegkeet kdmpfen. Och do froen
ech d’Regierung: Wat ass d’Attitdd vun on-
ser Regierung respektiv vun der EU? Wat
ass der europaescher Aussepolitik hir Ant-
wert op dés Fro?

Ech hunn esou d’Impressioun, datt dat rela-
tiv vag ass, datt do keng kloer Positioun be-
steet, an dofir wier ech frou, Har Aussemi-
nister, wann Der mech do kéint opklaren.

Nieft dése Problemer gétt et och nach Pro-
blemer wat d’Ménscherechter ugeet mat
der Turkei. Ouni vun de finanzielle Proble-
mer ze schwétzen, déi op d’'EU géifen zou-
kommen, wann d'Turkei als e grousst, ma



relativ aremt Land géif Member vun der EU
ginn.

An ech war frou elo iwwert déi Ausso vum
President Sarkozy géschter am Europapar-
lament, dee ganz kloer ze verstoe ginn huet,
datt wahrend der franséischer Présidence
géif héchstwahrscheinlech e bésselche méi
Kloertext geschwat ginn.

(Brouhaha général)

Esou ass et wéinstens am ,Tageblatt” vun
haut ze verstoen, wou notamment d’sozialis-
tesch Fraktioun am Europaparlament sech
déi Fro do stellt.

Et ass also kloer, datt eng Debatt elo am-
gaangen ass, an et weess ee jo och, datt de
President Sarkozy sech ganz kloer géint
eng Memberschaft vun der Tlrkei ausge-
schwat huet virun de Wahlen.

Vill Leit sinn hei mat Europa kritesch ginn,
well mer mat Direktive konfrontéiert gi sinn,
déi lerger geschafen hunn, déi Problemer
geschafen hunn. Den Har Fayot huet virdru
geschwat vun deene Problemer mat der
Post, mat verschiddene Liberaliséierunge
vun der Bolkestein-Direktiv.

Méa et geséit een, datt een awer do de Res-
ponsabelen net onbedéngt bei der EU siche
muss, ma bei den nationale Regierungen,
déi déi Direktiven do guttgeheescht hunn.
Duerfir ass et och wichteg, datt mer eis als
Parlament elo verstaerkt druginn, fir déi Aar-
bechten, déi douewen um européeschen
Niveau vun de Ministeren décidéiert ginn,
ze kontrolléieren a fir dorobber Afloss ze
huelen.

Soss kann een natierlech sech et liicht maa-
chen an um europé&eschen Niveau eppes
décidéieren an dann hei am Parlament
soen: Et war Europa, wat dat gemaach huet!
Dat Doppelspill daerf et op jidde Fall net
méi ginn. Duerfir ass déi nei Prozedur, déi
mer eis ginn hunn hei am Parlament, eng
gutt Saach, an ech hoffen, datt och all Mi-
nistere waerten do matspillen.

Dat gesot, muss een awer och op e puer
méi international Themen agoen, déi an der
Debatt stinn an déi notamment a Relatioun
sti mat der Politik, déi eis amerikanesch
Frénn maachen.

Mir brauchen Amerika als Partner. Mir sinn
och ganz oft mat hinnen op verschiddene
Politiken eens. Nach muss een awer soen,
datt, jee nodeem wien un der President-
schaft vun Amerika steet, déi Differenzen an
Divergenzen, déi een énner Frénn kann
hunn, méi grouss ginn. Ech muss soen, datt
de President Bush en exzellente Kémpfer
ass fir déi Divisiounen an aner Meenungen
ze provozeéieren a fir sengem eegene Land
méi ze schueden, wéi ze notzen.

Ech wéll nuren hei op déi Problematik agoe
vum lIrak, wou hie manifestement alles
falsch gesinn huet, an ech erénnere mech,
Har Ausseminister, wéi Dir nach hei als De-
putéierten op der Chamberstribin ge-
schwat hutt, datt Dir do meng Meenung ge-
deelt hutt,...

M. Robert Mehlen (ADR).- Dat war
eng historesch Ried!

M. Jacques-Yves Henckes (ADR).-
...an datt mer och do gesinn hunn, datt dee
Kampf géint den Terrorismus a Wierklech-
keet en neien Opdriff ginn huet fir den Terro-
rismus, anstatt en ze bekampfen. Dat ass
ganz schlecht fir deen euromediterranen
Dialog, fir den Dialog vun de Kulturen té-
schent Araber an Européer an dem Westen.

Da muss ee sech och Froe stellen, wat
d’Amerikaner ugaangen ass fir d’'lddi ze lan-
céiere vun Ofwierrakéiten a Polen an enger
Radarstatioun an Tschechien. Dat alles fir
zwee Lanner ze contréieren, déi eventuell
kéinten Atomwaffe kréien: den Iran an Nord-
korea. De Problem vun Nordkorea schéngt
an der Téschenzait geléist ze sinn oder um
Wee ze sinn enger Léisung zougefouert ze
ginn. Duerfir bleift dann nure méi ee Land
iwwreg, an et ass verstandlech, datt ee
Land wéi Russland dorobber negativ rea-
géiert, well se sech soen: Firwat se da just
dohi setzen, an net zum Beispill an Aser-
baidschan oder méi no Richtung Asien?

Wa mir selwer an dér Situatioun waren, datt
Russland géif op sengem Territoire esou
ahnlech Installatiounen opriichten a se géint
de Westen, géint Europa, an déi Direktioun
riichten, da wésse mer och, wéi mir géife
reagéieren an dat doten net verstoe géifen.

Et ass bedauerlech, datt déi ganz Proble-
matik nuren um bilateralen Niveau leeft té-
schent den USA a Polen an den USA an
Tschechien, an datt keent vun deenen zwee
Lanner bereet ass, dat um européeschen
Niveau oder um NATO-Niveau ze diskutéie-
ren; héchstwahrscheinlech well d’Amerika-
ner hinne gesot hunn, datt, wann et op dee
Wee géif goen, et héchstwahrscheinlech zu
engem schlechte Resultat féiere géif fir
d’USA.

Dat ass elo ze bedaueren, ma nach mengen
an hoffen ech, datt um europé&eschen Ni-
veau an och um NATO-Niveau, Har Ausse-
minister, Dir wéinstens et soe kénnt, datt déi
Problematik do, wéi d’Amerikaner se wéllen
ugoe mat deenen zwee Lanner, déi schlecht
ass. Ob dat vill nétzt, dat ass eng aner Fro,
ma, ech mengen, et misst een awer och als
Létzebuerg k&nnen an esou enger Fro eng
kloer Stellung huelen.

Da muss een och vis-a-vis vun den Ameri-
kaner bedaueren, datt Kubaner, déi am Pri-
song an Amerika sétzen, verweigert gétt, fir
datt se Besuch vun hirer Famill kénne
kréien, déi aus Kuba kommen. Dat versteet
sech schwéier fir ee Land, wat sech als
Champion vun de Ménscherechter gesait.

Och vis-a-vis vu China muss ee soen, datt
Amerika eng duebel Positioun huet. Zum
Beispill geséit een, datt si ganz staark China
kritiséieren, wat d’Ménscherechter ugeet,
ma zwou amerikanesch Firmen, Google a
Cisco, déi ginn der chineesescher Regie-
rung an de Geheimdéngschter all Materia-
lien, fir datt all Regimekritiker direkt identifi-
zéiert gétt an datt domadder dausende Leit
an d’Prisonge kommen. Dat soen net ech
eleng, dat ass eng Constatatioun, déi de
Professeur de droit international vu Los An-
geles op der Universitéit och mat festge-
stallt huet an dénoncéiert huet.

Um afrikanesche Kontinent sétze mer an en-
ger Kompetitioun. Mir gesinn eis Entwéck-
lungshéllef konditionéiert - an och mat
Recht, soen ech - vu Problemer vu Mén-
scherechter, vu gudder Gestioun vun de
Lanner, ma et gesait een, datt mer Konkur-
renten hunn, Amerika, m& haaptsachlech
China, déi méi u Business denken, wéi un
déi aner Problemer, an et muss ee sech lues
a lues d’Fro stellen, ob een net déi Politik
soll aneschters ugoen, aneschters upaken,
fir se op jidde Fall méi effizient ze maachen.

Ee Problem, dee wichteg ass an deene
ganz ville Konflikter, déi mer op der Welt
hunn, dat ass den Dialog vun de Kulturen
téschent den arabesche Lanner - den isla-
mesche Lanner - an de westleche Lanner.
Ee vun deene Moyenen, wou ee kann disku-
téieren, ass Euromed, mé& och do, mengen
ech, Har Ausseminister, war et gutt, wann
ee keéint eng Erweiderung vun Euromed vir-
gesinn, an zwar op déi L&nner, déi nach net
Member sinn an déi am Méttelmierraum
sinn. Ech wéll nuren u Libyen denken, wou
et onverstandlech ass, datt déi Lanner net
an deem Débat mat dra sinn an doduerjer
iwwer aner Créneauen influenzéieren.

De Problem Kosovo ass ee vun deene Pro-
blemer, mat deene mer ganz vill konfron-
téiert sinn a wou och den Ausseminister an
d’EU ganz staark concernéiert sinn. Mir sel-
wer hunn hei am Land ganz vill Kosovo-
Albaner, esou datt mer permanent op d’Pro-
blematik ugeschwat ginn.

Nach muss ee soen, datt, wa mer de Prinzip
festhalen, datt Territoiré vun engem Land
sech kénnen trennen iwwert de Wee vu Re-
ferenden, da musse mer dee Prinzip net nu-
ren am Kosovo uwenden, da musse mer
deen och a Georgien uwenden an an anere
Lanner. An et ass do, wou et dann hapert,
well een dann Emmer seet, do, wou ech et
géren héatt, do soll de Principe d’autodéter-
mination géllen, an do, wou ech aner Inté-
réten hunn oder aner Lanner énnerstétzen,
do daerf en net géllen. Ech denken un
Transnistrien an esou ahnlech Problemati-
ken.

Do misst sech och d’EU enger eeneger Léi-
sung stellen. Ech weess net, Har Aussemi-
nister, ob Der do an der EU schonn driwwer
diskutéiert hutt, ob Der déi Problematik wéllt
gemeinsam gesinn oder mat enger gemein-
samer Linn déi Problematik wéllt ugoen, fir
d’Autonomie vun eenzelnen Territoiren un-
zegoen, oder ob dat just nuren op de Ko-
sovo selwer limitéiert ass.

Ee lescht Wuert zu de Militdrausgaben. Et
ass hei e puermol scho festgehale ginn, datt
mer gefrot kréien, fir e gewéssene Prozent-
saz - ech mengen, wann ech mech gutt
erénnere sinn et 0,25% - vun eisem PIB fir
Militdrausgaben auszeginn. Ech hatt |éiwer,
Har Ausseminister, mir géifen op e Prozent-
saz kommen, deen a Relatioun stéing mat
der Populatioun. Da wéare mer der Saach
schonn e bésselche méi no. Souguer wann
nach eng kleng Relatioun mam PIB derbai
wier. M& et ass kloer, datt een net kann hi-
goen an elo och nach op eng Kéier géllent
Material kafen, just nure fir kénnen déi Pro-
zenter, déi hei gefrot gi sinn, unzegoen.

Nach muss ee sech d’Fro stellen...

M. le Président.- Har Henckes, ech
maachen och en Appel un Ar Disziplin!

M. Jacques-Yves Henckes (ADR).-
Ech weess, ech halen och glaich op.

(Interruption)

Gradesou wéi den Héar Braz dat gemaach
huet, wéi e geschwat huet.

Ech wéll just nure soen, datt mer fir dee Fli-
ger, dee mer solle kafen, deen A400M, jo
elo scho ganz vill Suen an onse Militarfong
eragestach hunn. Et weess just nach keen,
wéini an ob en iwwerhaapt geliwwert gétt,
an et ass och e Fliger, dee mer net hei
wéerte stationéieren, ma héchstwahrschein-
lech zu Bréissel oder op enger anerer Plaz.
Bref, et ass d’Musterbeispill vun engem
onnétzen Investissement, an ech hoffen,
Har Ausseminister, datt Dir, do wou Dir iw-
wer militdresch Froe kénnt schwatzen, dofir
waert pladéieren, datt déi eenzel Lanner net
solle forcéiert ginn, fir esou onnétz Militar-
ausgaben ze maachen.

Ech soen lech Merci fir Ar Opmierksamkeet.
M. Gast Gibéryen (ADR).- Tres bien!

M. le Président- Merci, Har
Henckes. Den nachste Riedner ass den Har
Aly Jaerling. Har Jaerling, wann ech gelift.

M. Aly Jaerling (/Indépendant).-
Merci, Har President. Och ech freeé mech,
dass den Har Ausseminister erém hei ass a
gesond a monter ukomm ass. Den Har Mi-
nister huet a senger Interventioun e Rond-
gang gemaach duerch d’Politiken am Kon-
text vun enger Rei vu Problemzonen an Eu-
ropa an an der Welt.

Ugefaangen huet hie mat enger positiver
Referenz op deen neie Lissabon-Vertrag. E
Vertrag, dee sech awer menger Usiicht no a
senge Grondausriichtungen net wesentlech
vum Verfassungsvertrag énnerscheet, aus-
ser an deem engen oder aneren institutio-
nelle Beraich.

Wann och dat institutionellt Fonctionnement
vun Europa schnellstens geregelt muss ginn
- doriwwer ass jo jiddferee sech eens -,
esou annert dat awer naischt dorun, dass
déi sozial Ausriichtung an deem Vertrag
nach émmer dar wirtschaftlecher hannen-
druleeft. D’Grondrechter sinn aus dem Ver-
trag, wat kloer weist, dass aner Prioritéite vi-
séiert sinn an dem Bierger seng Interessen
némmen als Ajoute drugehaange gi sinn.
An och am militarpolitesche Beraich blei-
wen d’Oprustungsdirektive fir d’'EU-Lanner
déiselwecht, wat mat sech bréngt, dass dat
op d’Késchte vum Sozialpolitesche geet an
dat Sozialpolitescht méi kuerz kénnt.

Well dése Vertrag awer trotzdeem eng nei
Approche huet, misst en nach emol mat de
Bierger diskutéiert an och vun hinne guttge-
heescht ginn, wann e soll ratifizéiert ginn.
De Verfassungsvertrag hat namlech eng ze-
summegebastelt Sttmmemajoritéit, well net
all Sttmmziedele gewdaert goufen. Och ha-
ten déi Jonk, ém deenen hir Zukunft et jo
awer hei geet, mat 62% Nee gestémmit.
Duerfir misst deen neie Vertrag och nach
emol mat hinnen diskutéiert ginn. Op kee
Fall daerf deen neie Vertrag hei vum Parla-
ment eleng ofgestémmt ginn. Némmen e
Referendum doriwwer waér fir mech dee
richtege Wee.

Har President, dass Europa a verschiddene
Politiken a besonnesch an der Aussepolitik
muss mat engem Mond schwatzen, ech
mengen, dat ass wichteg. Dat besonnesch
a verschiddene Kriseberaicher, wou Europa
sech duerch seng verschiddentlech ge-
trennte Positioune blaméiert huet an och
naischt zur Konfliktbewéltegung baigedroen
huet. Dat, wat am Irak-Konflikt vun Europa
ausgaangen ass, déerf net méi virkommen,
wann Europa sech als unerkannte Friddens-
apostel a Médiateur wéllt duerstellen.

Och wat de Konflikt mam Iran ubelaangt,
muss eng kloer Sprooch geschwat ginn. Wa
mer der Meenung sinn, dass den Iran keng
Atomwaffen daerf produzéieren, da musse
mer eis awer och d’Fro stellen, firwat dass
mer dat da bei aneren Natiounen toleréie-
ren. Besser wier et, iwwerall d’Produktioun
vun Atomwaffen ze verbidden. Wa mer der
Meenung sinn, dass den Iran net kann
d’Atomenergie zu friddlechen Zwecker not-
zen, da solle mer dat kloermaachen an dat
och an deem Sénn mat hinne verhandelen.
Wa mer awer Angscht hunn, dass et net bei
der friddlecher Notzung bleift, da musse
mer kloer soen, wat mer faerten.

(M. Lucien Weiler reprend la Présidence)

Da musse mer eis awer och d’Fro stellen, fir-
wat dass mer eis déi Froen net bei eisen al-
lieierten Nopere stellen, déi och d’Atom-
energie zu friddlechen Zwecker benotzen.
A mir mussen eis d’Fro stellen, ob net och
eent vun deene Lanner, an deene mer
Atomwaffen toleréieren, iergendwann eng
Kéier eng Gefor ka gi fir d’'ganz Welt. Duerfir
wier fir mech déi optimal Léisung en totalen
Ausstieg aus der Atomenergie. Ech men-
gen, et war och dohinner, dass d’Létzebuer-
ger Regierung an dar Fro do awer misst hi-
steieren.

Den Har Ausseminister huet virun engem
neie Wettruste gewarnt, wat ee jo némme
kann énnerstétzen a begréissen. Dann ass
et awer fir mech onverstandlech, dass eben
an deem ale Verfassungsvertrag an och an
deem neie Lissabonner Vertrag d'Direktive
fir d’Oprustung an allen EU-Lanner nach
ganz kloer festgeschriwwe sinn a souguer
als eng Direktiv, déi muss befollegt ginn, an
net némmen als eng Recommandatioun.

En anere Sujet, deen ech nach hei wéll
kuerz beréieren, dat sinn d’Handelsbe-
zéiunge mat den afrikanesche Staten. Et
daerf net sinn, dass déi némmen unilateral
dorop hinzilen, fir déi Raichtimer an deene
Lanner do auszebeuten. Et musse fair Han-
delsbezéiunge sinn, dat souwuel wat d’'Ma-
tiere-premiéeren ubelaangt, awer och beson-
nesch wat déi natierlech Raichtumer wéi
d’Béscher ubelaangt.

Duerfir hunn ech eng kloer Fro un den Har
Minister: Et ware Kontrakter mat europa-
eschen Holzproduzenten am Gespréich, fir
20 Milliounen Hektar Reebé&sch an der Re-
gioun vun de Grousse Séien an Zentrala-
frika ofzeholzen. D’Létzebuerger Regierung
hat op meng Fro hin iwwer hir Vertrieder bei
der Weltbank agewierkt, fir ze versichen,
dat ze verhénneren.

Duerfir meng Fro: Wéi steet et domadder?
Konnt verhénnert ginn, dass déi Béscher
elo ofgeholzt ginn, jo oder neen?

An dann, Har President, ofschléissend, ee
Saz beim Har Ausseminister senger Dekla-
ratioun huet mech besonnesch beréiert, an
zwar: ,D’Ménschheet daerf ni méi duerch
Mauere getrennt ginn.” Dat ass némmen ze
énnerstétzen; elo brauche mer nach just
een, deen dat och den Israeli baibréngt.

Ech soen lech Merci.

M. le Président.- Merci, Har Jaerling.
Als lescht Riednerin ass déi honorabel Ma-
dame Lydie Err ageschriwwen. Madame Err,
Dir hutt d’'Wuert.

Mme Lydie Err (LSAP).- Har Presi-
dent, Har Minister, Dir Kolleegen, wéi den
Ausseminister géschter gesot huet, ass et
némmen an engem staarken Europa an
duerch e staarkt Europa, wou mir als Létze-
buerg kénnen d’'Globaliséierung matgestal-
ten, an et kénnt een derbaifligen, iwwer-
haapt eng Aussepolitik kénne praktizéieren.

Dés Méiglechkeet gétt eis de Lissabonner
Vertrag, deen éischtens natierlech par rap-
port zum Traité constitutionnel, dee virdrun
hei zu Létzebuerg akzeptéiert ginn ass,
zrécksteet, ma deen awer zweetens de
grousse Mérite huet, ze beweisen, dass Eu-
ropa - zwar - zwee Joer laang iwwerluecht
huet an awer op e Resultat konnt kommen,
an dréttens och konnt beweisen, dass et e
Plan B, deen nach zur Zait vum Referendum
émmer ugeschwat ginn ass, effektiv net
ginn ass.

Loosse mer also eis Enttduschung, déi een
als iwwerzeegten Europder huet bei der
probéierter Lecture vun deem neien Text,
erofschlécken a kucken un d’Zukunft ze
denken a probéieren, aus deem Text, deen
elo virlait, esou onlieserlech wéi en ass, dat
Bescht erauszehuelen, fir den Zweck vun
Europa, vun der Europaescher Unioun ze
erreechen, dat heescht Fridden, Stabilitéit,
Sécherheet a Wuelstand an Europa a wa
méiglech an der Welt.

D’Zukunft entscheet sech, Dir Dammen an
Dir Haren, um Verhaltnis vun Europa zum
Rescht vun der Welt an un der Plaz, déi Eu-
ropa an désem multipolare System faeg
ass, anzehuelen.

Dass d’Europdesch Unioun d’Potenzial
huet, eng grouss Roll um internationale
Plang ze spillen, geet aus véier Punkten er-
vir:

Eischtens, well et weltwdit dee gréisste Mar-
ché unique ass;

zweetens, well et a méi wéi der Halschent
vum Welthandel implizéiert ass;

dréttens, well et 50.000 Leit huet, déi
weltwait stationéiert sinn an déi sech fir de
Fridden asetzen, net emol geschwat vun
dar ,Arméi* - zwéschent Ganseféisercher -
vun Diplomaten a Leit, déi an der Entwéck-
lungshéllef schaffen.

Leider ass et bis elo awer trotzdeem net ge-
longen, deem wirtschaftleche Ris och en

aussepolitesche Ris zur Sait ze stellen, a mir
mussen also kucken, ob mer mat deenen
neien Instrumenter, déi mer elo kréien, Aus-
siichten hunn, dat ze realiséieren.

Duerfir wollt ech just véier Punkten aus
deem neie Vertrag hei uschwatzen:

Eischtens, de Vertrieder fir d’aussepolitesch
Affaren, deen och ech waert systematesch
weider den europ&eschen Ausseminister
nennen, sief et némmen aus Frust virun der
Saach. Ech mengen zwar, dass d'Bezeech-
nung um Fong sécherlech néaischt annert,
mé dass de Succes vun deem neien euro-
paeschen Ausseminister als europ&eschen
Uspriechpartner, deen zur Transparenz, zur
Kohé&renz an zur Kontinuitéit vun der Ausse-
politik vun Europa baidréit, énner gewés-
sene Konditioune kann erreecht ginn, an
zwar némmen dann, wann all Membersta-
ten den européesche Minister respektéieren
a sech mat Elenggang zréckhalen.

Zweetens, wann europdesch Aussepolitik
sech koordinéiert kritt, zum Beispill an
deene verschiddene Strukturen, wéi den
UNO-Sécherheetsrot.

Dréttens, wann d’EU selwer méi séier a méi
effikass intervenéiere ka bei humanitare Kri-
sen, wéi dat bis elo de Fall war.

A véiertens, wann d’'Unioun et faerdeg
bréngt, eng europdesch Aussepolitik ze
praktizéieren, déi sech originell ofgrenzt vun
anere wichtegen Aussepolitiken op der Welt
doduerch, dass se probéiert, manner mat
Militarméttele wéi mat diplomatesche Métte-
len ze operéieren an do intervenéiert, wou
et néideg ass, op enger Welt, déi multipolar
ze verstoen ass.

Ech kommen net derlaanscht, eng zweet Zi-
tatioun vum Ausseminister géschter ze
bréngen an ofzeschléisse mat désem Kapi-
tel fir ze soen: ,Krich ass émmer dat leschte
Méttel. Wie fir d’éischt vu Krich schwatzt,
huet e scho verluer.”

Ech mengen, wa mer et faerdeg bréngen,
eis un déi Prinzipien ze halen, da kréie mer
eng europdesch Aussepolitik, déi sech po-
sitiv ofgrenzt vun deenen aneren - wéi ge-
sot, énnert deene Konditiounen, déi ech elo
opgezielt hunn.

Bluttnéideg wier se natierlech, déi eu-
ropaesch Aussepolitik, fir dass Europa net
némme mat finanzéiert a mat diskutéiert, ma
och mat décidéiert, wann et ém grouss aus-
sepolitesch Problemer geet, déar et op der
Welt sécherlech genuch gétt. Fir der ném-
men e puer hei opzeléschten, vun deene
Kolleegen hei scho geschwat hunn: de Ko-
sovo a Bosnien, de Méttleren Osten, Pakis-
tan, vum Iran net ze schwatzen, Afghanis-
tan, den Tschad an Darfur, fir iwwerhaapt
d’Roll vun Afrika, wéi se och géschter uge-
schwat ginn ass, ze nennen.

E lescht Wuert zu désem Kapitel: Eis Poli-
tique de voisinage, déi soll weidergefouert
ginn, déi et och sollt méiglech sinn ze prak-
tizéieren, wann d’Leit, déi dra sinn, net alle-
guerten domadder d’accord sinn. Ech men-
gen, dass, esou wéi Europa sech elo op-
gespléckt huet a verschidde Plang mat dee-
nen Opt-in a mat deenen Opt-out, mer
wierklech eis musse mat der Realitéit of-
ginn, och wa se eis net passt, a probéieren
op deene Felder Fortschrétter ze maachen,
wou se méiglech sinn, och dann, wa se net
alleguerten d’accord si fir et ze maachen.

Zweete Punkt, zu deem ech wollt eppes
soen: D’Personnalité juridique, déi d’Unioun
kritt, ass mir perséinlech besonnesch wich-
teg, och doduerjer well d’'Unioun dann der
Europ&escher Ménscherechtskonventioun
ka baitrieden an esou, zesumme mat der
Charta vun de Grondrechter, déi jo verbind-
lech soll ginn duerch d’Publikatioun an no-
deem den ustehende Lissabonner Vertrag
ratifizéiert ass, deen op d’Charta referéiert,
eng wierklech Plus-value waert duerstelle
par rapport zu der Situation actuelle.
Duerch déi Kombinatioun vun deene puer
Elementer kréie mer an Europa wierklech
eng Plus-value an deene Saachen, wéi och
Initiativen, wéi och Dispositiounen iwwert
d’Petitiounsrecht, wéi och d’Biergerbegie-
ren énner anerem dat beweisen.

En drétte Facteur, dee fir mech wierklech
positiv ze bewdaerten ass, ass d’'Verbesse-
rung vum demokratesche Fonctionnement
vun den europaeschen Institutiounen; sief
dat iwwert d’'Codécisioun, d’Extensioun vun
de Pouvoire vum Europaparlament, m& och

iwwer e bessert Abanne vun den nationale
Parlamenter, deenen hir Reflexiounszait jo
par rapport zum ale Vertrag am Fong e
bésse méi grouss ginn ass.

Esou dass mer wierklech och zaitméisseg
d'Geleeénheet kréien, eis mat deenen euro-
paeschen Texter auserneenzesetzen, dann,
wann et nach Zait ass, eventuell eppes do-
drunner ze &nneren. An och wa mer
d’Saach nach net 100%eg am Gréff hunn,
mengen ech kénnen ze soen, dass mer jid-
defalls an der aussepolitescher Kommis-
sioun um gudde Wee sinn, fir dee Prozess
do vun Ufank un ze begleeden.

De véierte wichtege Punkt vun deene positi-
ven Neierungen ass de Prinzip vun der due-
beler Majoritéit, no deem no 2009 all Ent-
scheedung, déi an der Majorité qualifiée
ugeholl gétt, vu 55% vun de State muss ge-
droe ginn, ma déi och nach muss 65% vun
der gesamter européescher Bevdlkerung
duerstellen. Et war bis elo esou, dass
d’Stémmegewiichtung eleng dee Vote do
determinéiert huet. Do wéaert et muer esou
sinn, dass d’'Zuele vum Statec wéaerte mat
determinéieren, wéi de Vote do ofzelafen
huet.

Et ass also wichteg fir hei festzestellen,
dass och d’Demographie an Europa net
némmen eng wichteg Roll huet tout court,
wirtschaftlech gesinn, och ménscherecht-
lech gesinn e wichtege Facteur ass, mé&
dass se och politesch waert émmer méi
wichteg ginn.

Just eng kleng Zuelenzalot: Wa mer dovun-
ner ausginn, wat d’Experten haut vu Bevol-
kerungsdichten an Europa ausrechnen,
esou géif dat drop erauslafen, dass Ost-
europa, dat haut 21% duerstellt wat d'Bevél-
kerung betréfft, am Joer 2020 scho géif 4%
verléieren. An nach méi interessant gétt
deen heite Punkt, wann ee kuckt wat géif
passéieren, wann d'Turkei géif baitrieden,
wou d’Bevélkerungsexpansioun am gréiss-
ten ass a wou am Joer 2050 d’Bevélkerung
largement déi vun Daitschland géif iwwer-
steigen.

Dat heite gétt mer am Fong och d’Geleeén-
heet fir iwwer Migratiounen ze schwétzen,
well ech iwwerzeegt sinn, dass d’'Migratiou-
nen eng vun deene wichtegen Erausfuerde-
runge si vum Europa vu muer an dass dat
besonnesch muss als dat erkannt ginn, wat
et ass, an engem Land, wat wéi Europa
40% Auslanner permanent bei sech huet,
net emol ze schwatze vun deenen 120.000
Leit, déi all Dag erakomme fir bei eis ze
schaffen.

Et ass en Challenge also besonnesch fir eis,
fir d’Cohésion sociale vu muer och zu Lét-
zebuerg nach ze garantéieren. Ech denken,
dass et duerfir wichteg ass, wat mir elo an
engem Text, dee viru kuerzem déposéiert
ginn ass, scho gesot hunn, fir d'legal Awan-
derung zu Létzebuerg ze facilitéieren, e
weéineg ze vereinfachen an och esou Méig-
lechkeeten ze schafen, fir besser qualifi-
zéiert Leit och kénnen, sief et zaitweileg, zu
Létzebuerg eranzekréien, och dann, wa se
net forcément aus der Groussregioun kom-
men.

Fir dass dat awer och muer an iwwermuer
nach klappt, wou also dee Prozentsaz do
émmer méi an d’Luucht geet, geet dat net
meéi duer, wat bis elo relativ gutt gaangen
ass, well mer haaptsachlech europaesch
Zouwanderung haten. Do brauche mer
awer fir muer fir déi Zouwanderung, déi am
Fong sech diversifiéiert, eng aktiv Integra-
tiounspolitik, zu dar beispillsweis d’duebel
Nationalitéit gehéiert; déi natierlech keng
Problemer a sech léist, m& déi awer fir d'Co-
hésion sociale en Zougehéieregkeetsgefill
ka verstéerken, un deem mer bis elo men-
ger Meenung no net genuch geschafft
hunn.

Mir brauchen och en Abanne vun de Ge-
mengen, well et ass um Niveau vun de Ge-
mengen, wou d’Zesummeliewe stattfénnt a
wou also och Integratioun am beschte ka
passéieren. Mir brauchen eng Vereinfa-
chung vun administrativen Hurde fir Auslan-
ner, besonnesch fir net européaesch Auslan-
ner, déi wéllen hei wunnen, schaffen, Steie-
ren a Sozialversécherunge wélle bezuele
kommen. An ech wéll illustréieren um Bei-
spill vu Studenten aus dem Ausland, déi
mer jo probéieren hei op Létzebuerg ze
zéien, wéi einfach oder wéi onméiglech
schwéier mer deenen d’Liewe maache fir
heihinner studéieren ze kommen.

Ech schwatzen elo vum Beispill vun afrika-
nesche Studenten, mat deene Lanner mir
keng Equivalenzen hunn, déi also mussen
en Opnahmexame maachen, fir kénnen op
der Létzebuerger Uni ageschriwwen ze
ginn. Déi Studente mussen, fir kénnen eng
Openthaltsgenehmegung ze kréien, en Exa-
men médical hunn. Eischtens ass et en Exa-
men, zweetens en Examen médical vun en-
gem L&tzebuerger Dokter, eng Attestatioun
vun engem Logement wat zu Létzebuerg

eng Mer a boire ass, well dat praktesch net
ze bezuelen ass, an - de Combel! - kénnt
dann nach derbéi: 1.200 Euro Kautioun, déi
blockéiert bleiwe wéhrend dar ganzer Zait
wou se hei studéieren.

Fir e Land wéi Létzebuerg, wat weéllt d’Leit
heihinner aus dem Ausland, och aus dem
waditen Ausland op d’Uni bréngen, wat d’Leit
aus eisen Zillanner, aus Afrika heihinner
bréngt, deenen eng Kautioun vun deem
dote Montant ofzeverlaangen, ouni hinne
seri6 Méiglechkeeten ze ginn, hei Wunnen-
gen ze fannen, zu akzeptabele Praisser, do
fannen ech net, dass dat eng integrativ Poli-
tik ass.

Ech denken, dass et noutwendeg wier, net
némme fir déi heiten Zort Immigranten, ma
och fir anerer, déi nach vu méi wéit ewech
kommen, déi Saachen ze vereinfachen.

D’lescht Woch ass um Conseil économique
et social eng Etud virgestallt ginn iwwer In-
dicateure vun Integratioun. No deenen Indi-
cateuren huet Létzebuerg 55 vun 100
Punkte kritt, an ech mengen, dass dat eleng
- ouni wéllen an den Detail ze goen, well ech
hei d’Zait net hunn - beweist, dass mir nach
vill Verbesserungen do ze maachen hunn,
an dass dat, wat vun eis verlaangt gétt, sé-
cherlech iwwert dat erausgeet, wat de Mo-
ment an deem neien Immigratiounsgesetz
steet, dat leider déi Integratiounsaspekter
net mat integréiert huet, well anscheinend
d’Kompetenzen an eiser Regierung eben
esou opgedeelt sinn, wéi se et sinn.

Mé& ech mengen, dass dat eent ouni dat
anert némmen eng hallef Saach ass an
dass dat e Luxus ass, dee mer eis an en-
gem Land wéi eisem hei net méi kénne
leeschten.

Duerfir geet et net némmen duer, dass mer
en neit Integratiounsgesetz kréien, ma - an
och dat ass zu Genf op dar Konferenz
erauskomm, déi den Har Braz elo grad uge-
schwat huet - e Land, wat wéllt Integra-
tiounspolitik maache mat aner Lanner, dat
brauch staark Institutiounen, déi sech mat
Ménscherechter ofginn. Déi awer hu mir, Dir
Dammen an Dir Haren, hei zu Létzebuerg
menger Meenung no net. Weder hu mer eng
Kommissioun an der Chamber, déi och sé-
cherlech net onbedéngt deene Kritare géif
entspriechen, nach hu mer eng aner Institu-
tioun.

Ouni wéllen der Commission consultative
des droits de 'Homme an dem Médiateur ze
no ze trieden, mengen ech, dass och dat
neit Gremium, dee Centre pour I'égalité de
traitement, dee mer d’lescht Joer ém dés
Z&it hei gestémmt hunn, absolut net deene
Kritaren entsprécht, déi géifen duergoen, fir
am Kader vun der Integratioun opzepassen,
dass keen hei zu Létzebuerg diskriminéiert
gétt, well hien en Auslénner ass.

E lescht Wuert zu Frontex. Am Zesummen-
hang besonnesch mat der Iwwerleeung,
dass d’lescht Woch de Schengen-Raum
vergréissert ginn ass, kritt déi Frontex-
Struktur oder -Agence nei Missiounen. Men-
ger Meenung no gétt se deene Missiounen,
déi se elo huet, schonn net gerecht. Et wier
also noutwendeg, dat ze verbesseren. Och
dat ass an enger Kommissiounssétzung vun
déser Woch mat eise Kolleegen aus dem
Europaparlament erauskomm. Déi Agence
ass dramatesch énnerbesat. Wann elo de
Schengen-Raum nach méi grouss gétt, gétt
dat natierlech nach méi schwiereg.

All Joer stierwe 4.000 bis 5.000 Leit op
deene Booter am Méttelmier, well se pro-
béiere verzweifelt an Europa ze kommen,
ouni dass se kénne gerett ginn, obscho mir
esou eng Agence hunn, déi soll d'Grenze
kontrolléieren. Ech fannen, dat ass eng Si-
tuatioun, déi Europa sech net weider ka
leeschten. Ech denken duerfir, dass mer
missten déi Agence do massiv verstaerken,
fir dass se hire Missioune ka gerecht ginn.

Merci.
Une voix.- Trés bien!

M. le Président.- Merci, Madame Err.
Zum Ofschloss vun der Debatt huet den Har
Ausseminister Jean Asselborn d’'Wuert.

M. Jean Asselborn, Ministre des Af-
faires étrangeres et de I'lmmigration.- Har
President, Dir Dammen an Dir Haren, ech
mengen un Arem Bléck hunn ech versta-
nen, dass ech mech soll sputen. Ech wéll
awer och probéieren, op all Fro ze &ntwer-
ten. Ma wann ech dat och net maachen,
dann erénnert Der mech drun. Ech hunn dat
schonn dem Har Félix Braz gesot: Wann
ech d’Froen elo net alleguerte ka beantwer-
ten, da géif ech him se schréftlech beant-
werten.

Dat Alleréischt, wat ech wollt soen, Har Pre-
sident: Déi Debatt war fir mech héchst
interessant! Ech géif ufanken der Rei no,
weéi Der geschwat hutt.

Den Héar Mosar war jo deen Eischten. Ech
wollt him vlaicht e puer Wuert soen zu
deem, wat seng Meenung ass iwwert de
Kosovo.

Also dat Eischt, Har Mosar, ech mengen do
kéinte mir eis zwee direkt drop eens maa-
chen, dat ass, dass de Status quo jo keng
Alternativ ass. Zweetens, dat ass schonn an
der Létzebuerger Présidence décidéiert
ginn, also 2005, dass mer net k&nnen op
d’Situatioun zréckkomme vu virun 1999. Ech
mengen, doriwwer si mer eis alleguerten
eens.

D'UNO huet jo, wéi Der wésst, de Lead an
der Kosovo-Fro. Et gétt traitéiert opgrond
vun enger Resolutioun. Dat ass déi
berihmte Resolutioun 1244. An der Resolu-
tioun 1244, wann een déi andachteg liest,
ass net ausgeschloss, dass de Kosovo
kann eng Entité souveraine ginn. Ech men-
gen, dat musse mer wéssen.

Duerfir loosse mer elo Confiance hunn an
déi Troika, déi jo nach verhandelt bis den
10. Dezember. A loosse mer probéieren an
der Europaescher Unioun déi Positioun ze
huelen - wat ech jo och géschter gesot
hunn -, déi wierklech koordinéiert ass, an
déi och wierklech op d’Solidaritéit setzt, och
wann et schwéier ass fir ganz vill Lanner,
aus énnerschiddleche Grénn.

Mé& vléicht meng Remarque och nach, wann
Der déi akzeptéiert, zur Republika Srpska.
Wann een déi Regioun do e wéineg kennt
an et war een elo eng Kéier an der Lescht
zu Banja Luka - dat ass déi Stad an déar Re-
gioun, wou et wierklech ekonomesch fluppt,
op Létzebuergesch gesot -, déi wéllen net
serbesch sinn. Dat muss ee wéssen. Déi
wéllen net onbedéngt ageschloss ginn -
doudsécher net! - a Serbien.

Duerfir, kommt mer fuere weider a mer blei-
wen och e wéineg intellektuell op enger
Schinn, wou mer soen: De Kosovo ass eng
Entitéit, déi mer musse sui generis considé-
réieren. Et gétt keng drai Kosovoen op der
Welt. De Kosovo-Konflikt ass ee Konflikt,
deen och entstanen ass opgrond vun en-
gem Krich, dee war. Duerfir loosse mer de
Kosovo esou traitéieren, wéi dat sech ge-
héiert opgrond vun der Resolutioun 1244.

Ech géif och mengen, Har Mosar, dass mer
mat Albanien ganz gutt mussen oppassen,
och am Sproochgebrauch. Den Har Berisha
ass de Premierminister - hie war och eng
Kéier President, elo Premierminister - vun
Albanien. Hien ass hei op Létzebuerg komm
bei de Premierminister a bei mech. Hien
huet gesot: Wann ech gelift, 1éist de Pro-
blem vum Kosovo, d’Entitéit vum Kosovo.
Da verhénnert Der eng Kéier d’Diskussioun
ém dat grousst Albanien.

Ech mengen, mir k&nne jo net elo dovunner
schwatzen, dass mer aus all deene Volker,
déi um Westbalkan albanescher Hierkonft
sinn, wéllen ee Land maachen. Da wélle
mer jo och e Kurdistan maachen, wéi Der
dat richteg gesot hutt. Dat wélle mer jo ver-
hénneren. Mir wéllen elo, dass déi Entitéi-
ten, déi entstane sinn - niewent Mazedo-
nien, Montenegro, Albanien, an dann och
de Kosovo, menger Meenung no -, Entitéite
sinn, déi ee soll a part considéréieren, a mir
wéllen dat net am Kader vun engem grous-
sen Albanien gesinn.

Nach eng Kéier: Et ass wichteg drop hinze-
weisen, dass mer am Kosovo - wéi Der dat
richteg gesot hutt - mat déi schwieregst
Froen ze léisen hunn, dar d’Europaesch
Unioun sech an deenen nachste Méint an
och Joren ze stellen huet. A mir daerfen net
mengen, dass et den 10. Dezember eriwwer
wier. Mir mussen do beweisen, dass et eng
europdesch Aussepolitik gétt, doduerch,
dass mer dosti wéi ee Mann hannert dar Dé-
cisioun, déi ze huelen ass.

Da wollt ech lech eppes soen, vldicht och
wann Der wéllt, vu China; lech, Har Presi-
dent, selbstverstandlech, awer och un
d’Adress vun deem, wat den Har Mosar ge-
sot huet.

Also et gétt eng ,one-China policy“. Ech
wéll emol eng Kéier énnerstréichen, dass
dat net d’Politik ass vu Létzebuerg, och net
d’Politik ass vun der Européescher Unioun.
Mé& dat ass d’Politik vun Australien, vu Ka-
nada, vun Amerika. Alleguerten déi grouss
Lanner op der Welt, déi eng eegestanneg
Aussepolitik hunn, sinn op der Schinn vun
der ,one-China policy“. Dat ass also naischt
Pejoratives. Dat ass esou.

Dat Zweet, wat ech lech wollt soen, dat ass,
eng Dosen - loosse mer och nach soen eng
backesch Dosen - Lanner erkennen Taiwan
un. Mir wéssen heiansdo énner wat fir en-
gen Emstann an énner wat fir Zoustann
dass Taiwan unerkannt gétt vu wat fir Lan-
ner, an dass och eng gewésse Réciprocitéit
vun dé&r Unerkennung um materielle Plang
do besteet.

(Interruption)



Wann Der mech e weéineg stéiert, dann
dauert et méi laang.

China huet 1,4 Milliarde Leit. Dat ass eng
Realitéit, déi besteet. Domadder muss een,
menger Meenung no, och am 21. Jorhon-
nert rechnen. Dir hutt komplett Recht, wéinst
de Ménscherechter, wat den Har Braz gesot
huet, d’'Olympiad, déi virun der Dier steet a
China, dass een all déi Instrumenter, déi
een huet, muss gebrauchen, fir mat de Chi-
neesen am Gespréich ze bleiwen.

Dat hu mir kleng Létzebuerger gemaach an
eiser Présidence a mir maachen et elo nach
iwwerall do, wou mer et kénne maachen. Et
si verschidde Mouvementer an eng méi po-
sitiv Richtung gaangen, mé& et ass awer
nach net deen Duerchbroch geschafe gi
mat China, wat d’Ménscherechter ugeet,
deen et misst sinn - do ginn ech lech kom-
plett Recht.

Ech wéll lech och soen, dass Taiwan eng
Kéier wéllt Member gi vun der UNO; dat
kénnt jo all Joer erém. Némmen déi sou-
verén Staten, déi och international uner-
kannt sinn, kénne Member gi vun der UNO.
Also ee fir allemol musse mer déi ,one-
China policy” hei kennen. Den Har Grethen
huet lech jo och d’Fro gestallt, wat de Pre-
mierminister virun déser Regierung, déi elo
besteet, an dar viregter Regierung, gesot
huet. Dat seet dés Regierung och elo. Mir
mussen eis baséieren...

Une voix.- De Statsminister Werner
hat déi Politik initiéiert.

M. Jean Asselborn, Ministre des Af-
faires étrangeres et de I'lmmigration.- Dann
ass et jo eng gutt.

(Interruption)

Da wollt ech lech vlaicht zum Irak eppes
soen. Den Har Mosar hat ee Moment gesot,
den Irak wier en ,failed state”. Wann den
Har President Bush ,failed state* an de
Mond hélt, dann ass dat éischter fir Lanner
wéi Syrien oder wéi den Iran. Au Contraire,
fir si ass den Irak jo keen ,failed state”, well
et ass ee Stat, dee mat hirer an och mat ei-
ser Héllef - dat muss ee jo wéssen -, esou
gutt wéi mer dat kénnen, gehollef kritt, well
d’Rechtsgultegkeet jo erém opgebaut gétt.

Bei Syrien sinn ech komplett Arer Meenung.
D’USA schéngen dat jo och elo agesinn ze
hunn. Déi Invitatioun u Syrien ass mat No-
drock gemaach gi vun den Amerikaner. Et
ass gesot ginn, dass d'Syrer sech och kén-
nen eraussichen, wat se wéilte schwétzen;
och d’Golan-Héichte kéinten ugeschwat
ginn zu Annapolis. M& mir wéssen net, ob
d’Syrer iwwerhaapt wéllen un dar Konferenz
deelhuelen.

Dann zu der UNO. Ee Sétz, wéi Der gesot
hutt, fir d’EU, dat wier natierlech ideal. Ech
hat och e puermol probéiert an eiser Prési-
dence, fir dat unzeschwatzen. Ech kann
lech soen: Elo ass dat nach eng Utopie. Et
daerf een net mengen, dass entweder
Frankraich oder England bereet sinn, fir e
Sétz opzeginn an ze soen: Hei mir offréieren
lech elo e Sétz, a mir hunn dann en euro-
péesche Sétz. Esou wéit si mer nach net.
Ma ech hoffen, dass mer an enger hallwer
Generatioun esou wait sinn.

Da wollt ech lech soen, wat den Har Goe-
rens gemengt huet iwwert den Niveau vun
eiser Dépense fir d'Défense. Den Har Fayot
huet dat och ugeschnidden. Ech wéll ném-
men ee Saz dozou soen. Ee Saz, wou ech
soen, dass ech komplett op der Linn si vum
Har Goerens a vum Har Fayot. Och mat 2%
vun eisem PIB fir d’'Défense moyenne rette
mer d’'Welt net, m& mir kénnen d’Welt awer
virubrénge mat 1% vum PIB fir d’Entwéck-
lungshéllef.

Ech mengen, do gétt et en Ennerscheed,
dee gravéierend ass, an duerfir solle mer a
mengen Aen eis Politik - ech wéert mech op
jidde Fall dofir asetzen - och hei zu Létze-
buerg weiderféieren, ouni natierlech dat
anert ze négligéieren. Ech mengen, dat
Wuert militdresch kléngt jo émmer ganz,
ganz negativ. Ech kommen nach vlaicht just
elo an enger Minutt drop zréck, wat den Har
Braz dozou gefrot hat.

Da wollt ech lech soen, dass een an dar
grousser Politik wéi an dér klenger Politik
émmer soll énnerscheeden, wat um Glacis
ass vum Wesentlechen a wat am Méttel-
punkt ass vun deem, wat mer musse Iéisen.
Mir hunn esou vill Problemer ze |éisen op
der Welt; vun deenen hu mer der e puer
géschter an haut hei opgezeechent. Duerfir
géif ech mengen, dass alles, wat mat deem
Radar ze dinn huet a mat deem Ecran anti-
missiles ze dinn huet, um Glacis wier vum
Wesentlechen, an dass ee sech soll net ze
vill domadder verkrampfen - op kenger Sait!

Ech mengen och, dass eis amerikanesch
Frénn dat vldicht agesinn, dass virun de
Wahlen op jidde Fall do net dat geschitt, wat
eventuell hatt kénne geschéien ee geweés-

sene Moment, an dass mir als Europa och
d’Meéiglechkeet kréien, fir eis ze besénnen
an eis kloerzemaachen, dass déi grouss,
grouss Problemer, déi d’Sécherheet ugi vu
ganz Europa, och net kénne bilateral vu ver-
schiddene Lanner an Europa verhandelt gi
mat Dréttlanner, ma dass dat soll eng Affar
bleiwen an émmer si vun der Européescher
Unioun.

Da wollt ech lech e Saz zum Iran soen. Ech
mengen, do deele mer jo komplett d’Mee-
nung, déi heibanne geaussert ginn ass. Ma
ech weéll direkt dem Har Braz &ntwerten op
dat, wat hien ugeschnidden huet a wou-
madder hie komplett Recht huet - ech men-
gen, den Har Goerens huet dat och gesot -,
namlech de Problem vun de konventionelle
Waffen.

Ech si wierklech frou, dass déi Fro och vun
lech gestallt ginn ass, Har Braz! Mech
stémmt et och net glécklech, wat géschter
an der Duma décidéiert ginn ass. An der
Duma ass jo décidéiert ginn, fir den 12. De-
zember déi Deadline ze setzen an dass 150
Deeg duerno de Vertrag iwwert déi konven-
tionell Waffen an Europa - en heescht op
Franséisch FCE-Vertrag - opgeléist ka ginn.

Dir kennt d’Problematik dovunner: En-
gersaits hu mer gesot, dee Vertrag, deen
zénter 1990 énnerschriwwen ass, ass ge-
koppelt, vun der NATO-Séit aus, un déi Obli-
gatioune vun Istanbul - wéi dat heescht. Dat
heescht, d’'Russe misste sech aus Transnis-
trien an aus Georgien zréckzéien. Well awer
dunn déi russesch Sait d’Obligatioune vun
Istanbul net konnt anhalen, ass dann an den
NATO-Lanner déi Konventioun iwwert
d’konventionell Waffen net énnerschriwwe
ginn, net ratifizéiert ginn.

Dat ass ee Réckschlag, do hutt Der ganz
Recht. Et muss een am A behalen, dass mer
net némme wat d’Atomwaffen ugeet d’'Spiral
net an déi falsch Richtung dréien, mé bei de
konventionelle Waffe musse mer och nach
dorop oppassen. A fir e Land wéi Daitsch-
land zum Beispill, déi wéssen, wat konven-
tionell Waffe bedeiten op hire Grenzen, ass
dat heiten en dramatesche Réckschlag,
wann dat mat dar ganzer Folleg do géif exe-
kutéiert ginn.

Da wollt ech lech vldicht nach dorop &nt-
werten, wat den Har Goerens richtegerweis
gesot huet iwwert den Darfur. Dir hutt ganz,
ganz Recht: Mir kénnen net do némme
schéi Rieden halen, ma mir mussen effektiv
do och Solidaritéit beweisen.

Wat mer jo elo wélle maachen, ass ze ku-
cken, eis deene Flichtlingen aus dem Dar-
fur unzehuelen, déi eben am Tschad sinn,
an och den Héllefsorganisatiounen eng
Méiglechkeet ze ginn, an den Darfur eran-
zekommen. Wann een awer gesait, wéi dat
schleeft am Darfur selwer! Haut nach oder
géschter huet de Generalsekretar vun der
UNO, den Har Ban Ki-moon, sech nach eng
Kéier do déployéiert, fir ze soen, dass et
awer elo duergeet, dass ee wierklech muss
dat maachen, wat néideg ass, fir virun allem
d’Liewe vu Kanner a vu schwaache Mén-
schen ze retten.

Ech mengen, dat steet eis gutt zu Gesiicht,
dass d’Europédesch Unioun déi Missioun do
mécht, fir kénnen do anzegraifen.

Den Har Fayot lait selbstverstandlech kom-
plett richteg, wann hien a sengem interes-
santen Développement seet, dass an Zu-
kunft d’Regierung an d’Chamber hei op en-
gem aneren Niveau nach zesummeschaffe
mussen, wéi dat bis elo de Fall war. Ech sinn
iwwerzeegt, dass mer déi Modalitéiten,
dass mer d’Machbarkeet do kénnen eraus-
kristalliséieren an eis och do kénnen eens
ginn, d’Chamber wéi och d’Regierung.

Hien huet och d’,cluster bombs®, also
d’Bombes a sous-munitions ugeschwat. Iw-
wert déi waerte mer e Freideg elo an der
Regierung den Text definitiv unhuelen. Dann
sinn, op Létzebuerg bezunn, de Stockage,
d’Fabrikatioun, awer och d’Finanzéierung
direkt an indirekt vun alle Systemer zu Lét-
zebuerg verbueden. Da si mer dat zweet
Land, wat op dee Wee do geet.

Dir wésst, dass déi ,cluster bombs* eppes
Dramatesches sinn. Mir als Létzebuerger
sinn zweemol do direkt implizéiert. UXO,
eng Organisatioun vun der UNO, hélleft am
Laos, fir déi Bommen, déi esou grouss si
weéi Tennisball, déi zu 30% net explodéieren
an an de Béscher do leien, ze sprengen, fir
dass se kengem Ménsch méi kénnen e
Leed zoudinn. Bei deene Programmer hél-
lefe mer finanziell.

Dir wésst och, dass Israel an de leschten
Deeg vum Krich am Libanon 2006 dar
Bomme massiv nach erofgehait huet, an
och do si mer jo mat implizéiert als Létze-
buerger Arméi, fir ze héllefen, fir dee Mé-
nage do ze maachen.

Duerfir gesitt Der - ech mengen, dat kéint
ech huelen als Ophénker -, dass mer net eis

militaresch Méttelen eropsetzen, fir Kricher
ze féieren, ma fir eis wierklech logistesch
Méttelen a Moyenen ze ginn, fir esou Ak-
tioune kénne matzemaachen. An ech men-
gen, dat bedéngt dach awer, dass mer eis
do och weider engagéieren.

Den Har Fayot huet mat Recht Kuba uge-
schnidden. Ech wéll hei némmen ee Saz
soen dozou. Ech hé&tt mer gewénscht um
Enn vun der déaitscher Présidence, dass
Kuba déi Hand, déi mer gereecht hunn, fir
en Dialog iwwert d’Ménscherechter ze féie-
ren téscht der Europdescher Unioun a
Kuba, ugeholl hatt. Kuba hatt missen déi
Hand unhuelen.

Den Ausseminister vu Spuenien, den Har
Moratinos, huet onheemlech Efforté ge-
maach. Hie war dohinner a war heiansdo
souguer op der Limite vun deem, wat mer
an der Europdescher Unioun décidéiert ha-
ten, fir de kubaneschen Autoritéiten ze
soen: Kommt, mir kucken en neien Ufank ze
maachen; ma deen neien Ufank kann ném-
men ugoen, andeem mer awer och iwwert
déi elementar Ménscherechter schwétzen.

Dir wésst, a Kuba sétze Leit am Prisong, déi
weider naischt gemaach hunn, wéi no en-
ger Verfassung ze froen, déi d’Ménsche-
rechter respektéiert, déi souguer némmen
duerno gefrot hunn, dass hir Constitutioun,
déi se hunn, soll agehale ginn. An ech men-
gen, dat ass e Punkt, wou mer awer musse
weéssen an der Unioun, wa mer vu Mén-
scherechter schwétzen, dass mer do mus-
sen eng gewéssen Haert weisen an dar Ap-
proche. M& ech hoffe fir d'Vollek vu Kuba an
och fir d’Européer, vun deene verschidde
Lanner, zumools Spuenien, jo awer histo-
resch Relatioune mat Kuba hunn, dass mer
do virukommen.

Nun, den Har Braz huet mer jo déi aller-
meeschte Froe gestallt a séin Discours war
ganz, ganz interessant. Ech soen elo nach
eng Kéier, wann ech net op alles elo kann
antwerten an dar kuerzer Zait, dann enga-
géieren ech mech awer seng Ried ze liesen
a mat eise Leit zesummen ze kucken, dass
hien eng schréftlech Antwert kritt.

Eis spezifesch Akzenter als Létzebuerger
an deem groussen Europa oder an dar
grousser Welt - dat war jo ee vun de Punk-
ten, déi ugesprach gi sinn. Mir kénnen ném-
men duerch d’Sproochrouer vun Europa
Aussepolitik maachen. Vun allem aneren,
mengen ech, musse mer terre a terre wierk-
lech avouéieren, dass dat eppes wier, wou
mer géifen aus eise Schong erausklammen.

M& et gétt ee Punkt, an do ginn ech lech
erém komplett Recht, dat sinn d’Ménsche-
rechter, wou mer musse kénnen den Akzent
setzen, a mir si jo och an enger Situatioun,
wou mer an Europa nogelauschtert kréien.

Mir kréien an Europa a ville Punkten noge-
lauschtert, well mer et och émmer faerdeg
bruecht hunn, dat Engagement, wat mer
weisen an der Aussepolitik, Emmer an den
Déngscht vun der europaescher Saach a
vun der Integratioun ze stellen.

Wat Russland betréfft - ech hunn dat gesot -,
ass et schued, wa mer wierklech bei de
konventionelle Waffen op esou eng Evolu-
tioun elo kommen, dass déi Konventioun do
géif suspendéiert ginn oder praktesch géif
an d’Loft fléien. Dat ass net gutt, dat ass
schlecht. An dat ass net némme schlecht fir
Russland, mé et ass och schlecht fir d’Eu-
ropaesch Unioun a fir d’international Com-
munautéit.

Dann d’Electiounen, déi europdesch Elec-
tiounen. Dir hutt do Recht, mir waerte mat
enger grousser Sécherheet d'iwwernachst
Joer, also 2009, deen namlechten Dag erém
Europaparlamentswahlen an och Wahlen hu
fir d’Parlament hei.

(Interruption)
Dir hutt Recht, Har Grethen, d’'Politiker...
(Interruption et hilarité)

Duerfir wollt ech dat elo soen. Dir hutt Recht
fir Leit, déi scho méi Erfahrung hunn an der
Létzebuerger Politik: Déi Politik zeechent
sech dach duerch eng grouss Stabilitéit
aus, wat d’'Délaié si vun de legislative Perio-
den.

(Interruption)

Dann den Atomstroum, deen den Hér Braz
ugeschwat huet. Wann ech dat daerf soen:
Am COREPER ass doriwwer geschwat ginn.
Haut ass och doriwwer geschwat ginn.

Et stémmt, dass vun den afrikanesche Lan-
ner eng Demande dolait, fir kénnen eng
Kooperatioun mat eis ze maachen, wat
d’nuklear Energie ugeet. M& ech wéll lech
hei soen, dass op jidde Fall Létzebuerg, wat
jo zu deene Lanner gehéiert, déi sech kloer
engageéiert hunn op dér Linn - a mir si jo net
eleng, ma mir sinn net an der Majoritéit, dat
wésst Der -, ganz kloer och weiderhi seet,
zum Beispill eisen afrikanesche Frénn, dass

et jo awer an Afrika aner Méttele misste
ginn, zum Beispill alternativ Energien -
d’Sonn ass do wéi néierens anescht -, fir
dann dorobber ze setzen. Dat ass also eng
Antwert, déi ech ka ganz kloer ginn.

Den Uranium 238, Har Braz, fir eis och als
Létzebuerger Regierung, muss ugeraichert
ginn, e muss benotzt ginn. Et ass also keng
Energie renouvelable. Nuklearenergie ass
keng Energie renouvelable. Well mer och
wéssen, wat dat alles heescht, fir d’Entsuer-
gung ze maachen, wat fir eng Komplexitéit,
wat fir eng Gefor do derbai ass, fir déi
Reschter dann ze entsuergen, duerfir géif
ech mengen, dass mer do komplett op en-
ger Linn sinn.

Mir pladéieren dofir, mat anere Lanner an
der Europaescher Unioun, ma - ech soen et
nach eng Kéier - mir sinn do an der Minori-
téit, wou mer soen, et geet fir eis drém, an
dat ass och kloer a mengem Kapp ge-
wiescht, d’Reduktioun vum CO, kénne mer
elo net erreeche mat méi Atomenergie. Mat
manner Atomenergie, mengen ech, an Zu-
kunft fueren, dat huet net direkt eppes mat
den CO,-Waerter ze dinn.

Déi Diskussioun, déi zum Beispill an
Daitschland ass, dat si jo Positiounen, déi
net direkt eppes ze dinn hunn elo mam CO.,.
Ech mengen, déi sinn interessant fir eis fir
ze verfollegen. Gott sei Dank si mer jo net
an enger Situatioun, dass mer e Wierk mus-
sen zoumaachen.

Dann hat Der nach gefrot, Har Braz - ech
probéieren alles ze kucken, wat Der mech
gefrot hutt -, iwwert déi Approche vum Louis
Michel bei der Geschicht vun den Aides
budgétaires. Also mir sinn zimlech retizent
do derbai, ech wéll lech och soe firwat: Ech
mengen, wa mer op eng Approche gi vun
der Aide budgétaire, da musse mer op
d'Transparenz kénne setzen - ganz kloer -,
d’Capacitéite mussen do sinn an d’Capaci-
téite mussen awer och do si fir déi Gelder
ké&nnen iwwerhaapt ze absorbéieren.

Duerfir hu mer dem Har Louis Michel eise
Point de vue gesot, an ech menge méi Re-
gierungskolleeg, dee sech jo méi speziell
drém bekémmert, den Har Jean-Louis
Schiltz, huet dat namlecht gesot, dass mer
an dar Fro do éischter eng gewéssen,
loosse mer soe Retenue eis operleeén - fir
dat an der diplomatescher Sprooch ze
soen.

Elo wollt ech lech nach eppes soen zu Fron-
tex. D'Madame Err huet Frontex ugeschnid-
den, an Dir och. Dass et Frontex gétt, ech
mengen, et contestéiert jo keen, dass dat
eng gutt Saach ass, dass mer k&nne Métte-
len asetze fir eng lwwerwaachung ze maa-
chen.

Mir waerten, an ech wéert mat eisen Diplo-
maten doriwwer schwétzen, kucken, wéi
mer héllefe kénnen, fir dass Frontex méi effi-
kass gétt. Wa se gesinn, dass Problemer
entstinn, dass dann och direkt kann e
Signalement kommen an dass dann esou
séier wéi meéiglech kénne Ménsche gerett
ginn. Dat ass och de Sénn dovunner, firwat
dass et existéiert. Ech mengen, dat muss
dann och esou kénne fonctionnéieren, dass
effektiv net némme gesi gétt, dass e Schéff
énnerwee ass mat ville Ménschen drop an
dass et riskéiert ze kenteren, ma dass och
da gehollef gétt. Do sinn ech och komplett
mat lech averstanen, dass een dat muss se-
rio kucken.

Elo vldicht nach zum Har Henckes, wann
Der wéllt: d'Turkei- an d’Zypernfro. Ech wéll
dat elo net erém eng Kéier hei développéie-
ren, ma och ouni Memberschaft oder ouni
Demande vun der Turkei fir an d’Euro-
paesch Unioun ze kommen héatte mer d’'Zy-
pernfro. An d’Zypernfro, dat musse mer eis
och an eisem Kapp nach eng Kéier kloer-
maachen, ass net eleng e Problem vun der
Turkei. D'Turkei eleng léist net de Problem
vun Zypern. Et ass och e Problem vun der
Européescher Unioun a vu Lanner, déi an
der Europaescher Unioun sinn.

Wat d’'Turkei ugeet: Ech mengen, Dir kennt
meng Positioun, dass Europa interesséiert
muss sinn - an den Har Fayot huet dat gutt
gesot -, an zéng, 15 Joer, un enger europa-
escher Turkei, an net un enger Turkei, déi
géint eis gedréit ass.

Mir wélle kee Kurdistan, ech hunn dat ge-
sot. An d’Ménscherechter an der Turkei,
wann Der intellektuell awer trotzdeem deen

Effort maacht, da wéaert Der feststellen, zén-
ter dass d'Turkei d’Demande gemaach huet
fir Member ze gi vun der Européescher
Unioun, ass immens vill Positives geschitt
an der Evolutioun vun de Ménscherechter
an deem Land.

Wat den Har Henckes nach gesot huet, dat
war jo déi Geschicht vum Héar Sarkozy, wat
deen am Europaparlament géschter zu
Stroossbuerg gesot huet.

Den Har Sarkozy, wann ech richteg versta-
nen hunn, huet zwou Saache gesot. Eisch-
tens emol pladéiert en dofir, dass d’Unani-
mitéit net méi kann dat Instrument si wat
mer brauchen, fir an Zukunft Problemer an
der Europé&escher Unioun ze léisen.

Also ganz kloer, wann ech dann de Lien
maache mat deem, wat en als zweete Saz
gesot huet; den Héar Sarkozy huet gesot,
ech si gebonnen un Engagementer, an déi
Engagementer k&nnen net gebrach ginn.

Wann een déi zwou Saachen zesummen
hélt, da fanne mer vldicht eng Léisung, och
fir den Har Sarkozy.

Dem Har Jaerling wollt ech soen, bei de Mi-
litdrausgaben - ech hunn dat versicht an
deene puer Wierder nach eng Kéier ze
verdéitlechen -, dass een do muss eng Tri-
logie gesinn. Ech mengen, Sécherheet
brauch een, dat wat een ebe muss hu fir Sé-
cherheet kénnen hirzestellen, awer Opbau
vun der Rechtsstaatlechkeet an d’Koopera-
tioun, déi drai Saache mussen émmer mat-
enaner goen.

M. le Président - Har Minister, erlaabt
Der eng Zwéschefro vum honorabelen Har
Wagner?

M. Carlo Wagner (DP).- Har Ausse-
minister, Dir schwétzt vun der Tulrkei, vum
Har Sarkozy an esou; enfin, Aren Europami-
nister, denkt deen d’selwecht? Ech weess
net wou en ass, den Har Schmit, ma et war
vlaicht flott gewiescht, wann en och Stellung
dozou geholl hatt.

M. Jean Asselborn, Ministre des Af-
faires étrangeres et de I'lmmigration.- Ech
kommen nach dozou.

Da wollt ech lech soen an engem Wuert -
d’Madame Err ass elo de Moment net am
Sall, m& ech wollt hir soen, dass selbst-
verstandlech d’Migratioun eng vun deene
kapitale Froen ass, déi och selbstverstand-
lech Létzebuerg ganz héichkarateg concer-
néiert.

Mir hu jo an déser Regierung en Immigra-
tiounsgesetz op de Wee gi fir d’Gesetz vun
'72 ze anneren. Den Nicolas Schmit schafft
dorunner. Dir wésst, dass mer do éischt
Schrétt gemaach hunn. Mir hunn eben zwee
Ministéren. Dat eent ass den Immigratiouns-
ministere, dat anert ass den Integratiouns-
ministere, esou wéi villes jo zénter verschid-
dene Regierunge schonn opgedeelt ass,
wat eigentlech zesummegehéiert; dat
stémmt. Ech wéll dat elo net kritiséieren.

Den Nicolas Schmit hat mech gefrot fir kén-
nen haut op de Problemer vun den Deman-
deurs d’asile ze schaffen. Ech hu Jo gesot.
Also huelen ech och déi Responsabilitéit,
dass en de Métteg net hei war, op meng
Kap.

Ech soen lech Merci.
Plusieurs voix.- Trés bien!

M. le Président.- Merci, Har Minister.
Domadder ass dés Debatt ofgeschloss. Mir
hunn nach ee Punkt op eisem Ordre du jour
stoen, dat ass d’Motioun, déi den honorabe-
len Har Braz déposéiert hat ,relative a la
gestion et a I'exploitation des réseaux
d’éléctricité”. Har Braz, Dir hutt d’'Wuert.

3. Motion de M. Félix Braz re-
lative a la gestion et a I’ex-
ploitation des réseaux d’élec-
tricité

M. Félix Braz (DE/ GRENG), auteur.-
Merci, Har President. Mir hunn den 11. Juli
hei an der Chamber iwwert e Gesetz ge-
schwat fir déi zweet Direktiv iwwert d’Libe-
raliséierung vum europaesche Stroummar-
ché émzesetzen. An deem Kontext an am
Virfeld dovun hat jo déi gréng Fraktioun mat
der DP-Fraktioun zesummen eng Proposi-
tion de loi déposéiert, wou mer eng Partie
Froen opgeworf hunn, déi an der Relatioun
mat de Gemenge spillen, a wou et och ém
de Roéle vun de Gemenge geet, an deene
Beraicher wou et och Marchéé gétt, wou mir
der Meenung sinn - an ech wéll dat elo hei

net nach eng Kéier développéieren -, mat
der DP zesummen, dass mer do um gesetz-
lechen Niveau eng Partie Saache missten
anneren, fir dGemengen zum Deel vun der
Tutelle vum Intérieur ze befreien a fir se fit
ze maachen op dat 21. Jorhonnert.

An deem Kontext hate mer, no Echangé
mam Har Innenminister, vum Héar Innenmi-
nister d’Zouso kritt, dass en op engem pre-
zise Punkt eis versprach huet, fir Remedur
ze suerge virum Enn vum Joer. An dee
Punkt, dat war déi Fro vum Détachement
vun de Beamten; eppes wat am neie Statut
geédnnert ginn ass a wat duerch d’'Gesetz
am Moment verbueden ass. Mir wollten do
eng Ouverture hunn, fir au cas par cas mat
de betraffene Leit a mat hiren Delegatiou-
nen doriwwer kénnen ze diskutéieren.

Dass et also net méi duerch d'Gesetz ver-
bueden ass, ma dass et méiglech ass, op
dee Wee ze goen. Wat keen zwéngt, op dee
Wee ze goen, a wou jiddfereen nach émmer
fréi ass, am Kader vu sengem sozialen Dia-
log dat op déi Aart a Weis ze maachen, déi
him richteg schéngt.

De Minister huet eis versprach, e géif dat
dote virum Enn vum Joer aus der Welt scha-
fen. Mir hunn dofir viru 14 Deeg eng Mo-
tioun déposéiert, well mer gesinn hunn,
dass nach net vill op deem Dossier geschitt
watr, fir de Minister drun ze erénneren.

Dat hu mer mat déser Motioun wélle maa-
chen. Mir wiere frou, wann de Minister eis
haut kéint als Antwert ginn, dass déi dote
Saach am Sénn vu senger Deklaratioun vum
11. Juli kéint geregelt ginn.

Op Ar Antwert si mer dann elo gespaant, an
ech wéll dofir net méi laang op d’Motioun
agoen, well ech mengen domat ass alles
gesot - an ech hunn nach meng annerhallef
Minutt erém eragespillt vu virdrun.

M. le Président.- Merci, Har Braz.
Wellt nach een d’'Wuert zu déser Motioun?

Soss héiere mer d’'Regierung. Den Héar In-
nenminister Jean-Marie Halsdorf huet
d’'Wuert.

M. Jean-Marie Halsdorf, Ministre
de I'Intérieur et de 'Aménagement du Terri-
toire.- Merci, Har President. Ech hunn dem
Har Braz gutt nogelauschtert an ech ver-
stinn déi Situatioun d’selwecht, wéi hie se
versteet.

Dat heescht, ech hunn e Projet de loi
schreiwe gelooss, an dee Projet de loi hu
mer geschriwwen am Ministere. Dee war

den 12. November an der Commission cen-
trale. Déi wéerten den 21. November dése
Projet de loi aviséieren an da geet en den
30. November an de Regierungsrot. Esou
dass ech deem Wonsch, deen hei ausge-
dréckt ginn ass, Rechnung gedroen hunn.

Et gétt d’'Méiglechkeet, mir nennen dat eng
Mise a disposition ze maache vun de Leit,
déi hei concernéiert sinn. Déi Mise a dispo-
sition ass awer éischtens emol, wéi Der sel-
wer gesot hutt, fakultativ, déi ass net obliga-
toresch a si geschitt an engem ganz kloren,
limitative Kontext. Ech mengen et géif haut
e béssen ze wait féieren, fir dat am Detalil
hei schonn ze développéieren, well wann
de Projet déposéiert ass, da kréie mer nach
genuch Geleeénheet heiriwwer ze schwat-
zen.

Ech ka just soen, dat, wat gefrot ginn ass an
dar Motioun, dat ass geschitt. An deem
Sénn war d’Motioun superfétatoire, wéi de
President vun der Chamber ganz oft scho
gesot huet.

Et kann een et awer och esou gesinn, dass
ee seet: Okay, mir wéllen de Minister én-
nerstétzen. Da kéint Der och e Vote mat
Main levée maachen an dat Ganzt akzep-
téieren. Et ass, wéi d’'Chamber dat gesait.
Ech si mat alle Cas de figure d'accord. Ech
hunn lech elo gesot, wat ech gemaach
hunn. Dir hutt héieren, wat den Héar Braz ge-
frot huet vum Minister, esou dass d’Saach fir
mech an der Rei ass.

M. le Président.- Mir sttmmen dann,
fir de Minister ze encouragéieren an ze én-
nerstétzen, dass de Projet fir den 30. No-
vember duerch de Conseil de Gouverne-
ment geet.

Vote

Wien ass d’accord mat der Motioun?
D’Motioun ass mat écrasanter Majoritéit
ugeholl ginn.

M. Félix Braz (DE/ GRENG).- Eestém-
meg!

M. le Président - Si ass eestémmeg
ugeholl ginn.
Ech soen lech Merci.

Domat si mer um Enn vun eisen Debatte vun
haut ukomm.

D’Sitzung ass opgehuewen.

(Fin de la séance publique a 18.04
heures)

(Début de la séance publique a 15.00 heures)

M. le Président .- D'Sitzung ass op.

Huet d’Regierung der Chamber eng Kom-
munikatioun ze maachen?

(Négation)

1. Communications

Ech hunn der Chamber folgend Matdeelun-
gen ze maachen:

1) La liste des questions au Gouvernement
ainsi que des réponses a des questions est
déposée sur le bureau.

Les questions et les réponses sont publiées
au compte rendu.

2) En date du 14 novembre 2007 I'’Associa-
tion pour le droit de mourir en dignité
(ADMD, Luxembourg) a remis la pétition
N°286 pour la dépénalisation de I'euthana-
sie.

2. 5803 - Proposition de loi
portant modification de la loi
modifiée du 25 février 1979
relative a P’élection directe
des représentants luxembour-
geois au Parlement européen

Déclaration de recevabilité

An hirer Réunioun vum 15. November huet
d’Presidentekonferenz virgeschloen, d'Pro-
position de loi 5803 iwwert d’Ofannerung

vum Gesetz iwwert d’Europawahle fir rece-
vabel ze erklaren. Dés Proposition de loi
gouf de 14. November vum honorabelen
Har Meyers hei an der Chamber déposéiert.

Ass d’'Chamber domat d’accord?
(Assentiment)
Dann ass et esou décidéiert.

3. Ordre du jour

Wat eisen Ordre du jour vun déser Woch
ubelaangt, schléit d’Presidentekonferenz
Folgendes vir:

Haut de Métteg fanke mer u mat enger
Froestonn un d’Regierung. Duerno hu mer
eng Deklaratioun vum Har Ausseminister
mat uschléissender Debatt iwwert de Frid-
densprozess am Noen Osten an iwwert de
Kosovo; dést no der Réunioun vum Conseil
Affaires générales et Relations extérieures.
Dann duerno hu mer eng Aktualitéitsstonn,
op Ufro vun der DP-Fraktioun, iwwert
d’UNO-Klimakonferenz zu Bali. Als leschte
Punkt um Ordre du jour hu mer de Projet de
loi 5471 iwwert eng staatlech Bankgarantie
fir de Bau vun engem Fernwéarmenetz.

Wat d’Sitzung vu mar ubelaangt, um hallwer
dréi, gétt proposéiert: fir d’éischt eng Aktua-
litéitsstonn op Ufro vun der Fraktioun vun
deene Gréngen iwwert een neie Centre
commercial zu Wickreng; duerno d’Motioun
vum honorabelen Héar Gira iwwert d’Organi-
satioun vun engem Audit am Innenminis-
tere; als drétte Punkt, d’Question avec dé-
bat N°26 vun der Madame Spautz iwwert

eng Etud vum Observatoire de I'Habitat iw-
wert de Loyer; als véierten a leschte Punkt,
d’Orientéierungsdebatt iwwert de Chémage
an d’Situatioun um Aarbechtsmaart.

Fir en Donneschdeg de Métten um hallwer
dréi gétt proposéiert: fir d’éischt de Projet
de loi iwwert de Bau vun Atelieren zu Bar-
treng fir d’Verwaltung vun de Batiments pu-
blics; duerno de Projet de loi wat de Bau
ubelaangt vun enger zweeter Europa-
schoul, och zu Bartreng; de Projet de loi iw-
wert den Ausbau vum Konferenzzentrum
um Kierchbierg; weider Projet-de-loien iw-
wert den Assurancésecteur, d’Saisie a
schlussendlech eng UNO-Konventioun iw-
wert d'Bekdmpfung vun der Kriminalitéit;
duerno kéim d’Motioun vum honorabelen
Har Braz iwwert d’Bestietnis vun homo-
sexuelle Koppelen; dann d’Interpellatioun
vum honorabelen Har Henckes iwwert
d’Drogeproblematik; a schlussendlech, als
leschte Punkt vum Ordre du jour, d'Resolu-
tioun vum honorabelen Har Kox iwwert
d’Opstellung vun engem Energieplang fir
d’Gebaier vun der Chamber a vun de Frak-
tiounen.

Ass d’'Chamber mat désem Ordre du jour
averstanen? Den Har Gibéryen freet
d’'Wuert zum Ordre du jour.

M. Gast Gibéryen (ADR).- Merci, Har
President.

Har President, mir hu mat engem Punkt e
Problem, wat den Ordre du jour ubelaangt,
an zwar den Donneschdeg. D’'Interpella-
tioun vu mengem Kolleeg Jacques-Yves
Henckes ass hei als 8. Punkt en Donnesch-
deg um Ordre du jour opgefouert.

Mir hunn ausgerechent, wa bei deene Pro-
jete virdrun némmen d’Halschent vun der
Riedezait gebraucht gétt, déi zur Verfugung
steet, da géif déi Interpellatioun fréistens um
sechs, hallwer siwen dru kommen.

Mir fannen et net serid, datt een eng Inter-
pellatioun vun engem Deputéierten op don-
neschdes owes, sechs, siwen Auer setzt, fir
datt se dann eréischt géif ugoen.

Mir sinn der Meenung, datt ee prinzipiell
sollt higoen, wann eng Interpellatioun ass,
datt een déi soll als éischte Punkt op den
Ordre du jour setzen.

Ech ka mer virstellen, datt dat heite mat Ar-
rangementer, wou och d’Ministere mussen
do sinn, esou gekuckt ginn ass. Ma mir
géife proposéieren, wann déi Interpellatioun
net viru sechs Auer den Donneschdeg
komme kéint, datt ee se da géif reportéieren
op en Datum méi spéit, wou een se da kéint
zu enger verstanneger Zait huelen.

Eis Demande wier also: Wa se net viru
sechs Auer géif kommen, datt se da géif re-
portéiert ginn.

M. le Président.- Dir Dammen an Dir
Haren, ech wéll dem Har Gibéryen soen,
datt hien op eng ganz perspicace Aart a
Weis gesinn huet, dass et effektiv opgrond
vu Contrainté vun der Regierung ass, wou
d’Interpellatioun op déi doten Zait gesat
ginn ass. Notamment den Har Di Bartolo-
meo an den Har Frieden kénnte soss allen-
zwee net hei sinn.

Ech well just soen, dass mir dat och an der
Presidentekonferenz gekuckt hunn a vu datt
d’Projeten alleguerten, mat Ausnahm vun
engem, nom Basismodell solle behandelt
ginn, dat heescht eng extrem kuerz Rie-
dezait virgesinn ass, mengen ech net, datt
et géif Problemer ginn, dass déi Interpella-
tioun do kéint zu enger normaler Zait dru
kommen.

Par ailleurs hu mer e chargéierten Ordre du
jour. Och d’Debatt e Méttwoch iwwert de
Choémage figuréiert als leschte Punkt um
Ordre du jour an en vue vun deem, wat vir-
drun ass, riskéiert et och do méi spéit ze
ginn.

Op déar anerer Sait ass et esou, dass mer,
wat d’Interpellatiounen ubelaangt, e wéineg
Problemer hu fir déi an de Kader vun eisen
normale Sitzungen eran ze kréien. Mir hu vill
Demanden, datt Interpellatiounen endlech
sollen drukommen. Enn Januar wéerte mer
der eng Rei matenee liquidéieren. Ech
weess och net ob et awer an Arem Intérét
wier, fir an esou engem Kader Ar Interpella-
tioun ze huelen.

Dofir géif ech proposéieren, dass mer mol
géifen de Moment déi Interpellatioun awer
um Ordre du jour loossen, quitte datt mer
géifen en Donneschdeg dann zu engem
gewésse Moment - wa mer geséichen, datt
et wierklech ganz problematesch géif ginn -
eng Décisioun huelen. Har Gibéryen.

M. Gast Gibéryen (ADR).- Har Presi-
dent, et war jo dat meng Propositioun, datt
mer gesot hunn, wann et ze spéit gétt, datt
mer dann Demandeur wiere fir se en Don-
neschdeg net méi ze huelen. Mir kénnen eis
awer schlecht virstellen, dass se éischter
drukénnt, well virdru sti Bauteprojeten um
Programm, an och wann do d’Riedezait
nom Modele de base ass, wésse mer,
d’Rapporteuren hunn 10 Minutten an zu de
Bauteprojete gétt awer Emmer geschwat. A
mir hu gerechent, wann all Projet némmen
eng hallef Stonn dauert, da gétt et sechs,
hallwer siwen ier een drukénnt.

Ech wollt och nach just soen - Dir hutt de
Méttwoch mat an d’Diskussioun bruecht -:
D’Debatt iwwert de Chémage, do ass awer
némme maximal annerhallef Stonn Débat
virdrun. Et ass eng Heure d’actualité an et
ass eng Motioun do. Dat ass fir annerhallef
Stonn. Dat heescht déi Debatt geet awer
spéitstens um véier Auer un, quitte datt se
da vléicht bis siwen, aacht Auer dauert. M&
si geet awer um véier Auer un. M& déi Inter-
pellatioun hei, eiser Meenung no geet déi
eréischt um sechs Auer un, a mir fannen dat
ze spéit fir eng Interpellatioun. Mir sinn awer
d’accord.

M. le Président.- Mir sinn eis eens,
Har Gibéryen. Mir kucken dat, wann et esou
wait ass. Dann huet den Har Bausch
d’'Wuert gefrot.

M. Francois Bausch (DE/ GRENG).-
Jo, Har President. Ech muss soen, dann
hunn ech awer elo eng Nouvelle déi, wann
déi ugeholl gétt, bestémmt dat net esou ar-
rangéiert, namlech meng Fraktioun ver-
laangt beim Projet 5763, ob mer do...

(Interruption)

De Mikro ass un. Ech kann en net erausrap-
pen. Har Castegnaro, ech hunn net esou déi
1.-Mee-Stémm.

M. John Castegnaro (LSAP).- Dat
mécht naischt. Mai Gléck ass, datt ech lech
net héieren!

(Hilarité)

M. Francois Bausch (DE/ GRENG).-
Dat ass gutt fir lech a gutt fir mech, géif ech
soen.

(Brouhaha général et coups de cloche de
la Présidence)

M. le Président.- Da loosst mer elo
lauschteren, wat den Har Bausch ons mat-
zedeelen huet.

M. Francois Bausch (DE/ GRENG).-
Beim Projet 5763 ass de Modele de base
virgesinn, Har President, a mir hatten do gar
de Modell 1, wann et méiglech wér, wann
d’Chamber domat d’accord war.

M. le Président.- Ech gesi keng Op-
positioun géint d’Demande vum Har
Bausch, also huele mer bei deem Projet de
Modell 1. Dat bedeit also, Har Gibéryen,
dass et gegebenenfalls nach eng Grim-
melche méi spéit gétt, bis dass Ar Interpel-
latioun drukénnt.

(Interruption)

Domat hatte mer dann den Ordre du jour
plus ou moins an der Rei. Wéinstens bis en
Donneschdeg de Métten.

Da fanke mer elo mol mam Ordre du jour
vun haut un, fir dass mer net ze vill Zait ver-
léieren. Mir hu fir d’éischt d’Froestonn un
d’Regierung.

Ech wéll lech soen, dass mer mussen
d’Froestonn um véier Auer ofbriechen, well
den Har Ausseminister Contrainten huet, déi
eis et net erlabe méi spéit unzeféanken. Dofir
kann ech net garantéieren, dass d’Froen al-
leguerten drukommen.

Déi éischt Fro, déi mer haut de Métten hunn,
ass déi vum honorabelen Har Spautz un
den Har Gesondheetsminister iwwert
d’Késchte vum Ambulanztransport. Har
Spautz, Dir hutt d’'Wuert.

4. Heure de questions au Gou-
vernement

- Question N°219 du 20 novembre
2007 de M. Marc Spautz relative a la
prise en charge des frais de trans-
port en ambulance, adressée a M. le
Ministre de la Santé et de la Sécu-
rité sociale

M. Marc Spautz (CSV).- Har Presi-
dent, léif Kolleeginnen a Kolleegen, Kran-
kentransport ass Emmer eng Diskussioun:
Gétt dat vun der Krankekeess rembour-
séiert oder och net? Viru Jore sinn Anne-
runge komm, well do e bésse Leit iwwer-
driwwen hu mat Fraisé vu Krankentranspor-
ter.

Et sinn awer émmer méi Leit déi reklaméie-
ren aus Fleegeheimer an Altersheimer, déi
musse mat der Ambulanz bei den Z&nndok-
ter, respektiv bei den Aendokter gefouert
ginn, well se mussen a leiender Positioun
transportéiert ginn. An do si verschidde
Krankekeesen - ech betounen ,net alleguer-
ten® -, ma et si verschidde Krankekeesen
déi dann eng Interpretatioun maachen,
dass d’Leit déi Suen net géife rembourséiert
kréien.

An dofir wollt ech vum Gesondheets- a So-
zialminister wéssen, ob mer do wélles hunn
eng Kéier dee Statutenartikel ze anneren.
Do wésst Der jo, et sinn d’Sozialpartner, déi
zwar d'Generalversammlung vun der UCM
duerstellen, méa et ass émmer ee Mann, eng
Stémm déi décidéiert, ob et an déi eng oder
an déi aner Richtung geet.

Dofir wollt ech wésse vum Gesondheetsmi-
nister: Hutt Der wélles dogéint virzegoen?
Hutt Der wélles eng aner Interpretatioun ze
maachen? Oder musse mer wierklech eng
komplett Statuten&nnerung maachen, dass
mer dee Problem do fir déi Leit, déi fleege-
bedurfteg sinn an déi a Fleegeheimer sinn,
dass déi erém kénnen, ouni mussen alles
aus hirer Tasch ze bezuelen, bei den Dokter
goen?

Merci.

M. le Président.- Merci, Har Spautz.
Den Har Gesondheetsminister Di Bartolo-
meo huet d’'Wuert.

M. Mars Di Bartolomeo, Vinistre de
la Santé et de la Sécurité sociale.- Har Pre-
sident, Dir Dammen an Dir Haren, ech ka
bestategen, dass fir déi heiten Décisiounen
d’Union des Caisses de Maladie zoustan-
neg ass. Ech kann och bestétegen, dass de
Statsvertrieder eng Stémm huet, déi awer
némmen dann den Ausschlag gétt wann
d’Sozialpartner sech net eens sinn. Wann
d’'Sozialpartner sech eens sinn, dann huet
déi Stémm vum Stat eigentlech net schreck-
lech vill Gewiicht. Dat weess den Har
Spautz och, well hien déi Décisiounsprozes-
ser an der Union des Caisses de Maladie
ganz gutt kennt.

Dat &nnert awer naischt dorun, dass et rich-
teg ass, dass eng Rei vu Problemer sech
stellen an deem doten Zesummenhang.
Eng Décisioun, déi viru bal zéng Joer geholl
ginn ass opgrond vun enger Explosioun vun
der Zuel vun den Transporter an Ambulan-
zen. Deemools ass festgestallt ginn, dass
eng Rei dovu berechtegt waren, an dass
eng Rei vun Transporter éischter méi liicht-
fankeg gebraucht gi sinn. Net zulescht awer
ass déi Limitatioun och op Demande vun de
Services de secours geholl gin, déi d’Suerg

haten, bei secondéren Transporter iwwer-
fuerdert ze ginn an da bei primaren Trans-
porter net méi kénnen 100%eg asazféeg ze
sinn.

Et muss een déi Regelung an de richtege
Kontext stellen: Also, engersaits probéiere
spuersam mat de Méttele vun de Kranke-
keesen émzegoen an awer derfir ze suer-
gen, dass deen, deen den Transport
brauch, en och kritt an deen, deen en net
onbedéngt brauch, sech aneschters kann
arrangéieren.

Dat annert allerdéngs naischt dodrun, dass
et an der rezenter Vergaangenheet och bei
mir zu enger Rei vun Nofroe komm ass, wat
de Respekt vun de Prozeduren ugeet, wat
d’Interpretatioun duerch déi eng oder aner
Keess ugeet, an och wat d’Problematik vun
der Dépendance ugeet. Bei der Dépen-
dance stellt sech eng Rei vu spezifesche
Froen. Enner anerem wann d’Leit net méi
ouni Weideres transportfdeg sinn, awer bei
den Zanndokter musse goen oder bei den
Aendokter, déi sech net Emmer esou ein-
fach kénne bei de Patient déplacéieren.

Dat géllt net fir aner Beradicher vun der me-
dezinescher Betreiung, wou d’'Doktere sech
systematesch a Richtung Patient déplacéie-
ren an net émgedréint, ma wa gréisser
Zanninterventiounen ze maache sinn, do
kann den Zanndokter beim beschte Wéllen
net Stull a Buermaschinnen an ech weess
net wat matschleefen. An deem Fall, wann
et Problemer gétt beim Transport, muss ee
kénnen de Phenomeen vun der Dépen-
dance mat an de Statute bertcksichtegen.

Ech hunn dofir de President vun der UCM
gebieden, déi doten Thematik an engem réa-
sonnabelen Délai erém op de Leescht ze
huelen an ze kucke wou Prezisiounen an
der Prozedur, an der Interpretatioun duerch
déi eenzel Keesen an Nobesserunge bei
der Prise en charge vun der Dépendance
musse kommen, fir dene Pensionéaren, déi
schwéier transportabel sinn, a spezifesche
Situatiounen entgéintzekommen.

De President vun der UCM huet mer ver-
sprach, dass hien dat a ganz r&dsonnabelen
Délaie géif maachen. Ech wéll awer prazi-
séieren, dass mat esou Grenzfall net eng to-
tal Remise en cause vun deem Ganze waert
kommen an dass de Vertrieder vum Minister
an déi richteg Direktioun wéaert stémmen.

Merci.

M. le Président.- Merci, Har Minister.
Déi nachst Fro ass déi vun der honorabeler
Madame Brasseur un den Har Innenminis-
ter fir d’Applikatioun vum Gesetz iwwert
d’Stroumversuergung. Madame Brasseur,
Dir hutt d’Wuert.

- Question N°220 du 20 novembre
2007 de Mme Anne Brasseur rela-
tive a la mise en application de la
loi du 1°" aoiit 2007 relative a l'orga-
nisation du marché de Pélectricité -
Procédure a respecter en cas de dé-
faillance de paiement, adressée a
M. le Ministre de P’Intérieur et de
PAménagement du Territoire

Mme Anne Brasseur (DP).- Merci,
Har President. Dir Dammen, Dir Haren, mir
hunn den 11. Juli e Gesetz gestémmt iwwert
de Stroummarché opgrond vun der Direktiv
vun der Liberaliséierung.

Ech gesinn awer, den Har Innenminister ass
net do.

Une voix.- Dach, dach.

Mme Anne Brasseur (DP).- Ah, ent-
schéllegt.

(Interruption)

M. le Président - Kommt, loosst
d’Madame Brasseur schwatzen.

Mme Anne Brasseur (DP).- Do sinn
Dispositiounen dra wat geschitt wann ee
Client sai Fournisseur net bezilt. Do steet
am Gesetz, dass do kann e Reglement
grand-ducal geholl ginn. Et steet awer och
an deem Gesetz selwer - dat ass de Para-
graph 8 vum Artikel 2 - dran, dass de Four-
nisseur sengem Client muss e Rappel
schécke wann hien net bezilt. Hie géif da
keen Elektresch méi kréien. A glaichzaiteg
muss hien dés Léscht un d’Office-sociauxé
vun de Gemenge schécken.

Op dar Léscht sti souwuel Personnes mo-
rales, wéi och Personnes physiques. Dat
heescht, Sociétéite stinn do drop. Entre-
temps hunn d’Office-sociauxé schonn eng
ganz Partie Léschte kritt. Déi wéssen awer
net wéi se dat sollen handhaben, well nach
kee Reglement grand-ducal geholl ginn
ass.

Dofir wollt ech den Har Innenminister froen,
ob dee Reglement grand-ducal amgaangen

ass geholl ze ginn a vu wéini un en a Kraaft
trétt. Well mir mussen d’Office-sociauxen
awer an d'Lag setzen hiren Aufgabe ge-
recht ze ginn an deem nozekommen.

Mir als Législateur mussen ons och nach
vldicht iwwerleeén, ob déi Dispositioun iw-
wert d’Personnes morales effektiv klappt,
well ech menge mir hunn do mat deem
Amendement an der Kommissioun iwwert
d’Zil erausgeschoss. Méa dat ass eppes, dat
richt sech dann un den Energieminister an
un d’Chamber selwer. Dat anert un den In-
nenminister.

M. le Président.- Merci, Madame
Brasseur. Den Har Innenminister Jean-Marie
Halsdorf huet d'Wuert.

M. Jean-Marie Halsdorf, Ministre
de I'Intérieur et de '’Amenagement du Terri-
toire.- Har President, Dir Dammen an Dir
Haren, et ass esou wéi d’Madame Brasseur
seet, dass e Reglement grand-ducal kann
d’Kritéaren iwwert d’Qualitéit vun de Services
universels an doriwwer eraus iwwert d’'Pro-
zedure betreffend d’Paragraphe 5 an 8 ge-
holl ginn. Ech hunn och d’Nofro gemaach
beim Energieminister. Un esou engem Re-
glement grand-ducal gétt awer nach net ge-
schafft. Wat ech awer hei da ka soen, wat
wichteg ass - an dat ass jo och déi Fro, déi
Der u mech riicht -, déi riicht sech jo un
d’Office-sociauxen.

Wat ass d’Roll vun den Office-sociauxen?
Do kann ech lech Folgendes soen. De Pa-
ragraph 8 bezitt sech op d’'Clients résiden-
tiels. Wie sinn elo déi Clients résidentiels?
Dat fénnt een am Artikel 1, Paragraph 7. Do
steet dran: «Les clients qui achetent de
I'électricité pour leur propre consommation
domestique, ce qui exclut les activités com-
merciales ou professionnelles.» Also ass et
jo a mengen Aen esou, dass déi Clienten,
déi Persounen, déi hei betraff sinn, also Pri-
vatleit sinn, déi Problemer hunn, déi an en-
ger schwiereger Situatioun sinn. Esou dass
ech mengen, dass déi Regelen, déi d’Of-
fice-sociauxen elo hunn, elo k&nne spillen,
dass also keng Personnes morales hei mat
dra sinn. Dat ass dat éischt.

Dat zweet, wat wichteg ass, wat Der nach
net kénnt wéssen: Et ass ee Gesetz vun der
Madame Jacobs, dat gétt deemné&chst an
d’Procédure geschéckt iwwert d’Aides so-
ciales. An deem Gesetz solle Bestémmunge
gemaach ginn iwwer eng Fourniture mini-
male d’énérgie domestique et d’eau. Dass
d’Leit also e Recht hunn op e Minimum vun
Elektresch a Waasser. Do muss also fest-
geluecht gi wéini Coupures gemaach ginn
a weéini net. Do musse Prozedure gemaach
ginn. Dat ass och e Reglement grand-ducal,
deen do muss geholl ginn. Dee kann natier-
lech nach net geholl sinn, wann d’'Gesetz
nach net do ass. M& wat dee Volet ugeet vu
Leit, déi nécessiteux sinn an dat brauchen a
wou Problemer sinn, dee gétt iwwert dat
Gesetz geregelt.

Dat ass dat, Madame Brasseur, wat ech
lech heirop kann antwerten.

Mme Anne Brasseur (DP).- Dann
ass de Problem am Moment nach net ge-
&ist.

M. Jean-Marie Halsdorf, Ministre
de l'Intérieur et de '’Ameénagement du Terri-
toire.- Dach. De Problem ass an deem Sénn
geléist, dass op deene Léschten, wou
d’Personnes physiques an d’Personnes mo-
rales drop sinn, just d’Personnes physiques
zielen. Well d’Personnes morales si laut Ge-
setz keng Clients résidentiels. Well d’Clients
résidentiels ginn definéiert am Artikel 1, Ali-
nea 7: «Les clients qui achetent de I'électri-
cité pour leur propre consommation domes-
tique, ce qui exclut les activités commer-
ciales ou professionnelles.» Voila!

Mme Colette Flesch (DP).- D'Cege-
del schéckt awer L&schte mat och Per-
sonnes morales drop. Eischte Problem.

An zweete Problem: D’Offices sociaux wés-
sen net, ob déi Clients privés énnert d'Ge-
setz falen iwwert den Domicile de secours.
D’Offices sociaux brauchen némmen deene
Leit ze héllefen, déi en Domicile de secours
an dar Gemeng hunn. Dat heescht, d'Office
sociaux kénne mat deene Lé&schte guer
naischt ufanken!

M. le Président.- War dat eng Fro,
Madame Flesch?

Mme Colette Flesch (DP).- Dat ass
e Problem!

M. le Président.- Gutt, da komme
mer zur ndchster Fro. Dat ass déi vum ho-
norabelen Har Scheuer iwwert de Bau vun
enger UnterfUhrung bei der Kréizung
Consdorf-Bech. Har Scheuer.



- Question N°221 du 19 novembre
2007 de M. Jos Scheuer relative a la
construction d’un passage souter-
rain sur la route Luxembourg-Ech-
ternach (E29 (N11)) a la hauteur du
carrefour Consdorf-Bech (CR137),
adressée a M. le Ministre des Tra-
vaux publics

M. Jos Scheuer (LSAP).- Har Presi-
dent, Dir Dammen an Dir Haren, ech hunn
eng Question parlementaire - ech entschél-
lege mech fir meng Stémm - un de Bautemi-
nister ze riichten.

M. le Président.- Den Har Scheuer
ass erkaalt.

M. Jos Scheuer (LSAP).- Ech weess
net déi wivillt Fro et ass, déi an désem Kon-
text schonn un eng ganz Serié vu Bautemi-
nistere geriicht ginn ass. Et geet ém d’Kréi-
zung E29/CR137. Dat ass d'Kraizung vun
der lechternacher Strooss, mat dar Strooss,
déi op Consdorf a Bech geet.

Jiddfereen, d’'Ministeren, d’Deputéiert an
och déi Verantwortlech vun de Ponts et
Chaussées waren d’accord, datt d’Behie-
wung vun deem Geforepunkt eng Prioritéit
sollt hunn.

D’Léscht vun den Accidenter ass opgezielt
ginn. Et sinn esou vill Accidenter geschitt
do. Ech erspuere mer dat. D'Plang sinn och
ausgeschafft, souwait ech weess. Den tech-
nesche Volet ass net esou komplizéiert, datt
en net kéint séier ausgefouert ginn.

Do huet d’Fro sech gestallt vun den Empri-
sen, an elo wollt ech awer wierklech wéssen
- vun désem Bauteminister dann -, ob dat
hei déi lescht Question parlementaire ass,
déi an désem Kontext gestallt gétt. An dat
war dann d’Fro no verbindlechen Délaien.

Har Bauteminister, wéini gétt ugefaangen?

M. le Président.- Merci, Har Scheuer.
Den Har Bauteminister Claude Wiseler huet
d’'Wuert.

M. Claude Wiseler, Ministre des Tra-
vaux publics.- Merci, Har President. Ob
keng Question parlementaire méi heiriwwer
gestallt gétt, dat hankt net némme vu mir of.
Dat hankt och vun deenen of, déi se stellen
an a wat fir engem Rhythmus se se stellen.
Bis elo sinn an deene leschte Joren drai
Stéck doriwwer gestallt ginn. Dat hei ass déi
véiert. Dat war d’Antwert op déi éischt Fro,
déi Dir gestallt hutt.

D’Antwert op déi aner Fro ass, datt mer mo-
mentan do dru sinn, wéi Dir richteg gesot
hutt, éischtens datt dee Projet, esou wéi e
soll gemaach ginn, faerdeg ass an och als
Dossier de soumission prett do lait, fir aus-
geschriwwen ze ginn. Et ass e Fait, datt mer
d’lechternacher Strooss iwwert d’Strooss vu
Bech-Consdref fuere loossen, dat heescht,
déi méi déif leeén a mat Rampes hollan-
daises vun der Haaptstrooss erofkommen,
respektiv vun der Bech-Consdrefer Strooss
erém eropfueren.

Firwat ass dat erausgewielt ginn? M& ganz
einfach, well mer da manner Plaz brauchen,
well mer also déi Kraizung méi émweltfrénd-
lech gestalten, andeem mer esou mann
Land wéi méiglech verbrauchen. Trotz-
deem, och wa mer dat maachen, war et
nach esou, datt eng Rei Emprisé gebraucht
gi sinn, fir deen dote Projet duerchzezéien.

Dir wésst, datt Bautepolitik och e groussen
Deel Realpolitik ass an datt een émmer
némmen dat ka maachen, wat een an der
Realitéit kann émsetzen. Mir haten deen Ter-
rain bis elo net, konnten dee Projet also net
maachen. An duerfir ass och séit deene
leschten zwou Questions parlementaires op
jidde Fall déiselwecht Antwert ugesot: Wann
ech den Terrain net hunn, kann ech et net
bauen. Dir wésst, wann een op Terrain baut,
deen een net huet, wat da geschitt. D’'Bei-
spill Fréiseng huet eis dat an deene leschte
Jore gutt gewisen.

Wou ass den Dossier vun dem Emprisen-
akaf elo drun? Fir virunzekommen, hunn ech
gefrot, datt mer direkt géife vum Kadaster
Au-préalable-Mesuragé gemaach kréie vun
exactement deem Terrain, dee mer brau-
chen, fir d’Emprisé kénne genau ze defi-
néieren a fir dann och e préliminairé Mesu-
rage ze maachen an dono och e Bezuele
vun den Emprisen, ier mer ufanken ze
bauen.

Et sinn och elo eng ganz Rei Négociatioune
geschitt iwwert de Préis, wat natierlech och
nach e Problem war. Et schéngt elo, wéi
wann en Accord kuerz virun der Dier géif
stoe mat de Propriétairen. Sou datt ech hof-
fen, datt mer virun Enn vum Joer nach den
Accord kréien an dee Projet hei, dee mer fi-
nanziell fir 2008 ageschriwwen hunn, och
kénnen 2008 ufanken.

Elo maachen ech dat do als Ausso, awer
émmer mat der Réserve, datt ech déi Ter-

rainé kréien, well ouni Terrain kénne mer dat
do net bauen.

Merci.

M. le Président.- Merci, Har Minister.
Déi nachst Fro adresséiert sech un d’Ma-
dame Minister zoustanneg fir d’national Er-
zéiung an d’Formation professionnelle,
d’Madame Delvaux. Si gétt gestallt vum ho-
norabelen Har Adam a betréfft de Stage pé-
dagogique. Har Adam, Dir hutt d’'Wuert.

- Question N°222 du 19 novembre
2007 de M. Claude Adam relative a
I’accés au stage pédagogique de
certains étudiants ou étudiantes
inscrits en troisiéme année a I’Uni-
versité du Luxembourg, adressée a
Mme la Ministre de PEducation na-
tionale et de la Formation profes-
sionnelle

M. Claude Adam (DE/ GRENG).- Har
President, Dir Dammen an Dir Haren, Ma-
dame Minister, ee vun deene ville wichtege
Punkten am Unisgesetz ass d’Méiglechkeet
vun der Validation des acquis profession-
nels. Mir mengen, datt désen Artikel an en-
ger Gesellschaft am permanente Wandel an
enger Zait, wou Formation continue a , life-
long learning® groussgeschriwwe ginn, vu
grousser Wichtegkeet ass.

Mir begréissen et och, datt méi wéi 300
Chargés de cours probéiert haten, hire Bre-
vet, fir Léierin oder Schoulmeeschter ze
ginn, op der Uni Létzebuerg wollten nohue-
len. Méi wéi 100 Leit sinn dann och elo am-
gaangen, nodeems hiren Dossier vun der
Uni akzeptéiert ginn ass, hiert drétt Joer zu
Walfer ze maachen, an zu désem drétte
Joer gehéieren och eng ganz Rei Stagen.

Mir hunn alt emol gesot kritt, datt eenzel
Léierpersoune géife refuséieren, eemoleg
Chargéen an de Stage ze huelen. Dés
Kloen a Rumeuré sinn nach duerch e re-
zente Lieserbréif an der Dagespress
verstaerkt ginn, an duerfir eis Fro un d’Ma-
dame Minister:

Ass et wierklech esou, datt et e Problem
gétt eng Stageplaz ze fanne fir verschidde
Studenten, déi am Moment am drétte Joer
op der Uni ageschriwwe sinn? A wann dat
de Fall sollt sinn, wéi grouss ass dee Pro-
blem a wéi reagéiert de Ministere de I'Edu-
cation nationale op déi Situatioun?

M. le Président .- Merci, Har Adam.
D’Madame Delvaux, zoustanneg Minis-
tesch, huet d’'Wuert.

Mme Mady Delvaux-Stehres, V-
nistre de I'Education nationale et de la For-
mation professionnelle.- Har President, ech
muss awer mengem Erstaunen Ausdrock
ginn, dass déi Fro u mech adresséiert gétt.

Et ass richteg, dass de Ministere vun der
Education nationale Demandeur war, dass
d’Uni sollt nach dat lescht Joer, wou se
d’Méiglechkeet hat, eng Ausbildung maa-
chen, fir dass Leit kéinten en Diplom vum
CEP kréien - deen alen Diplom, fir Schoul-
meeschter ze ginn -, deen dést Joer fir
d’lescht daerf ausgestallt ginn.

Et ass awer esou, dass d'Uni Létzebuerg
d’Verantwortung huet fir d’'Formatioun, an
duerfir war ech ganz iwwerrascht, wéi ech
dés Froe gestallt kritt hunn. Ech hu mech
awer an der Zwéschenzait informéiert, hunn
och wéi Dir de Lieserbréif gesinn an der Zei-
tung, dass do sollte Problemer sinn, fir dass
déi Stagiairé géifen e Patron de stage fan-
nen, well de Réglement grand-ducal vun
deem alen Diplom virgesait, dass een am
drétte Joer op d’mannst siwe Woche Stage
muss maachen. Dat ass jo déi al Zait, wou
nach alles iwwer Réglement grand-ducal
geregelt ginn ass.

D’Uni huet och aacht Woche Stage virge-
sinn. Doriwwer hunn ech mech elo infor-
méiert haut de Moien, dovunner sinn dréi
Woche Stage elo amgaang oder bal faer-
deg, an déi 140 Stagiairen, déi do am Fall
waren, sinn alleguerten énnerdaach komm.

Merci.

M. le Président.- Merci, Madame
Delvaux. Déi nachst Fro adresséiert sech un
den Har Transportminister. Se gétt gestallt
vum honorabelen Har Negri a betréfft d’Ei-
sebunnsstreck Létzebuerg-Konz-Koblenz.

- Question N°223 du 19 novembre
2007 de M. Roger Negri relative a la
décision des autorités de Rhénanie-
Palatinat sur amélioration de l’in-
frastructure ferroviaire qui relie le
Luxembourg a Coblence via Konz,
adressée a M. le Ministre des Trans-
ports

M. Roger Negri (LSAP).- Har Presi-
dent, Dir Dammen an Dir Haren, virun e
puer Wochen huet de Ministerrot vu Rhein-
land-Pfalz décidéiert, d’Eisebunnsinfra-

struktur vu Koblenz Richtung Tréier bis op
d’Grenz vu Létzebuerg zu Igel auszebauen,
an zwar deelweis zweegleiseg, notamment
och op engem ganz wichtege Punkt, ndm-
lech dem Flaschenhals, dee mer alleguerte
kennen, déi Konzer Bréck, déi net kann dé-
placéiert ginn aus Grénn vun der Topogra-
phie, engerséits well se perpendikular zu
der Musel an der Saar l&it, respektiv och zu
deenen Eisebunnsréseauen, déi do ron-
derém leien. Da mécht awer déi Zweeglei-
segkeet vun der Konzer Bréck eng nei Pers-
pektiv op och a Richtung Saarbrécken, wou
ee sech kéint virstellen, dass domadder och
de Wee géif frai gi fir eng Kéier mam ICE vu
Saarbrécken bis op Létzebuerg ze fueren.

An deem Sénn wollt ech den Transportmi-
nister, den Har Lucien Lux froen, wéi mir dat
als Létzebuerger Regierung gesinn, sou-
wuel vum technesche wéi och vum finan-
ziellen Aspekt hier.

Ech soen lech Merci.

M. le Président.- Merci, Har Negri.
Den Har Transportminister huet d’'Wuert.

M. Lucien Lux, Ministre des Trans-
ports.- Har President, Dir Dammen an Dir
Haren, Iéif Kolleeginnen a Kolleegen, ech
mengen, d’Bedeitung vun der Streck op
Tréier respektiv op Koblenz ass fir Létze-
buerg grouss, net némmen am Beraich vu
senger Bedeitung am Transfrontalier, wou
mer wéssen, dass dach awer vill Dausende
Frontalieren all Dag aus dar Géigend hei op
Létzebuerg kommen, mé natierlech och am
Beraich vun dem internationalen Uschloss,
deen dat kéint hunn un dat daitscht Netz.

Dir wésst, dass mer grouss Efforté€ gemaach
hunn, déi elo zu engem Deel ofgeschloss
sinn op franséischer Séait mat dem TGV. Den
Ufank vun den Aarbechten do op Strooss-
buerg ass vun der Regierung och virgesinn,
fir d'nachst oder d’iwwernachst Joer ze dé-
marréieren.

Dir wésst, dass mer op der belscher Sait
nach grouss Schwieregkeeten hu fir zu en-
ger gudder Léisung ze kommen. An duerfir
hu mer eis séit zwee, drai Joer verstéerkt
dru gi mat der Diskussioun souwuel mat
den Autoritéite vu Berlin wéi och vu Mainz
an och vu Saarbrécken, fir eng Léisung
erbaizeféieren am Zesummenhang mat dar
doter Streck.

Ech géif als Konklusioun emol direkt soen,
dass dat, wat elo um Désch l&it, no der Kos-
tennutzenrechnung, déi d’DB gemaach
huet, éischter eng kleng Léisung ass. Et ass
net déi grouss Léisung, déi ee sech hatt
ké&nnen erwaarden.

Si gétt dofir awer och de Létzebuerger Stat
méi bélleg, well et ganz kloer ass, datt fir déi
Léisung, déi elo um Désch lait - d’Variant
2A3, fir am Jargon vun der DB ze bleiwen -,
dat eng si waert, wou de Létzebuerger Stat
naischt waert baileeén, och net gefrot gétt
fir eppes baizeleeén. Eng Solutioun, déi an
déi zéng Millioune wéert kaschten a vu Ber-
lin gedroe gétt, dofir awer eng Rei vu Ver-
besserungen och huet - ech mengen Dir
hutt se schonn zum Deel genannt -, an der
Fahrtzait eng Verbesserung wéert mat sech
brénge vu siwe Minutten. De CoUt wéert,
wéi gesot, bei zéng Millioune leien. Gere-
chent gétt, datt dat bis 2012 ka faerdeg
sinn. An ech mengen, datt déi Léisung do
jiddefalls besser ass ass wéi guer keng Ver-
besserungen.

Deementspriechend hunn ech och mengem
Homolog zu Mainz gesot, datt mer natier-
lech déi do Léisung léiwer hu wéi guer
keng. Si additionnéiert sech op jidde Fall an
déi iwwer 30 Milliounen Euro, déi de Létze-
buerger Stat schonn investéiert huet an déi
Streck dohinner. Ech menge mir hunn also
eisen Deel an der Moderniséierung vun dar
Streck do scho gemaach.

Mir hunn deemools, fir ze kucke weiderze-
kommen, jo och an Aussiicht gestallt, fir eng
finanziell Bedeelegung un deem Projet ze
leeschten, awer némmen dann, wann et eng
total Zweegleisegkeet gi war. E Projet, deen
allerdéngs bei 40 Millioune gewiescht war,
deen net zréckbehale ginn ass vun der DB,
an an Daitschland ass et d’'DB, déi de Mi-
nisteren dohinnerleet wat se ze denken an
ze décidéieren hunn, fir et op Létzebuer-
gesch riichteraus ze soen.

Deementspriechend ass dat, wat d’'DB do-
hinnergeluecht huet, och praktesch déi poli-
tesch Décisioun, déi Berlin a Mainz elo arré-
téiert hunn an déi natierlech eis Ennerstét-
zung fénnt, och wa mer eis gewénscht hat-
ten, datt ee méi wait hatt kénne goen, an
datt een och eng Diskussioun hatt kénne
féieren da glaichzaiteg iwwer e Betribskon-
zept, wat och besser gewiescht war weéi dat
wat mer haut a Form vun Takt a vun Attrakti-
vitéit vun deene Relatiounen do hunn.

Et ass richteg gesot ginn, datt déi Solutioun
hei eis och d'Geleeénheet gétt fir ze disku-
téieren iwwert déi Méiglechkeet, déi Variant

déi dote Streck op Mé&erzeg respektiv Saar-
brécken méi genau ze studéieren. Dir
weésst, datt mer glaichzaiteg mat de saarlan-
neschen Autoritéiten ofgemaach hunn, eng
Variant Neibaustreck Létzebuerg-Méaerzeg
direkt ze kucken.

Allerdéngs ass dat wierklech Zukunfts-
musek, dat muss ee wéssen, wann ee
weess wat d'DB erwaart vu Clienten, déi se
op esou enger Streck hu missten. Ech waert
den nachsten Donneschdeg méai saarlén-
neschen Homolog, den Har Rippel, gesinn,
fir an deem Zesummenhang dann déi Déci-
siounen, déi zu Mainz geholl sinn, och ze
verbanne mat der Diskussioun iwwer eng
Variant iwwert déi do Streck op Saarbré-
cken.

M. le Président.- Merci, Har Minister.
Déi nachst Fro ass déi vum honorabelen
Har Meisch. Si adresséiert sech un den Aar-
bechtsminister a betréfft nei Aarbechts-
plazen um Site Eurohub Sud.

- Question N°224 du 20 novembre
2007 de M. Claude Meisch relative
aux emplois créés a moyen terme
sur le site Eurohub Sud (ancien site
de la WSA), adressée a M. le Minis-
tre du Travail et de PEmploi

M. Claude Meisch (DP).- Merci, Har
President, Dir Dammen an Dir Haren, de
Wirtschaftsminister konnt virun e puer Wo-
chen zwee Projete presentéieren am Logis-
tikberaich, déi sech jo bekanntlecherweis
um fréiere Site vun der WSA am Raum Bee-
tebuerg-Diddeleng implantéiere sollen, do
ronn 1.000 Aarbechtsplaze schafe sollen,
1.000 Aarbechtsplazen an deene ganz én-
nerschiddleche Qualifikatiounen.

Meng Fro riicht sech awer net un de Wirt-
schaftsminister, mé& éischter un den Aar-
bechtsminister, well ech wollt froen, ob den
Aarbechtsminister sech schonn informéiert
huet bei sengem Kolleeg Wirtschaftsminis-
ter wat fir eng Qualifikatiounen do erfuerdert
sinn, fir duerno ze kucke mat der Adminis-
tration de I'Emploi, ob mer effektiv déi Quali-
fikatiounen do hei um Létzebuerger Aar-
bechtsmaart fannen, fir ze probéieren, datt
esou wait wéi méiglech Leit, déi hei am
Land wunnen an op der Sich no enger Aar-
becht sinn, och herno eng vun deenen
1.000 Aarbechtsplazen do occupéiere kén-
nen.

Falls dat esou sollt si wollt ech froe wat fir
eng Qualifikatiounen do da wierklech an
deene groussen Zuelen noutwendeg sinn
an eben och kucken, ob déi da momentan
ageschriwwe sinn. Sollt dat namlech net
esou sinn, da war meng Propositioun - an
ech wollt de Minister froen, ob hie sech och
dohingehend scho Gedanke gemaach
huet -, fir mat deene concernéierten Entre-
prisen ze kucke konkret Formatiounen och
mat Zait unzebidden, fir wierklech de Leit,
déi hei op der Sich sinn no enger Aarbecht,
d'Geleeénheet ze ginn iwwer eng Forma-
tioun herno sech selwer d’'Capacitéit kén-
nen ze erschaffen, fir eng vun deene ge-
schafenen Aarbechtsplazen do unzehue-
len.

Ech soen lech Merci.

M. le Président.- Merci, Har Meisch.
Den Har Aarbechtsminister Francois Biltgen
huet d’'Wuert.

M. Francois Biltgen, Minisire du
Travail et de 'Emploi.- Merci, Har President.
Dat ass eng Fro, déi den Aarbechtsminister
émmer beschaftegt, fir ze kucken, soubal
nei Aarbechtsplaze kreéiert ginn, och - awer
net némmen - Leit op déi Plazen ze kréien,
déi beim Aarbechtsamt ageschriwwe sinn.
Dofir hunn de Wirtschaftsminister an den
Aarbechtsminister do déi lescht Zait hir
Kontakter intensifiéiert a mir sinn amgaan-
gen nei Systemer opzebauen.

Ee System, dee mer hunn, dat ass deen,
datt soubal en Dossier an der SNCI ass,
wou ee méi weess, deen och direkt un den
Aarbechtsminister kénnt an deen direkt mat
der ADEM dann och kuckt fir d’'Betriber ze
démarchéieren.

An deem heite Fall ass et esou, datt mer
nach keng - fir op déi éischt Fro awer ze ant-
weren - Profiller hunn, well och de Wirt-
schaftsministére d’Profiller net kennt. Wat de
Wirtschaftsministere elo gemaach huet, dat
ass e Prinzipienaccord, wat kénnt. D’Pro-

filler musse mer gewuer ginn, an do schwat-
zen ech net némmen als Aarbechtsminister,
ech schwatzen och fir de Rescht vun der
Regierung, well ech dovunner ausginn, datt
zum Deel net qualifizéiert Posté kommen,
an dat si jo déi wou mer da virun allem
musse kucken, iwwert d’Aarbechtsamt For-
matiounen unzebidden.

Dat Zweet ass dat, datt mer awer doud-
sécher och do méi qualifizéiert Posté kréien.
Dofir huet jo d’'Schoul schonn de Logistiker
kreéiert. Eng Fro, déi ech mer stellen als
Héichschoulminister, ma dat kénnen ném-
men d’'Betriber mer soen, d'Wirtschaft:
Muss ee vldicht zum Beispill e BTS an dee-
nen Doméane maachen oder net? Dat si
Froen, déi mer amgaange sinn ze diskutéie-
ren.

Soubal mer also méi wéssen, wat do ge-
schaf gétt, mengen ech, ass emol dat
Eischt, datt op de Schoule Saache méi uge-
buede ginn, souwuel am Secondaire wéi
natierlech och fir d’Héichschoul, an do den-
ken ech virun allem u BTSen.

Dat Zweet ass, datt mer selbstverstandlech
émmer och kucke Leit émzeschoulen,
woubé&i émmer de Problem ass, deen een
huet am Aarbechtsamt; et muss een och
wésse weini déi Plazen opginn. Wann déi
Plazen eréischt a fénnef Joer opginn, dann
ass et schwiereg elo haut Leit ze schoulen
an ze soen: Elo waart bis a fénnef Joer bis
dass de do eng Plaz fénns. Dat ass eng
Saach, déi een émmer kucke muss.

Mir wéllen dat, de Wirtschaftsminister an
den Aarbechtsminister, nach intensifiéieren
an deem Sénn, datt mer eis eens gi si fire
Consultant anzestellen iwwert de Fonds
pour '’Emploi. Dat heescht den Aarbechts-
minister géif e Consultant astellen, wéi mer
der vill hu beim Aarbechtsamt, deen awer
beim Wirtschaftsministere ugesiedelt war an
deen zwou Zorte vun Aufgaben hatt:

Dat Eischt ass d’Betriber ze démarchéieren,
fir eis Politique de maintien dans I'emploi ze
erklaren, fir ze soen: Hei lauschtert, wann
der Schwieregkeeten hutt, do kénnt der och
gehollef kréien. Amplaz datt der Plans so-
ciaux “secs" maacht, hutt der aner Méig-
lechkeeten.

Dat Zweet, wat mer am Kapp hunn, dat ass
ebe just dat doten, datt soubal de Wirt-
schaftministere déi éischt Iddi huet vun en-
gem neie Betrib, dee komme wéllt, datt
dann dee Consultant och scho géif aktiv gi
fir ze démarchéieren an da seng Erkenntnis-
ser net némmen - soen ech awer dés Kéier
hei - un d’Aarbechtsamt weiderzeginn, ma
effektiv un de Rescht vun der Regierung
weiderzeginn, well ech mengen, datt och
émmer d’'Schoul sech soll a muss dorobber
astellen.

Ech mengen domadder hatt ech d’Froen all
beantwert.

M. le Président.- Merci, Har Minister.
Déi nachst Fro adresséiert sech un den Har
Emweltminister. Si gétt gestallt vum honora-
belen Har Negri a betréfft de genmodifi-
zéierte Mais.

- Question N°225 du 19 novembre
2007 de M. Roger Negri relative a la
proposition que le Commissaire eu-
ropéen Stavros Dimas a soumise a
ses collegues de la Commission de
refuser l'autorisation de mise en
culture en Europe de deux variétés
de mais génétiquement modifiés
développés par les firmes Syngenta
et Pioneer/Dow (Bt11 et 1507),
adressée a M. le Ministre de ’Envi-
ronnement

M. Roger Negri (LSAP).- Har Presi-
dent, Dir Dammen an Dir Haren, de leschte
25. Oktober huet den Emweltkommisséar
Stavros Dimas der EU-Kommissioun propo-
séiert zwou genmanipuléiert Maiszorten net
zouzeloossen, an zwar vun de Firmae Syn-
genta a Pioneer/Dow mat de Marke Bt11 a
1507. Dés genmanipuléiert Maiszorte résis-
téieren den Herbiciden a produzéiere Ba-
zillen a sinn deemno géfteg, sinn toxesch.

Et ass elo fir d’éischt, datt dés Situatioun
sech an der EU gestallt huet. Bis elo ass
eng Maiszort genehmegt gewiescht an der
Européescher Unioun vun der Firma Mon-
santo, MON 810, déi bis elo konnt kultivéiert
ginn. Dar hir Genehmegung ass awer de
16. Oktober vun désem Joer ausgelaf. Bis

elo hunn Déitschland, Frankréich, Ungarn,
Eistraich, Griichenland a Polen sech géint
dés Genehmegungen ausgeschwat, sinn
also do dergéint; wat mer positiv fannen. An
deem Sénn wollt ech och d’Positioun vun
der Létzebuerger Regierung wéssen.

Merci fir Ar Antwert.

M. le Président.- Merci, Har Negri.
Den Har Minister Lux huet d'Wuert.

M. Lucien Lux, Ministre de I'Environ-
nement.- Har President, dee Virgang vun
der Positioun, déi de Kommisséar Dimas
ageholl huet an Zesummenhang mat dee-
nen OGMen, ass schonn en éischten an ee-
molege Virgang.

Ech géif och direkt hei soen, dass mer kloer
an daitlech hannert dem Kommissar stinn
an dar Positioun, déi hien ageholl huet.
Dass hien et net einfach waert kréien déi
Positioun do am College vun de Kommissa-
ren duerchzesetzen an eng Majoritéit dofir
ze kréien, dat ass vldicht unzehuelen. Jid-
defalls d’'Diskussiounen hannert de Kulisse
si relativ hefteg amgaange gefouert ze ginn.
Mir hunn och zu Bréissel kloer an daitlech
gemaach - iwwregens sait laanger Zait -,
dass mer de Kommisséar an deene Froen do
énnerstétzen. Hei ass fir d'éischte Kéier,
dass hie proposéiert déi Autorisatioun do ze
refuséieren, obscho vun der FSA eng posi-
tiv Begutachtung souwuel zum Bt11 wéi
dem 1507 virlait. An ech mengen, och dat
ass jo d’Eemolegkeet am Virgang, déi mer
hei feststellen.

Ech wéll soen, dass et eis och schéngt wéi
wann d’Evaluatioun, virun allem d’Laang-
zditevaluatioun vun deenen zwou OGM-
Zorten eis ongentgend schéngt ze sinn,
grad weéi mer och mengen, dass de Prin-
cipe de précaution, dee mer an all deene
Joren zu Bréissel an den Enceintes vun de
jeeweilege Conseilé verteidegt hunn, hei
misst spillen.

Ech mengen, et geet bei deenen zwee
OGMen. Et muss ee jo soen, dass de Mais
Bt11 scho sait 2004 eng Autorisatioun huet
fir d’Commercialiséierung, an dass et hei
och ém d’Kultur vun deem OGM geet, an op
dar anerer Sait d’Propositioun interessant
ass, well d’Demande vu Frankréaich kénnt,
déi awer gléaichzaiteg amgaange sinn an
nach dése Mount wéllen eng Clause de
sauvegarde deponéieren zum MON 810, a
gléaichzaiteg och beim Grenelle de I'environ-
nement e Moratoire décidéiert hunn. Dat
ass e béssi schwiereg ze verstoen. Et ass e
béssen d’lronie vun der Geschicht, dass dat
doten alles matenee geschitt.

Jiddefalls ass et esou, dass och beim MON
810 eis Positioun an de Conseilen all Kéiers
eng negativ war. Leider Gottes war
d’leschte Kéier bei der Demande vun der
Kommissioun, fir déi Interdictioun vun Eis-
tréich opzehiewen, keng qualifizéiert Majori-
téit do, fir der Kommissioun déi Méiglech-
keet vun der Interdictioun entgéintzehalen.
Ech mengen, et bleift dann dobai, dass dee
leschte Succes - wat ee ka soen -, dee mer
haten, am Juni 2005 war énner L&tzebuer-
gescher Présidence, wou sait Laangem
géint d’Demande vun der Interdictioun, déi
ausgestallt ginn ass an aacht OGMs-Zorten,
eng qualifizéiert Majoritéit do war an do-
duerch d’Kommissioun blockéiert war. Dat
wéaert dés Kéier net de Fall si beim MON
810, esou dass d’Kommissioun am Rahme
vun der Procédure de comitologie hir Déci-
sioun elo waert huelen. Wéi déi ausgesi
wéert, kann ee sech ongeféier virstellen.

Mé& ech mengen, souwuel an dar Fro: Wat
ass eis Positioun vis-a-vis vum Kommissar
Stavros Dimas? Kloer Ennerstétzung. An
der Fro vum MON 810 bleift et fir Létze-
buerg bei enger negativer Attitid.

M. le Président.- Merci, Har Minister.
Da kénnt d’Fro vum honorabelen Har Huss
un de Gesondheetsminister betreffend
d’Quecksélweramalgam.

- Question N°226 du 20 novembre
2007 de M. Jean Huss relative aux
suites a donner au niveau européen
a Pappel de Luxembourg pour P’in-
terdiction des amalgames dentaires
au mercure, signé le 10 novembre
2007, adressée a M. le Ministre de
la Santé et de la Sécurité sociale

M. Jean Huss (DE/ GRENG).- Har
President, Dir Dammen an Dir Haren, Har
Minister, viru ronn aacht Deeg hat d’eu-
ropéesch Akademie fir Emweltmedezin ze-
summe mat Akut hei zu Létzebuerg e wés-
senschaftlechte Kongress organiséiert, dee
jo och énnert dem Patronage vun lech, Har
Minister, stoung.

Op deem Kongress hu Wéssenschaftler, déi
vun enger ganzer Rétsch Universitéite
komm sinn - vu Stockholm, vu Prag, vu Frei-
burg, vu Lexington am Kentucky an den
USA an esou virun -, drop higewisen, datt

d’Quecksélwer, wat bekannt ass als dat ge-

féierlechste Schwéiermetall, zelltoxesch
wier, datt et zu Stoffwiesselstéierunge kéint
féieren, zu neurologeschen an neuropsy-
chiatresche Stéierungen, zu immunologe-
schen, virun allem autoimmune Stéierun-
gen, zu hormonelle Schwieregkeeten a
virun allem och zu Problemer wahrend der
Schwangerschaft, och fir déi neurologesch
Entwécklung vum Embryo a vum Fotus.

Dorobber hin ass en internationalen Appel
vun deene Weéssenschaftler verabschiet
ginn, deen an der Zwéschenzait an 22
Sprooche weltwait zirkuléiert, fir datt et zu
engem Verbuet vum Quecksélwer, och am
Amalgam, soll kommen. Dat Ganzt geschitt
am Kader vun enger Strategie engersaits
vun der UNO - vun der UNEP, dat heescht
vum Emweltprogramm vun de Vereenten
Natiounen -, a vun enger Strategie vun der
européescher Kommissioun - der ,mercury
strategy” - aus dem Joer 2005, wou gekuckt
gétt wat déi verschidde Quecksélwerquelle
sinn, déi eis Emwelt engersaits an och eis
Chalne alimentaire belaaschten, an do-
duerch indirekt och eis Gesondheet be-
laaschten.

Do si beispillsweis scho virun der Summer-
vakanz Thermometere mat Quecksélwer
dra verbuede ginn. Och aner Miessinstru-
menter wéi Barometeren an esou viru solle
verbuede ginn. Et wier am Fong eng Farce
oder e Witz wann dee Quecksélwer, deen
dann am Mondberdich wier, deen eenzege
wier, iwwert deen nach net géif geschwat
ginn, well et noweislech dee problemate-
schsten ass, well en um Ménsch direkt drun
ass an direkt ageotemt gétt an et doduerch
zu gesondheetleche Schied ka féieren.

An deem Kontext meng Fro, Har Minister,
well ee Land eleng dat net ka verbidden.
Schweden hat dat probéiert. Dat ass net
gaang, well am européaesche Binnenmarché
ee Land eleng dat net ka maachen. Ma
Schweden huet den Antrag erabruecht bei
der europaescher Kommissioun fir euro-
pawait d'‘Quecksélwer ze verbidden. Eis Fro
un lech ass déi, awéiwéit Der um europa-
eschen Niveau bereet sidd lech anzeset-
zen, fir an d’Richtung ze goe vu méi fort-
schréttleche Lé&nner, déi wéllen de
Quecksélwer - och am Amalgam-Beraich! -
verbidden.

Merci.

M. le Président.- Merci, Har Huss.
Den Har Gesondheetsminister huet d’'Wuert.

M. Mars Di Bartolomeo, Ministre de
la Santé et de la Sécurité sociale.- Har Pre-
sident, Dir Dammen an Dir Haren, ech ka
bestategen, dass dee leschte Weekend e
ganz interessanten an e ganz stimuléie-
rende Kongress zu déar doter Thematik statt-
fonnt huet. Fir mech war dat eng Geleeén-
heet am Meenungsbildungsprozess virun-
zekommen. Mir waarden am Moment op e
wéssenschaftlechen Avis, deen d’'Kommis-
sioun bestallt huet an deem doten Zesum-
menhang. Et ass net d'DG-SANCO, déi
sech dermat befaasst, méa et ass déi fir Lie-
wensmeéttelsécherheet zoustanneg Direc-
tion générale, déi sech domat befaasst.

Op déi konket Fro vum Har Huss, wéi mir eis
an déar doter Fro wéerten artikuléieren, wéert
et hien net wonneren, dass mir eis op d’'Sait
vun deene stellen, déi dem Précautiouns-
prinzip Virrang ginn. Mir wéerten also um
europdesche Plang déi doten Diskussioun
aktiv begleeden, wuelwéssend dass et eng
Diskussioun ass, déi ganz staark polari-
séiert, wuelwéssend och dass et net esou
ass, dass d’Alternativen zu den Amalgamen
an den Zann némme géifen aus Substanze
bestoen, déi net kontroverséiert wéren. Et
muss een also der wéssenschaftlecher Dis-
kussioun hir Plaz loossen. Wéi gesot, Dir
fannt eis, grad wéi an dar Diskussioun, wou
de Lucien Lux virdrun derzou Stellung be-
zunn huet, op der Sait vun deene Lanner,
déi ganz virsiichteg sinn a sech nom Intérét
vum Patient riichten.

Merci.
Une voix.- Trés bien.

M. le Président.- Merci, Har Minister.
Déi nachst Fro adresséiert sech un den Har
Landwirtschaftsminister Fernand Boden a
gétt gestallt vum Har Goerens iwwert d'Aus-
féierung vum neien Agrargesetz.

- Question N°227 du 19 novembre
2007 de M. Charles Goerens relative
aux modalités d’exécution de la
nouvelle loi agraire, adressée a M.
le Ministre de ’Agriculture, de la Vi-
ticulture et du Développement rural

M. Charles Goerens (DP).- Har Pre-
sident, Dir Dammen an Dir Haren, mir sinn
de Moment amgaangen an der Agrarkom-
missioun dat sougenannt neit Agrargesetz,
de Pojet 5762, ze diskutéieren. Mir kommen

och relativ gutt viru mat deenen Diskussiou-
nen. Mir wéssen awer och, datt mer eréischt
richteg Kenntnis hunn, wat den Impakt ass
vun esou engem Gesetz, wa mer d'Ausféie-
rungsbestémmungen alleguer kennen. Déi
si jo och méttlerweil a Form vun engem
Avant-projet de réglement grand-ducal be-
kannt. Déi ginn Ulass zu ganz vill Diskus-
siounen an zu ganz décke Reserven - fir
emol dat mannst ze soen - aus der Richtung
vun de Bauereverbann.

Meng Fro un de Minister ass déi: Dat, wat
hien zréckbehalen huet an deem propo-
séierte Projet de reglement grand-ducal,
ass dat de Maximum vun deem, zu deem
Bréissel eis autoriséiert, oder si mer do
drénner bliwwen? Wa mer drénner bliwwe
wieren, wéisst ech gér wat fir eng Beweg-
grénn de Minister huet, fir net de Maximum
auszeschaffen?

Ech wollt och froen, fir eis d’Aarbecht ze er-
liichteren, ob et méiglech wier fir do eng
Juxtapositioun ze kréie mat den Ofwei-
chunge vun den Taux-d’'aidé bei deem ale
Gesetz, Ofweichungen och vun den alen
Einheitswéerter, a mat wat fir enger Begrén-
nung.

Merci.

M. le Président.- Merci, Har Goe-
rens. Dann huet den Har Fernand Boden,
Landwirtschaftsminister, d’'Wuert.

M. Fernand Boden, Ministre de
I’Agriculture, de la Viticulture et du Dévelop-
pement rural.- Har President, Dir Dammen
an Dir Haren, dat neit Agrargesetz a seng
Ausféierungsbestémmunge brénge fir de
Stat an d’Europ&esch Kommissioun insge-
samt, eise Berechnungen no, eng Ausgab
vu 415 Millioune fir den Zaitraum 2007 bis
2013. Dat sinn iwwer 100 Millioune méi wéi
fir den Zaitpunkt 2000 bis 2006. Dat
heescht, et gétt net hei gespuert, et gétt net
méi streng gehandelt, ma et ginn iwwer 100
Millioune méi an d’Agrarpolitik investéiert
iwwert d’Agrargesetz a seng Reglementer
an deenen né&chste siwe Joer. Vun deene
415 Milliounen, leet d’Europaesch Kommis-
sioun 90 Millioune bai, an 325 Millioune
kommen also vum Létzebuerger Stat.

Et gétt net némmen een Ausféierungsregle-
ment, ma& et gétt op d’'mannst fénnef wichte-
ger, déi musse geholl ginn. Zwee leien der
d’ailleurs vir: Dat ass d’Reglement iwwert
d’Investitiounen an et ass d’Reglement iw-
wert d’Stderkung vum landleche Raum.
Dann daerf een net aner ganz wichteg Re-
glementer vergiessen iwwert d’Indemnité
compensatoire, d’Ausglaichszoulag, wou
mer géint eng ganz staark Oppositioun vun
der Kommissioun dat baibehalen hunn, wat
mer haten. Dat mécht 15 Milliounen Euro
pro Joer fir d’Landwirtschaft aus.

Et déerf een d’Agrarémweltmoossnamen
net vergiessen, datt mer d’Landschaftsflee-
geprime hunn, speziell Programmer fir
d’Emwelt, d’Biolandwirtschaft an och fir
d’Biodiversitéit ze staerken. All déi Mooss-
name si staark ausgebaut ginn. Dat mécht
17 Milliounen Euro pro Joer fir d’Landwirt-
schaft aus.

Dobai kénnt e Reglement iwwert d’Bero-
dung an d'Vulgarisatioun, déi staark ausge-
baut gi sinn. Et ass also villes verbessert,
nei an anescht gemaach ginn.

Dat Reglement, wat elo ugesprach ginn ass,
tréfft op eenzel Réserven, déi awer och
nuancéiert sinn - dat wéll ech awer soen. Et
ass net jiddfereen, dee seet, et wier alles
schlecht; et gétt och Leit, déi appréciéieren,
dass et guer net esou schlecht ass an dass
d’Regierung duerch hiert Agrargesetz an
d’Reglementer weist, dass se hannert der
Landwirtschaft steet.

(Interruption)

Wat d’Investitiounen ubelaangt, wéll ech
soen, datt mer de Plaffong ofgeschaf hunn.
D'Betriber gi méi grouss. Dat ass e wesent-
leche Fortschrétt fir all déi grouss Betriber,
déi vill investéiere mussen. Déi hu jo virdrun
e groussen Deel vun den Investitiounen aus
der eegener Tasch bezuelt an 0% kritt. Déi
kréien also e wesentleche Virdeel par rap-
port zu deem, wat virdrun de Fall war, an dat
wéert och ganz sécher Geld kaschten.

Da sinn effektiv déi normal Plaffongen ém
5% erofgesat ginn. M& awer net fir déi Jonk!
Déi kréien 10% dobéai bei de Gebaier; se
kréie 5% dobai bei de Maschinnen. Wann
ech also elo den Taux kucke bei Gebaier, da
kritt e Jonke souguer 65% Baihéllef fir Inves-
titiounen a Gebaier a gewéssene Beréicher:
Emweltschutz, Qualitéit, Liewensméttelsé-
cherheet, Hygiene a bien-&tre animal, do
waren et normal 55%, plus déi 10%, déi
dobaikommen, da sinn et 65%. Et gétt 60%
Baihéllef am Beraich vun der Bioenergie.

Dat sinn Tauxen, géif ech soen, vun deenen
déi aner Secteuren an och déi aner Lanner
ronderém eis némme kénnen dreemen -



loosse mer dat emol ganz offen eng Kéier
soen. Also, mir wélle schonn der Landwirt-
schaft esou staark wéi méiglech héllefen a
se encouragéieren, weider ze investéieren.

Am Berdich vun de Maschinne gi jo
gewésse Kritike gemaach. Och do wéll ech
soen, datt et am Berdich vun de Maschin-
nen an der Belsch 0% gétt. A Frankraich
och 0%. A Rheinland-Pfalz waren et virdrun
10%. Ech weess net, wat se elo maachen,
ma ganz sécher net dat, wat mer hei am
Land maachen. Dat heescht, mer ginn do
wait iwwert dat wat am Ausland de Fall ass.

Aus enger Rei vu Grénn hu mer e puer Ma-
schinnen ewechgeholl a gewéssen Tauxen
erofgesat:

Eischtens emol seet d’Kommissioun, en ein-
fache Remplacement daerf net méi subven-
tionéiert ginn. Dat heescht, Maschinnen, déi
ewechfalen an ersat ginn, dat ass en ein-
fache Remplacement ouni grouss Moderni-
satioun. Dat daerfe mer net méi subventio-
néieren.

Zweetens hu mer gesot, alles wat manner
wéi 2.000 Euro kascht bei de Maschinnen,
subventionéiere mer och net méi.

An dréttens gétt et och eng Rei vun ekono-
meschen lwwerleeungen. Mir hunn hei am
Land - dat ass oncontestéiert - en iwwer-
driwwe grousse Maschinnefuhrpark. Dat
bréngt ganz héich Fixkaschte mat sech. Do
si mer ganz schlecht par rapport zu deenen
anere Lanner.

Huele mer zum Beispill Bayern. Bayern war
eent vun de wéinegen daitsche Bundeslan-
der, déi och esou Béihéllefen haten. Déi hu
se am Accord mat der Landwirtschaft, am
Accord mam Beruff, ofgeschaaft! Mat dem
Resultat, datt d’Resultater vun de Betriber
besser sinn. Si sinn zefridden domadder!
Woufir? Si investéiere vill méi rationell an hir
Maschinnen. An et muss een och soen, datt
iwwerdriwwe Subventiounen och d’Praisser
vun de Maschinnen an d’Luucht dreiwen.
Och dat ass e Problem, dee mer hei zu Lét-
zebuerg kenne geléiert hunn.

Ech wéll soen, dass mer iwwer gewé&ssen
Einheitswaerter an och iwwer gewésse Ma-
schinne k&nne mateneen diskutéieren. Et
ass jo e Reglement, zu deem d’Chambre
d’Agriculture en Avis soll ginn. Da muss ee
kucken, ob vldicht net eng Maschinn, déi
mer ewechgelooss hunn, an dee Kader falt,
deen ech elo kuerz skizzéiert hunn.

Méa insgesamt wéll ech awer soen, datt dat
Agrargesetz awer ganz positiv Akzenter
setzt a wait iwwert dat erausgeet, wat am
Ausland de Fall ass. Ech mengen, d’'Ge-
werkschafte spillen hir Roll a wélle méi ver-
laangen. Dat ass berechtegt, dat huele mer
och zur Kenntnis, mer diskutéieren och mat
hinnen doriwwer, méa et muss een awer ku-
cken an och festhalen, datt mer awer iwwer
100 Millioune bereet si méi auszegi wéi an
deem Agrargesetz virdrun, an dat an enger
Zait, déi méi schwiereg ass, wéi dat an dar
Za&it virdrun de Fall war.

(Interruption)

M. le Président.- Merci, Har Minister.
Lescht Fro ass déi vum honorabelen Har
Bettel an déi adresséiert sech un den Héar
Innenminister. Har Bettel, Dir hutt d’'Wuert.

(Interruptions)

Lauschtert emol, Har Mehlen an Har Boden,
maacht dat an engem private Gespréich
aus. Den Har Bettel huet elo d’'Wuert.

- Question N°228 du 20 novembre
2007 de M. Xavier Bettel relative
aux nominations du personnel en-
seignant au niveau des communes,
adressée a M. le Ministre de P’Inté-
rieur et de PAménagement du Terri-
toire

M. Xavier Bettel (DP).- Har Presi-
dent, ech wollt eng Fro stellen iwwert d’In-
terpretatioun vum neie Gesetz iwwert d’No-
minatioune vum Personal an de Gemengen.
Et steet elo ndmlech am Text, dass d’'Pre-
sentatioun vun de Kandidaten an d’'Dési-
gnatioun a huis clos stattfannen. D’Fro stellt
sech jo awer bei der Nominatioun vu Kandi-
daten - énner anerem beim Schoulpersonal,
awer net némmen -, dass déi jo awer per
Vote secret gestémmt ginn.

Do gétt et eng Fro, déi sech stelle kann. Ver-
schidde Gemenge wéssen net, wéi een dat
soll interpretéieren, ob een elo a huis clos
kann e Vote a main levée maachen, ausser
zum Beispill e Conseiller géif e Vote secret
froen, oder ob ee muss e Vote secret écrit
maachen, well et schonn a huis clos ass,
dann automatesch och secret ass.

Dat heescht, Har President, ech wollt dem
Har Minister d’Fro stellen, ob an der Ge-
meng bei all Plaz e Vote secret papier muss
gemaach ginn, oder ob e Vote a main levée
duergeet, well déi Sitzung souwisou a huis
clos ass.

A wann d’Regel wér, datt et a main levée
wier, wann e Conseiller géif froen, ob een
dat da par vote secret kéint maachen, dann
och de Conseil sech misst dorun halen, ob
dat net eng Richtung wier op jidde Fall, déi
ganz vill Gemenge géif arrangéieren.

M. le Président.- Merci, Har Bettel.
Den Har Innenminister Jean-Marie Halsdorf
huet d’'Wuert.

M. Jean-Marie Halsdorf, Vinistre
de I'Intérieur et de '’Amenagement du Terri-
toire.- Har President, Dir Dammen an Dir
Haren, déi Fro, déi den Har Bettel hei
opweérft, déi betréfft den Artikel 19 Alinea 3,
wou da gesot gétt, wéi eng Décisiounen a
huis clos geholl ginn an de Gemengen. Do
gétt geschwat vu Presentatioune vu Kandi-
daten, Nominatiounen op Posten, Promo-
tiounen, Demissiounen an Disziplinarstro-
fen, déi mussen all a huis clos geholl ginn.
Mé& deen Artikel muss een zesumme mam
Artikel 32 liesen. An am Artikel 32 steet,
dass musse Voté geholl gi par bulletins non
signés. Bulletins non signés heescht also,
dass ee muss e Vote secret maachen, an do
gétt sech beruff op d’Nominatiounen an
d’Propositioune  vu Kandidaten. Dat
heescht, d’Nominations provisoires an défi-
nitives an och d’Propositioune vu Kandidate
musse mat engem Vote secret geholl ginn.

All déi aner Saachen, déi nach bleiwen, dat
hescht d’Promotioune vu Leit, Demissiou-
nen oder Disziplinarstrofen, déi musse sou-
guer ouni Vote secret geholl ginn. Dat ass
dat Zweet.

Dat Drétt ass: Wann et och e Huis clos ass a
wann et och e Vote secret ass, kann een
awer seng Meenung soen. Et daerf ee just
net soen, wat ee stémmt, ma et kann een
awer d’'Saach offentlech diskutéieren. Mir
hunn dat Ganzt a huis clos gemaach, fir
d’Diskretioun ze halen, well et net gutt ass
wann op der Place publique privat Situatiou-
nen diskutéiert ginn.

Duerfir mengen ech, d’Situatioun war an
deem Sénn kloer. Mer haten och eng Circu-
laire un d’'Gemenge gemaach den 13.
Méerz 2007 - mengen ech, wann ech dat
richteg nogekuckt hunn -, wou déi Saachen
am Detail drastinn.

Et ass komplex, Dir hutt Recht, ma d’'Situa-
tioun ass awer kloer.

Merci.

M. le Président.- Merci, Har Minister.
Domadder si mer um Enn vun désem Punkt
vun eisem Ordre du jour ukomm. Mir kom-
men elo zur Deklaratioun vum Har Aussemi-
nister iwwert de Friddensprozess am Noen
Osten an iwwert de Kosovo, dést no der Ré-
unioun vum Conseil «Affaires générales et
Relations extérieures». Uschléissend bezitt
d’Chamber Positioun dozou.

D’Presidentekonferenz hat virgeschloen, fir
dem Har Ausseminister zéng Minutten zou-
zegestoen. Hie freet awer eng Véierelstonn.

Ass d’Chamber mat dar Demande vum Héar
Ausseminister d’accord?

(Assentiment)
Dann ass et esou décidéiert.
Den Har Ausseminister huet d’'Wuert.

5. Déclaration de M. Jean As-
selborn, Vice-Premier Minis-
tre, Ministre des Affaires
étrangéres et de I'lmmigra-
tion, sur le processus de paix
au Moyen-Orient et sur le Ko-
sovo a l’issue du Conseil «Af-
faires générales et Relations
extérieures» (CAGRE), suivie
d’un débat

M. Jean Asselborn, Vice-Premier
Ministre, Ministre des Affaires étrangeres et
de I'lmmigration.- Merci, Har President. Har
President, 1éif Kolleeginnen a Kolleegen, fir
d’éischt soen ech lech Merci, dass mer eis
an esou engem kruziale Moment fir déi
zwee wichteg Problemer, déi eis jo alleguer-
ten uginn, e wéineg Zait kénnen huelen, fir
doriwwer ze schwétzen.

Ech fanken u mam Noen Osten. Géschter
ware mer als Ausseministeren zu Bréissel
zesummen an hunn eis ganz intensiv be-
schéaftegt mat dar internationaler Konferenz,
déi stattfanne waert de 26./27. November
zu Annapolis an déi och elo - Dir wéert dat
gesinn an der Press an an de Medien -
d’Annapolis-Konferenz genannt gétt. D’Zil
dovunner ass et, fir eng Relance faerdeg ze
brénge vun de Friddensgespréicher té-
schent Israel a Palastina.

D’Situatioun ass - d’Fransouse géife soen -
changeante. D’lescht Woch war et nach
guer net sécher, ob déi Konferenz kéint
stattfannen. Enn der Woch ass et awer elo
fixéiert ginn, dass op jidde Fall haut d’Invita-
tiounen erausginn. Ma dat ka sech nach
selbstverstandlech am Laf vun den Deeg
anneren.

En Echec, dat ass géschter vun alle Kol-
leege gesot ginn, wier eng Katastroph. Do
géife mer hannert de Status quo zréckfalen.
Dat muss verhénnert ginn. Duerfir vldicht
eng kuerz Analys vu menger Séit, wéi mer
elo dostinn.

Fir d'éischt, wien ass invitéiert? Ech men-
gen, do geet et un, an dat ass terribel wich-
teg. Dir wésst, dass den amerikanesche
President déi Propositioun gemaach huet,
an dass d’Madame Rice waert de Lead hu
vun der Konferenz. D’lsraelié¢ sinn do.
D’Palastinenser sinn do. D’arabesch Welt
ass do; d’'Ligue arabe mat verschiddene
Staten. Kruzial ass selbstverstandlech
Saudi-Arabien. Kruzial ass och, awer a un
degré manner, Syrien. Dernieft sinn derbai
déi P5-Staten, d’Europ&esch Unioun an
dann och d’Lanner, déi alleguerten am G8
sinn.

Elo gétt et eng Pré-Annapolis-Zait, déi elo
ass, et gétt Annapolis selwer, an et gétt
Post-Annapolis.

Wat een elo ka soen, wou am Pré-Annapolis
d’Schwieregkeete sinn, dat ass fir d’éischt
Saudi-Arabien. Et wier déi éischte Kéier,
dass d’'Saudié géifen nieft den Israelié sétze
ronderém een Désch. An de leschte Jor-
zéngte war dat net méi de Fall. Mir kennen
d’Influenz vun de Saudien um politesche
Plang, och um finanzielle Plang an dar Re-
gioun. Et ass also e ganz, ganz wichtege
Facteur, deen do spillt.

Déi zweet Saach ass, dass d’'Ligue arabe a
Saudi-Arabien némme waerte kénnen deel-
huelen, wann d’Israelien et faerdeg brén-
gen, fir eng Deklaratioun ze maachen, dass
d’Siedlungspolitik gestoppt gétt. D’Chance
besteet. De Premierminister Olmert huet
sech engagéiert. Dat ass net evident.

Wann ee kuckt, nach am leschten Oktober
huet den Avi Dichter - dat ass de Minister fir
d’Sécurité publique - gesot, dass téschent
Jerusalem an dem Ma’ale Adumim - dat ass
de Secteur E1, deen téschent Jerusalem lait
an eben de paldstinensesche Gebidder -
soll de Quartier général komme vun der Po-
lizei vu Judaa a Samaria. Dat wieren natier-
lech Développementer, déi géife carrément
derzou baidroen, dass déi Konferenz net
géif stattfannen. Némmen ee Stopp vun de
Kolonié virun Annapolis bréngt et mat sech,
dass d’'Ligue arabe kéint un dar Réunioun
deelhuelen.

Den agyptesche President Mubarak huet
sech haut gesi mam Premierminister Ol-
mert. Dat war e positive Meeting, wéi ech
gelies hunn. De Mubarak huet och selwer
deklaréiert, dass hie bereet wier fir an Israel
ze goen, wat e ganz, ganz wichtegt Zeeche
wier. De Mubarak war fir d’lescht 1995 an
Israel, wéi de Rabin begruewe ginn ass.

Een neien Obstacle allerdéngs, musse mer
wéssen, ass elo praktesch aus heiterem
Himmel komm an eigentlech provozéiert
ginn och vun der Knesset. Dat ass d’Defini-
tioun vum Stat Israel. Dat heescht, dass
Israel soll de Stat si vum Judentum. Wann
dat esou de Fall wier, da géif natierlech
d’palastinensesch Sait - an dat mécht se elo
schonn - ganz staark Bedenken hunn, wat
d’Retouré vun de Réfugiéen ugeet. Dat ass
eng Fro, déi an Israel de Moment ganz
héichgespillt gétt, an déi d’Paléstinenser
mat grousser Wahrscheinlechkeet an dar
Form do net kénnen akzeptéieren.

E positiivt Zeechen ass, dass de President
Abbas jo 1.000 Prisonnéier gefrot huet, déi
solle libéréiert ginn. Si sinn elo op 450 ém-
merhin. Ech mengen, dat ass e positiivt
Zeechen.

Zu Annapolis si fénnef Schlésselelementer,
déi waerten diskutéiert ginn:

D’'Haaptstad vu Paléstina. Dat ass machbar,
wann ee kuckt, Jerusalem kéint an zwee ge-
deelt ginn.

D'Grenze vum palé&stinensesche Stat. Dat
missten d’Grenze si vun 1967.

De Retour vun de Réfugiéen ass dee
schwéierste ménschleche Problem. Ma et
ass awer och net ondenkbar, dass een do
zuU eppes kénnt.

An dann, Dir wésst, dass de President Ab-
bas zwee Punkten derbaigesat huet. Dat
ass d'Waasser engersdits, an et ass de
Stopp vun de Kolonien. Derbéi kénnt d’Sé-
cherheet. An - dat ass op jidde Fall déi Posi-
tioun, déi ech géschter zu Bréissel och
nach eng Kéier vertrueden hunn - Gaza.

Gaza dé&erf net ausgeschloss ginn. Gaza
ass ee ganz, ganz klenge Straife Land, wou

1,4 Millioune Leit liewen, wou déi krank Leit
de Moment lues awer sécher stierwen, well
se keng Medikamenter ké&nne kréien a well
se keng Hellef kréien, well se net kénnen
aus Gaza erauskommen. Dat musse mer
wéssen. Dat ass en horrende Problem um
ménschleche Plang.

Déi jonk Leit: De Chémage ass op Plazen
do 80%. Jonk Leit ginn an d’Hann vun den
Extremiste gedriwwen. No den Extremisten
an déar Regioun komme jo d’Terroristen. Da
wésse mer, wat fir Konsequenzen dass dat
huet.

Annapolis ass en Owendiessen, an et ass
eng Réunioun vun engem Dag, wou onge-
féier 40 Lanner wéerten intervenéieren. Et
soll och eng Réunioun vum Quartett sinn an
dar namlechter Zait. Fir d’Paléastinenser ass
Annapolis net némmen een Ufank, ma An-
napolis muss eng Dynamik sinn. Eng Dyna-
mik, déi begleet gétt vun der internationaler
Communautéit mam Zil, fir e Friddensver-
trag ofzeschléissen.

Déi Konferenz oder dee Prozess - loosse
mer esou soen -, dee Mechanismus déaerf
och an den Ae vun de Palastinenser net
onendlech daueren - esou weéi den Oslo-
Prozess onendlech laang gedauert huet -,
ma& si gi sech eng Z&it vun dréi bis fénnef
Méint.

Fir d’Israelien - dat musse mer och kloer ge-
sinn - ass dat doten net de Fall. Dat huet
och d'israelesch Ausseministesch zu Lissa-
bon viru 14 Deeg gesot. Fir si sinn d’'Ver-
handlunge virun allem Verhandlunge vu bi-
lateraler Natur téschent Israel an de Palasti-
nenser, an et ass net e Mechanismus. Hei
mussen d’Divergenze sech nach apende-
len.

Ma d’Européesch Unioun engagéiert sech
ganz staark mat hirem Aktiounsplang. Dir
wésst, en Aktiounsplang fir um politesche
Plang, um ekonomesche Plang - a wann
ech ekonomesche Plang soen a Paléstina,
heescht dat soziale Plang - virunzekommen.

Mir bezuelen als Europdesch Kommissioun
eng ronn 500 Milliounen am Joer. Dat ass
den Niveau, wou mer eis elo agependelt
hunn, plus dann nach ongeféier 500 Milliou-
nen, déi vun de State kommen, esou dass
eng Milliard Euro bezuelt gétt vun Europa,
virun allem u Gaza.

Ech hoffen, dass, wann Annapolis eppes
gétt, dann och en Déclic kénnt an de Golf-
staten. Mir wéssen, dass de Pétrol jo net
meéi dee béllegsten ass. An do sinn one-
rhéiert Reserven, déi géréiert gi vun de
Golfstaten-Lanner. Do muss och wierklech
een Deel kénnen ofgezweigt ginn, fir eben
ze héllefen. Net dass d’Européer eleng déi
sinn, déi bezuelen. Dir wésst, d’Européer si
vill méi staark Payeuren, wéi d’Amerikaner.
Ma& mir wéssen, dass selbstverstédndlech an
deem Gebitt d’'Influenz vun den Amerikaner
ganz, ganz grouss ass.

Ech wollt, Har President, well ech mech un
d’Zait halen, nach soen, dass et selbst-
verstandlech dann e Post-Annapolis gétt,
wat héchstwahrscheinlech dat wichtegst
waert sinn. Et ass virgesinn, fir erém eng
zweet Konferenz am Fréijoer - am Februar
ongeféier - anzeberuffen an dann ze ku-
cken, wéi een doranner virukénnt.

Als Konklusioun géif ech soen: Riseg Er-
waardunge ginn un Annapolis gestallt. Dat
ass eng riseg Responsabilitéit fir all déi, déi
deelhuelen; selbstverstandlech och fir d’Eu-
rop&esch Unioun. Et ass schwéier, ganz
schwéier, mé et ass jouable. Et ass gésch-
ter och duerchgeklongen zu Bréissel, dass
et jouabel ass, énnert dar Konditioun, dass
d’Extremisten op béide Saiten net iwwer-
handkréien an den Négociatiounen a
selbstverstandlech och an den Interferen-
zen.

Dann ouni Transitioun an de Kosovo. Dat
war géschter deen zweete Punkt.

Iwwregens wéll ech lech soen, dass mer
och den irakeschen Ausseminister bei eis
haten. Ech wéll elo net dovunner nach
schwétzen, soss géif et ze laang ginn. Ma
dat war och e ganz, ganz wichtege Punkt.

A selbstverstandlech och - dat wéll ech
soen - Afrika, wou mer op enger Schinn sinn
elo, dass dee Sommet stattfénnt. Dat Een-
zegt, wat nach énner Parenthése steet, ass
wierklech wann de President Mugabe géif
kommen, dass dann de Premierminister

Brown net géif deelhuelen a kee Member
vun der englescher Regierung. M& all déi
aner Statschefe sinn zu Lissabon. Ech men-
gen, wann Der dee Pabeier gesinn hutt, och
mat deenen aacht Punkten, déi wierklech
wichteg sinn, ass dat ganz positiv.

Zum Kosovo. Mir hu géschter den Ambas-
sadeur Ischinger nach eng Kéier héieren;
elo fir d’'drétt oder fir d’'véiert. Dir wésst,
dass den Ambassadeur Ischinger een Dait-
schen ass, deen Europa vertrétt an der
Troika, wou nach ee russeschen an een
amerikaneschen Ambassadeur derbai sinn.
Déi Troika huet als Missioun, fir ze kucken,
dass d’Kosovaren an d'Serbe matenee ver-
handelen, fir sech op eng Léisung kénnen
eenszesetzen.

All Land huet géschter seng Positioun zum
Beschte ginn. Ech wéll lech hei vldicht e
puer Konsequenzen dorauser matdeelen an
zur Diskussioun stellen.

Dat Eischt ass: Et besteet nach e ganz
klenge Quantchen Hoffnung. Et bleiwen dréi
Wochen. Dee Quéntchen Hoffnung daerf
een net opginn. Dat seet net némmen den
Har Ischinger, ma dat soen och praktesch
d’Lanner allerguerten, dass een déi dréi
Wochen all Minutt muss notzen, fir de Ser-
ben an den Albaner ze soen, dass se wierk-
lech déi Chance sollen ergraifen, fir eng Léi-
sung ze fannen.

D'Troika fonctionnéiert besser wéi et erwaart
ginn ass, an an dér Troika sinn eigentlech
och all Méiglechkeete bis dato ausge-
schopft ginn - leider bis elo émmer mat en-
ger negativer Antwert. D’Autonomie large,
dat ass dat, wat d’Serben de Kosovaren
ugebueden hunn, ass refuséiert ginn. D’In-
dépendance surveillée vum Ahtisaari ass
refuséiert ginn. Den Hongkong-Modell ass
proposeéiert ginn, mé& ass refuséiert gi vun
de Kosovaren.

An da kénnt eppes Véiertes, dat verstinn
némmen Diplomaten, méa et gétt eppes an
der Diplomatie, dat heescht een Accord iw-
wer en Désaccord.

(Interruption et hilarité)
Neen, ech si keen.

Also, dat ass en Accord iwwer en Désac-
cord. An duerch deen Accord iwwert den
Désaccord war ee Moment d’'Chance do,
dass d’Russe géife matzéien, an da wiere
mer ongeféier op deem Punkt gewiescht,
wéi et war uganks den 90er Joren téschent
der Bundesrepublik Daitschland an der
Daitscher Demokratescher Republik, an dar
Zait, wou nach gemengt ginn ass, déi zwee
State kéinten niewentenee liewen. Een Ac-
cord iwwert den Désaccord ass also och
net méiglech zu désem Zaitpunkt, well an
der Troika d’russesch Sait net d’accord war,
fir déi Propositioun als Troika ze maachen.

Nun, d’Négociatiounen - Dir wésst dat, Dir
hutt d’Zeitung gelies - sinn haut erém voll
amgaangen. Och deen héchstwahrschein-
lech neie Premierminister Hashim Thaci ass
do. Den Hér Boris Tadig, President vun de
Serben a Representant vun de Serben, an
den Har Vojislav Ko% tunica, Premierminis-
ter vun de Serben, sinn zu Bréissel. Et gétt
also verhandelt.

Zu Wien ass och eng ganz Woch eng Plaz
reservéiert, fir kénnen Enn November nach
eng Kéier ze verhandelen, wann dat méig-
lech ass.

Fest steet, Iéif Leit, dass mer nom 10. De-
zember zréck ginn an de Conseil de Sécu-
rité. Et steet fest, dass also de Conseil de
Sécurité zu New York mat grousser Wahr-
scheinlechkeet virum Dezember nach eng
Kéier saiséiert gétt mat der Problematik a
mat dem Rapport selbstverstandlech.

Et ass ze fréi haut, an ech wéll dat och net
maachen, all Hypotheesen duerchzegoen,
well soss ass ee liicht tentéiert, sech op ee
Bord ze schloen. M& nom 10. Dezember
musse mer an der Europdescher Unioun
eng gemeinsam Démarche behalen,
schonn eleng aus Respekt virun deem
Traité, dee mer eis ginn hunn, wou mer jo
soen, dass mer eis géifen engagéieren, eng
gemeinsam Aussepolitik an der Europa-
escher Unioun ze maachen. Dat ass net ein-
fach, ma dat ass awer och machbar.

Ech kann lech soen, dass verschidden De-
legatiounen, ouni se elo ze nennen - Dir
kennt se vlaicht, wann Der lech derfir inte-
resséiert -, selbstverstandlech - dat muss ee

respektéieren - aus historesche Grénn, aus
Grénn vun enger geographescher Nahe im-
mens Problemer domadder hunn, wat even-
tuell geschéie kéint nom 10. Dezember,
wann een un eng Onofhangegkeet vum Ko-
sovo geéif eventuell denken. Nun, nom 10.
Dezember muss d’gemeinsam Démarche
vun deene 27 net absolut honnertprozenteg
identesch, méa koordinéiert sinn.

Har President, mir mussen - an dat ass de
Moment ganz wichteg - Drock maachen als
Unioun souwuel op Belgrad wéi op Pristina,
fir dass keng Mouvementer geschéien, déi
kénne geféierlech ginn an déi kénnen zu
Onstabilitéit féieren.

Direkt nom 10. Dezember - ech hunn et
scho gesot - ass de Conseil de Sécurité zu
New York saiséiert. Och do daerfe keng
Elenggang geféiert ginn, vu kenger Sait. Mir
wéssen, dass d’Fro vum Statut, dat ass fir
mech evident, net ka weider opgeschubst
ginn. D’Fro vum Statut vum Kosovo muss
geléist ginn, well een Opschubse vun dar
Fro ass a mengen Aen net méiglech. Wann
een dat mécht, da geet ee ganz, ganz
grouss Risiken an, dass et zu groussen
Onstabilitéite kénnt.

Mir mussen also kucken, an dar schwiere-
ger Fro eng koordinéiert Positioun ze kréien
an der internationaler Communautéit, wés-
send, dass jo Russland eng Position a part
waert hunn.

(Coups de cloche de la Présidence)

Zu der Létzebuerger Regierung. Har Presi-
dent, Dir Dammen an Dir Haren, ech hu ge-
sot, jiddfereen huet seng Positioun dohin-
nergeluecht. Ech fir méin Deel hunn am
Numm vun eiser Regierung gesot, éisch-
tens emol, dass de Kosovo selbstverstand-
lech net eleng eng Fro ass vu Statut. Et ass
och eng grouss ménschlech Fro. Grad wéi
Gaza ass et eng grouss ménschlech Fro.
Do wunnen zwou Millioune Leit. 60% vun
deene Leit si Chdmeuren. Do ass vill picke-
gen Drot. A 50% vun der Populatioun hu
manner weéi 25 Joer. Do gesitt Der déi Explo-
sivitéit, déi Dynamik, déi doranner lait.

Zweete Punkt, Har President, dat ass, dass
bis den 10. Dezember de Lé&tzebuerger
Ausseminister, d’Létzebuerger Regierung
Verfechter ass vun der EU-Linn, déi mer eis
ginn hunn, fir all Effort ze maachen, dass et
an der Troika kann zu engem Resultat kom-
men, an nom 10. Dezember wéerte mir als
Létzebuerger aktiv héllefen um finanzielle
Plang, fir d’Sécherheet vum Kosovo, fir
d’Rechtsstaatlechkeet vum Kosovo ze ga-
rantéieren.

Ech géif ofschléissen, wann Der wéllt, Har
President, mat enger duebeler...

M. le Président.- Dir musst zum
Schluss kommen, Har Asselborn!

M. Jean Asselborn, Vice-Premier
Ministre, Ministre des Affaires étrangeres et
de I'lmmigration.- Ech géif ofschléisse mat
enger duebeler Appréciatioun.

Dat Eischt, dat ass: Der Stabilitéit, dem Frid-
den, der Dignitéit, de Ménscherechter iw-
werall an Europa eng Chance ze ginn, ass
d’Aufgab vun der Europaescher Unioun.
Dat heescht, de Konflikt ze verhénneren am
Kosovo, a Serbien, um Balkan. De Friddens-
projet Europ&esch Unioun huet jo een
Haaptzil, ndmlech de Fridden ze stabiliséie-
ren.

Dat Zweet, dat ass, de Kosovo wéi Serbien
an aner Lanner um Balkan musse bewise
kréien, dass d’Europédesch Unioun Wuert
halt. D’Europdesch Unioun huet 2003 deene
Lanner alleguerten eng européesch Pers-
pektiv ginn, an déi muss agehale ginn. Mir
wéssen alleguerten, dass de Kosovo e
Puzzle ass um Balkan, dee bekanntsten,
deen et gétt, net deen eenzegen; aller-
déngs ass de Kosovo een entscheedende
Puzzle um Balkan. Duerfir sinn déi kom-
mend Wochen aussepolitesch extrem wich-
teg a sinn och innereuropdesch vu grousser
Bedeitung wéi selbstverstandlech och aus-
sereuropé@esch.

Ech soen lech Merci.
Plusieurs voix.- Trés bien!

M. le Président.- Merci, Har Minister.
D’léif Leit hei an der Chamber hunn lech
ganz intensiv nogelauschtert an duerfir
komme mer elo zur Diskussioun.

(Interruption)

Ech hunn d’'Wuertwiel vum Har Ausseminis-
ter iwwerholl. Mir kommen dann zur Diskus-
sioun vun dar Debatt hei.

Den Har Ben Fayot als President vun der
aussepolitescher Kommissioun huet als
Eischten d'Wuert.

Débat

M. Ben Fayot (LSAP).- Har President,
als President vun der aussepolitescher
Kommissioun begréissen ech, dass
d’Chamber direkt een Dag no engem wich-
tege Conseil «Affaires générales Relations
extérieures» zu Bréissel vum Ausseminister
informéiert gétt an och d'Geleeénheet huet,
dorop ze reagéieren.

Den éischte Punkt, deen den Ausseminister
behandelt huet, betréfft de Friddensprozess
zwéschent Israel a Palastina. Mir wéssen,
dass déi Konferenz zu Annapolis entschee-
dend ka sinn; si muss et awer net sinn. Hof-
fentlech gétt et net e grousse Spektakel,
wou naischt hannendru kénnt!

Ma Virbereedungen an och Hoffnunge sinn
natierlech eemoleg. Besonnesch, well esou
vill Partner, déi Feinde bis elo waren, sech
un engem Désch zesummen treffen, fir iw-
wert de Friddensprozess ze schwatzen. Et
ass also ze hoffen, dass dése Prozess wei-
dergeet an dass en och zu engem gudden
Ofschloss ka kommen.

Ech wollt awer besonnesch e Wuert iwwert
de Kosovo soen, well d’Réunioun vun den
europdeschen Ausseministere war déi
lescht virun deem berihmten 10. Dezem-
ber, wou de Bericht vun dar Kontaktgrupp
soll ofgeluecht ginn a wou et sech méig-
lecherweis décidéiert, ob de Kosovo seng
Onofhangegkeet eesaiteg deklaréiert.

Firwat beschéaftege mer ons esou intensiv
mam Kosovo? Et geet do ém net méi an net
manner wéi ém de Fridden um Balkan an
implizit natierlech ém de Fridden an Europa.

Et geet och dorém, ze wéssen, ob Russland
e Partner bleift oder net, oder ob Russland
amgaangen ass, en neien Imperium opze-
riichten a sech als eng nei Weltmuecht wéllt
profiléieren.

An et geet och dorém, ze wéssen, ob Eu-
ropa capabel ass, seng eege Problemer ze
léisen, ouni elo déi Problemer vum Conseil
de Sécurité oder vu Groussmuechten aus-
serhalb vun Europa léisen ze loossen.

Fir dee Fridden ze erhalen, mussen d’Lan-
ner vun der Europdescher Unioun mat
Russland all Efforté maachen. Duerfir muss
d’Europdesch Unioun zesummebleiwen.

Et ass wichteg, dass d’Europaesch Unioun
zesummebleift an dass se eng Positioun
huet. Kee Bierger an der Europaescher
Unioun géif verstoen, wann d’Européesch
Unioun et net faerdeg géif bréngen, zesum-
menzebleiwen. Alles, wat mer vun de Bier-
ger héieren, ob dat jonk Leit sinn oder eeler
Leit, dat ass, dass d’europdesch Aussepoli-
tik als eppes ausserst Wichteges, als ee vun
de wichtegsten Elementer vun der europé-
escher Politik tout court gesi gétt.

A wann dann en Opsplécken zwéschent
Lanner fir oder géint d’Eegestannegkeet/
d’Onofhangegkeet vum Kosovo géif ent-
stoen, dat war ganz einfach fatal fir d'Crédi-
bilitéit vun der européaescher Aussepolitik.
Russland muss un enger Léisung mat-
sichen. Mé& soulaang wéi Russland Serbien
a senger Haltung bekraftegt, fanne mer do
keng Léisung.

Da stellt d’Fro sech schlussendlech: Soll
dann elo de Kosovo onofh&ngeg ginn oder
net? Dat ass eigentlech eng absurd Fro an
enger Z&it vun der Globaliséierung, wou
mer ons als Europder zesummefannen, a
wou och déi eenzel Natiounen u Gewiicht
verléieren. Och de Kosovo ka seng formal
Onofhangegkeet deklaréieren, e brauch
awer och weider international Héllef. E muss
sech an Europa aschreiwen. Dofir, nach eng
Kéier, war de Plan jo vum Har Ahtisaari deen
eenzeg richtegen an dee beschten. Méi
eppes Gescheites wéi dat, wat den Har Ah-
tisaari gesot huet iwwert de Kosovo, ass bis
elo nach net fonnt ginn.

Héllef brauch de Kosovo souwisou, ob en
elo formal onofhangeg ass oder net. Dofir,
mat allem Respekt fir de Weélle vun den al-
banesche Kosovaren, wéert eng eesditeg
Onofhangegkeetserklarung, souguer én-
nerstétzt vun der EU oder vun Deeler vun
der EU, néischt bréngen, wéi Strait um Bal-
kan, also nationalistesch Ausbréch. A virun
allem Nout a Misar fir d’'Ménschen, Cho-
mage, Onsécherheet, Duerchernee wéerte
weider grasséieren.

Dofir, Har President, énnerstétze mir op
jidde Fall all Efforté vun der internationaler
Gemeinschaft a besonnesch vun der Euro-
paescher Unioun, fir dass dat net geschitt.

Merci.

M. le Président.- Merci, Har Fayot.
Den nachste Riedner ass den honorabelen
Héar Mosar.

M. Laurent Mosar (CSV).- Har Presi-
dent, Dir Dammen an Dir Haren, de Kosovo
a sai Statut beschaftegen eis scho laang. A
si wéerten eis wuel och nach eng Zait wei-
der beschéaftegen.

No de Parlamentswahle sinn zwou Saachen
definitiv kloer. Déi eng ass, datt déi iw-
werwéltegend albanesch Populatiounsma-
joritéit ndischt aneschters wéi d’Onofhéan-
gegkeet ustrieft, an dat Iéiwer haut wéi
muer. Déi aner ass, datt et beim serbeschen
Institutiounsboykott am Kosovo bleift, esou
datt iergendwéi eng Zort vu Rapproche-
ment téschent Albaner a Serbe wuel kaum
eng realistesch Perspektiv ass. Domat gétt
fir déi definitiv Statuserklarung vum Kosovo
naischt méi einfach.

Ech hunn et kierzlech eréischt op déser
Tribln gesot: Egal wéi haart gepriedegt
gétt, de Kosovo wier en eenzegaartege Fall
a géif sech net als Précédent eegnen, et ris-
kéiert am Fall vun der Onofhangegkeet na-
well e Préazedenzfall ze ginn.

Eenzegaarteg am Kosovo als potenziell
neie Stat ass schliesslech némmen, datt en
zénter aacht Joer énner UNO-Verwaltung
steet. Aner esou Territorien, déi och gar
onofhangeg wieren oder géifen, hu fir de
Rescht genausou vill Usproch dorobber, wéi
de Kosovo.

Grad um West-Balkan ass d’Amputatioun vu
Serbien ém eng Provénz, déi iwwerhaapt
keng Geschicht vun enger eegener Staat-
lechkeet huet, keen harmlosen Exercice. Et
steet ze befierchten, datt no esou enger
Operatioun a Bosnien-Herzegowina all
Dreem nees kéinten aktuell ginn, virun allem
déi vun engem Uschloss vun der Serbe-
scher Republik a Bosnien un de serbesche
Stat. Domadder wier net onbedéngt vill ge-
wonnen.

D’Ausseministere vun der Unioun sinn zu
Bréissel net onendlech wait virukomm a
Saache Kosovo, wat eigentlech keen dierf
verwonneren. Eng allséits akzeptabel Rege-
lung vun der Statusfro géif schliesslech vun
der Kompromeéssbereetschaft téschent Ko-
sovaren a Serben ofhanken. An déi ass nun
emol net ginn.

Et bleift net méi allze vill Zait bis zum 10. De-
zember, wann d’Statusverhandlunge sollten
ofgeschloss ginn. Den Hashim Thagi, dee
wuel neie Premier am Kosovo, huet kloerge-
maach, datt de Kosovo zwar wéllt dés
Deadline ofwaarden, éier eng Décisioun iw-
wert d’'Onofhéangegkeet soll geholl ginn, ma
dobdi geet et wuel méi ém d’Form, wéi ém
de Fong. Mir mussen eis drop astellen, datt
kuerz nom 10. Dezember eng Onofhéngeg-
keetserklarung vum Kosovo an d'Haus
steet. D’Europ&esch Unioun muss deemno
alles drusetzen, mat hirer ganzer Influenz
um West-Balkan, datt esou eng Deklara-
tioun net zu anere Bewegungen an dar Re-
gioun féiert, déi wéaitreechend Konsequenze
kéinten hunn.

Ni, Har President, Dir Dammen an Dir H&-
ren, war e konsequenten europaeschen En-
gagement um Balkan esou néideg wéi elo,
fir datt roueg bleift, wat eréischt e puer Joer
roueg ass! Wann d’Européesch Unioun en
neie Chaos um Balkan weéllt évitéieren,
muss si d'Saach ganz eleng an d’Hand hue-
len. Dat heescht awer och definitiv d'lllu-
sioun opginn, eng Léisung am Kader vun
de Vereenten Natiounen ze fannen.

Dat heescht awer och, datt d’Europaesch
Union dér neier politescher Fuhrung zu
Pristina kloermécht, datt eng Unerkennung
vum Kosovo och e Prais huet. Si muss iw-
werwaacht sinn an dierf keng nei Grief op-
maachen zu Serbien, well d’Européaesch
Unioun ka sech net némmen ém d’Schick-
sal vum Kosovo kémmeren, ma& muss sech
och ém d’Schicksal vu Serbien kémmeren.

En anert Thema beim Conseil vun den Aus-
seministere war déi geplangten No-Ost-
Konferenz zu Annapolis, obwuel fir déi Kon-
ferenz nach keen definitiven Termin fest-
steet an och nach net gewosst ass, wien de-
finitiv drun deelhuele soll. Och wann eng
ganz Partie arabesch Staten eng Invitatioun
waerte kréien, dorénner och Syrien, ass et
séier positiv, datt souwuel Israel wéi och déi
Palastinensesch Autoritéit sech konsequent
op dee Rendez-vous virbereeden. Béid Sai-
ten huelen déi Konferenz eescht, déi soll
éischt Etappen um Wee zu enger definitiver
Friddensléisung am Noen Oste ginn. Israel
a Pal&stina, awer och déi arabesch Noper-
staten, wéssen, wat um Spill steet.

Et ka gutt sinn, datt Annapolis esou zimlech
déi lescht Chance ass, fir zu enger émfas-
sender Regelung vum Konflikt am Noen
Osten ze kommen. Esou eng Regelung - an
den Ausseminister huet et virdru gesot - be-
tréfft net némmen Israel an d’'Paléstinenser,
si muss och Saudi-Arabien, de Libanon, Sy-
rien émfaassen, Jordanien an Agypten im-
plizéieren, an doriwwer eraus an der Re-
gioun akzeptabel sinn.

Eng wesentlech Roll falt niewent Saudi-
Arabien dobai Syrien zou. Syrien, deem
seng Golan-Héichte vun Israel besat sinn,
wat am Libanon en determinanten Afloss op
d’Politik an d’Milizen austbt, an dat sech an
enger am Fong widdernatierlecher Allianz
mam Iran befénnt, fir am Libanon bestém-



mend ze bleiwen. All déi Facteure maache
Syrien zu engem kruzialen Acteur an engem
nei beliefte Friddensprozess. D’EU muss
duerfir alles drusetzen, datt Syrien un der
Konferenz vun Annapolis deelhélt.

(Coups de cloche de la Présidence)

Ech mengen, et ass och wichteg, datt, och
wann Annapolis an Amerika lait, dach villes
an deenen nachste Wochen dovun ofhankt,
datt d’Européer hir diplomatesch Roll an al-
ler Daitlechkeet iwwerhuelen. D’Konfliktre-
gioun ass a bleift den Noper vun Europa am
Méttelmierraum. Keng europdesch Méttel-
mierpolitik, déi hiren Numm verdéngt, kénnt
op Dauer ouni Fridden am Noen Osten aus.

Ech soen lech Merci.

M. le Président.- Merci, Har Mosar.
Den nachste Riedner ass den honorabelen
Har Goerens.

M. Charles Goerens (DP).- Har Pre-
sident, Dir Dammen an Dir Haren, et wier
alles esou einfach, wann d’Leit et géifen
esou maachen, wéi mir als Létzebuerger an
als Europaer et gesinn. Dat ass leider net
esou; net am Méttleren Orient an och net am
Kosovo, faerten ech.

Iwwert de méttleren Orient: Ech hunn der
Analys vum Ausseminister naischt béizefu-
gen. Ech mengen, dat ass absolut ze dee-
len. Et kann ee just d’'Hoffnung ausdrécken,
datt déi Schrétt, déi do énnerholl gi sinn,
eppes bréngen.

Eppes wéll ech awer ubréngen, dat ass déi
Situatioun am Gaza. Wann een eng Kéier
am Gaza war, da weess een, wéi exécrabel
a wéi hoffnungslos datt déi Situatioun ass.
Op engem Territoire, deen héchstens
d’Gréisst huet vun e puer Létzebuerger
Kantonen, liewe bal zwou Millioune Leit, an
dat a Konditiounen, wou ,Perspektiv* wierk-
lech e Friemwuert ass.

Et geet net, datt een déi Leit mat hirer Nout
eleng léisst, och wann eng Hamas deen
Territoire do de Moment regéiert. Och wann
déi Hamas-Leit aus der Siicht vun der Euro-
paescher Unioun Gelungener sinn - dat
deele mer alles -, gétt et keen Argument, fir
deenen déi humanitar Héllef ze verweige-
ren, déi se brauchen. An do mussen nach
Circuité bestoe bleiwen am Dialog och mat
Leit, deenen een de prime abord net wéllt
begéinen. Ech hoffen, datt do alles ge-
maach gétt, fir datt déi Situations de dé-
tresse net mat Indifferenz quittéiert ginn.

Zweetens de Kosovo. Am einfachste wier et
jo, wann déi nei gewielte Regierung sech
géif e béssen erafillen och an d’Problemer,
déi déi aner mat hinnen hunn. Normalerweis
wann esou Vvill an enger Géigend gemaach
gétt a sech esou vill mat enger Géigend be-
faasst gétt, da misst een am Fong soen, si
hatte Chance, datt sech esou vill ém si
gekémmert gétt. An et gétt sech och ganz
vill am positive Sénn ém de Kosovo gekém-
mert. Och do ass d’Situation économique
exécrabel: lwwer 50% hu keng Aarbecht.

Déi politesch Antwert vun deene meeschten
dorobber ass relativ einfach - a mengen
Aen e béssen ze einfach: De Problem gétt
émmer der Absence vun engem Statut zou-
gesprach. Ech mengen, et ass awer e
bésse méi komplizéiert trotzdeem. Et ass
naischt, wat bis elo de Kosovo-Albaner an
de Kosovo-Serbe verbueden huet, fir eppes
opzebauen an dér Phas, wou hire Statut
nach net kloer war.

Ech wollt ee Wuert soen zu de Standarden.
Et ass jo émmer gesot ginn, fir d’éischt mus-
sen d’'Standarde stémmen, an da kann een
iwwert de Statut schwatzen. Heiansdo gi
mer och e béssen arrogant un déi Stan-
darden erun.

Wann een do zum Beispill de leschten
UNO-Rapport hélt, da kréien d’Kosovo-
Albaner am Fong de Virworf gemaach, datt
se nach keen Ombudsmann ernannt hatten.
Si missten dat dréngend nohuelen. Wann ee
weess, wéi vill Jorzéngten datt bei eis den
Ombudsmann an der Diskussioun war, kann
ee sech némme wonneren, datt déi Lanner
do gesot kréien: Elo muss dat awer kom-
men, well dann erféllt Der d’Standarden! Et
wier awer ni engem agefall, fir ze soen, Lét-
zebuerg géif d’'Mindeststandarden net res-
pektéieren.

Ee Wuert iwwert de CAGRE, de Conseil «Af-
faires générales et Relations extérieures» vu
géschter: Et ass eng Wett op d’Zukunft, en
Hoffen an Zidderen. Wéi gesot, mir kénnen
némme baangen an hoffen, datt dat net an-
trétt, wat déi meescht faerten, well ech
faerte ganz, dann ass et mat der Eenheet
vun der Européescher Unioun net méi esou
wait hier.

Den Ausseminister ass de Chef vun den Di-
plomaten, och wann hie seet, hie wier keen
Diplomat. Ma als Chef vun den Diplomate
weess hien awer och, wat d’Diplomate
soen. An déi, déi hanner virgehalener Hand

schwatzen, wa se mengen, et géif keen hin-
nen nolauschteren, an énnert der Protek-
tioun vum Anonymat, déi wéssen awer, datt
et nom 10. Dezember riskéiert, ganz schnell
ze goen, datt dann d'Vereenegt Staten de
Kosovo unerkennen, datt e grousst Land, e
grousst Nopeschland wahrscheinlech direkt
waert nozéien, an dann ass net méi vill Zait,
fir ze beroden. Dann ass d’Eenheet vun der
Européescher Unioun net méi ginn, an da
muss relativ schnell gehandelt ginn.

Fir Létzebuerg gétt dat do net einfach. Ech
soen lech och firwat. Et kann een als Fran-
sous iwwert de Kosovo schwétzen, esou
wéi d’Fransouse schwatzen. Mir kénnen net
grad d’selwecht doriwwer schwatzen. Mir
kénnen och vldicht net esou schwatze wéi
d’Spuenier, déi extrem reservéiert sinn, wat
en Entgéintkomme vis-a-vis vun de Kosovo-
Albaner hirem Wonsch ugeet.

Well mat wat fir engem Recht kénne mir iw-
wer Mikrostate schwétzen an dar doter Géi-
gend? A mat wat fir engem Recht kann e
Land wéi Létzebuerg enger Provénz - ech
betounen: enger Provénz - verbidden, vun
der Onofhangegkeet ze dreemen, well mir
mussen emol wéssen, wat mir virun der
Onofhangegkeet anescht waren, wéi eng
Provénz!

Als Létzebuerger muss een also do, wann
déi aner vollmundeg doriwwer schwatzen,
vlgicht déi eng oder aner Précaution ora-
toire huelen, a fir eis stellt sech eng wichteg
Fro: Wann de Scénario de la désunion géif
prévaléieren nom 10. Dezember, ob mer da
wierklech déi Lescht solle sinn, déi eis géife
fir d’'Unerkennung vun engem onofhangege
Kosovo ausspriechen.

Har President, Dir Dammen an Dir Haren,
dat gétt net einfach. Dat ass eng Partie Po-
ker. Mir sollen och oppassen, datt mer
d’Serben an deem doten Exercice net ze vill
humiliéieren, well déi spieren, déi emfannen
dat do praktesch als eng Humiliatioun. Si hu
Montenegro verluer duerch de Referendum,
dat ass fir si zimlech indigeste gewiescht. Si
hunn d’Déboiré kannt aus den 90er Joren,
an elo och nach dat hei. Dat gétt déers
Gudden e bésse vill beieneen. Dat hei ass
paralysant fir Serbien, wat net gutt ass.
Wann ee mengt, si wieren um gudde Wee,
da kénnt erém iergendeng Neiegkeet - ech
hat bal gesot, iergendeng Dommheet -, déi
all Opbau an all Dynamik riskéiert op
d’Kopp ze geheien.

Ech hoffen, datt mer um Balkan - mat deene
Perspektiven och fir d’Europaesch Unioun -
et faerdeg bréngen, datt mer mat de Schier-
belen, well dar wéert et der ginn, ma datt
mer mat esou mann Schierbele wéi méig-
lech duerch de Bésch kommen.

Ech soen lech Merci.

M. le Président.- Merci, Har Goe-
rens. Da kénnt als n&chste Riedner den ho-
norabelen Har Félix Braz.

M. Félix Braz (DF/ GRENG).- Merci,
Har President. Et ass e schwieregen Exer-
cice, an Zait vun némme fénnef Minutten
zwee esou wichteg, komplex Themen unze-
graifen, ma wann dat esou virgesinn ass, da
soll ee sech eben op dat Wesentlecht kon-
zentréieren.

Den Ausseminister huet gesot, et géife ganz
héich Erwaardungen un Annapolis gestallt
ginn. Deelweis ass dat richteg, deelweis
awer och net. Et huet een éischter mat Mo-
menter d’'Gefill, dass op verschiddene Sai-
ten d’Erwaardungen net allze héich ge-
schrauft ginn. Et ass souguer eng Zaitchen
doriwwer diskutéiert ginn, ob een dat Ganzt
iwwerhaapt eng Konferenz sollt nennen, ob
et net eng Zort bessere Meeting eigentlech
och kéint sinn. A vléicht ass dat och keen
Nodeel. Well et huet een oft genuch dar Ver-
sammlunge gehat op déser Fro, wou ganz
héich Erwaardungen am Virfeld gestallt gi
sinn. An dat huet net onbedéngt déi Diskus-
siounen erliichtert respektiv d’'Resultater do-
vunner verbessert.

Ech fannen, dass et éischter vldicht e posi-
tiivt Zeechen ass, en doucet, optimistescht
Zeechen, dass een eng Hoffnung vléicht
kann hunn, dass eben net ze vill héich Er-
waardungen am Virfeld gestallt ginn, dass
net ze vill Saache schonn an der Offentlech-
keet zirkuléieren, déi déi eng an déi aner vu
sech géigesaiteg erwaarden, an dat ass wéi
gesot fir eis en Zeeche vun doucem Opti-
mismus.

Den Héar Ausseminister huet déi Froen um
Fong genannt, ém déi et geet. Bei der Fro
vu Jerusalem, vun der Haaptstadtrennung
gétt et zénter 2000 de Clinton-Virschlag,
deen eigentlech seet: Kommt, mir trennen
do, wou d'Leit wunnen - ,population and the
ground”. Dat ass nach émmer wahrschein-
lech dee richtege Kritdr an deen eenzeg
méiglechen, fir virunzekommen. D'Grenze
vun 1967, de Retour vun de Réfugiéen,
d’Fro vum Waasser, d’Fro vun der Gaza-

Straif an d’Fro vum Stopp, deelweis vum Of-
bau vun de Kolonié sinn natierlech déi wich-
teg Froen um Fong.

Et huet een awer d’Gefill, dass hei vill waert
iwwert d’Form diskutéiert ginn, well sech
d’Leit och net am Moment schéngen eens
ze sinn, wou mer an der Prozedur iwwer-
haapt stinn. Déi eng, d’Paldstinenser,
schéngen och do nach émmer eng Prefe-
renz ze hu fir de Clinton-Plang, deen eigent-
lech de finale Status am Viraus gekléert
huet an dann d’Froe géif hannendrunhan-
ken, wéahrend d’lsraelien éischter sech un
déi vum Bush initiéiert Roadmap halen, déi
seet: Kommt, mir klaren de finale Status zum
Schluss vun deem Wee. Woubai een och
muss soen, dass déi Roadmap net vu jidd-
ferengem d’selwecht émgesat ginn ass an
dass och déi eng Sait sech méi séier aus
der Roadmap verabschit huet, wéi déi aner
Sait.

Dat schéngt eng Fro ze sinn, wann déi scho
géif zu Annapolis geklaert ginn, quant a la
forme, wéi déi nachst Méint diskutéiert gétt,
da wier et eigentlech schonn e Fortschrétt.
Quant au fond, dat ass vldicht eng iwwer-
driwwen Hoffnung.

Kloer ass och, dass et fir zwee Politiker do
ém ganz villes geet, fir den Har Olmert an
och fir den Har Abbas. Wann den Har
Olmert op der Friddensfro net richteg wei-
derkénnt, riskéiert hie relativ séier, als Pre-
mier kénnen ofzedanken. A wat den Har Ab-
bas betréfft, sou huet deen och all Intérét,
op der Friddensfro virunzekommen. Wann
net, ass och hien dozou condamnéiert,
nees mat der Hamas eens ze ginn, wat net
déi Perspektiv ass, déi se onbedéngt privi-
legéieren. Et gétt also eng Zweckallianz op
enger wesentlecher Fro, déi déi zwee Politi-
ker do misst kénne bannen.

Schued fannen ech just, dass eisen Ausse-
minister eis ndischt gesot huet zum Stéch-
wuert Iran. Dés Fro ze diskutéieren, ouni op
d’Fro vun den Atomwaffe vum Iran anze-
goen, ass bal den Nerv vun désem Krich ze
éludéieren. Wann ee weess, dass se net
némme Syrien énnerstétzen, ma eben och
d’Hisbollah an d’Hamas, da mengen ech,
kommt Der net laanscht déi Fro do.

A gradesou kuerzer Zait zum Kosovo, fir do
némmen ze soen, dass ee sech eigentlech
elo scho muss op dat virbereeden, wat nom
10. Dezember kénnt. Nom 10. Dezember
kénnt d’'Onofhangegkeetserklarung, an ier-
gendwou ass et och gutt, wann déi Fro vum
Status geklaert gétt. Et huet kee Waert nach
laang ze probéieren, se ze klaren. lergend-
wann eng Kéier muss ee sech d’Fro stellen,
ob et net besser ass, d’Fro gétt geklaert an
et lieft ee mat deenen Nodeeler, namlech
mat den Nodeeler, déi duerch d’Klarung
entstane sinn, an net mat den Nodeeler, déi
duerch d’Netklare vum Status entstane sinn.

Mir sollen eis also als Europdesch Unioun
ganz kloer drop virbereeden, dass et den
11. Dezember eng Onofhangegkeetserkla-
rung gétt duerch den neie Premier, woubai
een och do muss soen, dass et vldicht och
keen Nodeel ass, dass deen elo Premier
gétt. Well et kann ee sech duerchaus d’Fro
stellen: Wat wier d’Situatioun an deem Land,
wann den Har Thaci an der Oppositioun, fréi
vun all Zwéng, vun der Verantwortung, nom
10. Dezember kéint agéieren? An deem
Sénn ass dat Wahlresultat vldicht och fir
eppes gutt.

Ech sinn iwwregens mam H&ar Goerens
ganz d’accord, dee seet, dass grad d’Lét-
zebuerger musse virsiichteg sinn. Mir hunn
nach an Erénnerung, deemools wou Kroa-
tien seng Onofhangegkeet deklaréiert huet,
dass den deemolegen Ausseminister an en-
ger ganz weéineg inspiréierter Deklaratioun
als Létzebuerger Ausseminister deklaréiert
huet, mir ware géint d’Kleinstaterei - fir séin
Ausdrock vun deemools ze gebrauchen.
Ech denken, dass mer eis do als Létzebuer-
ger solle mat 15 Joer Retard e béssen
anescht uleeén op dar doter Fro an effektiv
mat vill Bewosstsi fir eis eege Situatioun do
sollen optrieden.

Op jidde Fall ass eppes kloer: Wann et keen
Accord gétt, da steiere mer méiglecherweis
méi op e Konflikt duer mat Russland, wéi op
e Konflikt mat Belgrad. Et gétt vill vu Bel-
grad geschwat. Eigentlech misste mer do
émmer d’'Wuert ,Russland® an de Mond
huelen. Dat ass dat, wat am Hannergrond
steet: e potenzielle Konflikt mat Russland.

Et steet och en dramateschen Echec um
Spill, wann et keng Eenegung gétt, ndmlech
deen, dass ganz kloer nom 10. Dezember
am Kosovo d’'Serbe wéaerten d’Land ver-
loossen. Krich ass natierlech dann net aus-
geschloss, ma egal wéi schéngt et kloer,
dass d’Leit d’Land waerte verloossen. Dann
héatte mer eng méiglecherweis onbewaffnet
ethnesch Sauberung. Dat war dramatesch
genuch. Wann dat kéint verhénnert ginn,
hatte mer schonn eppes erreecht.

Ech soen lech Merci.

M. le Président.- Merci, Har Braz. De
leschte Riedner ass den honorabelen Har
Henckes.

M. Jacques-Yves Henckes (ADR).-
Har President, an drai Minutte wéerte mer
versichen da ganz kuerz hei Stellung ze
huelen.

(Interruption)

Mé do geséit ee just nuren, wéi mer eis hei
an d’'Hoer kréie bei esou wichtegen The-
men.

(Coups de cloche de la Présidence)
Ech muss mech kuerzfaassen.

Wat de Pal&stina-Konflikt ugeet, Har Minis-
ter, do schéngt et mer ganz kloer ze sinn,
datt eng vun deene wichtege Conditions de
succes ass, datt op béide Saiten och de
WEelle besteet, fir zu engem gudden Enn ze
kommen. All dat anert ass drém Gerieds.
Wann ee vun dér Sait oder ee Member an
dar Delegatioun net wéllt zu engem gudde
Resultat kommen, da gétt et keent.

An deen zweete Prinzip, dee mer wichteg
schéngt, dat ass d’Perspektiv vun engem
onofhdngege paldstinensesche Stat. Wann
dee Prinzip unerkannt gétt an offiziell dekla-
réiert gétt, dann ass munches schonn erlee-
degt. M& dat ass vun hei aus vlaicht ganz
licht gesot. A private Gespréicher mat
deem engen oder deem anere politesche
Représentant vun Israel oder vun de Pal&s-
tinenser kritt een dann och emol dee Wéllen
eraus. M fir et dozou ze féieren, datt et zu
enger Ausserung kénnt no baussen, déi e
kloeren Engagement huet, do hoffen ech,
datt mer an den n&chste Wochen a Méint
mat engem positive Resultat kénne rech-
nen.

Vun Europa erwaarden ech mer just eng
Saach, an dat ass, datt et bereet ass, dee
Mouvement finanziell an och bien entendu
politesch an ekonomesch ze begleeden.
Well dat ass jo och eng vun de Perspek-
tiven, déi d’palastinensesch Populatioun
huet.

D’Problematik vum Kosovo kann ee schonn
am Klengen hei gesinn, net wéit vun eis, an
der Belsch. Et gesait een do, wéi Wallounen
a Flamanner Schwieregkeeten hunn, fir én-
nerenaner eens ze ginn. Da kann ee sech
d’Fro ganz gutt illustréieren, wéi et am Ko-
sovo ass zwéschent Serben an Albaner.

Och do mengen ech awer, datt déi eu-
ropéesch Attitid an déser Affar net ganz
kloer ass. Ech mengen, prinzipiell misst
festgeluecht ginn, ob een Autonomiebewe-
gungen, Autonomie-Territoiren, Separa-
tioune vu Lanner als Prinzip akzeptéiert
oder net. Well d’Fro stellt sech och bei de
Basken, bei de Korsen, bei de Katalanen. Si
stellt sech a Georgien, bei Transnistrien an
esou weider.

An zeg Féll ginn aner Attitiden ageholl. An
et ass do, wou ech mer erwaarden oder
wou ech hoffen, datt d’Europaesch Unioun
sech eng Kéier misst eng Iddi, eng Politik
ginn, wou se entweder deen een oder deen
anere Prinzip unhélt, an net all Kéiers a la
téte du client versicht dann iergendwéi
Spillercher ze maachen. Dat ass dat, wat,
mengen ech, och de Partner Russland sech
wénscht. Et ass do, wou Europa bis elo ab-
solut keng Attitld huet, a wat ech vu men-
ger Sait aus wollt bedaueren.

M. Gast Gibéryen (ADR).- Tres bien!

M. le Président- Merci, Har
Henckes. Den Har Ausseminister schwatzt
nach eng Kéier ganz kuerz.

M. Jean Asselborn, Vice-Premier
Ministre, Ministre des Affaires étrangeres et
de I'lmmigration.- Jo, Har President, wann
Der esou indulgent wéllt sinn, fir mer nach
eng Minutt ze ginn, just fir op zwou Saachen
ze &ntwerten.

Dat eent, dat ass, wat gesot ginn ass vun
lech, Har Mosar, wou Der mat Recht vlaicht
émschriwwe sot: Europa muss dat an
d’Hand huelen am Kosovo. Ma mir mussen
do am Sproochgebrauch awer oppassen.
Europa kann dat net an d’Hand huelen, well
mir sinn am Kader vun 1244, wat eng Reso-
lutioun ass vun der UNO, an do ass kom-
plett virgeschriwwen, wat fir Mechanismen

dass musse gréifen. Europa ass net eleng
als Europadesch Unioun. Dee Spiller, dee
Player, dee kann de Problem vum Kosovo
léisen, dat ass d’UNO.

Dat Zweet, wat ech wollt soen: Den Har
Goerens an och Dir, Har Mosar, hutt d'Ser-
ben ugeschwat; Europa am Verhéltnis zu de
Serben. Dir wésst, dass mer eng Konditioun
gesat hunn, d’namlecht wéi bei Kroatien,
dass d'Zesummenaarbecht mam ICTY -
also dat heescht, an normaler Sprooch,
d’Internationaalt Tribunal vu La Haye - muss
100%eg sinn. Dat ass awer net 100%eg,
wann Der déi zwee Nimm - déi hutt Der
schonn héieren - KaradZi¢ a Mladic¢ kuckt.

D’Carla Del Ponte ass déi Persoun, déi op
jidde Fall mai perséinlecht Vertrauen huet,
dass se dat ka jugéieren. Et geet vill, vill
besser. Et ass en Aktiounsplang opgestallt
ginn. Dat stémmt. Et ass jo och elo den ASA
paraphéiert ginn, deen Associatiouns- a
Stabilisatiounsaccord mat de Serben. Dat
heescht, mir offréieren de Serben déi éischt
Stuf, fir eng Kéier kénnen de Wee op Bréis-
sel ze packen. Dat ass déi Offer, déi mer de
Serbe maachen.

Dann déi drétt Saach, Har President, Létze-
buerg. Dir hutt komplett Recht mat deem,
wat Der gesot hutt, Har Goerens, dass mer
musse ganz gutt oppassen, wou a wéini
dass mer eis do situéieren. An ech mengen,
den Har Fayot huet et och ugedeit. Mir
musse bei deene sinn, déi awer ganz kloer
mussen och kénnen daitlech maachen an et
soen, dass et net eng Groussmuecht ass,
egal wat fir eng, déi kann den Europaer dik-
téieren, wat mam Kosovo geschitt. Keng
vun deenen zwou! Dat ass eng Affar, déi mir
effektiv als Européer ze tranchéieren hunn;
op jidde Fall ze héllefen, dass se richteg
tranchéiert gétt.

Déi zweet Saach ass: Nom 10. Dezember si
mer als Létzebuerger Regierung op der Sait
vun deenen, déi eng koordinéiert Positioun
sichen. Dat heescht, déi eng Positioun si-
chen, déi ka gedroe ginn. Ech hatt am Iéifs-
ten, wann dat eng Positioun wier, wou och
nach e Lien mat der UNO do wier, mam Se-
crétaire général vun der UNO. Ech weess,
dass dat immens schwéier ass. Ma wa mer
et scho géife faerdeg bréngen, dass an dé-
sem Joer keng unilateral Onofhangegkeets-
erklarung géif gemaach ginn, an dass mer
dann am Januar, Februar géife kucken, wou
mer géifen hikommen, wér et scho gutt.

Och déi Wahlen am Kosovo, wou jo eng
Koalitioun muss gemaach ginn téschent
deenen zwou Haaptparteien, sinn hei wich-
teg. An och d’Emdenken, wat awer menger
Meenung no a Serbien muss kommen, dass
d’Zukunft vu Serbien net an der Vergaan-
genheet an och net am Kosovo lait, ma dass
et am Avenir - esou seet ee jo -, an der Zu-
kunft 1ait. Dat ass dee Punkt, dee mer och
deene Leit musse kloermaachen.

Ech soen lech Merci, Har President, fir Ar In-
dulgence, fir mer nach eng Minutt ze ginn.

Plusieurs voix.- Trés bien!

' M. le Président .- Merci, Har Minister,
fir Ar Explikatiounen. Domat ass dése Punkt
och ofgeschloss.

Mir kommen dann zum nachste Punkt vun
eisem Ordre du jour. Dat ass d'Heure d’ac-
tualité, déi vum liberale Grupp ugefrot ginn
ass, betreffend d’UNO-Klimakonferenz, déi
vum 3. bis de 14. Dezember zu Bali
stattfénnt. Den Har Goerens als Vertrieder
vun der DP-Fraktioun huet zéng Minutten,
an deenen anere Fraktioune sti fénnef Mi-
nutten zur Verfugung. Har Goerens, Dir hutt
d'Wuert.

6. Heure d’actualité deman-
dée par le groupe DP en vue
de la Conférence des Nations
Unies sur les changements
climatiques qui se tiendra du
3 au 14 décembre 2007 a Bali

M. Charles Goerens (DP).- Merci,
Har President. Ech si frou lech kénne mat-
zedeelen, datt den Har Lux optimistesch
ass. Dat geet jiddefalls aus engem Commu-
niqué ervir vum Ministere. Ech hoffen och,
datt s&in Optimismus begrénnt bleift. Et ass

eng Wett op d’Zukunft. Effektiv an deem do-
ten Doman, wann een eppes wéllt bewe-
gen, dderf een net emol direkt ee Scénario
de fatalité etabléieren. Ma et gétt net ein-
fach.

Dir hutt et gesot, Har President, ugangs De-
zember ass eng Konferenz zu Bali, déi et a
sech huet. Et geet am Fong drém, fir d’Pe-
riod Post-Kyoto ze definéieren, fir ze kucke
wie wat muss maachen, fir datt de Klima-
wandel kann iergendwéi ofgebremst ginn,
fir datt d'Temperatur ronderém de Globus
net ém méi wéi zwee Grad am Duerch-
schnétt klemmt. Dat gétt net einfach.

Duerfir gétt versicht, fir d'Teneur un CO, an
der Loft op 450ppm ze begrenzen. Wann
dat eis net wéert a kierzester Zait geléngen,
dann ass déi Wett do net méi ze gewannen.
lwwregens, d’Agence internationale de
I'énergie gleeft net méi drun. Déi schwétzt
scho vun enger Erhéijung vun dréi Grad, déi
net méi ze évitéiere wier. Ech hoffen, datt se
sech ieren. Wann ee gesait wat mer elo
scho vu Konsequenzen hunn, wéssend,
datt mer elo 0,7 Grad am Duerchschnétt iw-
wert der Temperatur vun der Period préin-
dustrielle leien.

(M. Laurent Mosar prend la Présidence)

Dat wat ech elo soe fir de Rescht vu men-
gem Discours, Har President, dat ass
némme just op der Toile de fond ze gesi vun
Efforten, déi mir souwisou de toute facon
musse maache fir de Klimaschutz. A wa
mer et net fir de Klimaschutz maachen, da
musse mer et maachen aus der Asiicht
eraus, datt mer et mat begrenzten Energie-
virkommen ze dinn hunn, déi och nach an
den ndchste Generatioune gebraucht ginn.

Mir kénnen net de Globus a kierzester Zait
polluéieren, deem Néachste keng Energie
méi loossen, ma en nach just d’Nofolge-
k&schten droe loossen. Dat ass emol dat Al-
leréischt. Also, egal wat mer soen an och
wat mer iwwert déi aner soen, mir stinn an
der Verantwortung a mir hunn och do eis
Verantwortung ze iwwerhuelen.

Dat Zweet, dat ass, datt wat geschéie muss,
dat muss am Fong kuerzfristeg erlooss ginn,
net an 20 Joer, net an 30 Joer, net a 15 an
net an zéng Joer, ma direkt! An do ginn et
eng Partie Moossnamen, déi kengem
schrecklech géife wéi doen, énnert dem
Motto ,Dat Eischt wat ee spuert ass dat wat
net muttwélleg émettéiert gétt*. An dat wat
net muttwélleg émettéiert gétt, huet et a
sech.

Wann een zum Beispill de Professer Stieglitz
liest, dat, wat hien iwwert d'Verannerung
vun der Landnotzung seet a schreift, be-
déngt, datt mer all Joer 20% CO,-Emis-
sioune kréien eleng duerch d’Annerung vun
der Landnotzung. Dat ass haaptsachlech
duerch Béscher, déi rodéiert ginn. Wann
een emol domadder géif ophalen, dann hatt
ee schonn een Deel vun den Emissioune
gespuert, déi eis an nachster Zait ganz vill
weéi dinn. Et huet also kee Wéaert fir némme
just vu Reforestatiounsmoossnamen ze
schwétzen, wann een d’Déforestatioun net
gebremst kritt.

Dat Véiert, wat ech soe wéll, ass: Et soll ee
sech och net op kuerzfristeg a sougenannt
mirakulés Moossnamen eppes abilden. Ech
wéll heimat och bewosst d’Energie nu-
cléaire an d’Gespréich bréngen. Doriwwer
gétt villes gesot. Et ginn zwou Denkschou-
len. Déi eng soen: Opgrond vum Rio-Som-
met ,Terre” ass d’Energie nucléaire net no-
halteg, aus deene Grénn, déi mer kennen.
Déi aner seet: Ma et ass déi eenzeg Ma-
néier oder eng vun de wéinege Manéieren,
fir den CO,-Ausstouss ze limitéieren.

Wann een elo kuckt wat d’Analys war vun de
leschte GIEC-Rapporten, doraus geet kloer
ervir, datt schnell gehandelt gi muss, kuerz-
fristeg Moossname geholl gi musse fir den
CO,-Ausstouss ze limitéieren. A wann een
elo d'Décisioun géif huelen 2007, fir an
d’Atomenergie eranzeklammen - dat soen
ech un d’Adress vun all deene Lanner, déi
dat maachen -, dee Prozess, bis een do déi
éischt Resultater huet, dauert esou laang,
datt dann déi kuerz Zait, an dar muss ge-
handelt ginn, scho verstrach ass.

N&achste Punkt: Mir mussen also d’Proble-
mer de fagon trés lucide abordéieren, an
dat och wat d’Entwécklungslanner ube-
laangt. An hei hu mer et mat engem Pro-
blem ze dinn, deen et wierklech a sech
huet. Et gétt menges Wéssens kee Land op
der ganzer Welt, wat sech entwéckelt huet a
wat no méi engem héije Liewensstandard
gestrieft huet - vldicht mat Ausnahm vun
Neiseeland, dat sech eng Industrialisa-
tiounsphas erspuere konnt.

Wann dat esou ass an dat och net widder-
luecht gi kann, dann ass et jo och net egal
wéi déi Lanner, déi elo nach zu de Pays les
moins avancés oder zu de Pays en déve-
loppement gehéieren, sech organiséieren,
fir domadder faerdeg ze ginn. Ech menge

wierklech, datt se eleng op sech gestallt dat
net packen. Och wann all Acteure mat
upake gétt et extrem schwéier net némmen
déi institutionell, wéi de Fonds Monétaire In-
ternational an d’Banque mondiale, méa och
hir bilateral Partner, den ONGs-Beréich,
d’Privatacteuren, de Secteur privé an esou
weider. Do kénnt eng grouss Verantwortung
op se duer. Ech soen dat do einfach, fir och
d’Noutwendegkeet vun engem Paradigme-
wiessel an désem Zesummenhang ze én-
nerstraichen.

Né&chste Punkt, an do musse mer eis och
driwwer énnerhalen an do wéert sech och
mussen zu Bali driwwer énnerhal ginn, dat
ass d’Fragmentatioun vun der Gouvernance
nationale et, a fortiori, globale; hunn ech
mer hei notéiert als Stéchwuert. Wat wéll
ech domadder soen?

M& um nationale Plang huet jiddferee sai
Politikberaich. De Minister vum Environne-
ment huet eng Mission de coordination mat
all deenen aneren Departementer, deenen
hir Aktioun en Impakt huet op den Dévelop-
pement durable. An et wier sénnvoll a gutt,
wann de Minister net némmen d’Méiglech-
keet hatt fir mat deenen aneren ze schwét-
zen, m& wann hien och kéint horizontal
Kompetenze kréien, wou hien a wesent-
leche Berdaicher, déi en direkten Impakt
hunn op den CO,-Beréich, ,un pouvoir de
dernier mot" hatt, esou wéi de Finanzminis-
ter ,un pouvoir de dernier mot* huet an en-
ger ganzer Partie wichtege Froen, am Re-
gelfall déi, déi mat dem Budget ze dinn
hunn.

Sechste Punkt: Mir kommen och wahr-
scheinlech net laanscht global Strategien.
Mir gesinn och hei wéi noutwendeg et ass,
datt d’Européesch Unioun eng Virreiderroll
iwwerholl huet. Ech hoffen och, datt déi Wett
vun 20-20-20 ka gehale ginn. Ech hoffen
och, datt nei Strategien en matiére techno-
logique kénnen ugeschwat ginn.

Denke mer do zum Beispill un déi vill Iddien,
déi émmer erém ervirbruecht ginn. Eng vun
de leschte stoung de leschte Sonndeg am
,Monde", iwwerschriwwen: «Le Sahara, gé-
nérateur d’électricité». Eng Technologie, déi
anscheinend absolut maitrisable ass a ce
stade, wou et drém geet fir e klengen Deel
vun der Sahara, déi jo bekanntlech méi op
d’Sonn ausgeriicht ass wéi iergendeng
aner, a wou d’Sonnenastrahlung praktesch
onénnerbrach vu Sonnenopgang bis Son-
nenénnergang kann hiert Onwiesen drei-
wen, hat ech bal gesot, do ass et méiglech,
datt ee mat Miroirs réflecteurs e Waasser-
behalter wiermt, erhétzt, deen da kann Elec-
tricitéit generéieren.

Elo ginn eng Partie Etiden doriwwer ge-
maach. Et sinn der och scho bekannt. Dat,
wat mer do brauchen, ass éischtens un pari
sur I'avenir, zweetens eng Strategie, déi ge-
nuch Acteure fénnt fir matzemaachen, drét-
tens dat néidegt Kapital a véiertens och déi
néideg Relatiounen téschent deene Lanner,
deenen deen Territoire do gehéiert, an ane-
ren, déi als Stroumabnehmer fungéiere kén-
nen.

Wann et sech ém Produktiounseenheeten
handelt an der Gréisst vu 5.000 Megawatt,
wat awer nach Uberschaubar ass, dann
hatte mer et mat engem Préis ze di pro Kilo-
watt Produktiounsprais vun 0,08 bis 0,12
Euro pro Kilowatt d’Stonn. A wann et Pro-
duktiounseenheete wiere vun 100 Gigawatt,
dann héatte mer et mat Produktiounskésch-
ten, mat engem Gestehungspréis ze di pro
Kilowatt d'Stonn vu 4 bis 6 Cents. Domat
kéime mer an de Beraich vun der Kompetiti-
vitéit mat aneren Energien.

Ech mengen et wier der Méi wéert, fir sech
dat doten ze iwwerleeén. Et ass eng Ener-
giequell, déi total erneierbar ass an déi voll
an dat geet, wat och d’Europdesch Unioun
fordere wéllt.

Mir brauchen awer och en neien ,burden
sharing®, fir déi Wett op d’'Zukunft ze pac-
ken, ee ronderém d'Welt, wou samtlech
Lanner soe musse wat si kénnen u
Léisungsusatz mat sech bréngen; an ech
soen dat och un d’Adress vun der Létze-
buerger Regierung, déi sech och Gedanke
maache muss. Ech ginn dovun aus, datt
Diskussiounen elo amgaange sinn, wéi den
,burden sharing“ innerhalb vun der Europé-
escher Unioun ass.

Mir wéssen, datt et extrem schwéier ass fir
déi Engagementer vu Kyoto mat de Létze-
buerger Spezifissitéiten ze halen. Mir wés-
sen awer och, datt wa mer elo nach eng
Kéier en décken Effort maachen, datt dat
muss op Létzebuerg déclinéiert ginn, an
ech wollt de Minister froe wéi hien dat
gesaéit.

Zum Schluss wollt ech nach soen, Har Pre-
sident, datt et eng Partie Zeenarie ginn, déi
wahrscheinlech hir Schockwierkung net
wéerte verfeelen. Dat ass am Virfeld. An ech
hoffen, datt dat Zeenarie sinn, déi d’ganz in-

ternational Communautéit opréselen. Wann
d’AlE, d’Agence Internationale de I'Energie,
Recht hatt an et géif een den Zeenario ein-
fach elo weiderlafe loosse wéi wann naischt
geschitt wier, dann héatte mer et am Joer
2030 net mat enger Reduktioun vum CO,-
Ausstouss ze dinn, m& mat enger Augmen-
tatioun vu 57%, dat bei enger Moyenne vun
1,8% pro Joer. Den Total multiplicatif bis do-
hinner géif da 57% erginn.

Wann naischt geschitt, dann huet China en
Emissiounsvolume vun 11,4 Milliarden Ton-
nen CO, am Joer 2030. Haut leie se bei 5,1
Milliarden Tonnen.

Ech wollt némme just déi zwee Chiffere jux-
taposéieren, fir ze weisen, datt mer en Inté-
rét drun hu fir an enger globaler Strategie
och mat aneren nei Technologien ze trans-
feréieren an ze versichen duerch hir Gréisst
an de Benefiss vun der Economie d'échelle
ze kommen.

Mir waren ni nach an esou enger Schick-
salsgemeinschaft wéi grad bei désem Défi,
woubadi ech deenen, déi d’Intérété vun eisen
nachste Generatiounen do vertrieden, eng
glécklech Hand zu Bali wénschen.

Ech soen lech Merci.

M. le Président .- Ech soen dem Har
Goerens Merci an als éischte Riedner ass
den Har Marcel Oberweis agedroen. Har
Oberweis, Dir hutt d’'Wuert.

Débat

M. Marcel Oberweis (CSV).- Har
President, Dir Dammen an Dir Haren, Har
Minister, de staark uwuessende globalen
Energieverbrauch an déi negativ Konse-
quenzen duerch de Klimawandel, dat sinn
déi zwou Séite vun darselwechter Medail,
déi zurzait an och hei am Méttelpunkt vun
allen Diskussioune stinn.

D’Schmélze vum Grénland-Ais a vun den
europaesche Gletscheren, d’'Uwuesse vun
de Wusten, d’Erhéijung vum Weltmier sinn
némmen e puer Zeechen, mat deenen
d’Ménschen haut a muer nach méi staark
konfrontéiert ginn.

Leider mussen awer d’Auswierkunge vum
Klimawiessel déi Ménschen zurzait erlie-
wen, déi am mannsten dozou baigedroen
hunn!

D’Aussoe vum europdesche Sommet am
Fréijoer, de G8-Gipfel zu Heiligendamm,
d’'Weltenergiekonferenz zu Roum, wou ech
d’lescht Woch dobéi war, an de Schlussrap-
port vun der IPCC-Sitzung vu Valencia
schwatzen eng kloer Sprooch. Fir de Klima-
wandel ass de Ménsch zum gréissten Deel
responsabel.

Huet net déi international Energieagence
drop higewisen, dass den Energiever-
brauch ém 50% bis 2030 wéert uwuessen?
An eleng d’CO,-Emissioune klamme vun
haut 28 Milliarden op 42 Milliarden Tonnen.
D’Fro ass gestallt: Wéi ginn d’Liewensres-
sourcen, Loft, Waasser a Buedem mat déar
Belaschtung eens?

D’Konzentratiounen an der Atmosphar vum
CO, an dem Methan sinn haut esou héich
wéi an de leschte 650.000 Joer virdrun net.
Duerch d'Verbrenne vun de fossilen Ener-
gien hu sech déi Emissioune vun 1970 bis
2004 ém 80% erhéicht. Wa mir eisen Ener-
gieverbrauch net reduzéiere wéllen, da
muss d’Europdesch Unioun domat rechnen,
dass hir Ofhangegkeet vun Energie aus
dem Ausland vun haut 50 op 70% bis 2030
klémmt. Beim Aerduelech an Aerdgas, dee
mir hei verfeieren a verfueren, ém bal 90%.

Eis Wirtschaft hankt also deemno un engem
ganz seidene Fuedem a jiddfereen dierft
deen eventuell kappen, deen eis net gutt
gesénnt ass.

A wann dann d’Ausso, déi d’lescht Woch
ronderémgegeeschtert ass, dass Brasilien
e Mammutlager fonnt hatt un Aerduelech
vun 8 Milliarde Barrel, dat ass eng Dréps op
e waarme Steen. Mat deem Verbrauch vun
haut sinn dat genee dréi Méint, dann hu mer
dat Déppen eidel gepompelt. Genee drai
Méint. Et ass dach erstaunlech, dass
géschter Brasilien gemellt huet, dass se een
Unterseeboot dohinner gesat hunn, fir dee
Schatz ze protégéieren. Dat beweist eis, de
Kampf ém déi lescht Ressourcé fankt elo un
a mir sinn Zaitzeien dovunner.

Wat musse mer also deemno maachen? All
eis Wirtschaftsacteure musse fir d’éischt op
déi erhéicht Energieeffizienz setzen: d’Betri-
ber, d’Ménagen, d’Gebaier a speziell de
Verkéier. D'Wéarmeschutzveruerdnung an
déi zwee nei Reglementer fir d’Notzung vun
den erneierbaren Energié mussen eis dee
Wee opzeechnen a musse mat Nodrock do-
hinner schaffen.

An da musse mer ophéiere mat deem sou-
genannten NIMBY-Syndrom, dat heescht,
net bei mir.



Déi wichteg Phas, déi elo ufankt, ass déi
vum Protokoll vu Kyoto, an dat vum 1. Ja-
nuar 2008 un, an déi dauert fénnef Joer. Dat
sinn déi Joren, wou mir beweise mussen,
dass mir et eescht menge mat dem Problem
vun der Aerderwiermung. D'Wéssenschaft-
ler an d’Energieexperten hu geschwat. Et
ass elo un de Politiker, sief dat zu Bali, sief
et an enger anerer Konferenz, déi néideg
Schrétt anzeleeden, well mir hunn et hei mat
globalen Erausfuerderungen ze dinn an déi
verlaange global konkret Mesuren.

Huet net déi kenianesch Friddensnobel-
praistragerin Wangari Maathai gesot, dass
si endlech géaren hatt, dass dés Welt sech
emol eng Kéier mat der Kuelestoff-Gerech-
tegkeet auserneesetzt! Dat heescht déi
Lanner wéi mir, déi en immens héije Ver-
brauch hunn, musse mat hirem Verbrauch
erofgoen, fir dass anerer och emol dezent
liewe k&nnen. Hunn net 2 Milliarde Ménsche
vu 6,4 Milliounen iwwerhaapt keen Zougang
zu Energié wéi mir se hei kennen? Ass dat
ethesch gerecht?

An elo hinzegoen an op alle Plazen Energie-
planzen ze setzen, notamment an den Drétt-
Welt-Lanner, fir do énner anerem Mais un-
zeplanzen, fir dass mir se bei ons erabrén-
gen hei an da verfeieren, dat ass ethesch
net novollzéibar an dat ass e Skandal! Dat
am Bléck, dass mer 850 Millioune Mén-
schen hunn, déi all Dag hire Bauch net voll
kréien.

Une voix.- Trés bien.

M. Marcel Oberweis (CSV).- Ech
komme bal zum Schluss.

Op der Klimawiessel-Konferenz zu Bali
muss also Létzebuerg seng Stémm erhie-
wen a mat Vehemenz déi versprache Re-
duktioune bis 2012 ugoen. Zesumme mat
eisen europaesche Memberlanner musse
mir da weider Engagementer agoen.

Ech hunn d’Visioun 2020 ugesprach. Dat
ass deen nachsten Challenge. Mir musse
ganz einfach den Energieverbrauch an
d’Emissiounen erofsetzen, fir dass eis Aerd
d'Temperatur vu maximum 2 Grad Celsius
packt, well alles anescht bedeit de Chaos.
Wa mir et net faerdeg bréngen, da mussen
ons Kanner d’Konsequenzen nach méi
staark erdroen.

Den UNO-Generalsekretar Ban Ki Moon
huet d’lescht Woch dréngend dervir ge-
warnt, andeems e gesot huet: ,Et ass end-
lech un der Zait, dass mir keng Zait méi ver-
schwenden!® Mir brauchen e Paradigme-
wiessel! An ech sinn och ganz frou, dass de
Charel Goerens, en honorabele Kolleeg,
viru mir gesot huet, dass mer och endlech
nei Weeér goe mussen.

Mir musse mat de Maghreb-Staten, déi
d’Sonn an de Wand hunn, d’Gespréich op-
zesichen. Ech selwer hunn d’Chance, an
engem Grupp am ,World Energy Council®
zu London an dem Beréich vun der konti-
nentiwwergraifender erneierbarer Energie-
versuergung matzeschaffen.

D’CSV-Fraktioun ass sech bewosst, dass
mir eng grouss Aufgab hunn. Mir mussen zu
Bali eng konstruktiv Aarbecht leeschten. De
Klimawiessel muss endlech den néidege
Mentalitéitswiessel bewierken.

Zum Schluss ee leschte Saz nach, dés
Kéier vun dem Mahatma Gandhi, deen op
Englesch gesot huet: ,Be the change in the
world you want".

Kommt mir maachen dee Wiessel mat, deen
den Har Gandhi eis proposéiert huet. Mir
mussen et maache fir ons selwer an notam-
ment fir déi Ménschen an den Drétt-Welt-
Lanner, soss huet et guer kee Wéert op Bali
ze goen. Mir mussen do och als klengt Land
ee bescheidene Baitrag bréngen.

Ech soen lech Merci fir d’Nolauschteren.
Plusieurs voix.- Tres bien.

M. le Président .- Ech soen dem Har
Oberweis Merci. Als nachste Riedner ass
den Har Roger Negri agedroen. Har Negri,
Dir hutt d’Wuert.

M. Roger Negri (LSAP).- Har Presi-
dent, Dir Dammen an Dir Haren, Har Minis-
ter, als Virbereedung op d’Klimakonferenz
zu Bali huet leschte Samschdeg, de 17. No-
vember 2007 also, zu Valencia de Weltkli-
marot, oder IPCC genannt, e Weltklimarap-
port virgeluecht, dee vun 1.250 Wéssen-
schaftler an 2.500 Experten aus méi wéi 130
Lanner opgestallt ginn ass. Dése Weltklima-
bericht soll d'Grondlag si fir d'Verhandlun-
gen iwwer en neie Klimaschutzprotokoll,
dee vum 3. bis de 14. Dezember 2007 op
der indonesescher Insel Bali ausgehandelt
soll ginn an domat de Protokoll vu Kyoto ab
2013 ersetze soll.

Am Protokoll vu Kyoto hate sech d’Industrie-
natioune verflicht d’'Gesamtemissioune vum

Kuelendioxid, CO, ém 5,2% énnert den Ni-
veau vun 1990 ze'senken. D'USA an aner
opstriewend Wirtschaftsmuecht-Natioune
sinn dem Kyoto-Ofkommes vun 1997 sen-
gerzait leider net baigetrueden.

D’Haaptzil vum neie Bali-Klimaschutzproto-
koll muss et dofir sinn d'USA, China an In-
dien mat an d’Klimaboot ze kréien, well ouni
d’Matmaache vun dése Lanner sech net vill
un der Weltklimalag annere waert. Dass et
do zu engem Bali-Protokoll kénnt ass enorm
wichteg, och wann dann natierlech dat e
Komproméss ass mat deene virgenannten
Industriegiganten.

Dofir muss ee Bali och als Start an net als
Enn vun de Gespréicher gesinn, wéi de Jim
Connaughton, als Responsabele fir d’'Em-
weltpolitik am Waissen Haus, gesot huet. Fir
dass et zu Bali zu engem Ufankskom-
proméss kénnt, ass d’Roll vun der EU
enorm wichteg, an do ass d'Verhandlungs-
geschéck vun allen europdeschen Acteure
gefuerdert, un hirer Spétzt den Emweltkom-
missar Stavros Dimas.

An deem Sénn huet den Emweltkommissar
Stavros Dimas och zum Klimabericht vu Va-
lencia gesot, dass propper Loft an ekono-
mesche Wuesstum problemlos mateneen
ze verbanne sinn, an dass d'CO,-Reduzéie-
rung technesch méiglech an ekonomesch
och ze packen ass.

Mir als LSAP mengen, dass d'Priméarzil vu
Bali muss si fir déi grouss Industrienatiou-
nen, déi de Kyoto-Protokoll net énnerschriw-
wen hunn, un een Désch ze kréien an an
Zukunft och drun ze behalen. Laangfristeg
muss dann natierlech versicht gi sech op
fest Grenzwaerter festzeleeén.

Dass een effikasse Klimaschutz-Protokoll zu
Bali batter noutwendeg ass, weist den
UNO-Klimabericht vu Valencia an aller Dait-
lechkeet, déi den UN-Generalsekretar Ban
Ki Moon mat folgende Wierder beschriwwen
huet: ,Déi schlémmsten Zeenarie sinn esou
angschterreegend wéi e Science-Fiction-
Film, mat deem Ennerscheed, dass se fir
d’Ménsche real sinn.”

De Klimabericht vu Valencia seet am Ufank
vu senger Zesummefaassung vun 23 Sai-
ten: ,D’Erwdermung vum Klimasystem ass
eendeiteg.” Fir och deene leschten Zweifler
kloerzemaachen, dass d’global Erwaer-
mung net weider méi a Fro gestallt ka ginn.

Aus dem Valencia-Dokument geet kloer er-
vir, dass séit 1970 dee vum Ménsch produ-
zéierten Ausstouss vun CO, ém 70% zou-
geholl huet, d’'weltwait Duerchschnéttstem-
peratur an désem Jorhonnert téschent 1,1 a
6,4 Grad Celsius zouhuele wéert an d’Mie-
resspigelen aller Viraussiicht no téschent 18
an 59 Zentimeter steige wéerten.

Dést alles huet zur Folleg: extrem Wieder-
bedéngungen, mat lwwerschwemmungen,
grouss Dréchenten an Hétzewellen. Dobai
wéerten déi eeler an déi dermste Matmén-
schen op der Welt am meeschten énnert
der Klimaerwaermung ze leiden hunn, wéi
zum Beispill an Afrika, wou elo scho grouss
Hongersnout a verschidde Regioune be-
steet. Dofir ass eis Solidaritéit mat deenen
aermste Lanner op déser Welt och an der
Klimafro verlaangt.

Har President, fir dass et net zur Klimaka-
tastroph kénnt, muss den Temperaturustieg
téschent 2 an 2,4 Grad Celsius par rapport
zum virindustriellen Zéaitalter beschrankt
bleiwen. Fir dat Zil ze erreechen, muss de
Gesamtausstouss vun Treibhausgasen ab
dem Joer 2015 op der Welt global erofgoen.
D’Késchte fir de Klimawandel belafe sech
ém 0,12% vum weltwadite jahrleche BIP. Am
deiersten Zeenario, deen de Valencia-Rap-
port opweist, wéerten et bis zum Joer 2030
knapp 3% vum weltwaite BIP sinn.

Generell kritt d’Fro vun der Klimaerwéer-
mung émmer méi eng sozial Dimensioun.
Als Fallbeispill nennen ech hei némmen déi
émmer méi héich Pétrolspraisser vum Bar-
rel, deen d’Grenz vun den 100 Dollar an Zu-
kunft och wéert sprengen. Dat tréfft virun al-
lem déi manner beméttelt Leit an eiser Ge-
sellschaft am st&erksten.

Et gétt also méi bélleg, wann d’ganz Welt
sech direkt drusetzt, den CO, ze reduzéie-
ren, wéi wa mer nach laang waarden. A wa
mer nach laang waarden, dann ass et ze
spéit. Da kippt eisen Okosystem, an dozou
hu mir vis-a-vis vun eise Kanner a Kands-
kanner kee Recht.

Har President, als LSAP wénsche mir eisem
Emweltminister zu Bali eng glécklech Hand
bei de Verhandlungen zum Post-Kyoto-
Protokoll, fir dass mir als Létzebuerger Land
a Member vun der Européescher Unioun eis
Responsabilitéit am Klimaschutz huelen.
Heibai solle mir eis Hausaufgaben hei zu
Létzebuerg net aus den Ae verléieren a
konsequent un der Reduzéierung vun den
CO,-Emissioune weiderschaffen, wéi eis
Emwelt-, Transport- an Energieministere Lu-

cien Lux a Jeannot Krecké dat jo amgaange
sinn ze maachen, mat méi offentlechem
Transport, mat méi Energieeffizienz...

M. le Président .- Har Negri, Dir misst
esou lues zum Schluss kommen!

M. Roger Negri (LSAP).- Ech hunn
nach ee Saz, Har President.

...amat méi erneierbaren Energien. Dat ass
tipptopp esou! Weider esou!

Ech soen lech Merci fir d’Nolauschteren.
Plusieurs voix.- Trés bien!

M. le Président.- Ech soen dem Har
Negri Merci. Als n&chste Riedner ass den
Har Camille Gira agedroen. Har Gira, Dir
hutt d’'Wuert.

M. Camille Gira (DE/ GRENG).-
Merci, Har President. Har President, Dir
Dammen an Dir Haren, d’Kaarte leien all um
Désch. D'Tatsaache si bekannt. D’Previ-
sioune vun de Wéssenschaftler si méi wéi
realistesch an d’Konklusioune sinn drama-
tesch. Et ass net 5 vir 12, et ass net 12 Auer,
neen, et ass 5 op 12! De Klimawandel ass
amgaang. De Klimawandel kann net méi
verhénnert ginn, e kann nach just ofge-
bremst ginn.

Kee Politiker, Har President, a keng Politike-
rin ka mir soen, e war net gewarnt ginn. A
kee Politiker ka mir soen, d'Thema war em
ze komplex. Op 23 Saiten huet d’'IPCC hir
Analysen, Previsiounen an Handlungsemp-
fehlunge résuméiert. Ech mengen, dat misst
jiddferee vun eis, mat sengem ganzen Op-
wand, deen e soss ze bedreiwen huet,
packe fir dat ze liesen a sech dat zu Gemitt
ze féieren.

De Message ass ganz kloer, et ass hei scho
gesot ginn: Et muss gehandelt ginn, an
zwar substanziell an direkt! An deen anere
Message ass awer gradesou kloer: Elo han-
delen, gétt méttelfristeg méi bélleg, wéi wa
mer néischt maachen.

Wann ee sech dat emol eng Kéier a Rou iw-
werleet, da seet ee jo: Ma dat misst jo ei-
gentlech dozou féieren, dass zu Bali ganz
grondleeénd a schnell Décisioune géife ge-
holl ginn. M4 leider wéerte mer gesinn, dass
dat net esou waert geschéien. Duerfir gétt
et vill Ursaachen.

Ech mengen, et existéiert awer och eng
ganz prinzipiell. Mir befannen eis hei an en-
gem klassesche sougenannten Allmende-
Dilemma. Ech mengen, Dir wésst alleguer-
ten, dass d'Allmende am Méttelalter déi
Wiss war, wou d’Leit aus engem Duerf alle-
guerten hiert Véi konnte gratis hiféieren. An
déi Wiss, Har President, Dir Dammen an Dir
Haren, déi ass an eisem Fall d’Atmosphér,
an dés Atmosphar ass iwwerweet a jidd-
feree misst dréngend e puer Béischte vun
dar Weed do erofhuelen. M& keen hélt na-
tierlech ee vun de Béischten erof, well e
sech seet: Wann s du eng vun denge Kéi
vun der Wiss erofhéls, da kénnen deenen
aneren hir Kéi alleguerten erém méi Graass
friessen. Dat ass de grousse Problem, dee
mer hunn.

An deem heite Fall, Dir Dammen an Dir H&-
ren, kénnt nach eppes derbai. Hei huet jo
net jiddferee seng Kéi gradesou laang
schonn op dar Wiss. Et si mir, d’'Industrie-
natiounen, déi zur lIwwerbelaaschtung vun
der Allmende gefouert hunn. De Moment
sinn awer ze vill Kéi op déar Wiss, an elo geet
et dann drém, wie seng fir d’éischt misst
erofhuelen.

Duerfir gétt et fir eis zu Bali némmen eng
Léisung: D’Industrielanner mussen hir Res-
ponsabilitéit fir d’Schafung vum Klimapro-
blem definitiv an endgllteg agestoen a si
mussen hir Verantwortung iwwerhuelen, fir
als Eischt e puer Béischte vun der Wiss ze
huelen. Ech ginn dat Gefill net lass, dass
dat Emmer-erém-mam-Fanger-op-China-
an-Indien-Weisen néischt anescht ass, wei
dovun ofzelenken, dass mir déi sinn, déi ei-
gentlech de ganze Problem crééiert hunn.
Et sollt een do vléicht eis selwer drun erén-
neren, dass, wann ee mam Fanger op aner
Leit weist, méi Fangeren op ee selwer weise
weéi op deen, op deen ee wéllt weisen.

A wou steet Létzebuerg dann an dar ganzer
Problematik?

Ech sinn, Har President, am Géigesaz zum
Har Oberweis der Meenung, dass den Har
Lux éischter soll ,profil bas" maachen an
net ze haart eis Stémm erhiewen, well éisch-
tens mengen ech si mer awer, wat déi glo-
bal Quantitéit vun CO,-Ausstouss ube-
laangt, relativ Quantité négligeable, an
zweetens si mer net grad e Musterschuler
am Klimaschutz. Well wann dat réichste
Land et net faerdeg bréngt, seng Reduk-
tiounsziler vun 28% anzehalen, ma éischter
d'Tendenz huet erém méi héich ze leie wéi
1990, da schwatzt ee léiwer net ze haart an
et verlaangt ee léiwer net ze vill vun anere

Leit. Virun allem soll een anerer keng Lek-
tiounen erdeelen!

Duerfir, mengen ech, hu mer besser, mir ha-
len eis am Fahrwaasser vun der EU, déi en-
gersaits sécherlech och nach net perfekt
dosteet, ma déi, wann een d’'Bild insgesamt
kuckt, besonnesch wann een déi 15 nei
Lanner derbaihélt, awer méi ka virweisen,
weéi mir vlidicht als eenzelt Land, an op dar
anerer Sait och ka virweisen, dass se awer
kloer Engagementer geholl huet.

Duerfir géife mir den Emweltminister bie-
den, op jidde Fall alles ze énnerstétzen, wat
mat direkte Resultater verbonnen ass. Hie
soll énnerstétzen, dass esou séier wéi méig-
lech d’Aviatioun an d’Schéfffahrt mat erage-
holl gétt. E soll alles énnerstétzen, wat den
CO,-Marché méi grouss ka maachen. Do
kann een och vlédicht domat rechnen, dass
och Lanner, Regiounen, jo och Stied - dat
gesi mer an Amerika - souguer fraiwélleg
mat den Européer an en CO,-Marché era-
ginn, obwuel hiert Land de Kyoto-Protokoll
net énnerschriwwen huet, well se gesinn,
dass se souwisou eng Keéier waerten dozou
forcéiert ginn a si dat vldicht Iéiwer vu sech
aus maachen.

Mir bieden den Emweltminister, keng zwei-
felhaft an och nach esou bal net disponibel
Technologien ze énnerstétzen, wéi zum Bei-
spill d'Technologie vum ,Carbon Capture
and Storage“. An deem Kontext géif ech de
Minister och ganz gére froen, wéi dann
d’Positioun vun der Regierung ass zu déar
Ausserung vun der Cegedel viru kuerzem,
déi gesot huet, si wéilt an en 100-Megawatt-
Kuelekraaftwierk investéieren, dat déi do
Technologie géif uwennen.

Mir si méi wéi skeptesch, wat déi Technolo-
gie ubelaangt. Eischt Essaien, déi gefuer gi
sinn, weisen, dass &hnlech Problemer
komme wéi beim Stockéiere vun Atommull.
Et ass ganz geféierlech, et ass problema-
tesch, dass déi Ennergrondbiedem net dat
halen, wat se verspriechen, a mer méi Pro-
blemer schafen, wéi mer der Iéisen.

Schlussendlech biede mer hien och, och wa
mer wéssen, an och als Gréng wéssen,
dass mer an enger lwwergangszait net der-
laanscht kommen, eng Rei CDMen ze ka-
fen, op jidde Fall ze héllefen, dass dat net
als den, wéi soll ech soen, Instrument mi-
racle duergestallt gétt, fir an Zukunft Proble-
mer ze léisen. Ech hu keng Zait an den De-
tail ze goen, ma bei engem Seminaire vun
der ASTM ass ganz kloer derbdi eraus-
komm, dass ee ganz nlchtern muss un déi
Instrumenter erugoen an dass dat op jidde
Fall net d’Léisung vun allem ass.

M. le Président.- Har Gira, Dir misst
och zum Schluss kommen!

M. Camille Gira (DE/ GRENG).- Ech
kommen zum Schluss. Ech hunn nach ee
Saz, Har President. Merci fir Ar Flexibilitéit!

Duerfir mengen ech, dass wa mir als Létze-
buerg erém eng Kéier wéilte glafwierdeg
um internationale Klimaparkett matdanzen,
da musse mer virun allem eppes maachen:
all eis Energie opwenden, fir heiheem déi
dréngend noutwendeg strukturell Moossna-
men an d'Wee ze leeden, déi méi wéi iw-
werfalleg sinn.

Ech soen lech Merci.
Une voix.- Trés bien.

M. le Président .- Ech soen dem Har
Gira Merci. Als nachste Riedner ass den
Har Robert Mehlen agedroen. Har Mehlen,
Dir hutt d’'Wuert.

M. Robert Mehlen (ADR).- Merci,
Har President. Eis Kanner an eis Kandskan-
ner kénnen eis am Fong geholl Leed doen,
wann dat kénnt, wat d'Wéssenschaftler vir-
aussoen, namlech datt de Klimawandel vill
méi séier kénnt wéi si et virausgesot haten,
datt mer héchstens nach zéng bis 15 Joer
Zait hu fir dee Paradigmewiessel erbaize-
féieren, dee muss kommen, wa mer den
Temperaturanstieg op maximal zwee Grad
weélle limitéieren. A wat dat heescht, dat
wésse mer alleguer. Dat ass scho kee Kan-
nerspill.

Némmen d’Industrielanner, déi zum aller-
gréissten Deel fir déi aktuell Situatioun ver-
antwortlech sinn, kénnen dat packe wa se
et wéllen. D'technesch Potenzialer, fir déi
Erausfuerderung ze packen, sinn do, ma si

mussen ugewannt ginn. Si mussen émgesat
ginn. Duerfir ass et och richteg, datt d’Poli-
tik muss Parametere setzen an dee Quan-
tesprong an der Energiepolitik férderen an
erbaiféieren.

Duerfir énnerstraiche mir och d’'Wichtegkeet
vun déar Konferenz zu Bali. Har Minister, Dir
hutt eis gesot wat fir eng gewalteg Roll datt
mir als klengt Land eventuell do spillen. Mir
maachen eis jiddefalls keng allze grouss
[llusiounen, ma et ass awer wichteg, datt
doriwwer geschwat gétt.

Ech wéll eng Kéier méi hei menger Roserei
driwwer Ausdrock ginn, datt d’Ménschheet
schrecklech Zommen an d’Rustung inves-
téiert, fir sech géigesaiteg op de Kapp ze
schloen - dat lait ém déi 150 Milliarden Dol-
lar d’Joer -, an datt mer jorelaang driwwer
lamentéieren, fir an der Energiepolitik virun-
zekommen; wat an engem éischte Schrétt
natierlech vill Geld kascht, méa eis awer ém-
gekéiert herno erém vill méi Geld erabréngt,
datt mer einfach net dovunner lasskommen.
Och Létzebuerg huet décidéiert en Airbus
A400M ze kafen, dee mer wahrhafteg net
brauchen. Dir waert et herno gesi wa mer
en eng Kéier hunn. Wa mer dat Geld direkt
géifen emol an eng nohalteg Energiepolitik
investéieren, dann hatte mer an dar Be-
zéiung schonn e Schratt gemaach.

Et besteet och kee Widdersproch der-
téschent eng aktiv Klimaschutzpolitik ze
maachen am Wirtschaftswuesstem. Bien au
contraire. De ,Stern“-Report seet jo, datt
mer héchstens 1% vum PIB mussen dran in-
vestéieren, fir dohin ze kommen, a wa mer
naischt maachen, datt et dann effektiv och
wirtschaftlech - net némme klimapolitesch,
ma wirtschaftlech - an d’Katastroph féiert,
well dat 5 bis zu 20% vum globale PIB ka
kaschten.

Duerfir, Har President, muss ee soen,
d’Konferenz vu Bali ass zum Erfolleg ver-
daamt. Onofhadngeg dovu muss Létzebuerg
de Maximum maachen, deen dran ass. Mir
hu Méiglechkeeten. Mir mussen op dee
Wee do goen. Ech wéilt zum Schluss soen,
den éischte Schratt derzou ass, datt mer
nach wesentlech méi Informatioun a Sensi-
bilisatioun bei der Bevdlkerung maachen.

Ech soen lech Merci.

M. le Président.- Ech soen dem Har
Mehlen Merci. Elo huet d'Regierung
d’'Wuert, den Har Emweltminister Lucien
Lux.

M. Lucien Lux, Ministre de I'Environ-
nement.- Har President, Dir Dammen an Dir
Haren, léif Kolleeginnen a Kolleegen, d’Fro,
déi ee sech Emmer erém stellt, dat ass déi:
Wivill Rapporté brauche mer eigentlech
nach bis mer kapéiert hunn, dass et keng
Excusé meéi gétt? De Rapport vu Valenzia,
deen eng ganz intelligent Synthes - fannen
ech - ass vun deene véier Rapporté vum
GIEC virdrun, seet eis dat, wat mer a sech
och hei an désem héijen Haus scho sait e
puer Joer émmer erém soen. Trotzdeem ge-
heit mech all Dag e béssen déi Fro op, dass
de Gruef téschent de grousse martia-
leschen Appellen an deem, wat déi haart
Realitéiten am politeschen Alldag an der
Emsetzung vun dér Politik, déi mer brau-
chen, amgaangen ass an eise Breitengra-
den émmer méi grouss ze ginn.

Dofir mengen ech ass och - fir domadder
unzefénken - déi Roll, déi mer zu Bali ze
spillen hunn - fir dem Har Gira dat ze soen -,
sécherlech eng appropriéiert bescheiden,
awer present, fir am Rahme vun der En-
ceinte vun der EU dofir ze suergen, dass
mer effektiv eng gewésse Visioun och zu
Bali vertrieden, dass mer virun allem awer
och kloermaachen - wat hei mengen ech vu
jiddferengem gesot ginn ass -, dass mir déi
Lescht sinn, déi deenen anere Lektioune
kénnen erdeelen. Eis Kéi sinn effektiv scho
soulaang op der Weed, dass se scho bal
net méi goe kénnen.

Deementspriechend ass et sécherlech och
un eis als Europdesch Unioun mat deem
Leadership, dar Virreiderroll, déi mer eis jo
virgeholl hunn an den Décisioune vum
Conseil européen vum 20. Mé&erz vun dé-
sem Joer, och offensiv zu Bali opzetrieden.
Mir hunn am Mé&erz gesot: D’Européesch
Unioun ass bereet 20% bis d’Joer 2020 wei-
der ze reduzéieren am Rahme vun engem
eesditege Virschlag, dee mer dohinner
leeén, an nach eng Kéier 30% oder awer en

www.chd.lu

op 30% ze reduzéieren am Rahme vun en-
gem multilateralen Agreement.

Ech mengen och, dass nach émmer
d’'Chance besteet, den Défi nach émmer do
ass, fir konkret ze handelen. Op Létzebuer-
gesch émgesat, heescht dat, dass mer zéi
mussen un der Emsetzung vun deenen
zéng Bausteng wierken, déi mer hei virun
der grousser Vakanz an der Chamber virge-
luecht hunn. Dass dat net Emmer einfach
ass, huet eis och an deene leschten Deeg
nach d'Aktualitéit gewisen. M& wann ech
héieren a wat fir engem Mooss d’Fraktiou-
nen hei am Haus hannert deem Défi stinn,
da ginn ech dervun aus, dass mer och am
néchste Joer eng Rei vu Virschléi hei kénne
maachen, déi eis effektiv - Paradigmewies-
sel ass vléicht e grousst Wuert, ma déi eis
awer - zéi a konsequent dozou féieren och
eis inlannesch Emissiounen, virun allem déi,
ze reduzéieren.

Et ass kloer - an de Roger Negri huet dat
gesot -, de Generalsekretar vun der UNO
huet jo, wéi esou vill anerer, eng Rees ge-
maach, déi hien duerch den Amazonas,
d’Antarktis an och an de Chile gefouert
huet. Dono huet och hie vlaicht déi lescht
Goutte gehat, déi hie gebraucht huet, fir ze
verstoen, dass de Klimawandel a I'ceil nu
amgaangen ass ze geschéien.

An deenen n&chste Wochen, wann och eis
Bierger sech a Bewegung setze fir Ski fue-
ren ze goen, sollte se vldicht drun denken,
dass wa se gehdit sinn, dass se kee Schnéi
hunn, dass se net némme sollen trivial un
dat denken, wat dat fir hire Passe-temps an
der Vakanz bedeit, ma drun denke wat dat
bedeit fir dat, wat planetar amgaangen ass
ze geschéien an un déi Konsequenzen, déi
domadder verbonne sinn.

Wann dat heescht kee Ski fueren, ass dat,
mengen ech, net besonnesch schlémm, méa
wann dat énnert dem Himalaya oder énnert
dem Kilimanjaro fir Millioune Leit heescht
definitiv kee Waasser méi ze hunn an
d’'Waasserversuergung, déi scho fir vill Leit
net méi assuréiert ass, definitiv ze verléie-
ren, dann ass de Klimawandel deement-
spriechend méi eng dramatesch Folleg.

Wat iwwregens - an de Charles Goerens
huet dat gesot - derzou féiert, dass sech
méi wéi jee déi eenzel Politiken och am-
gaange sinn ze treffen. Téschent der Politik
Klimawandel, der Politik vun der Entwéck-
lungszesummenaarbecht, der Politik vu
Ressourcen, der Politik vun der Gouver-
nance mondiale, déi ze maachen ass.

All dat féiert émmer méi derzou, dass
vlaicht eng Kéier déi Grouss a M&chteg vun
déser Welt sech sollten zesummesetzen an
drun denken, dass niewent dem gréissten
Echec, deen d’Ménschheet erlieft, ndmlech
dass se et net faerdeg bréngt d’Aarmut de-
finitiv auszeradéieren, de Problem vum Kili-
mawandel een ass, dee sécherlech mat vill
Moyenen, esou wéi et zum Schluss hei ge-
sot ginn ass, och mat deene Moyenen, déi
mer eis all Dag erlaben, fir a militaresch
Oprustung an an aneres ze stiechen, fir dee
Berdich ze huelen ass.

Ech mengen, alles dat ass och Bali. Wa mer
dann zu Bali sinn, géllt et - fir mech jidde-
falls - un éischter Stell kloerzemaachen,
dass et zum Kyoto-Protokoll keng Alternativ
gétt. Et si ganz vill aner Versich gemaach gi
fir aner Modeller, ma deen eenzeg valabe-
len, koh&renten, och haut juristesch beste-
hende Modell ass deen doten. Mir hunn
also fir d’éischt innerhalb vun der UNO ze
rasonnéieren, a mir hunn ze rasonnéieren
an der Fortsetzung vum bestehende Kyoto-
Protokoll.

Dat ass keng Evidenz. Dat ass fir vill Lanner,
déi op Bali kommen, keng Evidenz, mé& do-
madder geet et un. A mir hunn zweetens
dofir ze suergen, dass dee wichtegste
Punkt, dee Kyoto a sech ausseet, ndmlech
dass d'Verschmotzung vun der Atmosphar
e Prais kritt, dass dat och, mengen ech, an
all neie Regime Post-Kyoto muss de Fue-
dem sinn, deen duerch all Versich och fir all
déi aner Lanner muss goen.

Ech wéll ganz kuerz fir eis innerhalb vun der
Europaescher Unioun, mé och fir eis als Lét-
zebuerger zu Bali soen, dass et aacht
Punkte gétt, déi fir mech d’Bedingunge
sinn, fir dass Bali e Succes ka sinn.

Deen éischten ass deen, eng Visioun aus-
zeschaffen, déi kloermécht, dass mer déi
Aerderwaermung iwwer zwee Grad Celsius
par rapport zum Ufank vun der Industriali-
séierung duerch eng ambitiéis Zilsetzung
musse verhénneren.

Zweetens ass et kloer - dat ass, mengen
ech, vun all Riedner gesot ginn -, dass et
der am Kader vun deem Boot do gétt, déi
vill méi mussen drécke wéi anerer. Ech
mengen, dass dat vldicht taktesch e gutt
Element ass, ma wéit dovunner ewech ass
ze soen, wat a sech deen eenzege gerechte
Modell war, namlech jiddferengem Aerde-

bierger, egal wou en op dem Planéit wunnt,
déiselwecht Zuel vun Tonnen CO,-Emis-
sioun ze garantéieren, a Punkt faerdeg. Dat
ass deen eigentlech eenzege richteg ge-
rechte System, ma téschent den 20, 25
Tonne pro Aerdebierger an Amerika an zu
Létzebuerg an der hallwer Tonn am Burkina
Faso, wésse mer - an esou pragmatesch si
mer och -, dass dotéschent e Gruef ass,
deen een net einfach duerch e Fiederstréch
oder duerch een Accord, dee mer géifen do
treffen, kann aus dem Wee radéieren. Duer-
fir, mengen ech, musse Pisten a Weeér
fonnt ginn, wéi mer dat méttel- a laangfris-
teg faerdeg bréngen.

Dréttens ass et kloer, datt en Accord vu Bali
muss implizéieren, datt déi grouss Emittente
musse mat dobai sinn.

Ech gesinn och do, Kolleeg Gira, éischter
d’Amerikaner an d’Kanadier an d’Australier
wéi op dar anerer Séit d’Chinesen, d’Inder
an d'Brasilianer, m& ech mengen, och all déi
aner mussen dobéi sinn. An de Grupp vun
de 77, mengen ech, muss och dobéi sinn.

Wann ech zum Beispill un déi arabesch Sta-
ten, un déi Pétrol exportéierend Staten den-
ken, da mussen och déi bereet si fir an en-
gem Accord mat dobéi ze sinn, deen natier-
lech muss flexibel an équitabel sinn - flexi-
bel, fir jiddferengem no senge Moyene seng
Reduktiounsziler, seng Efforten ze détermi-
néieren, an équitabel, fir a Betracht ze hue-
len, wien iwwerhaapt de Klimawandel pro-
vozeéiert huet a wien haut och déi politesch
a virun allem finanziell an ekonomesch an,
ech géing bal soen technologesch Capaci-
téiten huet, fir och eppes dogéint ze maa-
chen.

(M. Lucien Weiler reprend la Présidence)

Véierte Punkt ass den Ausbau vum Emis-
siounshandel, an dozou gehéieren och déi
flexibel Mechanismen - sécherlech no
deene Kritéaren, déi mer nach d’lescht Woch
an der Emweltkommissioun diskutéiert
hunn. Déi Kritdre musse stémmen, mussen
durabel Kritare sinn, dat ass evident, ma
ech mengen, dass dee Mechanismus do en
Haerzstéck ass vun dem Accord vu Kyoto,
dee seet: Mat deene mannste Moyenen dee
meeschten Ausstouss verhénneren. Och
déi Moyene mussen also spillen an agesat
ginn, fir datt mer weiderkommen.

Fénneftens ass an esou engem Accord a
mengen Ae d’Kooperatioun am Kader och
vun de flexibele Mechanisme fir
d’Recherche, fir d’'Technologietransferten,
fir d’'Développementsméiglechkeeten an
deene Lanner, déi an der Entwécklung sinn,
enorm wichteg.

Et geet net némmen dorém, dann dohinze-
goen an iwwer Projete fir erneierbar Ener-
gien, iwwert d’Sanéierung vun Deponien do
eppes ze maache fir sech, mé och eppes
ze maache fir déi Lanner, fir datt dat net
némme Projete sinn, déi mer esou parachu-
téieren, an awer net en aval an en amont do-
fir suergen, datt se deene Lanner och wierk-
lech erlabe fir sech wirtschaftlech a virun al-
lem och sozial ze entwéckelen.

Sechstens: Ee Punkt, dee ganz wichteg
waert ginn zu Bali ass dee vun de Moyenen,
déi mir bereet sinn an den entwéckelte Lan-
ner, an den industrialiséierte Lanner, an de
raiche Lanner, an déi Fongen ze speisen, fir
deene Lanner, déi haut schonn énnert dem
Klimawandel leiden, déi néideg Adapta-
tiounsmesuren ze finanzéieren.

Wann do net Butter bei die Fische kénnt, da
ké&nne mer zu Bali all Accord vergiessen, an
dat heescht och fir eis hei zu Létzebuerg
wéi fir all Lanner innerhalb vun der Europé-
escher Unioun, datt déi Fongen, déi némme
mat ganz vill Méi a mat ganz ville Rappelen
an deenen eenzelne Lanner wierklech ge-
speist ginn, datt dat och muss geschéien,
an duerfir hu mir an deene jeweilege
Conseilen och eis Accordé gi fir dat Néi-
degst ze maachen.

Siwente Punkt ass dat, wat - mengen ech -
och hei vun engem Riedner gesot ginn ass:
Mir mussen e klore Geste maachen, datt
mer och bereet si fir d’Emissiounen aus der
Aviatioun an aus der Schéfffahrt an de
Beréaich vum Emissiounshandel mat eranze-
huelen. Doriwwer wéerte mer schonn den
20. Dezember am Conseil vun den Emwelt-
ministere weider Décisiounen huelen.

An aachte Punkt si schlussendlech déi Pro-
jeten, déi de Charles Goerens ugeschwat
huet, um Niveau vun der Déforestatioun, fir
déi ze stoppen an ze reduzéieren, well se
haut net némme fir 20% vun den Emis-
sioune responsabel ass, ma och verhee-
rend sozial, gesellschaftlech a wirtschaft-
lech Folgen huet fir déi Lanner, déi dovun-
ner betraff sinn.

Ech wéll op déi Fro antwerten, déi de Ca-
mille Gira mer gestallt huet am Zesummen-
hang mat dem CCS, dem ,Carbon Capture
and Storage*“. Eis Positioun bis elo vis-a-vis

vun déar Technologie ass, dass mer gesinn
dass et eng Technologie ass, déi net defini-
tiv assuréiert ass, an eng Technologie ass,
déi émmer déi latent Gefor mat sech bréngt,
datt se en Alibi duerstellt, fir ze soen: M& wa
mer déi Technologie hunn, da kénne mer jo
erém weiderfueren, well mer d’'Méiglech-
keet hunn, éischtens ze capturéieren an
zweetens och ze stockéieren. Dat ass eis
Positioun Emmer gewiescht an de Conseil-
en - wéi vill anerer och.

Ech wéll awer ganz kloer soen, datt déi Po-
sitioun do vu villen an der Europé&escher
Unioun net gedeelt gétt. Besonnesch vun
deene grousse Lanner net, déi sech hei och
eng ganz Rei vu wirtschaftlechen Notzen er-
waarden aus deem, wat doran ass. Virun al-
lem gétt an engem multilateralen Agree-
ment erwaart, och vun enger ganzer Rei vu
grousse Lé&nner - China un éischter Stell, In-
dien och -, datt dat eppes ass, wat an en-
gem Agreement mat als Méiglechkeet
abezu gétt.

Et ass also net esou evident, do vun enger
Positioun, déi een huet, unzehuelen, datt
een déi ouni Weideres zu Bali kann émset-
zen. Fir mech wér et schonn ideal, wa mer
et faerdeg géife bréngen zu Bali - ech wéll
elo net, datt Der sollt laachen -, ma wa mer
zu Bali et faerdeg bréngen en Aarbechts-
grupp anzesetzen, fir eng Roadmap opze-
stellen, déi op der Basis vun deenen aacht
Pisten do Kopenhagen am Dezember 2008
géif preparéieren. Da war Bali schonn en Er-
folleg.

A wann an deem Aarbechtsgrupp do nie-
went der Europaescher Unioun, niewent
dem Grupp vun de 77 och d’Amerikaner
dobai waren, China dobai war, Indien dobai
war, da war dat scho ganz grouss. Mir soe
jo normalerweis: Wann s de e Problem net
wells léisen, da schaf en Aarbechtsgrupp.
Hei muss ech éierlech soen, et war eng
grouss Avancée wa mer et géife faerdeg
bréngen, datt dat zu Bali géif stattfannen.

An ech mengen och, ouni mech wéllen an-
zeméschen a politesch Décisiounen, déi
d’amerikanescht Vollek bei de President-
schaftswahle muss huelen, méa vu datt mer -
egal wéi - en neie President wéaerte kréien,
muss een och wéssen, datt dat eng Dyna-
mik kéint schafen, vun dar souguer déi Iddi
kéint profitéieren, déi den Al Gore scho vill
dorémmer verbreet huet, fir vlidicht scho
virun 2012, scho vlaicht 2011 en neien Ac-
cord festzehalen, also net onbedéngt bis de
leschten Dag ze waarden. Och dat ass eng
Iwwerleeung an dar Dynamik, déi et kéint
ginn, déi een net aus den Aen daerf verléie-
ren.

E lescht Wuert zu der Fro, déi...
(Interruption)
Dat daerf ech net soen, ech denken et awer.

E lescht Wuert zu dem ,burden sharing” an
der Fro vum Charles Goerens betreffend
och dem Létzebuerger ,burden sharing”.
Hie weess - e war laang genuch dobéi -,
datt een doriwwer villes kann denken, awer
nach net villes ka soen.

Mir sinn an der Europ&escher Unioun jo al-
leguer amgaang eis op déi Diskussioune
virzebereeden. Déi Propositioune vun der
Kommissioun, souwuel wat d’Methodologie
wéi d'Kritaren ubelaangt, si jo vum 5. De-
zember verluecht ginn op de Januar. Mer
wéerten déi Diskussioun also do féieren.

Ech wéll just hei soen: Létzebuerg waert
sech net de Luxus kénne leeschten, fir net
och weider dozou ze stoen a Reduktiouns-
ziler och fir d’Zukunft ze iwwerhuelen. Et
war, géif ech mengen, fir eist Land scho bal
moralesch-ethesch verwerflech ze mengen,
datt mer eis do kénnen énnert den Teppech
maachen an eis ofducken a maachen, wéi
wann eis deen Défi och fir d’Zukunft national
naischt géif ugoen. Dat &nnert néischt do-
run - soen ech hei och gradesou daitlech -,
datt et net verbuede wéert sinn.

Dat waert meng Attitid och si fir déi objektiv
Spezifissitéiten, déi mer hunn - jiddfereen
heibanne kennt déi -, op den Désch ze
leeén. Dat hu mer am zweeten Allocatiouns-
plang zum Beispill an der Opleeung vun In-
lands- an Auslandsémissioune gemaach.
Dat wéerte mer och maachen, andeem mer
der Meenung sinn, dass déi eenzel Sec-
teure mussen no enger européescher
Benchmark matenee verglach ginn, net in-
nerhalb vun engem nationale Kader. Mir
mengen och, dass e PIB, deen een hei zu
Létzebuerg hélt, sécherlech an der Fro och
vun der Unzuel vu Frontalieren an anerer an
engem anere Liicht muss gekuckt ginn, wéi
dat méiglecherweis bei aneren de Fall ass.

Schlussendlech mengen ech och, dass et
ém d’Kredibilitéit geet, dass et net ka sinn,
dass déi eng bei -28 oder -21 stinn, an déi
aner stinn nach bei +20 an esou virun. Déi
Fourchette do innerhalb vun der Europa-
escher Unioun muss sech och reduzéieren,
fir dass e kredibele Message erauskénnt.



Ofschléissend, zu enger Fro vum Har Goe-
rens, daerfe mer net vergiessen, dass mer
am Kader vum ,burden sharing“ net némme
schwéatze vum ,burden sharing” um Niveau
vun den CO,-Emissiounen. Mir hunn drai
,burden sharing“en ze diskutéieren: deen
heiten, awer och deen um Niveau vun den
erneierbaren Energien an och deen um Ni-
veau vun der Energieeffizienz, wou mer eise
Plang elo am Januar virzeleeén hunn. Och
do mengen ech, dass déi drai mussen an
hiren Efforten an an hire Leeschtungen ze-
summe gekuckt ginn. Dat heescht, mir hat-
ten och géren dat gesamte Bild um Niveau
vun der Europdescher Unioun, éier mer
muer kéinte Jo oder Nee soen zu engem
Stéck vun deem Mosaik, dee mer den 20.
Méerz am Conseil ofgemaach hunn.

M. le Président.- Merci, Har Lux. Er-
laabt Der kuerz nach eng Zwéschefro vum
Har Goerens?

M. Charles Goerens (DP).- Merci,
Har President. Ech wollt de Minister froen,
wann elo d’CO,-Emissioune vum Fluchver-
kéier a vum Schéffverkéier och mat kontabi-
liséiert ginn: Wat geschitt mat deenen Emis-
siounen, déi vu Schéffer gemaach ginn, déi
énnert dem Lé&tzebuerger Pavillon maritime
fueren?

M. Lucien Lux, Ministre de I'Environ-
nement.- Do iwwerfrot Der mech. Ech hu
mech an deene leschte Woche vill konzen-
tréiert op déi Fro vun der Aviatioun, déi scho
schwiereg genuch ass, och am Zesummen-
hang mat eisen Opérateuren hei. Wat
d’Schéfffahrt ubelaangt, gétt et jo nach
keng Proposition de texte vun der Kommis-
sioun. Am Géigesaz zu der Aviatioun, wou
jo d'Texter virleien, wou d’Europaparlament
jo d’lescht Woch seng Décisioune geholl
huet, déi iwwregens, soit dit en passant, re-
lativ. wéit ewech si vun deem, wat am
Conseil vun de Ministere geduecht gétt.

M& um Niveau vun der Schéfffahrt gétt et
nach keng Propositioun vun der Kommis-
sioun. Déi ass also ofzewaarden. Dat ass
eng Fro mat dar ech mech awer emol an
deenen nachsten Deeg waert beschafte-
gen, fir ze kucke wat fir eng Attitid Létze-
buerg an dar dote Fro, wann emol Texter da
virleien, kéint anhuelen.

M. le Président.- Merci, Har Minister.
Domat ass dése Punkt ofgeschloss. Mir
kommen zum leschte Punkt vun eisem
Ordre du jour. Dat ass de Projet de loi 5471
iwwert deen de Stat autoriséiert gétt, ,a
fournir une garantie bancaire pour la réali-
sation et I'exploitation d’un réseau de cha-
leur urbain®. De Rapporteur ass hei den ho-
norabelen Har Bodry. Har Bodry, Dir hutt
d'Wuert.

7. 5471 - Projet de loi autori-
sant ’Etat a fournir une ga-
rantie bancaire pour la réali-
sation et Pexploitation d’un
réseau de chaleur urbain

Rapport de la Commission de I’Econo-
mie, de I’Energie, des Postes et des
Sports

M. Alex Bodry (LSAP), rapporteur.-
Har President, Dir Dammen an Dir Haren,
bei désem Gesetzesprojet geet et drém, fir
dem Stat ze erlaben, eng Bankgarantie fir
d’Schafen an d’Bedreiwe vun engem stad-
tesche Warmenetz opzehuelen. Dése Projet
ass de 4. Mee 2005 vum Wirtschaftsminister
hei déposéiert ginn. En ass favorabel am
Fong aviséiert ginn duerch déi eenzel
Chambres professionnelles an och vum
Statsrot, quitte dass se op eenzel Punkten
hir kritesch Bemierkungen zum Text ge-
maach hunn. M& iwwert d’Richtegkeet an
d'Wichtegkeet vun deem Projet, ém deen et
hei geet, wou et drém geet, fir déi néideg
gesetzlech a finanziell Viraussetzung ze
schafen, dass e ka realiséiert ginn, do sinn
et keng Divergenze ginn am Kader vun dé-
ser Prozedur.

Mir waren och eestémmeg an eiser Kom-
missioun fir ze soen, dass dat hei e Projet
ass, deen, an enger ofge&nnerter Form
zwar, vun der Chamber sollt gestémmt ginn.
Firwat muss d’Chamber iwwerhaapt hei in-
tervenéieren? Dat ass déi éischt Fro, déi
ech ka vlaicht stellen.

Viaicht war et bei engem finanziellen Enga-
gement vum Stat an esou en Opbau vun en-
gem Fernwarmenetz duergaange fir iwwert
d’'Budgetsgesetz déi Autorisatioun do ze
kréien. Ma mir bewegen eis hei am Kader
vum berthmt-bertchtegten Artikel 99 vun
eiser Verfassung, dee jo virschreift, dass bei
all wichtegem finanziellen Engagement vum
Stat muss iwwer e Spezialgesetz eng Auto-

risatioun virleien. A well et sech hei ém eng
Bankgarantie bis zu 18 Milliounen Euro han-
delt, déi soll kénne vun déar neier Gesell-
schaft opgeholl ginn, a wou de Stat géif
dann d’'Bankgarantie stellen, ass et also
noutwendeg, dass de Législateur agréift an
iwwert dést Spezialgesetz eng Autorisatioun
zu deem doten Engagement vum Stat gétt.

Dat Fernwarmenetz, wat soll opgebaut ginn,
dat beweegt sech an a ronderém Belval. Op
den Territoiren also vun de Gemengen Esch
a Suessem. D'Waermt fir dat Netz gétt ge-
liwwert vun Twinerg S.A. Dir wésst, dass dat
u sech de Bedreiwer ass vun dér Gas-
Damp-Turbin, déi viru Joren opgebaut ginn
ass an déi eng insgesamt Capacitéits-
leeschtung vun 350 Megawatt huet. Bei dar
Stroumproduktioun opgrond vu Gas falt
Waermt of, an déi Waermt géllt et hei opti-
mal ze notzen a weiderzereechen.

Dat entsprécht iwwregens genau enger Ver-
flichtung, déi den deemolegen Emweltmi-
nister den 28. Abréll 1999 an d’Betribsge-
nehmegung ageschriwwen hat an déi vir-
schreift, dass, wann et zu engem Opbau
vun esou engem Warmenetz kénnt, d’Twin-
erg déi néideg Waermt och ofgi muss. D’Zil
war et, fir e globale Wierkungsgrad vun der
ganzer Zentral an Héicht vu 75% ze erree-
chen.

Mat deem heiten Invest, mat deem heite
Projet, dee progressiven Opbau vun deem
Fernwarmenetz ronderém déi Zentral, gétt
elo eigentlech d'Viraussetzung geschafen,
dass och de Genehmegungsoplage Rech-
nung gedroe gétt, esou wéi se 1999 fest-
geschriwwe gi sinn.

Iwwert deen dote Wee kénnen 13.000 bis
20.000 Tonnen CO,-Emissiounen agespuert
ginn, gleeft een den Aussoen, déi déi
zoustédnneg Ministere viru kuerzem op en-
ger Pressekonferenz gemaach hunn. Allge-
meng muss ee soen, dass, wann een och
eis Handlungsméiglechkeeten als Létze-
buerger Land kuckt am Beraich vum Klima-
schutz, am Beraich vun enger rationeller
Energienotzung, d’'Notzung vun der Waermt
eigentlech e relativ interessante Créneau
ass, deen et weider géllt auszebauen a wou
mer nach Aspuerpotenzial hunn, wou mer
kénne CO,-Emissiounen aspueren a wou
mer kénnen d’Energie méi intelligent a méi
rationell asetzen.

Duerfir ass et kloer, dass deen heite Projet,
wéi aner Projeten och - ech mengen, et ass
net deen éischte Projet, deen an deem
Beraich gemaach gétt; och an der Vergaan-
genheet si schonn &hnlech Projete reali-
séiert ginn. Ech komme vun Diddeleng. Zu
Diddeleng ass, wann ech mech net iren, iw-
werhaapt deen éischte Projet vu Fern-
waermt opgebaut ginn, Enn der 70er Jore
schonn, vum Fonds du logement, zesumme
mat der Gemeng Diddeleng am Quartier
vum Brill, an an den 80er Joren ass dat
dann ausgebaut ginn. Och do huet de Stat
émmer gehollef, fir déi Saach virunzedré-
cken. Ech denken hei un déi Projeten um
Quartier Kierchbierg, déi duerchgefouert gi
sinn, wou och eng extra Gesellschaft jo ge-
schafe ginn ass sengerzait, fir kénnen esou
Projeten opzebauen.

Dat heiten ass e ganz wichtege Schrétt. Ech
weéll och drun erénneren, dass et och zénter
etleche Jore staatlech Héllefe gétt. Bis zu
40% kann de Stat baileeén, wann eng Ge-
meng oder en aneren Trager dohinnergeet
an e baut esou Warmenetzer op. Also ass
dat schonn eng ganz interessant Pist, déi et
och géllt an nachster Zait a Saache Klima-
schutz ze verfollegen.

Déi konkret Aarbechten un deem Opbau
vun deem Wéarmenetz zu Belval fanken net
eréischt u mat dem Vote vun deem heite
Gesetz. Déi si scho laang Joren a Prepara-
tioun. Fir d’éischt sinn Etide gemaach ginn,
an duerno ass et och schonn zu konkreten
Aarbechten um Terrain komm, iwwer eng
aner Struktur, iwwer e Groupement d’intérét
économique, GIE SUDCAL, an deem de
Stat, d’Gemengen an Agora haut vertratt
sinn, an déi eigentlech do eng wichteg Vir-
aarbecht geleescht hunn, esou dass, wann
déi nei Gesellschaft entsteet, wou jo ge-
duecht ass fir och herno alles, den Aktiv an
de Passiv vun de bestehende GIE, dann ze
iwwerhuelen, dass déi also praktesch kann
nahtlos un dat uknappen, wat zénter 2002
vum GIE SUDCAL vu Viraarbechte ge-
leescht ginn ass.

Insgesamt sinn 3 Milliounen Euro investéiert
ginn an dat Netz do. Dat entsprécht 8,5 Ki-
lometer Rouer, déi an deem dote Beréich
verluecht gi sinn. Geplangt ass den
Uschloss vu folgende Gebidder: Belval,
Sommet als Erweiderung vun der Gewerbe-
zon ZARE, d’Nonnewisen, dat ass e Wun-
nengsgebitt, wat entsteet. Den Terrain vun
dem aktuellen Eilerenger Schlakentipp ass
och virgesinn, fir mat un dat Netz do uge-
schloss ze ginn.

Wat wichteg ass, an dat ass mengen ech
émmer de Knackpunkt, wann ee wéllt esou
Fernwarmenetzer opbauen, dat ass, dass et
faerdeg bruecht ginn ass, sief et iwwert de
vertragleche Wee, sief et och iwwer aner
Décisioune vun de Gemengen, fir eng
Uschlossflicht ze erreechen. M& leider ass
et esou, dass do Divergenze bestinn. Och
de Ministére de I'Intérieur huet an der Regel
Problemer, fir esou eng Uschlossflicht ze
genehmegen,...

(Interruption)

...well se der Meenung sinn, dass dat der
fraier Konkurrenz téschent den Energietra-
ger net géif entspriechen an dass do de
Glaichheetsprinzip violéiert war.

Duerfir géif ech et perséinlech begréissen,
wa mer eis vldicht kéinten hei derzou
duerchschléngen, sief et d’Regierung, sief
et d'Parlament, wat jo och kann eng Initiativ
huelen, fir gesetzlech déi dote Fro ze klaren
an eng gesetzlech Grondlag ze schafen,
sief et am Energiegesetz vun 1993, sief et
am Stadentwécklungsgesetz vun 2004, fir
dass ee kann als Gemeng an esou spezi-
fesche Fall beim Plange vun neie Quartier-
en, beim Plange vun neie Gewerbezonen
och esou Virschréfte maachen, dass eng
Uschlossflicht un esou en o6ffentlecht War-
menetz besteet. Well wann do jiddfereen,
deen an déi nei Zon wunne kénnt, ka
maache wéi e wéllt, dann ass d'Rentabilitéit
vun esou engem System natierlech ni ga-
rantéiert. Dat ka jo awer och net eist Uleies
sinn.

Aus dem GIE gétt also eng Handelsgesell-
schaft, eng Société anonyme, wou de Stat
soll déi écrasant Majoritéit vum Kapital aus-
maachen. Als Partner si virgesinn d'Gemen-
gen Esch a Suessem. D’Kapital, den Enga-
gement, deen de Stat kann an dar Gesell-
schaft huelen, ass op maximal 31.000 Euro
limitéiert, wat d'Souscriptioun vum Gesell-
schaftskapital ugeet. M&, wéi gesot, et ass
virgesinn, dass iwwer Emprunté mat enger
Garantie vum Stat bis zu 18 Milliounen Euro
ké&nnen investéiert ginn.

D’'Gesetz émfaasst och nach zwou zousatz-
lech Besttmmungen, déi net oninteressant
sinn. Well et ass virgesinn, dass och an
deem Gesetz hei eigentlech schonn de Ge-
sellschaftszweck vu SUDCAL definéiert
gétt. Et ass also op déar enger Sait d'Scha-
fen, m& awer och d’'Bedreiwe vun deem
Fernwarmenetz.

Wat och, mengen ech, net onwesentlech
ass bei esou Projeten: Et gétt och hei iwwert
dat Gesetz festgeluecht, dass déi Aarbech-
ten, déi SUDCAL am Kader vu sengem Ge-
sellschaftszweck duerchféiert, vun 6ffentle-
chem Notze sinn. Dat bedeit also am Kloer-
text, dass et kann opgrond vun eisem Droit
commun, wat d’Enteegnungen ugeet - et
muss net de Fall sinn -, am Noutfall zu en-
ger Enteegnungsprozedur kommen. Dat
bedeit och, dass gewéssen Notzungsrech-
ter domadder kénne verbonne ginn. Not-
zungsrechter vu staatlechem respektiv vu
Gemengenterrain fir esou Zwecker kann an
Usproch geholl ginn, respektiv och Privat-
terrainé ké&nne benotzt gi fir déi doten Zwe-
cker. Natierlech an deem leschte Fall géint
eng ugemiessen Entschiedegung.

D’Dauer vun den Emprunten ass och iwwert
d’Gesetz op 20 Joer maximal festgeluecht.
Dee leschten Artikel leet och fest, dass
d’Konte vun dar neier Gesellschaft mussen
duerch e Réviseur d’entreprise gepréift
ginn.

Den Extrait ass méi kleng wéi den urspring-
lechen Text, deen d’Regierung eragereecht
hat an d’Prozeduren. D’'Regierung hat méi e
laangen, méi e vollstdnnegen Text ge-
maach. Ma opgrond vum Avis besonnesch
och vum Statsrot ware mer an der Kommis-
sioun eigentlech der Meenung, dass ee sollt
e Gesetzesprojet op dat beschranken, wat
absolut noutwendeg ass, wou wierklech
eng Interventioun vum Législateur muss
kommen, fir gewésse Froen ze autoriséieren
oder kloerzestellen.

Dat huet derzou gefouert, dass mer an eng
Ofspeckungsaktioun vun deem Text mat
eragaange sinn, deen elo vun urspring-
leche siwen Artikelen der just nach véier
Stéck begraift, well an deem ursprungle-
chen Text vun der Regierung eng ganz Rei
vun Dispositiounen dra waren, déi eigent-
lech an de Statute vun dar neier Gesell-
schaft kénne geregelt gi respektiv och Wid-
derhuelungen dra ware vu Bestémmungen,
déi mer haut am Gesellschaftsrecht erém-
fannen, wat Droit commun ass, dee sech
selbstverstandlech och op déi nei Gesell-
schaft waert applizéieren, a wou et also net
noutwendeg ass an engem Spezialgesetz
och nach eng Kéier déi Bestémmungen
dann ze widderhuelen. Esou dass ee ka mat
rouegem Gewésse soen, dass mer hei eng
rationell Aarbecht gemaach hunn an deen
Text, wéi en elo virlait, deem entsprécht wou
eng Interventioun vum Législateur zu deem
heite Projet och noutwendeg ass.

Ech wéll lech also am Numm vun der Kom-
missioun bieden, fir deen heiten Text ze
stémmen. Ech géif och garen den Accord
vun der Sozialistescher Fraktioun mat
drunhé&nken, well mer der Meenung sinn,
dass mer et hei mat engem wichtege Projet
ze dinn hunn. E Projet, dee wegweisend ass
am Beraich konkrete Klimaschutz an intelli-
gent Energienotzung, a wou mer mat Freed
festgestallt hunn, dass net méi spéit wéi de
14. November jo och de Liwwerungsvertrag
Twinerg mat de bestehende GIE SUDCAL
konnt ofgeschloss ginn, dass also all Viraus-
setzunge gi sinn, dass deen heite Projet en
Erfolleg gétt.

Merci.
Plusieurs voix .- Tres bien!

M. le Président.- Merci, Har Rappor-
teur. Als éischte Riedner ass den honorabe-
len Har Sauber agedroen.

Discussion générale

M. Marcel Sauber (CSV).- Har Presi-
dent, Dir Dammen an Dir Haren, d’Consom-
matioun vun der Energie, déi viraussiicht-
lech weider an d’Luucht geet, an déi Réper-
cussiounen, déi et op d'Bilanz vum CO,-
Ausstouss huet, stellt eis alleguer virun nei
Erausfuerderungen. Net méi spéit wéi de
Métte konnte mer eis jo laang dovunner iw-
werzeegen.

Wat k&nne mer maachen, fir eis CO,-Bilanz
méi a besser an de Gréff ze kréien an awer
den Ufuerderunge vun enger moderner In-
dustrie- a Konsumgesellschaft gerecht ze
ginn? D’Méiglechkeeten, déi sech bidden,
kénne ganz villfalteg sinn, sief et bei der
Produktioun, bei der Distributioun oder beim
Verbrauch. Der Emweltproblematik am
Energieberaich gétt an der nationaler Politik
Rechnung gedroen, dat op deene Plang,
wou d’Politik intervenéieren oder sensibili-
séiere kann.

De Gesetzesprojet vun haut dréit dann och
de Stempel vun engem nationalpolitesche
Weéllen d’CO,-Bilanz ze verbesseren. Dat
heescht, dés Bilanz an hirer negativer
Entwécklung ze bremsen. Ech ginn elo hei
net op den Historique vum Projet an. Den
honorabelen Har Bodry huet a sengem ex-
zellente schréftlechen a méndleche Rap-
port, fir deen ech him félicitéieren, och dése
Volet mat ofgedeckt.

Et geet drém e Réseau de chaleur urbain,
dat heescht also e Fernheizsystem, e Fern-
heiznetz, dat un d'TGV-Zentral - TGV steet
dann hei fir «Turbine Gas Vapeur» - vun
Esch ugeschloss ass, ze realiséieren an ze
exploitéieren. Désen Investissement no bei
der TGVs-Zentral erméiglecht engersaits
eng Optimiséierung vum globale Rende-
ment vun déser Zentral. Anerersdits passt
désen Invest an déi national Strategie vun
der Reduktioun vun den Emissioune vun
COs.

Dezentraliséiert Produktiounsméiglechkee-
ten hatte fir d'Hétzversuergung och kénnen
an d’A gefaasst ginn. Si ware souguer nach
méi bélleg ginn, wat de finanzielle Stand-
punkt ubelaangt, ma op d’Kyoto-Bilanz
hatte si sech negativ ausgewierkt. Amplaz
elo CO,-Ausglaichzertifikater ze kafen, wat
a sech wechgeworfent Geld ass, ass elo net
zulescht aus Emweltconsidératiounen de
Wee iwwer eng S.A. mat engem Kapital vun
31.000 Euro, an déar de Stat de Moment
deen eenzegen Aktionar ass, zréckbehale
ginn.

E privaten Investisseur huet sech net fonnt,
ma& et wonnert net, datt an Zukunft concer-
néiert Gemenge sech an dar Gesellschaft,
déi zwar eng kommerziell Form ugeholl
huet, awer och gewé&ssermoossen als Ser-
vice public ka betruecht ginn, bedeelegen.
Fir déi Emprunten, déi dés Gesellschaft
ophuele muss, gétt duerch dést Gesetz
d’Regierung erméachtegt, eng Bankgarantie
bis zu 18 Milliounen Euro iwwer maximal 20
Joer ze stellen.

(Interruption)

Wat dés Garantie ugeet, huet de Wirt-
schaftsminister der Chamberskommissioun
confirméiert, an ech zitéieren do: «...que la
garantie visée par le projet de loi sous ru-
brique ne constitue pas une aide d’Etat re-
levant de I'article 87 § 1 du Traité CE étant
donné gu’elle remplit les conditions posées
par la communication de la Commission sur

I'application des articles 87 et 88 du Traité
CE relative aux aides d’Etat sous forme de
garanties.»

Doriwwer eraus gétt an désem Projet och
d'Utilité publique festgehale fir d'Realisa-
tioun vun désen Aarbechten, wat kéint eng
Erliichterung duerstellen an der Prozedur,
wann Expropriatiounen noutwendeg waren.

Wat de Finanzement ubelaangt, dierfte sech
énnert désen Emstann keng gréisser Pro-
blemer stellen. Engersaits entspriechen déi
31.000 Euro, déi de Stat als Kapital mat an
d’'Gesellschaft bréngt, enger méiglecher
Subventioun vu ronn 40%, déi iwwert déi
normal Subventiounsweeér vun de Loi-
cadren an désem Beréich kéinten accor-
déiert ginn, an anerersaits gétt d’Garantie
vum Stat net als Héllef betruecht.

De Projet a sech ass eng gutt Saach, an ech
bréngen dann och den Accord vun der CSV
hei mat an.

Merci.
Plusieurs voix.- Trés bien!

M. le Président.- Merci, Har Sauber.
Néachste Riedner ass den honorabelen Har
Henri Grethen. H&r Grethen, Dir hutt
d'Wuert.

M. Henri Grethen (DP).- Har Presi-
dent, léif Kolleegen, fir d’éischt mai Merci un
eise Rapporteur, den Alex Bodry, deen dése
Projet am Detail presentéiert huet. Ech men-
gersaits wollt op e puer aner Aspekter vun
désem Projet agoen, a vlaicht emol en ane-
ren Historique vum Projet maachen.

Weéi koum et iwwerhaapt zu désem Projet?
Dése Projet ass eng Konsequenz vun Initia-
tiven, déi an der Létzebuerger Stolindustrie
geholl gi sinn. Wéi d’Létzebuerger Stol-
industrie vun der FI&éssegphas erofgaangen
ass op Elektrostoliewen, koum d’lddi op,
dass een och misst dofir suergen, dass den
Approvisionnement un Elektreschem fir déi
Instrumenter, fir déi Elektrostoliewe garan-
téiert wier oder besser ofgeséchert wier, wéi
dat an der Vergaangenheet war. Duerfir
koum d’lddi, fir esou eng Turbine-Gaz-
Vapeur zu Létzebuerg ze bauen.

Dat Instrument, déi Turbine-Gaz-Vapeur ass
weltwait fir d’'CO,-Bilanz eng gutt Saach.
Weltwait dréit se zur Reduktioun vun CO,-
Emissioune béi. Fir Létzebuerg ass et eng
kleng Katastroph. Well et muss een dorun
erénneren, zum selwechte Moment, wéi an
der Regierung 1994-99 de Wirtschaftsminis-
ter an Energieminister derfir pladéiert huet,
déi Turbine-Gaz-Vapeur ze bauen, zum sel-
wechte Moment huet den Emweltminister
vun deemools, de verstuerwene Kolleeg
Johny Lahure dofir pladéiert, dass ee géif
hei zu Létzebuerg am Kader vum eu-
ropéesche ,burden sharing® an iwwregens
mam Accord vun der Chamber - Europa
huet jo gesot, mir maachen eis staark fir eng
Reduktioun vun eisen CO,-Emissioune vun
8% - ém 28% erofgoen.

Har President, dat weist €nnert anerem, wéi
geféierlech et ass, wann een an der Cham-
ber a Motiounen esou labber aus der Héft
schéisst. Ech war och ee vun deenen - ech
hunn nogekuckt -, déi déi Motioun mat-
gestémmt hunn, nicht ahnend, wat d’Konse-
quenze wieren. M& d’Konsequenze sinn én-
ner anerem, dass mer Schwieregkeeten
hunn, eis Objektiver ze erreechen, well mer
bis dohinner praktesch eist ganzt Elek-
trescht aus dem Ausland importéiert hunn
an déi CO,-Emissiounen, déi do ugefall sinn
- well et falen der jo un, wann een net just op
Nuklearenergie zréckgraift -, L&tzebuerg
net ugerechent gi sinn. Ma elo mat der TGV-
Zentral gi se Létzebuerg ugerechent. Si gi
wait iwwer eng Millioun Tonnen d’Joer, a mer
hunn all Krampes fir déi Objektiver, déi mer
alleguer zesummen, ob bewosst oder onbe-
wosst, déi meescht awer onbewosst
agaange sinn, ze respektéieren.

Et ware verschidden Etude gemaach ginn
an herno ass erauskomm, dass de Bau vun
enger 350-Megawatt-Zentral eigentlech den
Optimum wier. An den deemolegen Emwelt-
minister - dat war elo 1999 -, den Alex Bo-
dry huet an d’Autorisatioun draschreiwe ge-
looss, dass déi TGV-Zentral op d’'mannst e
Wierkungsgrad vu 75% misst erreechen. An
dee Wierkungsgrad, dee ka se némmen er-
reechen, wann déi sougenannt Rescht-
waermt benotzt gétt, fir zum Beispill Chauf-

fage urbain ze maachen. Et waren och aner
Initiativen envisagéiert ginn, déi awer fale
gelooss gi sinn.

Et muss een awer wéssen, dass, wann déi
Reschtwaermt net zur Verflgung steet, fir
elektresch Energie ze produzéieren, da be-
deit dat - wéi soll ech soen? - eng finanziell
Abouss fir de Bedreiwer vun der Zentral, an
deen hatt also géren déi Reschtwaermt be-
zuelt. Well et Reschtwaermt heescht, ass et
net esou, dass se naischt wéert war. Deen
hatt also gar e Préis dofir. An eleng d'Tat-
saach, dass eréischt virun e puer Wochen
de Vertrag konnt ofgeschloss ginn, dee
weist, wéi komplizéiert déi Verhandlunge
ware fir de Bedreiwer vun dar Zentral dozou
ze kréien, e Prais unzebidden, deen - wéi
soll ech soen? - déi Energie net méi deier
mécht wéi iergendeng aner Form vun Ener-
gie fir d’'Hétzen oder fir d’Kille vun deene
verschiddene Gebaier.

Ech war als Wirtschaftsminister, Har Presi-
dent, konfrontéiert mat enger Demande, fir
och nach déi Zentral ze subventionéieren.
Well am Kader vun der Loi-cadre war et nor-
mal, dass dee Betrib e Subsid, eng staat-
lech Héllef gefrot huet. Ech sinn en aveu -
an ech hunn net vill Luef dofir kritt -, dass
ech als Minister dee Subsid refuséiert hunn.
Ech hunn dee Subsid refuséiert au motif,
dass nach Uschlossinvestissementer
misste kommen duerch d’6ffentlech Hand
an dass ech net wélles hat, dem Steierzue-
ler seng Suen esou liichtschaz auszeginn.
An ech hunn deemools dem deemolege
Budgetsminister, deen och haut nach Bud-
getsminister ass, gesot, hie soll déi Suen ei-
gentlech ,earmarken* fir déi Investissemen-
ter, iwwert déi mer elo amgaang sinn ze
schwétzen.

An et war och dat d’Ursaach, firwat mer e
GIE kreéiert hunn, firwat mer bereet waren,
eng ganz Rei vu Prefinanzementer ze maa-
chen. An all Etiden hu bewisen, dass, ouni
eng Subventioun vun der Gréissenuerd-
nung 40% an d’Infrastrukturen, esou en Ins-
trument net rentabel kéint schaffen. An et
ass och dat d'Ursaach, firwat ech an d'Ge-
setz vun 2004 iwwert de Régime d’aide a la
protection de I'environnement e maximale
Subsid vu 40% aschreiwe gelooss hunn.

Dése Réseau, well de Stat en ,von der
Wiege bis zur Bahre" begleet an d’Kapital
an d’'Garantié stellt, brauch natierlech dee
Subsid net. M& d’Fro stellt sech fir aner In-
vestissementer. Zum Beispill fir déi, déi
d’Gemenge maachen, wéi dat elo do ge-
handhaabt gétt. De Kolleeg Bodry huet
schonn Diddeleng ugefouert mat deem Pro-
jet, deen an de 70er Joren am Brill gemaach
ginn ass. M& bei der Stad Létzebuerg - Ver-
schiddener vun lech hu jo gesinn, wat fir
eng Aarbechten hei an der Géigend, Bou-
levard Roosevelt an esou weider an och um
Kierchbierg, vun der Stad gemaach gi sinn -,
do stellt sech d’Fro, an ech géif wierklech
op dee Problem insistéieren. Den Innen-
minister ass elo leider net hei, dat ass och
normal, dass hien net hei ass, hie war net
gefrot, mé& et wier awer wichteg, dass d'Ge-
mengen och géife bei deenen Efforté gehol-
lef kréien.

Dat heescht, dass eng Gemeng, déi esou
Efforté mécht, och misst &hnlech gehollef
kréie wéi elo indirekt d’Gemeng Esch gehol-
lef kritt, andeem de Stat hei d’Garantie iw-
werhélt an de Finanzement. Och aner Ge-
mengen - ech huelen d'Stad Létzebuerg,
ma dat kénnen och Biekerech an anerer
sinn; Biekerech, mengen ech, huet iwwert
de Fonds de 'Environnement gehollef kritt -
misste gehollef kréien.

Et misst och méiglech sinn, Har President,
dass d’Gemengen déi Energie och kénne
verkafen. Well d’Gesetz ass jo elo esou,
dass eigentlech eng Gemeng keng Waermt
daerf verkafen. Si déerf Waasser an Elek-
tresch verkafen, ma dat do ass eng Form
vun Energie, un déi deemools, wéi d’'Gesetz
geschriwwe ginn ass, net geduecht gouf.
Ech hu mer soe gelooss, den Innenminister
hatt der Gemeng Biekerech en Tarif refu-
séiert, well dat net am Gemengegesetz vir-
gesinn ass. Et war wichteg, dass d’Gemen-
gen, déi esou luewenswéert Initiativen hue-
len, och vum Stat an deem Sénn gehollef
kréichen.

Dést ass also e Projet, wou mer contraint et
forcé sinn, well et ass némme well déi TGV-
Zentral gebaut ginn ass, well déi Oplage
koumen a well kee sech bereet fonnt huet,
déi Investissementer ze maachen, wou de
Stat muss asprangen. Mir als Partei, als
Fraktioun énnerstétzen dése Projet, géifen
awer bieden, dass fir all aner Projete vun
anere Gemengen oder aneren Institutiounen
déi déiselwecht Ennerstétzung géife kréien.

Merci.
Plusieurs voix.- Tres bien!
M. le Président .- Merci, Har Grethen.

Als n&chste Riedner ass den Har Braz um
Tour. Har Braz, Dir hutt d’'Wuert.

M. Félix Braz (DE/ GRENG).- Merci,
Har President. Fir d’éischt eng Remarque.
Ech muss de Kolleeg Henri Kox entschélle-
gen, deen u sech déi gréng Fraktioun an
dar Kommissioun do vertrétt. Ma eise Kol-
leeg Kox huet e béssen de Schnapp er-
kaalt...

(Hilarité)

...a lait doheem am Bett. Vldicht kuckt en
eis och elo no vun doheem aus, da gréisse
mer en alleguerten.

(Interruptions diverses et hilarité)

Duerfir huet e mech gefrot, a sengem
Numm zu désem Projet ze schwatzen, wat
ech och géare maachen, well ech och selwer
a menger Funktioun als Schaffe vun der
Stad Esch schonn zénter e puer Joer an
deem GIE SUDCAL, vun deem haut schonn
e puermol Rieds gaangen ass, mat siégéie-
ren an dése Projet hei eigentlech scho vum
Joer 2000 u mat begleeden.

Et ass en Deel vum Historique scho ge-
maach ginn. Och vum Har Grethen. Ech
wéll nach eng, zwou Remarquen do awer
béifugen.

Déi eng ass fir drun ze erénneren, dass, no-
deems déi Décisioun geholl ginn ass, déi
Anlag mat 350 Megawatt Elektresch op
Esch-Raemerich opzeriichten, dat zum Deel
contestéiert war - ech kommen herno nach
eng Kéier dorobber zréck. Et sinn och Ettide
gemaach ginn iwwert déi méiglech Auskop-
pelung vun Hétzt - et ass u sech manner en
Notze vun Ofwé&ermt, et ass éischter en
Auskoppele vun Hétzt aus dem Prozess -,
fir ze soen, dass zu engem bestémmten
Zaitpunkt wou déi Etude faerdeg waren den
Dossier gerout huet.

Et ass némme wou op der Friche Belval
d’Diskussioune richteg lassgaange sinn iw-
wert d’Revaloriséierung vun de Frichen,
dass déi Fro sech och gestallt huet, ob een
net misst parallell déi heiten Diskussioune
relancéieren. D’Fro, déi sech deemools ge-
stallt huet, war déi, den Zuch net ze verpas-
sen. Well op der Friche Belval sinn d’Diskus-
sioune virugaangen. Déi éischt Leit si
komm, an d’Fro war och, ob schonn deen
Eischten, dee géif kommen, op e Warmeré-
seau kéint zréckgraifen. Dat war déi eigent-
lech Schwieregkeet.

Wa mer haut eréischt géifen e Gesetz stém-
men an et war nach soss naischt geschitt,
wéi dass mer eis haut eens wéren, eng So-
ciété anonyme ze grénnen, mat deem Ob-
jet, wéi en an désem Projet de loi steet, da
wére mer e puer Joer ze spéit. Well all déi,
déi elo schonn do sinn, hu missen Hétzt
kréien, scho wahrend den Aarbechte vun
deene Gebaier, an déi mussen d'Garantie
kréien, dass, wa se sech géifen Hétzt iwwer
e Réseau liwwere loossen, de Préis géif
stémmen an dass déi Hétzt och zouverlas-
seg war, dass et kloer war, dass do jiddfer-
een dat geéif kréie wat e géif brauchen, zu
engem kompetitive Préis. Hatte mer net déi
éischt Investoren, sief et déi staatlech oder
och déi privat, schonn op e Warmeréseau
kritt, da braichte mer haut heiriwwer eigent-
lech net méi ze diskutéieren.

Vum Januar un, 2006 schonn, bal zwee Joer
elo, liwwert de GIE SUDCAL, de Groupe-
ment d’intérét économique, Hétzt. Den
éischte Client war d’'Rockhal. Och d’Dexia-
BIL gétt scho beliwwert op der Friche Bel-
val. Och déi CRPen, déi do sinn, gi beliw-
wert, d’Agora gétt beliwwert an all Eenzel-
nen, dee baikénnt, gétt elo scho beliwwert,
net ab der TGV, ma iwwer Chaudiéren, déi
elo an enger intermediarer Phas opgeriicht
gi sinn. De Réseau selwer it schonns iw-
wer aacht Kilometer. Dat ass substanziell.

Do gesitt Der, wéi laang eigentlech schonn
dése Projet Realitéit ass, éier mer elo op de
Wee vun der Société anonyme ginn. Et war
och am Ufank net geduecht, dass de Stat et
sollt maachen. Déi initial Iddi war, dass dee
GIE sech sollt dréms beméien, Machbar-
keetsetlden, technescher wéi finanzieller,
ze erstellen an dann e private Bedreiwer ze
fannen. Och dat ass awer gescheitert do-
runner, dass mer den Zaitdrock ze héich ha-
ten. Et war net méi méiglech gewiescht,
sech émzekucken no engem private Bedrei-
wer, wa mer hatte wéllen all déi Rendez-
vousen anhalen, déi hei an désem Dossier
anzehale waren.

Et ass also aus dar Nout an aus deem Drock
eraus, dass iergendwann eng Kéier déci-
déiert ginn ass, vu dass et sech ém e Mar-
ché handelt vu captivé Clienten, well eng
Anschlussflicht soll do bestoen, da kann
och genausou gutt eng staatlech Entitéit et
maachen, mat all de Garantien, déi dat fir
déi privat Investore bedeit. Déi solle vun dar
Hétzt do herno kénne profitéieren. Dunn ass
eréischt dése Wee hei begaange ginn, fir op
de Wee vun enger S.A. ze goen, wou de
Stat all d’Garantien iwwerhélt.

Dat wéert dann och Enn 2009 esou wéit
sinn. Wann alles elo riicht ausgeet, wéert
kénnen ab Enn 2009, also ronn zwee Joer
vun elo, ab der TGV kénnen découpléiert
ginn. Mir wéllen och als gréng Fraktioun
drop hiweisen, dass hei wierklech net ném-
men de Stat seng Verantwortung assu-
méiert huet, m& och d’'Gemengen, déi zwou
betraffe Gemengen, awer och d’Agora als
déi Firma, déi Propriétaire ass vum Site Bel-
val, déi alleguerten un dése Projet gegleeft
hunn an alleguerten, a méi wéi eng Kéier, zu
bestémmten Zaitpunkte sech Saache ge-
traut hunn, well se dru gegleeft hunn, dass
dat heiten eppes géif ginn.

War dat net geschitt um Niveau vun de kom-
munalen Acteure respektiv den Investoren,
da war dat hei och net esou wait gaangen.
Dat war net émmer alles sécher. Et war net
émmer alles kloer, ob et géif riicht ausgoen,
an dach hunn eng ganz Partie Leit zu
bestémmten Zaitpunkte gesot, mir ginn elo
emol dee Schrétt weider.

Ech rappeléieren zum Beispill, dass de GIE
SUDCAL seng Statuten draimol geénnert
huet, draimol huet missen &nneren, fir se
réckwierkend erém an Aklang ze brénge
mat senger Realitéit, déi e praktizéiert huet,
fir dass den Dossier konnt virugoen. Dat war
alles net esou evident zu bestémmten Zait-
punkten. Alles dat ass awer gemaach Qi
mat der Ennerstétzung vu jiddferengem.

Wichteg ass och, dass op deene Siten net
némmen drop gekuckt gétt, wéi mer déi
Heétzt do liwweren. Wichteg ass och, dass
gekuckt ginn ass, wéi vill dass do iwwer-
haapt verbraucht gétt. Well dat ass déi aner
Sait vun der Medail. Och do sinn op deenen
dote Siten, sief et d’'Nonnewisen am Escher
Norden, sief et de Site Belval, méi streng
Energiekennwaerter respektéiert ginn a
ginn haut respektéiert, wéi dat, wat hei zu
Létzebuerg eigentlech gesetzleche Stan-
dard ass. Och dat ass op enger fraiwélleger
Basis am Gespréich mat all den Acteuren
zustane komm, dass mer also, och wat
d’Verbrauchssait betréfft, verntnfteg Waer-
ter do konnte respektéieren.

Eng Remarque och nach zu deem, wat am
Gesetzesprojet genannt gétt «tout autre pé-
riphérique» vun der Anlag. Et ass wichteg,
dass dat am Gesetz steet, well haut hu mer
d’Situatioun, dass de Réseau zu engem
Deel 1ait; do kommen nach Stécker Réseau
derbdi, a mir ginn am Prinzip ab Enn 2009
vun der TGV beliwwert.

Elo huet awer keen eng Garantie, dass déi
TGV fir d’Eiwegkeet do ass. Dat ass aprés
tout eng Décisioun vun der Twinerg, ob déi
iergendwann eng Kéier décidéiert, mat hirer
Produktioun op der Plaz opzehalen oder
weiderzefueren. Et ass also wichteg, dass
déi Sociétéit, déi haut gegrénnt gétt, och
d’Méiglechkeet kritt, le cas échéant mat en-
ger anerer Chaudiere weiderzefueren, wann
dee Fall sollt antrieden, dass d'Twinerg hiert
Engagement zu Létzebuerg géif stoppen.
Dat ass sécher net fir haut an net fir muer,

(Brouhaha et coups de cloche de la Pré-
sidence)

...ma et kann awer duerchaus passéieren,
dass d'Twinerg géif mat hiren Aktivitéiten
ophalen, an da muss et och do an deem Fall
kloer sinn, dass déi Leit, déi vun engem Ré-
seau beliwwert ginn, ab deem Dag do nach
émmer hir Hétzt iwwert de Réseau geliw-
wert kréien, dass se net dann erkléert
kréien, si misste sech elo awer eng Chau-
diere an de Keller stellen, wat iwwregens
bei deene meeschte Gebaier guer net méi
virgesi gétt.

Et ass also wichteg, dass mer och am Ge-
setz stoen hunn, dass «tout autre périphé-
rique» och méiglech ass am Kader vun dé-
sem Gesetz, well dat kann énner Emstann
d’legal Grondlag ginn, fir an e puer Joer eng
Kéier eng aner Chaudiére dohinnerzestel-
len, déi dann de Réseau alimentéiert, mat
deem alleguerten déi privat Investoren, déi
et elo scho gétt, beliwwert ginn.

Wichteg ass natierlech och, dass et eng An-
schlussflicht gétt op deem dote Site. Och
soss war kaum ofzeschatze gewiescht, wéi
de Marché sech géif entwéckelen, woubai
d’Invester awer ganz héich si bei deenen
dote Réseauen. Et ass och duerfir kloer,
dass déi Leit, déi un deem Réseau hanken,
alleguer d’Recht drop hunn, dass jiddfereen
zum selwechte Prais beliwwert gétt. Bei
captivé Clienté mat Anschlussflicht ass et
schwéier virstellbar, dass ee kann op de
Wee goe vun énnerschiddlechen Tariffer.
Dat ass eng Diskussioun, déi jiddferee sech
och an deenen doten Terme muss virun Ae
féieren.

De Kolleeg Kox huet awer och e puer Saa-
chen hei virbereet. Seng Interventioun hat
hien esou wait preparéiert. Ech wéll och do-
rauser trotzdeem e puer Saachen hei kuerz
virliesen, fir nach eng Kéier e bé&ssen op



den Historique anzegoen an notamment
dem Har Grethen e béssen ze antwerten,
well ganz esou war et an eiser Lecture vun
der Genese vun deem Projet net.

Et muss festgehale ginn, dass déi Kritiken,
déi deemools vun enger Rei vun Emweltor-
ganisatioune respektiv och vun der grénger
Fraktioun gemaach gi sinn, eiser Meenung
no zu engem groussen Deel zoutreffen.
Deemools gouf ndmlech kritiséiert, datt et
bei engem Kraaftwierk vun esou enger Di-
mensioun - also 350 Megawatt Elektresch -
schwiereg géif ginn déi potenziell ufalend
Hétzt ze notzen. Dat heescht, dass méig-
lechst vill vun dar Energie - an désem Fall
de Gas, deen zum Bedreiwe vum Kraaft-
wierk gebraucht gétt - optimal och muss
émgesat ginn. Sief et a Form vun elektre-
schem Stroum, wat d’Haaptfinalitéit vun der
Anlag ass, oder als Prozesswiermt, déi
dann iwwer e Warmenetz kéint genotzt ginn;
wat mer jo elo maachen. Wa méi dovunner
genotzt gétt, da falt de Gesamtwierkungs-
grad deementspriechend och méi héich
aus.

Deéi Kritik, déi mer deemools haten, war déi,
dass déi Anlag eiser Meenung no iwwerdi-
mensionéiert wier. Deemools ass pladéiert
gi fir eng méi kleng Anlag. Et sinn och Kon-
zepter lancéiert gi fir dezentral Unitéiten ze
maachen: dréi Eenheete vun 100 Megawatt
Elektresch. Et ass schlussendlech déi
Gréisst 350 Megawatt zréckbehale ginn,
mam Usproch eng Kéier duerch d’Auskop-
pelung vun der Hétzt op e Gesamtrende-
ment vu 75% ze kommen. Dat Zil wéert al-
lerdéngs net erreecht ginn, och net mat
deem, wat mer haut maachen, well déi An-
lag iwwerdimensionéiert war. Fir op e Ge-
samtrendement vu 75% ze kommen, misst
ee bis zu 150 Megawatt thermesch auskop-
pelen. Dat ass dat Véierfacht vun deem, wat
haut mat der Twinerg vertraglech verein-
baart ass.

Wann een dee Rendement vu 75% hatt wél-
len erreechen, deen hatt ee kénnen eescht-
haft ustriewe bei enger Anlag vun enger Di-
mensioun an der Gréissenuerdnung vun
200 Megawatt Elektresch. Do hétt ee kénne
mat deem, wat hei u Potenzial ass an nach
vu Potenzial ka baikommen, iwwert d’Aus-
koppelung tatsadchlech e Rendement
ustriewe vun ém déi 75%. Dat waert duerch
d’lwwerdimensionéierung vun déser Anlag
net méiglech ginn.

Trotzdeem ass et e sénnvolle Projet, well
mer de Rendement électrique, deen elo bei
57, 58% lait, waerten iwwert d’60%-Barriere
kréie mat désem Auskoppele vun der Hétzt.
Dofir énnerstétzt och déi gréng Fraktioun
dése Projet zu 100%.

Et bleift - an ouni wéllen ze vill an d'Ver-
gaangenheet wullen ze goen -, dass déi Kri-

tiken, déi deemools um Projet vum Har
Goebbels vu Grénger Sait an och vu Sait
vun ekologeschen Associatioune gemaach
gi sinn, zoutreffen. An dat, wat mer haut
maachen, an dat, wat mer domadder erree-
chen als Resultat, beleet nodréiglech nach
eng Kéier, dass de Projet deemools iwwer-
dimensionéiert war. Ma dat ass elo Ge-
schicht.

Fakt ass haut, dass d’Anlag do steet, an
dass mer dat Bescht aus der Anlag solle
maachen. An dat Bescht draus ze maachen
ass dat, wat mer mat désem Projet haut
maachen, ndmlech dofir ze suergen, dass
dat, wat kann ausgekoppelt ginn, gemaach
gétt, an dass mer och no vir kucken op
eventuell souguer weider méi héich Aus-
koppelunge vun dar doter Anlag. Déi sinn
technesch méiglech. Dat misst dann disku-
téiert ginn. Mir sinn also haut um richtege
Wee. Duerfir brénge mir als Gréng och eis
Zoustémmung zu désem Projet.

Ech soen lech Merci fir Aert Nolauschteren.
Une voix.- Trés bien!

M. le Président.- Merci, Har Braz.
Dann huet nach den Har Mehlen d’'Wuert.

M. Robert Mehlen (ADR).- Har Presi-
dent, Dir Dammen, Dir Haren, no all deenen
Explikatiounen, déi mer hei kritt hunn, bleift
eigentlech net méi vill baizefugen. Ech wéll
och dem Rapporteur Merci soen. Hien huet
eis hei genee erklaert, net némmen ém wat
et geet, ma woufir mer och e Gesetz hei
musse stémmen.

Et geet - an duerfir schléisst déi Debatt sech
hei am Fong geholl nahtlos un déi Debatt
un, déi mer virdrun haten - drém fir Klima-
schutz ze bedreiwen. Et kann een dat maa-
chen iwwer Reduktioun vun der Consomma-
tioun. Den anere Wee, dee mir an Zukunft
verstaerkt musse goen, ass d’Effizienzstei-
gerung vun deem, wat mer un Anlagen
hunn. Dat ass hei de Fall. Duerfir wéll ech
hei soen, datt mir grondsétzlech och mat
deem Projet d’accord sinn. Och wann een
eng Partie kritesch Remarquen, déi virdrun
hei gemaach si ginn, virbehaltlos kann én-
nerstétzen.

Et geet, Har President, eigentlech grond-
satzlech drém fir Waermt, déi bis elo ver-
pufft ass an net genotzt ginn ass, ze notzen.
Allerdéngs héiert ee jo, datt et an der Tech-
nik draldit, datt wann ee méi Waermt aus-
koppelt, datt et op dar anerer Séit och deel-
weis erém op de Wierkungsgrad vum Ren-
dement électrique geet.

An der Gesamtbilanz ass et awer positiv.
Ech erénnere mech drun, an och eise
Grupp huet deemools d’Meenung vertrue-
den, datt een net eng grouss Unitéit soll

bauen, mé& éischter zwou oder dréai oder
véier méi kleng Unitéiten, fir ebe kénnen de
Maximum u Wé&ermt auszekoppelen an ze
notzen. Dat heescht och, effektiv dee Ren-
dement esou héich wéi méiglech kénnen ze
dreiwen. Mir hunn elo grad héieren, datt dat
mat deene 75% énnert den aktuelle Gege-
benheeten illusoresch ass. Et sief dann et
war ee bereet déi Auskoppelung nach vill
méi wait ze dreiwe wéi dat bis elo virgesinn
ass.

Grondsatzlech musse mer an Zukunft ém-
mer op de Wee goen, fir de Maximum u
Wéaermt, deen als Offallprodukt uféllt, aus-
zekoppelen. Dat géllt beispillsweis och fir
déi kleng Biogasanlagen, wou e groussen
Deel oder eng Partie net rentabel sinn do-
duerch, well se d’'Waermt net kénnen notzen
an och doduerch hiren ekologesche Rende-
ment net héich genuch ass.

Mir bréngen, wéi ech hei gesot hunn, eisen
Accord. Et geet jo hei drém, datt de Stat
sech finanziell kann engagéiere bis zu en-
ger Héicht vun 18 Milliounen d’Garantie ze
liwweren, fir datt déi Aarbechten hei kénne
gemaach ginn. Duerfir waerte mir dat och
stémmen.

Ech soen lech Merci.

M. le Président.- Merci, Har Mehlen.
Dann huet den Har Lux nach d’'Wuert als
Vertrieder vum Har Krecké.

M. Lucien Lux, Ministre de I'Environ-
nement, en remplacement de M. Jeannot
Krecké, Ministre de I'Economie et du
Commerce extérieur.- Har President, als
Vertriedung vum Héar Krecké, deen elo én-
nerwee ass an de Chile, wéll ech der Cham-
ber a virun allem och dem Rapporteur Merci
soen. De Projet, deen effektiv eng laang
Nues huet, m& eng grouss Bedeitung huet
fir dat, wat mer virdrun diskutéiert hunn,
namlech all Potenzialer, a wann et och ném-
men 13.000 bis 20.000 Tonne sinn, déi aus
der Etdd erauskomm sinn.

Ech hunn e puer Messagen opgefaangen,
déi sech souwuel un hie wéi och un den In-
nenminister riichten. Ech wéll soen, dass
ech an der Fro vun de Gemengen mat
deem, wat hei gesot ginn ass, voll d’accord
sinn an effektiv mengen, dass d’Regierung
hei soll en Déblocage maache vun enger
Rei vu Virschréften, fir d’'Geleeénheet ze
ginn do méi aktiv kénne virzegoen.

Ech wéll schlussendlech soen, och fir dem
Henri Grethen sain Deel vu senger Ge-
schicht, dass ech mech an deenen néchste
14 Deeg wéert domadder beschéftegen, fir
d’Allocatioun fir d'Twinerg ze fixéieren am
zweeten Allocatiounsplang fir d’Period
2008-2012. Dat waert net einfach ginn.

Zu Walfer um Kanal S29 / 367.25 Mhz

des Deputes

LUXEMBUOUTRG

hamber T

weist all

Zu Biwer an zu Wecker um Kanal S40/ 455.25 Mhz

An der Gemeng Bous um Kanal S40/ 455.25 Mhz

An der Gemeng Bérmereng um Kanal S40 / 455.25 Mhz

An der Gemeng Dippech um Kanal S40 / 455.25 Mhz

An der Gemeng Konter um Kanal S40 / 455.25 Mhz

offentlech Sétzung

live an integral

An der Gemeng Dikrech um Kanal S19/287.25 Mhz

Zu lermsdref um Kanal S40/ 455.25 Mhz

SEANCE

Mardi,
20 novembre 2007

Merci.

M. le Président.- Merci, Har Minister.
Mir kommen dann zur Ofstémmung iwwert
dése Projet de loi.

Vote sur I’ensemble du projet de loi et
dispense du second vote constitutionnel

De Projet de loi 5471 ass eestémmeg uge-
holl mat 59 Jo-Stémmen.

Ont voté oui: Mmes Sylvie Andrich-Duval,
Nancy Arendt (par M. Marcel Oberweis), M.
Lucien Clement (par M. Patrick Santer),
Mmes Christine Doerner, Marie-Josée
Frank, Marie-Thérese Gantenbein-Koullen,
MM. Marcel Glesener, Norbert Haupert,
Mme Frangoise Hetto-Gaasch, MM. Ali
Kaes, Paul-Henri Meyers, Laurent Mosar,
Marcel Oberweis, Gilles Roth, Patrick San-
ter, Marcel Sauber, Jean-Paul Schaaf (par
Mme Martine Stein-Mergen), Marco Schank,
Marc Spautz, Mme Martine Stein-Mergen,
MM. Fred Sunnen, Lucien Thiel, Lucien Wei-
ler et Michel Wolter;

MM. Marc Angel, Alex Bodry, John Casteg-
naro, Mme Claudia Dall’Agnol, M. Fernand
Diederich, Mme Lydie Err (par Mme Claudia
Dall’Agnol), MM. Ben Fayot, Jean-Pierre
Klein, Mme Lydia Mutsch (par M. Romain
Schneider), MM. Roger Negri, Jos Scheuer,
Romain Schneider, Roland Schreiner et
Mme Vera Spautz (par M. Alex Bodry),

M. Xavier Bettel, Mme Anne Brasseur, M.
Emile Calmes (par Mme Colette Flesch),
Mme Colette Flesch, MM. Charles Goerens,
Henri Grethen, Paul Helminger, Alexandre
Krieps (par M. Xavier Bettel), Claude
Meisch et Carlo Wagner;

MM. Claude Adam, Frangois Bausch, Félix
Braz, Camille Gira (par M. Claude Adam),
Jean Huss, Henri Kox (par M. Félix Braz) et
Mme Viviane Loschetter;

MM. Gast Gibéryen, Jean-Pierre Koepp et
Robert Mehlen;

M. Aly Jaerling.

Gétt d'Chamber d’Dispens vum zweete Vote
constitutionnel?

(Assentiment)
Dann ass et esou décidéiert.

Domadder si mer um Enn vun der Sitzung
ukomm. D’Sitzung ass opgehuewen.

(Fin de la séance publique a 18.30
heures)

M. le Président - D'Sitzung ass op.

Huet d’Regierung der Chamber eng Kom-
munikatioun ze maachen?

Une voix.- Neen, Har President.

M. le Président.- Op Ufro vun der
Fraktioun vun deene Gréngen hu mer haut
de Métten als éischte Punkt um Ordre du
jour eng Aktualitéitsstonn iwwert deen neien
Akafszentrum zu Wickreng.

D’Riedezait ass bei déser Debatt nom Arti-
kel 84 (2) vum Chamberreglement festge-
luecht. Déi Fraktioun, déi d’Stonn ugefrot
huet, dat heescht déi gréng Fraktioun, den
Har Gira, huet zéng Minutten Zait, déi aner
Fraktioune jeeweils fénnef Minutten an
d’Sensibilités politiques zwou Minutten.
D’Regierung huet eng Véirelsstonn fir ze
antweren.

Et si bis elo ageschriwwen: den Har
Schank, den Har Grethen, d’Madame
Mutsch an den Har Gibéryen. D’'Wuert huet
elo de Vertrieder vum Grupp vun deene
Gréngen, den honorabelen Har Gira. Har
Gira.

1. Heure d’actualité deman-
dée par le groupe DEI GRENG
au sujet de Ulimplantation
d’un nouveau centre commer-
cial a Wickrange

M. Camille Gira (DE/ GRENG).-
Merci, Har President. Har President, Dir
Dammen an Dir Haren, wann den Dossier
Akafszentrum Wickreng esou vill Kommen-
tare provozéiert, esou vehement Reaktiou-
nen no sech zitt, da sécher och well désen
Dossier an eisen Aen op jidde Fall exempla-
resch ass fir eng Rei Feelentwécklungen zu
Létzebuerg, Feelentwécklungen am wuert-
wiertleche Sénn, ma wat awer och sympto-
matesch ass fir d’Versoe vum Landespla-
nungsminister, awer och vun der Regierung
insgesamt am Kontext ,nohalteg Entwéck-
lung vu Létzebuerg®.

www.chd.lu

Ech wéilt dést Versoe festmaachen u véier
Punkten:

Eischtens, feelend Landesplanung insge-
samt.

Zweetens, de gerénge Stellewdert vum IVL
a vum Programme directeur.

Dréttens, d’Feele vun enger koharenter Ge-
mengefinanzreform.

A véiertens, d'onkoordinéiert Virgehensweis
vun der Regierung.

Eischtens zur feelender Landesplanung.

Har President, 33 Joer nom éischte Landes-
planungsgesetz vun 1974 huet dést Land
nach émmer kee Plan sectoriel ,Zones d'ac-
tivités". Dat ass wierklech onverstandlech,
well ech huelen un, dass mer eis eens sinn,
dass dése Plan sectoriel ee vun deene
wichtegsten a vun deenen éischten hatt
misse sinn, well d'Implantatioun vu Zones
d’activités mat der Schafung vun dausen-
den Aarbechtsplazen ass sécherlech dat
wat niewent dem Bau vu gréissere
Verkéiersinfrastrukturen d’Entwécklung vum
Land am meeschte beaflosst.

Verschidde Regierungen haten och schonn
an der Vergaangenheet ugesat esou e
Plang opzestellen. An déi heibannen, déi
scho méi laang an der Gemengepolitik aktiv
sinn, kénne sech erénneren, dass schonn
x-mol hir Servicer hu missen Donnéeén un
iergendee Bureau d’études weiderreechen,
ma& duerno hu mer ni méi eppes héieren,
weder vum Landesplanungsminister nach
vum Intérieursminister nach vum Ekono-
miesminister.

Och dés Regierung - an dat kann ee méi
weéi op enger Plaz noliesen an der Regie-
rungserklarung - hat aus désem Plan secto-
riel eng éischt Prioritéit gemaach. Dofir ass
et émsou méi onverstandlech, dass dés Re-
gierung méi wéi zwee Joer gebraucht huet,
fir iwwerhaapt d'Zesummesetzung vum
Groupe interministériel festzeleeén. Zu en-
gem ganz speziellen Datum, nadmlech dem
11. September 2006 awer, ass eréischt de
Reglement grand-ducal publizéiert ginn, fir
de Groupe interministériel anzesetzen.

Dofir meng Fro: Wien huet dann do ge-
bremst? Wann dat eng Prioritéit war, wéisou
ass bis haut nach émmer kee Plan sectoriel
,Zones d’activités” do? A wéini kénnt en?
Well mir gesinn, an d’'Diskussioune weisen
dat, hei geet et net némmen ém Wickreng.
Mir kénnen eis un d’Diskussioune vu Grass
erénneren, déi nach émmer net ganz ofge-

schloss sinn - wann ech dat richteg gesinn?
Knapps ass déi eng Diskussioun eeneger-
moossen ofgeschloss, da kénnt déi nachst.

Viru kuerzem hu mer matkritt, t&¢schent Bee-
tebuerg a Réiser bahnt sech eng &hnlech
Problematik un. Dofir: Wéisou ass dee Plan
sectoriel nach émmer net do?

Zweetens, gerénge Stellewéert IVL a Pro-
gramme directeur.

Mir wéssen alleguerten, an et huet ni een
eppes anescht gesot, dass den IVL u sech
keng juristesch Grondlag ass fir engem Mi-
nister eppes an de Grapp ze ginn, fir eppes
ze verhénneren oder ze énnerstétzen, ma
eigentlech misst e jo awer trotz allem en
héije politesche Stellewéert hunn. Wann ee
sech d’Regierungserklarung namlech
ukuckt, da stellt ee fest, dass an deem Pa-
beier den IVL émmerhin zwouanenghallef
Saiten anhélt, an do steet énner anerem: «l|
orientera les démarches du Gouverne-
ment.»

Wann een awer, Har President, den Har Bo-
den erlieft, an dat net némmen am Dossier
Wickreng, da muss ee sech d’Fro stellen:
Géllt d’Regierungserklarung net fir den Har
Boden?

De Programme directeur, Dir Dammen an
Dir Haren, am Géigesaz, huet awer eng ju-
ristesch Grondlag an ass €mmerhin, no
laangen Diskussioune mat ville Leit aus dem
Land, vum Regierungsrot verabschiet ginn
an integral am Mémorial publizéiert ginn. An
och hie sollt d’Regierung an d’Gemengen -
wéll ech drun erénneren - bei hiren Démar-
chen orientéieren.

Elo si mer eis jo awer hoffentlech eens, dass
deen Akafszentrum wvun deem mer
schwétze géint all Regele verstéisst, déi am
Programme directeur festgehale sinn. Ech
kéint der hei vill zitéieren aus deem Doku-
ment, ech hunn awer déi Z4it net hei, ech
well just eppes zitéiere vun der Séit 33 vun
der Partie B), dass wierklech d’'Implantéiere
vu Centres commerciaux an der Peripherie
vun den Uertschafte verhénnert gi soll, dass
prioritér innerhalb vun den Uertschaften
eppes gemaach gi soll.

Och hei dann d’Fro: Géllt de Programme di-
recteur net fir den Har Boden an ass de Pro-
gramme directeur da fir de Landespla-
nungsminister net Handhab genuch, fir
eppes géint esou irrsénneg Projeten ze én-
nerhuelen?

Drétt Feelentwécklung ass déi nach émmer
feelend Gemengefinanzereform.

Och wann een net mam Projet vum Akafs-
zentrum d’accord ass, esou kann een awer
déi Reckenger Gemengeverantwortlech
verstoen, wa se namlech soen: Och mir wél-
len eege Recetté schafen an opbauen, fir
eis och emol eng Kéier eppes leeschten ze
kénnen.

Har President, wann ee wéllt, dass d’'Ge-
mengen téschent der Stad an Esch d’Roll
vun der Zone verte interurbaine iwwerhuele
sollen an domat sech packe mat hirer wirt-
schaftlecher an demographescher Ent-
wécklung, da muss een hinnen e finanziel-
len Ausgléaich ginn, soss kann een dat do
net vun deene Gemenge verlaangen. An
ech mengen, Landesplanung ouni finanziell
Ureizer, déi brauch ee guer net unzefanken,
well dat waert net fonctionnéieren.

Ech sinn dann elo ganz frou, dass de Week-
end um CSV-Parteikongress anscheinend
dann och dee fréieren Innenminister zu dar
Erkenntnis komm ass an eng ahnlech Pro-
pos gemaach huet, dass déi Gemengen,
déi sech an hirer Entwécklung missten
aschranken, eng Kompenséierung sollte
kréien. Ech froe mech firwat hien dat net
agefouert huet déi Zait wéi hien nach Innen-
minister war an dat hatt kénne maachen.
Ech froe mech och wéi eng Regierung dann
iergendwéi eng Kéier wéllt e finanziellt Ins-
trumentarium an de Gréff kréien, wa se net
e Fonds régional aféiert.

Elo si mer awer an der Spezialkommissioun
gewuer ginn dass, kaum dass de Fonds ré-
gional iwwerhaapt ugeduecht war, en an-
scheinend schonn nees gestuerwen ass am
Regierungsrot, well dann do och déi eenzel
Ministere sech net an hir Kaarten erakucke
wélle loossen an net bereet sinn hir Fongen
an e regionale Fong ze stiechen.

Dofir meng Fro, déi haaptsachlech un de
Landesplanungsminister geriicht ass: Weéi
eng Moyené wéllt de Minister sech ginn, fir
dann deenen eenzelne Gemengen hir én-
nerschiddlech Roll am Programme directeur
an am IVL ze honoréieren?

A véiertens, a leschten Dysfonctionnement -
wann ech dat esou ka soen -, déi onkoordi-
néiert Virgehensweis vun der Regierung.

Mir sinn der Meenung, dass dés Regierung
de Begréff IVL eigentlech net méi an de
Mond daerft huelen, well et muss ee sech
drun erénneren, dass deen ,I“ fir ,Integra-
tiv* steet. Wann een awer dat Trauerspill am
Kontext Wickreng gesinn huet, dann ass dat
awer 100%eg de Géigendeel. Méi eng stur
sektoriell Approche un dee wichtegen Dos-
sier eru kann ee sech net virstellen, wéi dat
wat mer hei erlieft hunn.

Den Har Boden seet Jo zum Projet; anschei-
nend, esou sinn ech aus der Press gewuer
ginn - ech weess net, ob dat sttmmt -, trotz
engem negativen Avis vu senger zoustan-
neger Kommissioun. Den Har Wiseler, an-
scheinend dann och, laut den Informatioune
vun der Press, plangt schonn - dat muss ee
sech och emol virstelle fir ee private Promo-
teur - en Echangeur op enger Autobunn mat
eise Steiergelder! Dat fannen ech och en
erstaunleche Virgang. A wat bleift dem Lan-
desplanungsminister nach an deem Dos-
sier? Deen d&erf nach de ,Rufer” an der
Waste spillen.

Ob den Har Juncker, dee jo aus Létzebuerg
wierklech den Akafszentrum vun der ganzer
Regioun maache wéllt, iwwerhaapt eng
Meenung huet oder wéi eng hien huet, dat
wésse mer bis haut nach net. Oder ass
d'Tatsaach, dass mer wéllen aus Létze-
buerg den Akafszentrum vun der Groussre-
gioun maachen, eng Carte blanche fir x
esou Projete wéi deen do ze maachen?

An dat do ass déiselwecht Regierung, déi
zur glaicher Zait vun de Gemenge verlaangt
si solle meéi wéit kucke wéi hire Kierchtuerm.
Si solle regional zesummeschaffen. Si solle
sech konform mam IVL entwéckelen. Ech
mengen, dee Message do ass désastréis.

Dofir, Har President, ofschléissend vlaicht
déi puer wichtegst Froen: Ass dés Regie-
rung, als Ganzt wuelverstanen, elo fir dee
Projet zu Wickreng, jo oder neen? Wa jo, wéi
eng Bedeitung hunn dann nach de Pro-
gramme directeur an den IVL fir dés Regie-
rung, fir dann automatesch och all déi aner
Acteuren, notamment d’Gemengen? A
wann neen: Wat gedenkt d’'Regierung ze
énnerhuelen, fir de Projet dann awer nach
vldicht ze verhénneren?

Huet de Landesplanungsminister scho pré-
iwe gelooss, ob en net d’'urgence kéint e
POS initiéieren, fir op dee Secteur do ze
leeén, wou dee Centre commercial soll hi-
kommen, fir dee Projet do vlaicht ze verhén-
neren, ouni awer dar Gemeng net eng
Chance ze loossen, zum Beispill Hand-
wierksbetriber dohin ze maachen?

Schlussendlech, an dann halen ech op,
vldicht déi wichtegst Fro vun allen: Wann
deen dote Projet eventuell net méi ka ver-
hénnert ginn, wéi eng dréngend Mooss-
name wéllt d’'Regierung dann huelen, fir datt
op d’'mannst dat n&chst Wickreng ze ver-
hénneren ass?

Ech soen lech Merci.

/1 M. le Président .- Merci, Har Gira.
Eischte Riedner ass den honorabelen Har
Schank.

Débat

M. Marco Schank (CSV).- Har Presi-
dent, Dir Dammen an Dir Haren, wa mer
grad elo iwwert d’'Implantatioun vun engem
Centre commercial zu Wickreng schwatzen,
dann ass natierlech ee méi bedeitende Su-
jet, géif ech emol soen, dobai op d'Tapéit
komm, ndmlech dee vun der Landespla-
nung als solch. De Fall Wickreng weist op
jidde Fall, dass mer de Moment nach net all
déi noutwendeg Instrumenter hunn, fir eng
effikass Landesplanung émzesetzen.

Ob mir elo esou eng Grande surface zu
Wickreng brauchen, sief nach dohigestallt.
Et gétt bestémmt och gutt Argumenter, déi
mer vum Méttelstandsminister herno wéer-
ten héieren. Ech wollt virun allem op d’Fro
agoen, wou mer am Joer 4 nom IVL mat ei-
ser Landesplanung dru sinn.

D’Landesplanung déerf sécher keen...
(Interruption)

Duerfir schwétze mer och driwwer, Madame
Brasseur.

...Niewentenee vun der Zomm vun alle Mi-
nisteren, alle Verwaltungen an och deenen
116 Gemenge sinn, wou jiddfereen nom
beschte Wéssen a Gewésse seng Déci-



sioun hélt. D’Landesplanung ass an éisch-
ter Linn ee Gesetz vun 1999, ee Programme
directeur, deen eng Partie Regelen opstellt,
deen eng Partie Instrumenter huet, wéi
d’'Plans sectoriels, wéi d’POS, wéi d’Plans
régionaux, déi dann eng ganzheetlech Pla-
nung solle méiglech maachen, a wou deen
Eenzelnen, deen oder déi Ministeren, déi
zoustanneg Verwaltung an d’Gemeng ee
Projet a senger Gesamtheet kucken.

D’Fro, déi sech fir d’Zukunft bei alle Zones
d’activités commerciale oder artisanale
stellt, also net némme fir Wickreng, ass déi,
ob een, fir esou eng Zon ze maachen, net
eng gemeinschaftlech Autorisatioun brauch
respektiv ob een op d’'mannst niewent-
eneen, ech soen emol dréi Autorisatioune
muss hunn, ndmlech eng vun der Landes-
planung, eng vum Méttelstandsminister res-
pektiv och eng am Kontext vun der Ver-
kéierssituatioun. Dat war jo e bé&ssen d'Ori-
gine vum Gesetz vun 1999. Da misst ee
sech d’Fro nach stellen, a wéi enger Reie-
folleg déi Autorisatioune gebraucht ginn.

Mir pladéieren derfir, dass mer relativ séier
a wesentleche Punkten an eng Logik kom-
men, wou eng Rei vu Kritdre musse suivéiert
ginn, op déi sech d’'Politik muss eens ginn
an och entspriechend handele muss.
D’Landesplanung déerf net am Eenzelnen,
méa muss am Gesamte gekuckt ginn. Mir én-
nerstétzen duerfir déi Beméiunge vun der
Regierung a si frou, dass déi eenzel Plans
sectoriels deemnéchst wéerte virleien.

An der leschter Ligne droite sinn den Trans-
port, d’Logement, Dir kennt se, d’En-
sembles paysagers, d’Zones d’activités.
Notamment wéerte se spéitstens um Enn
vum éischte Semester 2008 do sinn an déi
véier openeen ofgestémmt sinn, wat jo we-
sentlech ass, an duerno kénnen an d’Proze-
dur goen.

Har President, wa mer Létzebuerg fir déi
néchst Joren a Jorzéngte wélle fit maachen,
da brauche mer en zéitlech openeen Of-
stémme vun deem, wat Stat a Gemenge
wélles hunn. Mir brauchen en enkt Zesum-
meschaffe vun de Ministeren. Mir brauchen
eng territorial Reform mat enger Kompeten-
zopdeelung téschent Stat a Gemengen, déi
an dat neit Jorhonnert passt, a mir brau-
chen, dat ass enorm wichteg, eng Verzah-
nung vun de Plang an de Mesuren am Wun-
nengsbau, am offentlechen Transport, am
Landschaftsschutz a bei der Aarbechts-
plazbeschafung.

Dat heescht deemno, dass all Administra-
tioun, sief dat op Gemengen- oder op natio-
nalem Niveau, sech misst dru gewinnen,
dass d’Décisioune vun enger Envergure wéi
Wickreng gemeinsam geholl ginn, am Kon-
text vun der Landesplanung an a Konformi-
téit mam IVL. Dat misst een imperative Re-
flex op allen administrativen Niveaué ginn.

Landesplanung funktionéiert némmen,
wann eng Kooperatioun vun alle Politiques
sectorielles assuréiert gétt a wa se partizi-
pativ geschitt, dat ass och wichteg. Dat
heescht, dass all Acteuren op allen Ni-
veauen implizéiert ginn. An natierlech dat
Drétt ass d’Nohaltegkeet, dat Ganzt mam
Reflex vun der Nohaltegkeet. Derbéai kénnt
den IVL, deen an der Ofsttmmung vun de
sektorielle Plang eng Roll spillt an an en-
gems de Kader fir déi regional a kommunal
Planungen duerstellt.

Har President, ech wollt zum Schluss och
nach eng Kéier soen - an den Har Gira huet
den Nationalkongress vun eiser Partei ganz
gutt suivéiert -, dass mir fir d’Regionaliséie-
rung vun de Zones d’activités sinn. Dést be-
déngt, dass mer awer och ee Verdeelungs-
schléssel effektiv brauchen, fir de Produit
vun de Recetten effektiv dann och ze ver-
deelen, wéinst der Egalitéit téschent de Ge-
mengen, alle Gemengen am Land. Dat
heescht och déi, déi no landesplaneresche
Krité&re keng Chance hunn, fir op hirem Ter-
ritoire eng Zone d’activités ze hunn, mussen
un de Recetté bedeelegt ginn.

Fir dat kénnen ze maachen, brauche mer
selbstverstandlech deemnéachst e Plan sec-
toriel ,Zones d’activités“. Wéi gesot, Enn
vum éischte Semester 2008 waert deen um
Désch leien.

Ech soen lech Merci.
Plusieurs voix .- Tres bien!

M. le Président .- Merci, Har Schank.
Néachste Riedner ass den honorabelen Har
Henri Grethen.

M. Henri Grethen (DP).- Har Presi-
dent, leif Kolleegen, a menger Fraktioun ass
gemengt ginn, et misst bei eis een aus dem
Suden iwwert dee Sujet schwatzen, well et
jo iwwer Wickreng geet a Wickreng am
Sude lait.

(Hilarité)

Ech wollt lech soen, Har President, léif Kol-
leegen, et kann een engem Promoteur im-
mobilier net béis ginn, wann en en Terrain
huet, en huet eng Iddi an e wéllt dann op
deem Terrain e Centre commercial bauen.
Et kann een och engem Buergermeeschter,
enger Gemeng net béis ginn, wann déi dat
eng gutt Iddi fénnt, wann déi soen: Firwat
solle mir net och emol eppes kréien?

D’selwecht wéi ech zum Beispill der Ge-
meng Biekerech net béis sinn, dass déi de
Pallcenter huet.

(Hilarité)

Dat ass jo och e Centre commercial, dee fir
déi Leit aus der Géigend haaptsachlech...

Une voix.- Trés bien!

(Interruptions diverses)

M. Henri Grethen (DP).- Jo, jo, ech
mengen, fir déi Géigend ass dat sécher eng
optimal Gréisst.

(Hilarité)

Ech wéll just soen, ech si kengem béis
doweéinst. Ech sinn och net jalous.

Ech si mat de Virriedner d’accord, dass mir
hei an eisem Land, wat jo net esou riseg
ass, net kénnen deenen enge just d’Avan-
tagé ginn, an déi aner hunn d’Laaschten al-
leguer. An eng Gemeng wéi Recken un der
Mess, déi seet sech: Ma mir sinn eng Ge-
meng ouni gréisser Recetten, émgi vu Ge-
mengen, déi Recetten hunn, a mir hatten
och garen en Deel vum Kuch! Duerfir sinn
déi dofir.

Ech kann och net dem Méttelstandsminister
béis sinn, wann deen am Kader vun deene
Kompetenzen, déi seng sinn, gefrot gétt:
Kann ech esou e Center autoriséieren?
Muss ech en autoriséieren? Soll ech en au-
toriséieren?

Hie kann net soen, d’Stroosse sinn net an
der Rei. Hie kann net soen, et passt net an
déi hei lwwerleeung oder an déi aner. Hien
ass konfrontéiert mat enger Demande, hie
muss déi Demande begutachten. Wann en
Nee seet, dann huet deen, deen d'De-
mande gemaach huet, selbstverstandlech
Rekursméiglechkeeten, an esou wéi een
eenzel Uerteeler um Tribunal administratif
oder op der Cour kennt, gétt een do relativ
liicht als Minister, wann een d’Rechter vum
Bierger tant soit peu froisséiert huet, émge-
dréint.

De fundamentale Problem hei ass e landes-
planereschen. Dat ass richteg. M& de Lan-
desplanungsministerium, dat war jo an der
Zait Emmer - an dat war net esou domm - an
der Hand vum Statsminister. De Statsminis-
ter huet dat ofginn, an dee Minister, deen
elo déi horizontal Kompetenz huet, deen
huet eigentlech Strait mat all Ménsch.

Ech wollt hei an déser Debatt némmen eent
soen: Mir hunn an der viregter Regierung
den IVL ausgeschafft. Mir hunn déi Aar-
bechte vum IVL Métt 2002 ugefaang a mir
hu se Ufank 2004 ofgeschloss. Ma mir
konnte se némmen - an de Lead hat dee-
mools de Michel Wolter als Landes-
planungsminister - ofschléissen an esou
kuerzer Zait, well d’Ministeren alleguer sech
perséinlech an déi Aarbecht implizéiert
hunn.

Mir hate quasi all Mount eng Réunioun. Do
dertéschent hunn eis Mataarbechter op den
Dossiere geschafft, a wa Problemer sech
gestallt hunn, dann hu mir déi zesummen,
de Fernand Boden, d’Erna Hennicot, den
Eugene Berger, de Michel Wolter an ech, an
deene Sitzunge geléist. Mir hunn net eis
Beamten openee schéisse gelooss, déi
dann Angscht haten, iergendwéi och ném-
men eng Kompetenz ze verléieren.

Ech mengen, wann ee wéllt, wat den IVL re-
commandéiert huet, déi Plans sectoriels
esou séier wéi méiglech ausschaffen, da
geet et némmen iwwer esou en Aarbechts-
wee, wou bilateral oder multilateral mat
deene concernéierte Ministere selwer
d’Leitlinnen ausgeschafft ginn.

Et deet mer leed - et ass keng Attack géint
Beamten -, ma wann een déi ouni de poli-
tesche Prabbeli an der Landschaft stoe
léisst, da kénnt een net weider. Dat gesait
een hei zu Wickreng. Duerfir ass et urgent,
dass déi eenzel sektoriell Plang kommen,
dass awer glaichzéiteg derfir gesuergt gétt,
dass net wéi bei de Pissenger - well Pisseng
lait jo net ganz wait ewech vu Wickreng -
mat de Kuebe gedeelt gétt.

(Hilarité)
Dat heescht, dass net déi eng alles hunn an
déi aner naischt, ma dass e gerechte ,bur-

den sharing“ zwéschent deene verschid-
dene kommunalen Acteure geschitt.

Plusieurs voix .- Tres bien!

M. le Président .- Merci, Har Grethen.
Déi nachst Riednerin ass déi honorabel Ma-
dame Mutsch. Madame Mutsch, Dir hutt
d’'Wuert.

Mme Lydia Mutsch (LSAP).- Merci,
Har President. Dir Dammen an Dir Haren,
de Projet ass, wéi et hei scho richteg gesot
ginn ass, ganz vill am Land diskutéiert ginn.
Eng Rei vu Leit hu sech jo och gefrot, ob
d’Gemengenautoritéite vu Reckeng op der
Mess net Recht haten, wou se op hir Auto-
nomie verwisen hunn, an hir Absicht, mat
engem groussen Akafszentrum d’Attraktivi-
téit vun hirer Uertschaft ze verbesseren.

Doriwwer eraus maache se net just dat, wat
zu Létzebuerg Ublech ass a wat vun der Re-
gierung eigentlech och gefrot gétt. Kommt,
mer erénneren eis: De Statsminister hat bei
senger Ried iwwert d’Lag vun der Natioun
ganz kloer a ganz daitlech gesot: Létze-
buerg soll den Haaptakafszenter vun der
Groussregioun ginn. En Akafszentrum, wou
déi aner hikommen, anstatt dass mir bei déi
aner ginn.

Och Enquéten, déi am Kader vum Pro-
gramm ,Luxembourg, Péle de Commerce
de la Grande Région“ gemaach goufen,
sinn zur Konklusioun komm, dass d’Offer
hei zu Létzebuerg nach net grouss genuch
wier. Lait et deemno net op der Hand grad
dowéinst e Projet wéi deen zu Wickrange
virzegesinn?

Fir et direkt agangs ze betounen: D’Beden-
ken an d’Kritik um Projet Wickrange ba-
séiere virun allem op der Tatsaach, dass
dés Regierung - an iwwregens och schonn
déi Regierung virdrun - décidéiert huet
anescht ze plangen an anescht ze déci-
déiere wéi an der Vergaangenheet. Mir
hunn e Gesetz vun 1999, dat virgesait, dass
d’Landesplanung en Instrument vum Déve-
loppement durable soll sinn. A mir hunn e
Programme directeur vun 2003, deen der
Regierung eng kloer Orientéierung an e Ka-
der fir déi zukunfteg Entwécklung vum Land
gétt.

Mir hunn en integratiivt Verkéiers- a Landes-
planungskonzept: dee vill kommentéierten
a bei Diskussioune garen ugefouerten IVL,
deen eis wichteg Donnéeé liwwert, opgrond
vun deem politesch Décisioune fir d’Ent-
wécklung vun eisem Land solle geholl ginn.
Dat ass wuel e Prozess - an dat gouf schonn
hei gesot -, deen nach net ofgeschloss ass,
well et feele jo nach eng ganz Rei vu Plans
directeur sectoriels a Plans directeur régio-
naux - obwuel ech émmer méi meng Zwei-
felen dru kréien -, déi zu engem groussen
Deel an der Ausaarbechtung sinn.

Trotzdeem, an dat muss émmer erém énner-
strach ginn, déi grouss Linne si bekannt an
d’Marschroute ass och kloer definéiert. Ee
Beispill: De Pro-Sud, déi zwielef Gemengen,
déi vum Programme directeur als Sudre-
gioun definéiert sinn, hu sech Leitlinne gi fir
dés Regioun IVL-konform ze entwéckelen.
Ech wéll domadder net soen, si hatten dat
scho komplett ofgeschloss; wait dovunner.
Ma domat sinn enorm Efforté verbonnen an
d’Décisiounen an deem Zesummenhang
sinn net émmer ganz einfach.

Dofir ass och dése Verbond, deen aus zwie-
lef ganz énnerschiddleche Gemenge be-
steet, souwuel vun der Gréisst wéi och vun
der politescher Ausriichtung hier, unanime
fir d’Autorisatioun vum Minister a Fro ze stel-
len. Ganz dovun ofgesinn, dass Wickrange
laut Programme directeur an enger Zone
verte interurbaine lait, déi net weider zersie-
delt soll ginn. Et ass tatsédchlech ganz
schwéier novollzéibar, dass an eisem Land
e Projet vun déser Envergure autoriséiert
gétt, dee keng Rucksicht op landesplane-
resch Virgabe brauch ze huelen. Wann dat
de Message soll sinn, da k&nne mer eigent-
lech den IVL apaken.

De Méttelstandsminister schéngt virrangeg
vun der Suerg gedriwwen ze sinn d’'Offer
bei eis am Land ze vergréisseren. Ze denke
ginn, misst him awer, dass d’Kommissioun,
déi am Kader vun der Genehmegungspro-
zedur hiren Avis ofginn huet, an d’Eenzel-
handelskommissioun vun der Chambre de
Commerce en negativen Avis zum Projet
Wickrange ofginn huet. Dora verweise se zu
Recht drop hin, dass d’Offer um Létzebuer-
ger Marché wuel am Moment net all
d’Bedurfnisser vun de Clienten ofdeckt, ma
dass schonn aner Projete genehmegt sinn,
déi am direkten Emkrees vu Wickrange eng
wesentlech Vergréisserung vun der Offer
mat sech bréngen.

D’Fro stellt sech deemno, ob dat déi richteg
Manéier ass, fir nei Clienté fir de Létzebuer-
ger Commerce ze gewannen. Ech denken
éischter, dass d’'Multiplikatioun vun Akafs-
zentren, wa se net gréndlech geplangt sinn
an énnereneen ofgestémmt sinn, sech géi-
geséiteg d'Clienten ewechhuelen an
zousétzlech dem klenge Commerce an de
gewuessenen Uertschafte ronderém enorm

ze leide gétt. An dat wélle mer jo awer och
ofschafen. Dat wélle mer jo awer och net
hunn. Och dat ass IVL.

De Fait, dass de Projet Wickrange gréng
Luucht vum Méttelstandsminister kritt huet,
ass net némmen e Schrétt an déi falsch
Richtung, ma och e politescht Signal, dat
net méi bei d’Gesamtausriichtung vun der
Politik fir eist Land passt. D'Regierung gétt
domadder an eisen Aen de Message eraus,
dass den IVL zwar gutt ass fir an eise Rie-
den ze gebrauchen, an der Praxis awer net
wierklech eng Roll spillt.

An dann, Har President, zum Schluss an am
Résumé: D’politesch Absichte vun der Re-
gierung si kloer, zumindest um Pabeier, ma
et gétt nach net genuch rechtsverbindlech
Regelen, fir dés Absichten an d'Realitéit um
Terrain émzesetzen. Mir dierfen awer
schonn haut net méi zouloossen, dass wei-
derhi Faité geschaaft ginn, déi eng konse-
quent Landesplanung méttel- a laangfristeg
onmeéiglech maachen.

Merci, Har President.

M. le Président.- Merci, Madame
Mutsch, fir Ar Interventioun. Als nachste
Riedner ass den honorabelen Har Gibéryen
un der Rei.

M. Gast Gibéryen (ADR).- Merci, Har
President. D’ADR énnerstétzt zu 100% de
Projet vum Akafszentrum zu Wickreng.
Eischtens lait dee Projet an der Gemeng
Reckeng. Déi ass ausgewisen als eng Zone
commerciale artisanale. Zweetens ass am
Abléck schonn eng grouss Entreprise do
drop, op darselwechter Plaz. Vis-a-vis vun
dar Plaz ass och haut schonn e relativ
grousst Sports- a Kleedergeschaft. Dréttens
besteet en direkten Accés vun der Auto-
bunn op dee Site hei. Véiertens ass eng
Draikantonsstrooss, déi do derlaanscht fiert.
A fénneftens ass jo - an ech huelen un, datt
dat nach émmer esou ass - eng Zuchstreck
vun Esch an d’'Stad geplangt, déi och ganz
genau 50 Meter derlaanscht geet.

Ech kennen also keen Akafszenter, keng
Grande surface am ganze Land, Har Presi-
dent, déi - wa mer vun IVL schwatzen, wat
den Transport ubelaangt, d’Hin- an d’'Bai-
fueren - méi konform wier wéi grad deen
dote Site. Et gétt kee Centre commercial am
Land, deen esou direkt un enger Autobunn,
mar direkt un d’Zuchverbindung ugebon-
nen ass wei grad déi dote Plaz.

A wa mer, Har President, da vun IVL wéilte
schwatzen, da gesait een och wéi verréckt
eis lwwerleeungen am Kader vum IVL sinn.
D’'Gemeng Monnerech ass eng IVL-kompa-
tibel Gemeng anscheinend, d’Gemeng
Reckeng net. Vis-a-vis vun déser Strooss
ass d’Gemeng Monnerech, a Iénks dernie-
went ass och d’'Gemeng Monnerech. Also
déi aner Sait si mer an enger IVL-kompati-
beler Gemeng, an dés Sait vun der Strooss
si mer a kenger IVL-kompatibeler Gemeng.
Do gesait een och wéi absurd déi Iddi vum
IVL ass.

Une voix.- Trés bien!

M. Gast Gibéryen (ADR).- Ech men-
gen, et sollt een ophalen an déi dote Rich-
tung ze pladéieren.

Dat gesot, Har President, wéll ech soen: Mir
énnerstétzen duerfir zu 100% dee Projet.
Ech muss och éierlech soen, dass ech et e
béssen traureg fonnt hu vun enger Gemeng
wéi Esch, datt déi sech esou an d’Politik vun
enger Nopeschgemeng ageméscht huet,
wéi dat den Escher Gemengerot gemaach
huet. A wat d’Madame Mutsch elo grad hei
gemengt huet, dat géif op Kaschte vun
deene klenge Geschéftsleit goen, wann
esou eng Grande surface dohinner géif
kommen, da géif ech gére vun der Madame
Mutsch awer och wéssen, wann dee Centre
géif op Esch kommen, ob se et dann och
nach d’selwecht géif mengen.

M. le Président.- Merci, Har Gibé-
ryen. Als leschte Riedner ass den honora-
belen Har Jaerling agedroen.

M. Aly Jaerling (Indépendant).- Mir
gefalt et émmer: IVL, IVL hin an hier, IVL-
konform oder net -konform. Wou kann ee
konform zu eppes sinn, wat et guer net gétt
an iwwerhaapt net fonctionnéiert? Dofir ass
déi Diskussioun, ob een IVL-konform ass
oder net, fir mech einfach iwwerflésseg.

D’Diskussioun geet hei fir mech einfach
drém - an dat hunn ech och schonn zu Esch
gesot -: Wivill Commerce brauche mer - net
némmen hei am Land; et geet iwwert d’Lan-
desplanung ewech? Wivill Commerce ver-
droe mer hei am Land, an doriwwer eraus
an der Groussregioun?

Doriwwer ass nach guer net diskutéiert
ginn. Well mer sinn net hei op enger Insel,
wou och an der Groussregioun intensiv dru
geschafft gétt, fir d'Clienten dohinner ze
zéien. Do ass einfach d’Fro, et muss ge-
kuckt ginn: Wat kénne mer verkrafte vu
Groussakafsflachen hei am Land an nie-
wendrun, fir dass net een deem anere Kon-
kurrenz mécht an dass dat op d’Kaschte
vun den Aarbechtsplaze geet? Dat ass
d’Fro.

D’Diskussioun och bei deem Akafszenter vu
Wickreng - an natierlech ass e bei enger
Autobunn -: Wat fir eng Uertschaft hei am
Land ass net no bei enger Autobunn? Well
ech menge mir hu bal iwwerall Autobunn a
mir hunn iwwerall Uertschaften.

An dofir froen ech einfach: Wéi ass d'Dis-
kussioun iwwert den o6ffentlechen Trans-
port? Ech ka mech erénneren, dass ech
eng Kéier zu Eilereng geschafft hunn, dat
ass jo net ganz wait ewech, do fiert eemol
am Dag e Bus hin. Dat heescht ¢ffentlechen
Transport ass keen do, fir op Wickreng ze
kommen, dat ass emol déi eng Tatsaach. An
déi aner Tatsaach ass, dass, wann iergend-
wann eng Kéier eng Zuchlinn do laanscht-
geet, dat ass vldicht, esou wéi mir plangen
a schaffen, a 25 Joer an dann ass deen
Akafszentrum do scho vlaicht erém iwwer-
lieft.

Also, fir mech geet et hei net némmen ém
d’Landesplanung, fir mech geet et och ém
d’Diskussioun: Wat hu mir dann elo schonn
derniewent? Mir hunn zu Féiz e groussen
Akafszentrum. Mir hu souguer zu Eilereng
selwer, 100 Meter méi wait, ee Geschéfts-
zentrum. Mir hunn zu Esch, an dat muss een
och emol soen: Plaza 1, Plaza 2, mat esou
vill 1.000 Meter carré, och erém Akafszen-
tren. Dofir ass d’Fro einfach: Wat géif deen
Akafszentrum do bréngen? Dat geet iwwer
Wickreng eraus. Ma wat géif e bréngen?

A wann ee seet e géif eng Plus-value un
Aarbechtsplaze bréngen, da muss ee sech
an deemselwechte Moment awer d’Fro stel-
len: Wat riskéiert een, dass op enger anerer
Plaz Aarbechtsplaze verschwannen, just
eben am klenge Commerce, just eben am
Méttelstand? Dat ass d’Fro an déi Fro stellt
sech net némme fir Esch. Déi Fro stellt sech
fir Bieles, fir ronderém.

M. le Président- Har Jaerling,
kommt zum Schluss, wann ech gelift!

M. Aly Jaerling (Indépendant).- War
ech esou laang, Har President?

M. le Président.- Jo, jo. Dir hutt
schonn...

M. Aly Jaerling (/Indépendant).- A
wien hatt dat geduecht! Also, wou ech elo
emol eng Kéier zu Wuert kommen, muss
ech schonn erém ophalen.

(Hilarité)
Ech soen lech Merci fir d’Nolauschteren.

M. le Président.- Merci, Har Jaerling.
Den Har Fernand Boden, Méttelstandsmi-
nister, huet d’'Wuert.

M. Fernand Boden, Ministre des
Classes moyennes, du Tourisme et du Lo-
gement.- Har President, Dir Dammen an Dir
Haren, iwwert den Akafszentrum zu Wi-
ckreng ass jo scho vill diskutéiert a ge-
schriwwe ginn, ganz kontrovers wéi dat och
haut de Métteg hei de Fall ass.

Ech wéll soen, datt, fir esou ee groussen
Akafszentrum opzeriichten, eng ganz Rei vu
Genehmegungen néideg sinn. De Méttel-
standsminister, de Buergermeeschter muss
eng Baugenehmegung ginn, den Intérieurs-
minister, den Travaux-publics-Minister, den
Emweltminister an den Aarbechtsminister
beim Kommodo-Inkommodo.

An, Har Gira, d’'Ministere musse sech un
d’Gesetzer halen. Jiddferee muss sech bei
senger Décisioun géint déi jo - wéi den Har
Grethen dat zu Recht gesot huet - bei de
Geriichtsinstanze kann Asproch erhuewe

ginn, op déi gesetzlech a reglementaresch
Bestémmunge beruffen a baséiere fir déi
hien d’Verantwortung dréit.

Esou kann de Méttelstandsminister net e
Projet refuséieren, well en éischter iergend-
wou aneschters besser higepasst hatt. De
Buergermeeschter ka seng Baugenehme-
gung net refuséieren, well de Projet anere
Geschafter ze vill Konkurrenz géif maachen.
Den Emwelt- an den Aarbechtsminister ké&n-
nen net hir Kommodo-Inkommodo-Geneh-
megung refuséieren, well ze vill Verkéier do
da wér. Jiddferee muss, wéi gesot, sech op
d’Dispositioune vu senger Gesetzgebung
beruffen, soss gétt hie vun de Geriichter
ouni Zweifel direkt zréckgepaff.

An de Gesetzgeber wollt, datt bei grousse
Geschafter oder groussen Akafszentre fir
d’éischt de Méttelstandsminister soll ém
eng Autorisatioun gefrot ginn éier iwwer eng
Baugenehmegung ze befannen ass.

Am Mee vun désem Joer ass vun der S.A.
Wickrange Shopping Center eng Demande
bei mir agereecht ginn, fir zu Wickreng en
Akafszentrum vun insgesamt 31.540 m? Ver-
kafsflach ze erlaben. Dés Demande ass
dunn no de Bestémmunge vum Gesetz vum
4. November 1997, dat eng maximal Ins-
truktiounsdauer vun dréi Méint virgesait, ge-
preéift ginn, an d’'Gesetz vum 4. November
1997, un dat ech mech ze halen hunn,
gesaéit vir, datt eng ,Autorisation grande sur-
face" ka refuséiert ginn. An ech zitéiere vu
Franséisch op Létzebuergesch iwwersat:
,wann de Projet riskéiert d'Glaichgewiicht
an de betraffenen Haapthandelsbranchen a
Gefor ze bréngen, op nationalem, regiona-
lem oder kommunalem Plang®. An, wéi ge-
sot, op dé&s gesetzlech virgeschriwwe
Kritdre muss ech mech baséieren an och
dorobber beschranken, wann ech de Projet
refuséiere well.

An no enger detailléierter Analys vum Dos-
sier, dat war e ganz décken Dossier, no
Récksprooch mat de Promoteuren a mat
anere Concernéierten hunn ech dunn den
23. August 2007 main Accord ginn, net fir
déi gefroten Akafsflach, mé fir eng ganz
staark reduzéiert Verkafsflach. D'Verkafs-
flach ass ndmlech insgesamt vun 31.450 op
22.971 m?, also ém 27% reduzéiert ginn, an
dat besonnesch an deenen Handelsbran-
chen, déi riskéiert hunn de regionalen Equi-
liber am Handel a Fro ze stellen, wat jo och
de Kritare vum Gesetz entsprécht. Et si mi-
nus 44% an der Alimentatioun komm, et si
minus 28% am Textilberaich komm an et si
minus 33% am Electroménager ginn.

M. le Président.- Har Minister, ent-
schéllegt, den Har Gira wéllt just an deem
doten Zesummenhang eng Fro stellen. Er-
laabt Der déi?

M. Fernand Boden, Ministre des
Classes moyennes, du Tourisme et du Lo-
gement.- Jo, jo!

M. le Président .- Gutt, Har Gira, haalt
lech wann ech gelift kuerz.

M. Camille Gira (DF/ GRENG).- Ech
hunn zwou Froen, Har President.

Eischtens: Ass et richteg, wat een an der
Press liese konnt, dass déi zoustanneg
Kommissioun, déi och an deem Gesetz, wat
Der zitéiert hutt, virgesinn ass, lech en ne-
gativen Avis ginn huet? Wat ass dann nach
de Sénn vun esou enger Kommissioun,
wann Der lech iwwert deen Avis ewech-
setzt?

An zweetens: Géllt dat hei Dokument fir lech
da bei Aren Ilwwerleeungen net, dat ass de
Programme directeur, en immens volumi-
néist Dokument, wat an engem Gesetz vir-
gesinn ass a wou drasteet, dass d’'Regie-
rung, an ech huelen un domat och automa-
tesch all eenzelne Minister, sech misst do-
run orientéieren?

M. le Président - Har Gira, ech ver-
stinn zwar Ar Froen, ech héatt awer geduecht
et géif een emol fir d’éischt de Minister seng
Duerleeungen dohinnerleeé loossen an da
Froe stellen. Op déi Froen, déi Dir elo opge-
worf hutt, denken ech, kénnt den Har Minis-
ter am Laf vu senger Interventioun.

M. Fernand Boden, Ministre des
Classes moyennes, du Tourisme et du Lo-
gement.- Ech hu schonn drop geéntwert.
De Minister muss sech un d’Gesetz hale wat
hie concernéiert, un déi Kritaren, déi an
deem Gesetz stinn, an dat sinn déi Kritaren,
déi ech elo grad genannt hunn.

(Interruption)

De Méttelstandsminister kann net soen - an
dat hunn ech och grad gesot -, de Projet
déaerf net kommen, well en op eng aner Plaz
géif besser hipassen an net heihinner passt.
Wann ech dat géif maachen, da géif d'Ge-
riicht soen: De Méttelstandsminister huet
seng Pouvoiren iwwerschratt an dee gétt

zréckgepaff! Also, do géife mer eis nach la-
cherlech maachen a Schuedensersatz be-
zuele mussen. Huelt dat och emol eng Kéier
zur Kenntnis, Har Giral

(Interruption)

An zweetens, an dat hunn ech och grad ge-
sot, ass dee Projet,...

(Interruption)

M. le Président - Lauschtert elo emol
dem Har Minister no!

M. Fernand Boden, Ministre des
Classes moyennes, du Tourisme et du Lo-
gement.- ...deen ech accordéiert hunn, net
de Projet initial. Déi Verkafsflach, déi vun
der Kommissioun aviséiert ginn ass, gouf
ém 28% erofgesat, a besonnesch an den
Handelsbranchen, déi den Equiliber hatte
stéiere k&nnen, hu mer versicht ganz staark
Reduktiounen ze kréien, fir ebe just deene
Kritare vum Gesetz, vum Equiliber am Com-
merce Rechnung droen ze kénnen.

An ech hat och iwwregens d’Promoteure
versicht dovunner ze iwwerzeegen - loosse
mer et emol esou soen -, datt et besser Sité
géifen zu Létzebuerg gi wéi deen dote Site,
fir esou een Akafszentrum ze maachen. Ech
hat hinnen zum Beispill d’Nordstad ge-
nannt. Ech hat hinnen zum Beispill de
Centre-Est vu Létzebuerg genannt. Dat huet
si awer net interesséiert. Si si vun hirem Site
iwwerzeegt. An den Har Gibéryen huet eng
Rei vun Avantagé fonnt an huet se jo och
duergeluecht. De Site ass net esou schlecht
ugebonne wéi heiansdo gesot gétt. E Iait
net onbedéngt esou schlecht wéi heiansdo
gesot gétt, well ronderém wunne ganz vill
Leit. E lait téschent dem Zentrum an dem
Suden, wou ganz vill Leit wunnen.

An ech muss soen, wann een e béssen ob-
jektiv ass, da misst een och soen, datt dee
Shoppingzentrum do mat déar elo autori-
séierter Verkafsflach net némmen eppes
lersénneges ass, Har Gira, wéi Der gesot
hutt, ma datt och eng Rei vu positive
Saache mat deem Zentrum verbonne sinn.

Et ass éischtens emol en interessanten, fir
Létzebuerg innovative Projet, deen net den
Alimentatiounsberaich als Lokomotiv hélt,
ma deen dés Kéier den Textilberaich als Lo-
komotiv hélt. A just am Textilberdich wésse
mer, datt do vill Kafkraaft verluer geet an
d’Ausland. De Statec huet dat virgerechent.
Mir hunn e Kafkraaftsverloscht an der
Branche ,Habillement” vu 27,8% an d’Aus-
land.

An dofir, mengen ech, et war wichteg ze
vermeiden, datt mer en Akafsverloscht, be-
sonnesch an deem dote Secteur, weider an
d’Ausland hunn, ma au contraire ze versi-
chen, fir esou Zentren hei am Land opze-
riichten.

An ech kann lech némmen eent soen: Et
ass och énner anerem duerch dés Autorisa-
tioun vermidde ginn, datt désen Akafszen-
trum sech op déar anerer Sait vun der Grenz
géif néierloossen. Dann hatte mer némmen
Nodeeler dovun an absolut kee Virdeel. Dat
ass mer jo oft reprochéiert ginn, datt do ron-
derém d’'Grenze sech géif villes implantéie-
ren a mir géifen einfach nokucken, well mir
géifen déi Saachen do all verbidden.

(Interruptions diverses)
Da wéll ech och nach soen,...

M. Aly Jaerling (/ndépendant).- Dat
sinn Hypotheesen.

M. Fernand Boden, Ministre des
Classes moyennes, du Tourisme et du Lo-
gement.- ...datt mer eng Entwécklung hu
vun der Demographie, datt mer eng
Entwécklung hu vun der Kafkraaft vun de
Létzebuerger, an datt dofir duerch dés
Entwécklung nei Verkafsflachen hei am
Land méiglech sinn, ouni den Equiliber ze
stéieren. An datt mer schliesslech och an
der Regierungserklarung, oder op d’'mannst
an den Erkl&arunge vum Premier an an der
Tripartite festgehalen hunn, datt mer aus
Létzebuerg den Handelspdle vun der
Groussregioun maache wéllen. Dat
heescht, datt mer eis Geschaftsstroossen
an de Stied méi interessant maache sollen.

Do ginn et Programmer derfir. M& op dar
anerer Sait musse mer och kucken, datt mer
op Létzebuerg interessant Geschaftszentre
kréien, déi d’'Leit unzéien, déi esou attraktiv
sinn, datt och Leit aus dem Ausland op Lé&t-
zebuerg - zum Beispill Habillement - akafe
kommen, an datt d’Létzebuerger méi staark
fidéliséiert ginn, datt si hei am Land an net
onbedéngt an d’Ausland déi Saache kafe
ginn.

Da wéll ech awer och nach soen, datt dat
hei mat der Schafung vun iwwer 1.000 Aar-
bechtsplaze verbonnen ass, wat och net
naischt ass. Soss gétt jo émmer geklot mer
géifen net genuch Aarbechtsplaze schafen.

Plusieurs voix.- Ooohhh!

M. Fernand Boden, Ministre des
Classes moyennes, du Tourisme et du Lo-
gement.-Ech erliewen hei grouss Erfollegs-
meldungen, wann iergendee Betrib heihin-
ner kénnt, dee laang net esou vill Aar-
bechtsplaze bréngt. Deen heite bréngt der
iwwer 1.000. Och dat ass eppes, wat ganz
sécher net némmen negativ ass.

Da weéll ech och soen, datt ee vun de Pro-
moteuren op d’mannst eng ganz grouss Ex-
perienz huet an deem dote Secteur. Ech
denke schonn, datt et eng weider Attrak-
tioun ass fir de Létzebuerger Geschafts-
pole, dee mer wélle schafen. Ech wéll elo
ophalen, well den Har Innenminister a Minis-
ter vum Aménagement du Territoire och
nach wéllt heizou Stellung bezéien, am Kon-
text vun deene Froen, déi méi am Kader
vum VL an Aménagement du Territoire ge-
stallt gi sinn.

Merci.

M. le Président.- Merci, Har Minister.
De Jean-Marie Halsdorf huet d’'Wuert.

M. Jean-Marie Halsdorf, Ministre
de I'Intérieur et de '’Aménagement du Terri-
toire.- Har President, Dir Dammen an Dir
Haren, de Fall Wickreng ass e Paradebei-
spill, e gut Beispill, wou een d’Limité vun der
Landesplanung ganz gutt kann novollzéien.
Mir sinn hei an engem Rechtsstat, wou jidd-
feree seng Rechter huet. Wann een awer un
eng indikativ Landesplanung gleeft, wann
een un e geuerdneten, nohaltege Wuess-
tem vun eisem Land Létzebuerg gleeft, da
brauche mer schnellstens — schnellstens! -
e rechtleche Kader u Rechtssécherheet, fir
kénnen eist Land esou wuessen ze loossen,
wéi mer eis dat virgeholl hunn a wéi et och
am Regierungsprogramm steet.

Wickreng ass, wéi ech gesot hunn, e Para-
debeispill, well mer hei e Planungsrecht
hunn aus de 70er an aus den 90er Joren.
Dat kann een de Leit net ewechhuelen.
Duerfir kann hei énner verschiddene Kondi-
tiounen op dar Plaz, wat eng Zone d’activi-
tés économique ass, gebaut ginn. Dat ass
esou kloer wéi Bullettszopp.

M. Henri Grethen (DP).- Den Har Mi-
nister huet dar giess.

M. Jean-Marie Halsdorf, Ministre
de l'Intérieur et de '’Ameénagement du Terri-
toire.- D'Spillregele sinn déi heiten. Ech wéll
och emol eng Kéier kloer an déitlech soen,
weéi de Fall Wickreng weidergeet. Et ass och
elo net esou, dass wa Wickreng gebaut
gétt, dass dann d’Landesplanung verluer
hatt, a wa Wickreng net gebaut gétt, hatt
d’Landesplanung gewonn.

Fir mech ass et kloer: Hei muss de Gewén-
ner dee sinn, dee versteet, dass mer
schnellstens Plan-sectorielé brauchen, an
dass mer schnellstens kucken déi Instru-
menter, déi d’Landesplanung huet, kénnen
émzesetzen, fir kénne koharent ze wuessen.
Dat ass fir mech dat, wat ech hei wéll soen.

Dem Har Gira wéll ech soen, dass mer an
deem éischte Plan sectoriel eréischt zwee
oder dréi Joer amgaang sinn. Dass et
selbstversténdlech ass, dass mer bei esou
enger Planungsaarbecht nach net kénnen
um Enn sinn, well d’Gemengen hunn notam-
ment sechs Joer Zait fir hir PAGen ze maa-
chen. Se brauchen heiansdo nach e Joer
méi - dat verlaange se elo schonn -, well
verschidden Oplage kommen: Loosst eis
Z&it, dass mer kénnen eng gutt Aarbecht
maachen. M& d’Politik muss hei un engem
Strang zéien.

Wickreng waert elo esou goen: Op deem
ganzen Areal 1&it de Moment e PAP op en-
gem Deel, deen aus dem Joer 2000 da-
téiert, wou d’Ateliere Rollinger sollte ver-
gréissert ginn. Dee PAP muss ewechgeholl
ginn. Dat heescht, do muss eng Prozedur
gemaach ginn am Gemengerot vun der Ge-
meng Reckeng. Wann dee PAP gemaach
ass, dann hu mer en neutralen Terrain do
leien, an da kéint dorop gebaut ginn énner
verschiddene Konditiounen.

Deen Zentrum, deen elo hei ugeschwat
gétt, kann op deem Areal entstoen, wann: 1.
net méi wéi 50% vum Nettobauterrain ver-
baut gétt; 2. wann net méi wéi 3 m® pro m?
vum Nettobauterrain verbaut ginn an der
Héicht; 3. wann d’'Maximalhéicht net méi wéi
9 m ass; 4. wa maximal zwee Stack kénnen
entstoen; 5. wann e Recul gehale gétt vu mi-
nimum 6 m zu den Nopeschterrainen a
wann 20% vum Nettobauterrain Zones ver-
dure sinn.

Wann all déi Konditiounen erféllt ginn, kann
do eppes gebaut ginn. Dat ass Rechtsstat
an dat geschitt dann och. Do kann de Lan-
desplanungsminister naischt maachen. Do
huet de Landesplanungsminister keng
Handhab. Wann awer eppes méi geschitt
wéi dat do, wann eppes net respektéiert



gétt, dann hélt de Landesplanungsminister
seng Responsabilitéit. Ma dat sinn eben
d’Konditioune vun der Stee.

Duerfir musse mer kucken, schnellstens -
ech soen et nach eng Kéier, ech hunn et
schonn draimol gesot - déi Plan-sectorielen
ze kréien an och dee vun de Zones d’activi-
tés économique. Duerfir musse mer
schnellstens eng regional Approche kréien,
esou weéi zum Beispill am Weste vum Land,
wou déser Deeg d’'Gemenge Mamer, Hab-
scht, Stengefort, Garnech a Kiele sech e
Syndicat ginn hunn, fir an deem Raum vum
Land och eng koharent Politik ze maache
wat d’Zones d’activités économique ugeet.
Also, esou eng Approche brauche mer, wou
mer Schwéierpunkter festleeén, wou mer
also wierklech eng national Streeung kréien.

Da ginn déi Gelder och émverdeelt an
deene Regiounen, wou déi Syndicater sinn,
fir déi Zones d’activités économique. Da
gétt och ganz kloer dono, wann d’Aarbech-
ten och vun déar Spezialkommissioun, déi
elo op hiert Enn zouginn, faerdeg sinn, en
neie Gemengefinanzmechanismus muss
ausgeschafft ginn, fir dass déi lwwerleeun-
gen, déi de Buergermeeschter vu Reckeng,
deen ech de Moie gesinn hunn an engem
konstruktive Gespreéich, seet: Majo, ech hatt
dat doten awer garen. Ech kréie méi Suen a
meng Keess. Wat sai gutt Recht ass, wat
awer trotzdeem an engem gewésse Sénn
zweifelhaft ass, well hei den Intérét commu-
nal ganz kloer virum Intérét général steet.

Also, déi Situatioun muss geannert ginn. De
Landesplanungsminister zesumme mat de
Kolleegen an der Regierung wéaerten an dar
nachster Zait hoffentlech Gas ginn, dass
mer schnellstens déi Plan-sectorielé kréien,
an dass mer da kénnen eis Gemenge staark
gi loossen an enger koharenter Approche.
Dat ass, mengen ech, dat, wat ech haut de
Métten hei wollt soen. Mir musse mat dee-
nen Elementer, déi um Désch sinn, liewen.
A mir sollten déi richteg Konklusiounen aus
désen Diskussiounen hei zéien.

Merci fir Ar Opmierksamkeet.

M. le Président.- Merci, Har Minister.
Domadder si mer um Enn vun déser Debatt
ukomm.

Mir kommen zum né&chste Punkt vun eisem
Ordre du jour. Dat ass d’Motioun vum Har
Gira iwwer en Audit am Ministere de I'Inté-
rieur et de ’'Aménagement du Territoire. Har
Gira.

2. Motion de M. Camille Gira
relative a Pétablissement
d’un audit au sein du Minis-
tére de PIntérieur et de PAmé-
nagement du Territoire

M. Camille Gira (DE/ GRENG), au-
teur.- Merci, Har President. Et wier ganz vill
ze soen zu deem Punkt virdrun. Just ganz
kuerz: Ech maache mer méi Plaz a menger
Bibliothéik doheem a wéert de Programme
directeur an de Pabeierkuerf geheien. Dat
ass op jidde Fall meng Konklusioun.

(Interruption)

M. le Président.- Har Gira, dee Punkt
ass ofgeschloss. Schwatzt elo zu Arer Mo-
tioun. Dofir hutt Dir d’'Wuert kritt.

M. Camille Gira (DE/ GRENG), au-
teur.- Ech maachen dat direkt, Har Presi-
dent.

Une voix.- Hien hat dach gesot wat
hie mécht.

M. Camille Gira (DE/ GRENG), au-
teur.- Ech muss mech flaissen, well déi fén-
nef Minutte gi wierklech net duer fir all déi
Kloen hei opzeléschten, déi een a leschter
Zait vun de Gemengen iwwert d’Fonction-
nement vum Innenministére héieren huet.
Déi Kloe kommen aus alle Géigende vum
Land. Si komme vu klengen a vu grousse
Gemengen. Déi Kloe sinn och onofhangeg
vu politesche Majoritéiten. Ech erénneren
un eng Rei Pressekonferenze vu Sudbuer-
germeeschteren. Dat waren der éischter
vun der LSAP an der DP. Ech kann awer och
Schlagzeilen aus Gemengerotsberichter hei
zitéieren, déi éischter vun CSV-Buerger-
meeschtere geleet ginn: ,Warten auf staat-
liche Unterstutzung®, ,Kritik an langwierigen
staatlichen Prozeduren”. Also, dat geet
duerch d’'Bank vun alle Gemengen eriwwer.

D’Dysfonctionnementer, déi dem Innenmi-
nistere virgeworf ginn, sinn &nnerschidd-
lecher Natur:

Struktureller Natur; zum Beispill duerch
d’Existenz vun den Distriktskommissariater,
déi wierklech net zu enger schneller Eva-
kuéierung vun den Dossiere féiert.

Organisatorescher Natur; zum Beispill, dass
regelméisseg Dossiere verluer ginn oder
guer keng Antwerte kommen oder et jore-
laang dauert bis Antwerte kommen.

Oder politescher Natur; zum Beispill, dass
den Innenministére émmer méi dacks d’Op-
portunitéit vu kommunalen Décisioune kon-
trolléiert an énnersicht, amplaz esou wéi
d’Constitutioun dat virgesait just d’Legalitéit
kontrolléiert, mam Resultat dass émmer méi
Gemenge musse viru Geriicht goen, fir
schlussendlech zu hirem Recht ze kommen.
Wann een dat suivéiert, stellt ee fest, dass
och wierklech an der grousser Majoritéit vun
de Fall d’Gemenge virum Tribunal adminis-
tratif gewannen. Siehe zum Beispill och de
wichtege Prozess vun der Gemeng Sues-
sem, wat d'Ausleeung vum Gesetz vun
2004 ubelaangt.

A schlussendlech net ze vergiessen eng Rei
wichteg Dossieren, wou den Innenminister
d’Gemengen awer total am Ree stoe ge-
looss huet. Ech erénneren un d’Stroumlibe-
raliséierung, wou mer rezenterweis schonn
e puermol hei diskutéiert hunn. Ech erénne-
ren un de Klimaschutz. Ech erénneren och
un d’Maisons relais, wou d’'Gemengen, well
se net gehollef kréien, keng aner Léisung
fanne wéi déi out ze sourcen an eng A.s.b.l.
Weéi wa mer da wierklech eppes geschafft
hatten!

D’Flemm iwwert d’'Bourbonsgaass gétt ém-
mer méi grouss am Gemengesecteur.
D'Vertraue vun de Gemengen an den Innen-
ministere huet uerg gelidden déi lescht Zait.
Dat ass duebel bedauerlech, Har President.
Grad an engem Moment, wou d’Regierung
vun de Gemengen erwaart - an zu Recht er-
waart, eiser Meenung no -, dass si mat op
de Wee gi vun enger Territorialreform.

Har President, Dir Dammen an Dir Haren, fir
déi Gréng fankt d’'Territorialreform am Innen-
ministere un. Dofir proposéiere mir, well fir
eis déi Territorialreform esou wichteg ass a
well se ouni Vertrauensbasis téscht Innen-
ministere a Gemengen net ka fonctionnéie-
ren, en onofhangegen Audit. Well mer der
Meenung sinn, dass mer net weiderkomme
wann den Innenministére sech elo selwer
évaluéiert an analyséiert.

Mir proposéieren en onofhangegen Audit,
dee géif eng Analys vun deene bestehende
Strukture maachen, och op déi Kritike lau-
schteren, déi vu ville Gemenge kommen, an
emol analyséiere wat dann do tatsachlech
drun ass, ob et do wierklech Dysfonctionne-
menter gétt oder ob do méi strukturell Pro-
blemer sinn, a schlussendlech eng Propos
fir eng Reorganisatioun vum Innenministere
zesumme mat den Distriktskommissariater.
An nodeem praktesch vun alle Parteien,
entweder a Pressekonferenzen oder hanner
virgehalener Hand, &hnlech Iwwerleeunge
gefouert si ginn, misst dés Motioun jo ei-
gentlech eng breet Majoritéit fannen.

Ech soen lech Merci.

M. le Président .- Merci, Har Gira. Als
eischte Riedner ass ageschriwwen den ho-
norabelen Har Schank.

Discussion générale

M. Marco Schank (CSV).- Har Presi-
dent, Dir Dammen an Dir Haren, mir hunn
hei eng Motioun virleien déi freet fir en Audit
ze maachen am Ministere de I'Intérieur et de
’Aménagement du Territoire, fir déi ver-
schidde Strukturen, Prozeduren, awer och
d’Effizienz, d’'Koordinatioun, net fir d’lescht
och an der Optik - net némmen, mé& och an
der Optik - vun der territorialer Neiuerdnung
ze analyséieren.

Am Regierungsprogramm vun 2004 goufen
eng Rei Objektiver fixéiert, op déi ech elo
net am eenzelnen agoe wéert. Duerfir ass
d'Zait net. Ech wéll just zwou Saachen
erausgréifen. Et gouf festgehalen, énner
anerem, Plans sectoriels ze maachen. Do
hate mer scho Rieds am Sénn vum IVL. Et
ass awer och vun enger Coopération inter-
communale geschwat ginn, déi ee wéllt ver-
besseren, zum Beispill iwwert de Wee vun
der Communauté urbaine a virun allem och
iwwert d’Finanzéierung vun de Gemengen.
Och déi sollt op de Leescht geholl ginn.

Nodeems déi nei Regierung dunn 2004
d’Aarbecht opgeholl huet, gouf den 29.
Abréll 2005 vum Innenminister ee Concept
intégratif pour une réforme territoriale et ad-
ministrative au Grand-Duché du Luxem-
bourg virgeluecht. An désem Pabeier gouf
énner anerem op d’Kreatioun vun neie Kate-
gorié vun Etablissements publics an och op
de Kontext vun der Kooperatioun téschent
de Gemengen agaangen.

Enner anerem d’Communauté de com-
munes, moyen obligatoire respektiv faculta-
tif, d’Communauté urbaine oder och déi
EPClen, d’Etablissements Publics de Co-
opération Intercommunale. Et goufen awer
och d’Intéréten, d’Perspektive vu Gemenge-

fusioune respektiv gouf ee Kader fir Gemen-
gefusioune virgestallt. Souwait ech weess
an informéiert sinn, wéert den Innenminister
deemndachst ee Kadergesetz fir Gemenge-
fusioune presentéieren. Eng weider Propos
vum Minister an désem Konzept sinn déi
sougenannten EPCRen, dat sinn d’Etablis-
sementer fir déi regional Koordinatioun, fir
eng Zesummenaarbecht um Niveau vun de
Regiounen unzestriewen.

Dann och nach ee Wuert zur Finanzéierung.
Et ass zum Beispill d’Kreatioun vum Fonds
de dotation a I'équipement communal pro-
poséiert ginn, fir nieft deem bestehende vun
der Dotation financiere een neien Outil ze
hunn, deen eben am Kontext vun den Inves-
tissementer an de Gemengen dofir ge-
duecht ass. Een Instrument, dat transparent
wier, wou méi Transparenz da wier, an och
wou ee kéint kontrolléieren, wat d’Regele fir
d’Attributioun vun deenen Aiden insgesamt
fir d'Gemengen ugeet. Daitlech deemno de
Wellen an d’Initiativ vum Innenminister fir
sech modern Strukturen ze ginn, fir eist
Land méi performant ze maachen.

Har President, ech kéint elo nach eng Partie
Proposen aus deem Pabeier do hei viru-
ginn. Duerfir ass d’Zait net. Ech wollt awer
soen, fir déi territorial Neiuerdnung séier an
effikass virunzebréngen, ass - Dir wésst dat
- am Februar 2005 d’'Spezialkommissioun fir
déi Réorganisation territoriale an d'Liewe
geruff ginn. An déser Kommissioun ass zén-
terhier ganz vill geschafft ginn.

/I M. Gast Gibéryen (ADR).- Geschwat
ginn.

M. Marco Schank (CSV).- Geschwat
ginn. Et sinn Avisé gefrot gi vun alle Saiten.
Et sinn eng ganz Partie Aspekter vun der
Reform méi kritesch analyséiert ginn, Har
Gibéryen, an och diskutéiert ginn. Et ass ee
Rapport intermédiaire gemaach ginn. A mir
hunn ee Froekatalog un d’'Regierung ge-
maach, dee mer deemndchst wéaerten
erémkréien.

(Interruption)

Ech weess dat ganz sécher, Har Gira. Duer-
fir wollt ech dat och elo hei nach eng Kéier
soen. An den ndchste Woche wéerte mer
déi Antwerten dann och diskutéieren.
D’Kommissioun waert dann och dono kén-
nen hire Rapport finaliséieren. D’Konklu-
sioune wéerte mer doudsécher dann och
op déser Plaz debattéieren.

Ech sinn der Meenung, wa mer schonn eng
Spezialkommissioun op d’'Bee stellen, da
soll an da musse mer dem Innenminister
d’Chance ginn op d’Resultater an d’Konklu-
sioune vun déser Kommissioun ze waarden.
An et ass jo och net esou wéi wann am Mi-
nistere net geschafft gi wier, besonnesch
och am Hibléck vun der Territorialreform,
zum Beispill mat de Plans sectoriels, déi
deemnéachst wéerte virleien. Ma et ass och
probéiert ginn un der Basis mat de Gemen-
gen ze schwétzen a Regionalversammlun-
gen iwwert den IVL, iwwert d'Territorialre-
form an esou weider.

Har President, am Zesummenhang vun all
deem, wat ech elo exposéiert hunn,
schéngt et logesch, datt d’CSV-Fraktioun
dés Motioun net wéaert stémmen. Par conter
wélle mer dem Minister an och der Spezial-
kommissioun eng Chance gi fir d’Aarbech-
ten zu engem uerdentlechen Enn ze brén-
gen.

Ech soen lech Merci.
Plusieurs voix.- Tres bien!

M. le Président.- Merci, Har Schank.
Den honorabelen Har Helminger huet
d’'Wuert.

M. Paul Helminger (DP).- Har Presi-
dent, ech ginn emol dervun aus, datt et an
dér Diskussioun, déi mer haut iwwert déi
Motioun hunn, déi eis Kolleege vun de
Grénge virgeluecht hunn, am Fong drém
geet fir ze probéieren eng weider Antwert
drop ze ginn, ob mer et faerdeg brénge fir
dee Stat hei ze moderniséieren, fir en esou
opzestellen, datt en an dar internationaler
Konkurrenz, an dar mer sinn, kann iwwerlie-
wen. Do ass nun eben de Gemengenniveau
een Niveau, deen och ganz staark gefuer-
dert ass.

Ech ka mech erénneren, datt ee vun eise
groussen Avantagen eng Zaitchen dee war,
datt mer am Fong kuerz administrativ Weeér
haten, datt mer transparent Décisiounme-
chanismen haten, an datt déi Décisiounen
och séier konnte geholl ginn. Ech brauch
elo net op déi Debatt vu virdrun zréckze-
kommen, déi jo awer gewisen huet, datt
bien entendu déi zwee Ministeren, déi hei
intervenéiert sinn, Recht hu fir ze soen, datt
jiddferee fir sech muss un déi Gesetzge-
bung halen, déi hie concernéiert. Ma ebe
wat feelt, dat ass déi iwwergraifend Ap-
proche zu deene Problemer, déi sech haut

stellen, an datt eben déi Approché fir ze
soen: ,Ech hale mech un déi Gesetzer, déi
main Departement uginn®, net duergi fir eist
Land an dat 21. Jorhonnert op eng Manéier
eranzeféieren, déi em déi lwwerliewens-
chancé gétt a se voll notze léisst, déi et ef-
fektiv huet.

Wat d’Gemengen ubelaangt, ass eigentlech
dee Wee an eisen Ae relativ kloer virgezee-
chent. Et geet virun allem drém - ech men-
gen, et ass keen heibannen, deen e Pro-
blem domadder hatt -, fir deen Niveau vu
Verwaltung, dee mer am Land hunn an dee
sech an de Gemengen néierschléit, ze res-
pektéieren. Ma och deen Niveau muss mo-
derniséiert ginn. Dozou brauche mer dann
en Ofschloss vun dér Diskussioun, wou ef-
fektiv vill analyséiert, vill geschwat, vill Pa-
beier produzéiert ginn ass.

Wat sinn dann do an engem moderne Stat
am 21. Jorhonnert déi iwwergeuerdnet Rolle
vum Stat, an anerersaits déi vun de Gemen-
gen? Wat sinn do déi Missiounen?

Eréischt wa mer déi Missioune kloer defi-
néiert hunn, k&nne mer eigentlech deen
nachste Schrétt goen a soen: Si mer territo-
rial esou organiséiert, datt mer k&€nnen déi
Missiounen, déi um Gemengenniveau mus-
sen erféllt sinn, jee no Gréisst vu Gemengen
och effektiv dann erféllen?

An dréttens: Wat fir eng Moyene brauche
mer dozou, fir datt mer dann deene Missiou-
nen, déi op d’'Gemengen zoukommen, och
gerecht kénne ginn? Dat ass dann déi ganz
Diskussioun op d’Gemengefinanzen.

Mer hu wierklech d’Impressioun, datt de
Moment déi Diskussiounen alleguerten e
bésse parallell gefouert ginn, ouni lwwer-
siicht. Et ass och grad just op deem Plang,
wou awer e Ministere, wéi de Ministere de
I'Intérieur et de ’'Aménagement du Territoire
misst méi eng - wéi soll ech soen - kompe-
tenziwwergraifend, horizontal Responsabili-
téit a Kompetenzen hunn, wéi se wéllen.

A wa mir eleng an eisem politeschen Dis-
cours sinn, wou mer jo awer, éierlech gesot,
e bésse ronderém dréien an net séier ge-
nuch jiddefalls zu engem Schluss kommen,
war et vldicht effektiv net schlecht mer géi-
fen dee Schratt goen, fir eis vu bausse vun
enger onofhangeger Instanz beroden ze
loosse wat dann elo misst geschéien an ei-
ser Gesetzgebung, an dar Manéier wéi mer
un d’Problemer eruginn, an eiser Organisa-
tioun, fir datt mer zu deem Zil kénne kom-
men, wat mer sécherlech alleguerten dee-
len.

Mir hunn an deem zweetgréisste polite-
schen Etablissement, wat mer an désem
Land hunn, an der Stad Létzebuerg - ém-
merhi mat 2.300 Beschaftegten - entre-
temps 85.000 Awunner. Mat dar ganzer
Komplexitéit vu Problemer, déi mer hunn, hu
mir an deene leschte Jore systematesch op
d’Instrument vum Audit zréckgegraff, fir eis
vu baussen era soen ze loosse wou
Schwachte sinn, wou Staerkte sinn, wéi mer
eis besser kéinten uleeén, fir aus deem Ser-
vice wierklech en o6ffentlechen Déngscht-
leeschtungsservice ze maachen, wat jo am
Fong souwuel de Stat wéi d'Gemenge
misste sinn.

Duerfir gesinn ech och déi Motioun, déi
d’DP waert sttmmen, absolut net als eng
frontal Attaque oder eng Kritik tous azimuts
um Innenministere, méa au contraire en Effort
fir den Innenminister ze encouragéieren op
de Wee ze goen, sech selwer mat deene
Moyenen, mat deenen Erkenntnisser ze do-
téieren, déi et him géifen erlabe fir senger
Missioun méi gerecht ze ginn.

Dozou gehéiert sécherlech och e Mentali-
téitswandel. An domat wéll ech, Har Presi-
dent, ofschléissen. Mir musse ganz einfach
un déi Problematik hei erugoen als en 6f-
fentlechen  Déngschtleeschtungsbetrib,
beim Stat souwuel wéi bei de Gemengen.
Mir mussen endlech mat deem Autoritéits-
fimmel, dee mer nach oft hunn an eise géi-
gesaitege Bezéiungen, opraumen a mir
mussen een deem aneren héllefen. A wa
mer op de Wee kéinte goen, fir mat Héllef
och vun esou enger Analys, déi - wéi gesot
- hei virgeschloe gétt, déi Mangel, déi mer
nach hunn, kénnen ze beseitegen, dann
hatte mer wierklech e Schrétt no vir ge-
maach an der Entwécklung vun désem
Land zu engem moderne Land.

Merci.

Plusieurs voix .- Tres bien!

M. le Président.- Merci, Har Helmin-
ger. Den Har Gibéryen huet d'Wuert.

M. Gast Gibéryen (ADR).- Merci, Har
President. Mir deelen als ADR d’Kritiken, déi
déi gréng Kolleegen hei vis-a-vis vum Fonc-
tionnement, wat den Innenministére ube-
laangt, virbruecht hunn.

(Interruption)
M. le Président.- Har Wolter!

M. Gast Gibéryen (ADR).- Si verlaan-
gen en onofhangegen Audit, Har President.
Mir sinn als ADR der Meenung, datt dat net
méi néideg wier. Ech mengen, mir hunn hei
an der Chamber virun dréai Joer eng Spe-
zialkommissioun gemaach, wou mer elo iw-
wer dréi Joer diskutéieren an nach net esou
genau gesinn, wou mer sollen eng Kéier
hannen erauskommen.

D’Problemer si bekannt. Jiddferee weess et.
Also brauche mer duerfir elo net hinzegoen
an en onofhdngegen Audit maachen ze
loosse fir vill Geld, fir datt mer an enger Rei
vu Méint dann dat confirméiert kréien, wat
mer souwisou schonn alleguer weéssen.
Duerfir brauche mer kee Geld auszeginn!

Wat realiséiere mer domat? M& mir verléie-
ren erém esou Vvill Méint, bis mer erém wei-
der op deem Dossier diskutéieren. A wa
mer kucken, d’Spezialkommissioun, déi ass
elo drai Joer amgaangen, wann déi nach
sollt iergendweéi eng Kéier e Rapport zustan
kréien, dann ass dés Legislaturperiod sou-
wisou schonn eriwwer, fir kénnen d’Konse-
quenzen dovunner émzesetzen.

Wa mer elo higinn an och nach sollen en
Audit maachen iwwert de Fonctionnement
vum Intérieur, dann ass dés Legislaturpe-
riod doudsécher ém! Dann hu mer et erém
fénnef Joer gepackt, ouni datt iwwerhaapt
eppes geschitt ass! Mir hu ganz vill ge-
schwat, ganz vill geschriwwen. Mir hu fir vill
Geld Audité gemaach. M& a Wierklechkeet
hu mer iwwerhaapt glat a guer naischt reali-
séiert.

Ech soe vun eiser Sait aus: Hei ass d’Regie-
rung an hirer Flicht! D’Regierung soll net
mat der Chamber elo versichen dat op
d’laang Bénk ze schiben. Hei ass d’Regie-
rung an der Flicht a si soll konkret Proposi-
tioune maachen, an zwar kuerzfristeg, wéi
dee Ministere do reforméiert gétt, zur Zefrid-
denheet vun de Bierger an de Gemengen
hei am Land.

Plusieurs voix .- Trés bien!

M. le Président .- Merci, Har Gibé-
ryen. Den Har Jaerling huet als leschte
Riedner d'Wuert.

M. Aly Jaerling (/Indépendant).- Har
President, deen éischte Considérant vun
déser Motioun seet, dass mer jo am Fong
amgaange sinn eng riseg Reform ze maa-
chen, déi soll émgesat ginn, a wou mer solle
kucken esou schnell wéi méiglech virunze-
kommen. Duerfir verstinn ech och effektiv
net, wat dann elo nach en Audit do zousétz-
lech soll bréngen, wou jo awer an deenen
zousatzleche Kommissiounen an allen Dis-
kussioune sadmtlech Parteien an och eng
Rei vun Acteuren aus dem offentleche
Liewe mat implizéiert sinn, fir dat esou gutt
an esou schnell wéi méiglech iwwert d’'Buhn
ze kréien. Wat nach vu baussen erakénnt,
kénnt also net vill héllefen, wann d’Insider
scho genau wésse wouhinner mer wéllen a
wat den Objektiv eigentlech ass.

Den Objektiv ass, einfach esou schnell wéi
méiglech eng territorial Reform ze kréien.
Ech mengen, dat hu mer jo scho gesi bei
deem Sujet virdrun, wéi néideg a wéi wich-
teg et ass, dass mer dat gemeinsam iwwert
d’'Buhn kréien an dass mer dann och an
deem Sénn un engem Strang zéien an net
versichen, een deen aneren ze blockéieren.

Ee Punkt, zum Beispill wou déi Gréng
schreiwen, «constatant qu’au niveau des fi-
nances communales la réduction de la base
d’assiette de I'imp6t commercial», kréaische
se hei driwwer. Do kann ech mech awer
erénneren, dass mer kierzlech an enger Ge-
meng, wou déi Gréng am Schéfferot sétzen,
ebe just d’Reduktioun vun deem Impo&t com-
mercial gestémmt hunn, mat der Zoustém-
mung vun deene Gréngen. Duerfir verstinn

ech net, wou een dann elo hei kann dat an
engem Considérant bedaueren.

(Interruption)

Also, Har Bausch, mai gréisste Problem mat
lech ass, dass ech dat meescht net richteg
verstinn an Dir mir et awer och net richteg
kénnt erklaren.

Ech soen lech Merci.

M. Francois Bausch (DE/ GRENG).-
Et géif och bei lech naischt notzen!

(Hilarité)

M. le Président.- Loosse mer all per-
séinlech Remarquen op der Séit loossen!
Mir ginn elo dem Har Innenminister Jean-
Marie Halsdorf d'Wuert.

M. Jean-Marie Halsdorf, Ministre
de l'Intérieur et de '’Ameénagement du Terri-
toire.- Har President, Dir Dammen an Dir
Haren, et geet hei drém eist Land territorial
ze reforméieren, eise Stat ze moderniséie-
ren. Dat ass eng Saach, déi mir um Héerz
lait, an ech weess, dass déi och lech um
Haerz l&it. Well se mir um Héerz |ait, hunn
ech och am Mee 2005 e sougenannte
Concept intégratif fir eng Réorganisation
territoriale proposéiert an dar Spezialkom-
missioun, déi jo am Dezember 2004 an
d’Liewe geruff gi war, op Basis vum Regie-
rungsprogramm, dee gare performant Ge-
mengen hatt fir d’21. Jorhonnert.

An deem Konzept steet ganz kloer dran,
dass déi Tutelle, déi mer haut hunn, déi Re-
latioun zwésche Stat a Gemengen net méi
soll systematesch sinn, dass déi soll méi
liicht sinn an dass se méi nuancéiert soll
sinn. Ech hunn also ganz kloer de Wélle fir e
performante Mateneen.

Laang Prozeduren, Har Gira, dat kennen
ech och als fréiere Buergermeeschter, dat
ass naischt Neies. Ech ginn och dovunner
aus, dass de Ministére nach esou fonction-
néiert haut wéi e géschter fonctionnéiert
huet a virgéschter fonctionnéiert huet, well
de gesetzleche Kader ass deeselwechten.
De Wéllen ass awer ganz kloer do, fir eppes
ze anneren, weéll ech kloer soen. An de
Welle bei mir, deen artikuléiert sech esou,
dass ech wéll waarde bis d’Aarbechte vun
dar Spezialkommissioun ,Réorganisation
territoriale” faerdeg sinn, am Respekt vun
der Chamber an am Respekt vun deenen
Aarbechten.

Deemnéchst waert jo dee Froekatalog, dee
vun der Kommissioun un d’Regierung gaan-
gen ass, un eiserPremier, beantwert ginn an
deenen ndchste Wochen, an da wésse mer
jo wou mer erauskommen. Déi Aarbechte
mussen elo ofgeschloss ginn. Si sollte
schonn ofgeschloss ginn am Juni 2006. Elo
si mer bal Enn 2007. Ech weess, dass dat
och elo klappt. Mir mussen alles maachen,
fir dass mer déi Aarbechte faerdeg kréien.

Ech wéll eppes hei ganz kloer soen: Déi, déi
elo hei fuerderen, dass mer sollen am Inté-
rieur am Fong geholl en Audit maachen
oder Neel mat Kapp maachen, ech wier frou
wann déi géife gradesou héllefen, an der
Kommissioun Neel mat K&pp ze maachen;
da géife mer nach méi séier weiderkom-
men, wéi mer bis elo scho weiderkomm
sinn.

(Interruptions diverses)
Dat ass meng ganz kloer Iwwerzeegung.

Well déi politesch Initiativen, déi mer hue-
len, kénnen némmen a Fonctioun vun de
Resultater, déi do erauskommen, gemaach
ginn. An déi Resultater, déi wéaerten
deemnéchst um Dé&sch leien.

D’Relatioune Gemengen a Stat wéll ech
awer deemnéchst esou, loosse mer soen,
ugoen. D'Tutelle, déi organiséiert sech un
der Stéerkt vun de Gemengen, mé& duerfir
kann een awer elo scho kucken, wéi den
Etat des lieux ass vun deenen administra-
tive Prozesser bei eis am Ministére, am klas-
sesche Ministere, géif ech bal soen. Do
waert och eng Persoun, déi de Moment do-
baussen am Privatsecteur schafft, an de Mi-
nistere zréckkommen, déi also och de Pri-
vatsecteur kennt, an dat gétt eng Aart ,Mon-
sieur Performance Relations Communes-
Etat“, an déi Persoun soll mer dann eng
Bestandsopnahm maachen, fir ze kucke wéi
een elo an enger éischter Phas kann déi Tu-
telle scho performéieren.

Ma& dass de Wellen do ass, fir wierklech wei-
derzekommen, kann een doru moossen,
Har Gira, wat mer de Moien an der Kommis-
sioun iwwert d’'Waassergesetz festgehalen
hunn. Do hu mer och de Prinzip vun engem
Avis vun der Wasserwirtschaftsverwaltung
esou festgeluecht, dass dee muss an en-
gem Mount kommen an dass, wann en
dann net do ass, dann am Fong geholl déi
Reglementer, déi vun de Gemenge geholl
ginn, rechtskrafteg sinn. Domat wollt ech
Ausdrock ginn, dass mer weéllen am Minis-

tere méi séier schaffen a kucke wierklech
eis am 21. Jorhonnert erémzefannen.

Duerfir hunn ech och zum Beispill schonn
zwee Projete lancéiert an der Wasserwirt-
schaftsverwaltung. Mir sinn amgaangen ze
kucken, fir d'Subventioune bei den techne-
schen Dossiere vun de Gemengen ze stan-
dardiséieren, dass et also méi séier do geet,
dass mer do also net méi hannendran héan-
ken. Dat ass am Rullen. A gradesou hu mer
och eng Prozedur gemaach, hu mer och e
Modell lancéiert fir d’Prozeduren, déi an der
Wasserwirtschaftsverwaltung sinn, am Fong
geholl ze vereinfachen an ze reduzéieren.

Dir gesitt also, dass ech an der Wasserwirt-
schaftsverwaltung och scho konkret Mooss-
name geholl hunn. Datselwecht wéll ech
och am Gesetz vun 1999 iwwert d’Landes-
planung abauen - dat heescht, eng Simplifi-
cation administrative -, gradesou wéi am
Gesetz vun 2004. De Minister huet also de
Weéllen, wierklech an déi Richtung ze goen,
wéi et an dar Motioun do gefuerdert gétt.
Duerfir mengen ech war déi superfétatoire
an et braicht een déi de Moment net ze
stémmen.

Ech soen lech Merci fir Ar Opmierksamkeet.
Plusieurs voix - Tres bien!

M. le Président.- Merci, Har Minister.
Da komme mer zum Vote vun der Motioun.

Solle mer dat par main levée maachen?
(Négation)

De Vote électronique ass verlaangt. Da
stémme mer of.

Vote
D’Motioun ass ofgelehnt...

Plusieurs voix.- Ooohhh!

M. le Président.- ..mat 43 Nee-
Stémmen, bei 17 Jo-Stémmen.

Ont voté oui: M. Xavier Bettel (par M. Henri
Grethen), Mme Anne Brasseur, M. Emile
Calmes (par M. Charles Goerens), Mme Co-
lette Flesch (par Mme Anne Brasseur), MM.
Charles Goerens, Henri Grethen, Paul Hel-
minger, Alexandre Krieps, Claude Meisch
(par M. Paul Helminger) et Carlo Wagner;

MM. Claude Adam, Francgois Bausch, Félix
Braz, Camille Gira, Jean Huss, Henri Kox et
Mme Viviane Loschetter.

Ont voté non: Mmes Sylvie Andrich-Duval,
Nancy Arendt (par M. Laurent Mosar), M.
Lucien Clement, Mmes Christine Doerner,
Marie-Josée Frank, Marie-Thérese Ganten-
bein-Koullen (par M. Lucien Thiel), MM.
Marcel Glesener, Norbert Haupert, Mme
Francoise Hetto-Gaasch, MM. Ali Kaes,
Paul-Henri Meyers, Laurent Mosar, Marcel
Oberweis, Gilles Roth, Patrick Santer, Mar-
cel Sauber, Jean-Paul Schaaf, Marco
Schank, Marc Spautz, Mme Martine Stein-
Mergen, MM. Fred Sunnen, Lucien Thiel,
Lucien Weiler et Michel Wolter;

MM. Marc Angel, Alex Bodry (par Mme
Claudia Dall'’Agnol), John Castegnaro, Mme
Claudia Dall’Agnol, M. Fernand Diederich,
Mme Lydie Err (par M. Romain Schneider),
MM. Ben Fayot, Jean-Pierre Klein, Mme Ly-
dia Mutsch (par M. John Castegnaro), MM.
Roger Negri, Jos Scheuer, Romain Schnei-
der, Roland Schreiner et Mme Vera Spautz;

MM.  Gast Gibéryen, Jacques-Yves
Henckes, Jean-Pierre Koepp et Robert
Mehlen;

M. Aly Jaerling.

Mir kommen dann zum nachste Punkt vun
eisem Ordre du jour. Dat ass d’Question
avec débat vun der honorabeler Madame
Spautz iwwert d’Etid vum Observatoire de
I'Habitat iwwert de Loyer. Madame Spautz,
Dir hutt d’Wuert.

3. Question avec débat N°26
de Mme Vera Spautz au sujet
de P’étude de I’Observatoire
de IP'Habitat sur le bail a
usage d’habitation

Mme Vera Spautz (LSAP).- Merci,
Har President. Dir Dammen an Héren, viru
gutt anerhallwem Joer, den 12. Juli 2006, hu
mir hei an der Chamber dat neit Mietgesetz
gestémmt. Parallell dozou hu mer eng Mo-
tioun gestémmt, an dar d’Regierung opge-
fuerdert ginn ass - an ech zitéiere kuerz
draus - no de Considéranten, wou énner
anerem ee war: «convaincue que la modifi-
cation de la |égislation sur le bail a usage
d’habitation ne suffira pas pour lutter a elle
seule efficacement contre la pénurie de lo-
gements sur le marché locatif national et les
loyers élevés qui en résulten».

Mir hunn d’Regierung hei als Chamber op-
gefuerdert den Observatoire de I'Habitat ze
beoptragen: «a procéder fin 2007 a une
évaluation des modifications apportées a la
législation sur le bail a loyer et sur ses ré-
percussions sur le marché locatif national,
ainsi que des répercussions éventuelles au
niveau de la demande en logements so-
ciaux aupres des communes et des promo-
teurs publics de logements locatifs so-
ciaux».

Wei mir dat neit Mietgesetz gestémmt hunn,
hunn ech vun déser Plaz aus gesot, datt
mer et a kuerzer Zait mat den Auswierkunge
vun deem Gesetz waerten ze di kréien,
wann net glaichzaiteg méi Mesuré parallell
zu deem Gesetz ulafen an émgesat ginn,
wéi zum Beispill - an dat ass och deemools
an den Debatten ém d’Aféierung vun deem
neie Gesetz heibannen erausgaangen -
wann net glaichzaiteg géif e massive Bau
respektiv Ausbau vu Sozial- oder Gemenge-
wunnenge stattfannen.

Den Observatoire de I'Habitat kann awer
némmen d’Konsequenze vun deem neie
Mietgesetz évaluéieren, wann en déi néideg
Chifferen an Donnéeén huet, fir dat ze maa-
chen. E kann och némmen da verglaiche
weéi d'Situatioun war vun de Locatairé res-
pektiv de Loyeren, déi bezuelt gi sinn, wann
en d’Donnéeén huet: Wéi war et virum
Akraafttriede vun deem neie Mietgesetz, a
wéi ass d’Situatioun dann elo?

A genau do schéngt e Knackpunkt ze leien.
Et feelt un enger Base légale, fir kénnen ze
évaluéieren, dat heescht fir kénnen e Regis-
ter oder e Fichier vun de Locatairen a vun
de Loyeren opzebauen an déi néideg an
noutwendeg Informatiounen ze sammelen
an ze verglaichen. Et lafen natierlech eng
Rei Mesuren, fir ze kucke fir et iwwert de Re-
censement ze maachen. Et muss ee wés-
sen, datt do awer dann och erém eng Kéier
matspillt, datt d’Commission nationale pour
la protection des données hiert Wuert mat-
zeschwatzen huet. Et schéngt relativ
schwiereg ze sinn an deem Beraich kénne
fiabel Donnéeén dohinner ze leeén.

(M. Henri Grethen prend la Présidence)

An de Gemengen - an ech schwétzen elo
emol op d’'mannst vun Esch - gesi mir awer
schonn éischt Entwécklungen. Déi doku-
mentéiere mer och. D'Gemeng Létzebuerg,
déi niewent Esch e grousse gemengenee-
gene Wunnengspakt huet, spiert och
schonn no engem Joer d’Auswierkunge
vum neie Mietgesetz. Fir Esch ass innerhalb
vun engem Joer, vum 1. November 2006 op
de 27. November 2007, d'Waardeléscht
enorm an d’Luucht gaange fir eng Gemen-
geneegewunneng.

Mir haten innerhalb vun engem Joer 99 nei
Aschreiwungen. Op eiser Waardeléscht
stinn elo 426 Demandeuren. Mir hunn Deeg,
wou sech bis siwe Familljen aschreiwen, be-
déngt duerch déi héich Loyeren, déi gefrot
sinn, déi et aus Virsiichtsmoossname maa-
chen. A fir et einfach emol eng Kéier an de
Kontext ze setzen, wa mer vu 426 Deman-
deure schwatzen, wann ech d’Gesiichter
hannendru setzen: Dat si 581 Erwuessener
a 434 Kanner, déi ageschriwwe si fir eng
Gemengewunneng. Ech schwatzen elo
guer net vun der L&scht vum Fonds du lo-
gement an och vun der Lé&scht, wéi mer et
wéssen, vun der Stater Gemeng, déi och an
d’Luucht geet.

Mir kréien e massive Problem bei Famillje
mat klenge Revenuen, Chémeuren, Eleng-
erzéier mat Kanner. Dat ass elo schonns
eng Konsequenz vum neie Mietgesetz, well
dat hu mer aus de Gespréicher, déi mer
zénter engem Joer intensiv mat de Leit féie-
ren, erausfonnt.

D’Loyere ginn a sinn an d’Luucht gesat gi
vun de Propriétairen. Ma déi meescht Leit
traue sech net op d’Mietkommissioun ze
goen aus Angscht virun d’Dier gesat ze
ginn. D’Zuel bei de Mietkommissiounen
huet sech eigentlech net erhéijt. D’Leit hunn
Angscht dohinner ze goen. Mir fanne se
erém wa se net méi bezuele kénnen. Mir
fanne se dann am Office social erém, wou
d’Zuel an d’Luucht geet vun deene Leit. Mir
fanne se an de Servicer vum Surendette-
ment erém.

A wa mer wésse wéi d’Entwécklung ass am
Beréich vun der Pauvretéit, énnerstraicht et
weéi grouss de Problem hei zu Létzebuerg
ass. Ech muss soen, mam Projet de loi vum
Pacte logement, wou keng verbindlech
Ausso drasteet, wat de soziale Wunnengs-
bau ugeet, ass et mer och net grad duerno
- wéi soll ech dat ausdrécken - fir La-Ola-
Wellen ze maachen, well och do lafe keng
verbindlech Mesuren, fir eppes kénnen an
déar Fro ze énnerhuelen.

Meng Froen un de Minister sinn déi: Gétt et
e Bilan intermédiaire bis haut? Wéi si res-
pektiv op wéi engen Elementer soll déi En-
quéte baséiere vum Observatoire du loge-



ment? Wéi funktionéiert d’Zesummenaar-
becht mat de Gemengen, fir kénnen déi Me-
suren, déi si betreffen, ze évaluéieren? Wat
sinn d’Konsequenze fir d’Gemengen, déi se
mussen énnerhuelen? Wéi ass den Délai?
Wini sinn déi Recherchen ofgeschloss? Wini
hu mer d’'Resultater do leien? Mat wéi enge
verbindleche Méttelen, mat deenen den
Observatoire ka schaffen, si si ausgerust?
Oder wat feelt hinnen? Wat misst nach ge-
maach ginn, fir datt se kénnen hir Enquéte
dohinner leeén, datt mer verbindlech Zue-
len hunn, aus deene mer dann endlech
kéinten eis Konklusiounen zéien?

Ech soen lech Merci.

M. le Président.- D'Regierung huet
d’'Wuert. Har Boden.

M. Fernand Boden, Ministre des
Classes moyennes, du Tourisme et du Lo-
gement.- Har President, Dir Dammen an Dir
Haren, d’'Madame Vera Spautz huet elo
grad scho Konklusioune gezunn, a si freet
mech wat mer alles géife maache fir déi
Donnéeén ze kréien, fir iwwerhaapt kénne
Konklusiounen ze zéien. Ech wollt fir un-
zefénken emol op dee Widdersproch do hi-
weisen. Wéi gesot, si huet mer zum Schluss
elo eng Partie Froe gestallt, déi ech och
gére beantwerten.

Eischt Fro: Ass an der Téschenzait een der-
mat chargéiert ginn, fir déi Evaluatioun ze
maachen, déi an der Motioun gefrot ginn
ass? D’Antwert ass: Jo. Den Ceps ass am
Kader vu senger Missioun Observatoire de
I'Habitat nom Unhuele vun der Motioun mat
déser neier Aarbecht beoptraagt ginn. Och
am Budget 2008 ass e Kredit dofir virge-
sinn.

Zweetens ass gefrot ginn: Gétt et schonn e
Bilan intermédiaire? Ech wéll drop hiweisen,
datt d’'Mietgesetz den 1. November 2006 a
Kraaft getratt ass. Fir da schonn e puer
Méint duerno e Bilan intermédiaire faerdeg
ze hunn, schéngt mer net ganz einfach ze
sinn. M& den Observatoire de I'Habitat
mécht jo permanent Analysen zénter senger
Grénnung am Joer 2003, énner anerem wat
de Marché vun de Locatiounen ubelaangt.
Dés Analys baséiert op den annoncéierte
Mietwunnengen.

Zénter 2005 gétt dés Analys och nach méi
detailléiert gemaach. Dorauser geet ervir,
datt d’Loyere vun den Appartementer an de
leschten zwee Joer insgesamt némmen ém
3% an d'Luucht gaange sinn, an datt
d’Loyere vun den Eefamillienhaiser souguer
ém 0,8% zréckgaange sinn. Dat sinn also e
béssen aner Donnéeé wéi déi, déi d’'Ma-
dame Vera Spautz elo an d’Fénster gestallt
huet.

Drétt Fro: Wat fir eng Elementer soll den Ob-
servatoire de I'Habitat considéréieren, fir
kénnen déi fundéiert Analys do ze maa-
chen? Virgesinn ass - an ech mengen, dat
huet se och schonn uklénge gelooss - eng
statistesch Verwdéertung vun den Donnéeé
vum jahrleche Recensement fiscal, wou jo
bekanntlech eng Fiche logement auszefél-
len ass. Do hate mer Kontakter mat der
Steierverwaltung. Mir hate Kontakter mam
Statec. Déi waren all positiv. Se waren och
ganz konstruktiv.

Mé& e Problem ass d’'Dateschutzgesetz. Aus
Dateschutzgrénn ass et net méiglech dés
Donnéeén, déi jo nominativ sinn, einfach
esou am Kader vun enger Etud iwwert
d’Entwécklung vun de Loyeren am Laf vum
Joer, a mat enger eventueller Réckfro vum
Loyersstand 2006 - dat heescht, virum
Loyersgesetz - ze gebrauchen.

Duerfir si mer amgaange mat der Date-
schutzkommissioun ze kucken eng legal
Basis ze schafen, fir datt de Wunnengsbau-
ministere dés Donnéeé ka gebrauchen am
Aklang mam Dateschutzgesetz, an datt e
kann eng Datebank erstellen, déi néideg
ass, wann ee weéllt dés Evaluatioun esou
maachen, wéi dat elo grad gefrot ginn ass.

Mir mussen also, fir dat kénnen ze maa-
chen, eng legal Basis kréien. Wéiwait datt
mer et kénne maachen, ass nach eng Fro.
Do musse mer genee kucken: Wat léisst
d’Dateschutzgesetz zou a wat net, fir kén-
nen dés Evaluatioun esou gutt wéi méiglech
ze maachen?

Wat d’'Gemengen ubelaangt, ass et effektiv
esou, datt dat neit Loyersgesetz de Ge-
menge jo d’'Méiglechkeet gétt, e Cadastre
des loyers ze erstellen. Jiddfer Gemeng
kann dat maachen. Mir wéerten d’'Gemenge
froen, eis hir Erkenntnisser an hir Erhie-
wunge matzedeelen. Ma och hei, wéll ech
soen, och hei géllen lwwerleeungen iwwert
d’Dateschutzgesetz. Et muss een awer ku-
cken, datt een dat anonymiséiert a statis-
tesch verwéert.

Et ass gefrot ginn, wat fir Délaié mer dem
Observatoire gestallt hatten. Ech denken,
datt - Dir gesitt d’Schwieregkeete jo och -
éischt Resultater Enn 2009 virleie kénnen.

D’Madame Vera Spautz huet och drop hige-
wisen, datt d’'Waardeléscht vun de soziale
Mietwunnengen zu Esch ganz staark an
d’Luucht gaange war, an dat waren d’Kon-
sequenze vum neie Mietgesetz, déi si scho
géifen zu Esch mierken.

Ech kann némme soen, datt, wann ech
d’Zuelen an d’Léscht vum Fonds du Loge-
ment kucken: Zum Beispill 2002 waren op
der Waardeléscht 1.642 Leit; 2003 waren et
der 1.380. Am Februar 2007 - am November
ass dat net analyséiert ginn, m& am Februar
2007, also ganz kuerz nom Akraafttriede
vum Gesetz - waren et der 1.015, an elo Enn
November sinn et der 1.022. Also téschent
dem Februar an dem November, nom
Akraafttriede vum Mietgesetz, ass d'Waar-
deléscht ém 7 an d’Luucht gaangen, ma
par rapport zu 2002 ass se praktesch ém
600 erofgaangen. Et ass also net esou ka-
tastrophal, wéi dat heiansdo an d’Fénster
gestallt gétt.

Ech wéll awer och derbai soen, datt de
Fonds du Logement sai Programm fir ze
bauen, Sozialwunnengen a Mietwunnen-
gen, méi weéi verduebelt huet. An datt, wa
mer eis Donnéeé kucken, wat dann zu Esch
geschafe ginn ass vu soziale Mietwunnen-
gen zénter dem Akraafttriede vun dem neie
Mietgesetz, da kommen ech op null. Op null
kommen ech dann! Da brauch ee sech net
ze wonneren, wann d'Waardeléscht fir esou
Wunnenge méi grouss gétt.

Ech weéll zwar soen, datt déi Escher net déi
sinn, déi am mannste maachen. Loin de la!
Si hunn, dat wéll ech och soen, eng ganz
Partie vun hire Mietwunnenge renovéiert.
Ma si hu keng nei geschafen. Wann eng re-
novéiert gétt, gétt net dofir eng frai, fir en
Neien dranzesetzen. Dat heescht, do ass
Handlungsbedarf do.

Ech hu jo och gesot, datt d’Gemenge 75%
Subsid vu mir kréien, wa se sozial Mietwun-
nenge schafen. Duerfir wéll ech nach eng
Kéier en Appel u si maachen! An Dir hutt et
och gemaach, Madame Spautz. Fankt zu
Esch un! Ech hoffen, datt mer déi aner och
esou wait kréien, datt mer méi sozial Miet-
wunnenge geschafe kréien, fir och deene
Leit, déi hei genannt gi sinn, en Ennerdaach
ze schafen, dat dezent a bezuelbar ass.

Ech wéll do och mathéllefen. Mir si bereet fir
do Sue mat ze investéieren. De Fonds du
Logement huet dee Programm verduebelt.
Ech hoffen, datt dat och op anere Plang
d’namlecht geschitt.

Merci.

M. le Président.- Merci, Har Minister.
Madame Spautz, wéllt Der nach eng Kéier
d’'Wuert ergraifen?

Mme Vera Spautz (LSAP).- Jo, ech
weéll dem Har Minister vldicht just op dat ant-
werten, wat Der elo vun Esch gesot hutt.
Wann eise Budget elo virgestallt gétt am
Dezember, gesitt Der, wéi massiv Investi-
tiounen am neie Gemengewunnengsbau
waerte passéieren. Mir hunn eisen, weéi Der
gesot hutt, elo emol renovéiert. Mir wéerten
eng ganz Rei nei Gemengewunnenge scha-
fen. Deen Appel, wéi émmer - an do si mer
eis och eens, Har Minister -, geet natierlech
och un aner Gemengen, datt se dat sollen
och an deem Beraich maachen.

Wann Der sot, de Chiffer vum Fonds du Lo-
gement ass zréckgaangen, fanne mir leider
ganz vill Leit, och bei eis, op der Waarde-
I&scht, well se énner Konditiounen, déi de
Fonds du Logement stellt, net méi ugeholl
ginn. Ech schwéatzen elo wierklech net vun
deene Leit, déi schlechte Wélle weisen, mé&
Leit, déi och do ganz séier op d’Strooss ge-
sat sinn, wou mer dann als Gemengen och
domadder konfrontéiert sinn, op d’'mannst
mir zu Esch, fir se dann eranzehuelen, fir
datt se net definitiv op der Strooss sétzen
oder an engem Foyer de nuit sinn.

A wann Der sot, Dir hutt déi Chifferen net,
datt et Konsequenze si vum Mietgesetz, géif
ech lech déi ganz géren nach eng Kéier zur
Verfugung stelle vun deem, wat mir erhue-
wen hunn elo schonn zu Esch, wat d’Loyere
sinn. Well bei engem Recensement steet
dat op der leschter Sait zwar, op dar enger
Sait de Propriétaire betreffend an énnen
d’Locatairen, ma déi Informatioune ginn net
duer. Ech weess jo och, dass de Ceps am-
gaangen ass dodrun ze schaffen, fir kénnen
Informatiounen ze kréien.

Et misst een do vlaicht dann awer trotz
Conseil national de la protection des don-
nées kucken, datt mir alleguerten als Politi-
ker fiabel Donnéeén hunn, fir kénne weider
op deem Dossier do ze schaffen, wéi mer
mat hinnen eens ginn, fir do en anstannege
Mietspigel erstallt ze kréien, net datt dat am
Sand verleeft. Ech denken do muss een ein-
fach kucke fir kénne Chifferen ze kréien,
well d'Situatioun wéert sech net verbesse-
ren.

M. le Président.- Har Minister, Dir
hutt d’'Wuert.

M. Fernand Boden, Ministre des
Classes moyennes, du Tourisme et du Lo-
gement.- Also d'Mietgesetz gétt de Gemen-
gen d’Méiglechkeet, déi do Erhiewungen ze
maachen. Si kénnen also fir hir Gemeng e
Mietspigel maachen. Mir musse kucken,
datt mer dat landeswait dann och vernetzt
kréien. Dat ass de Problem vum Date-
schutz, dee mer musse geléist kréien.

Mme Vera Spautz (LSAP).- Jo.

M. Fernand Boden, Ministre des
Classes moyennes, du Tourisme et du Lo-
gement.- Richteg.

M. le Président - Dése Punkt ass do-
madder ofgeschloss. Mir kommen dann
zum né&chste Punkt vun eisem Ordre du jour.
Op Ufro vun der sozialistescher Fraktioun
féiert d’Chamber elo eng Orientéierungsde-
batt iwwert de Chémage an d’Situatioun um
Aarbechtsmaart. D’'Riedezait ass nom Mo-
dell 1 festgeluecht. D’Wuert huet elo den
Har John Castegnaro als Vertrieder vun der
sozialistescher Fraktioun, déi désen Débat
ugefrot huet.

Har Castegnaro, Dir hutt d'Wuert. Dir hutt 24
Minutten, Har Castegnaro, an net esou
laang wéi geweéinlech de President Fidel
Castro, och mat schlechter Gesondheet,
schwatzt.

(Hilarité)

4. Débat d’orientation sur
I’évolution du chomage et la
situation sur le marché de
travail

M. John Castegnaro (LSAP).- Wann
een esou Frénn huet, brauch ee keng
Feinde méi.

(Hilarité)

Merci, Har President. Kolleeginnen a Kollee-
gen, Har Minister, ech begréissen et, dass
mer haut e weideren Débat iwwert de Cho-
mage an iwwert d'Situatioun um Aarbechts-
maart féieren. Et ass wichteg an noutwen-
deg, dass een all Bewegungen, Fortschrét-
ter, ma och weider Problemer, déi bestinn,
hei am héijen Haus diskutéiert - och kontro-
vers, firwat net -, fir dass déi néideg Trans-
parenz besteet, m& dass och duerch d’per-
manent Thematiséierung vun deem Thema
d'Gefill bei deene Leit entsteet, déi betraff
sinn - dat si Ménschen an hir Familljen -,
dass se net vergiess sinn. Si hu souwisou
en Usproch drop, dass net némmen hei ge-
schwat gétt, m& dass och vun hei d’Impul-
ser erausgi fir ze handelen.

Bei der leschter Debatt, dat war den 31.
Mee 2005 respektiv den 10. Oktober 20086,
wou mer iwwert d’ADEM geschwat hunn,
wat den Thema awer och ass, hu mer erlieft,
dass eng Rei Gesetzer verabschiet gi sinn,
wéi stellvertriedend de 5611 iwwert de Cho-
mage des jeunes am Dezember 2006, wou
mer mierken, dass éischt positiv Resultater
entstinn, ma wou et noutwendeg ass eng
genee Analys virzehuelen, fir ze gesi wou
noutwendeg Nobesserunge sech an den
nachste Méint opdrangen. Et ass wichteg u
konkrete Resultater ze gesinn, wéi een och
konkret Analysen an dann och eng éierlech
Konklusioun kann zéien, fir eben déi Nobes-
serunge virzehuelen.

Kolleeginnen a Kolleegen, Har President,
mir haten e Méindeg alleguer am Courrier
électronique weéinstens e Kilo Dokumenta-
tioun zum Thema. Vlaicht eppes spéit fir et
kénnen intensiv ze liesen an ze verschaffen,
mé& op d’'mannst huet d'Gewiichtung engem
den Androck verméttelt vun der Komplexi-
téit vun dar Matiére, mat dar mer et ze dinn
hunn.

Iwwerhaapt ass all Débat iwwert de Cho-
mage an iwwert de Lé&tzebuerger Aar-
bechtsmaart e komplizéierten a fir vill och
en onverstandlechen. Ech erklare mech.

2006 hu mer e Wirtschaftswuesstum vu
6,2% kannt. Mir hu + 4,1 oder 13.018 nei
Aarbechtsplaze geschaf, an am éischten
Trimester dést Joer sinn et schonn erém eng
Kéier + 4,3%. Dat émschreiwe mer émmer
als eng atypesch Situatioun, méa och als eng
onerklaerlech, an ech mengen dat kann een
esou soen.

Wann een d’Situatioun um Aarbechtsmaart
am September vun désem Joer kuckt, dann
hu mer 9.230 Demandeurs d’emploi. Dovu
sinn der 4.406 Chomeurs indemnisés. An
deenen Zuele sinn d’Frontalieren natierlech
net dran, m& mir hunn en Taux de chbmage
vu 4,2%, dee liicht zréckgaangen ass par
rapport zu deem Joer virdru bei 4,4%. Mir

gesinn, dass mer och an de Mesures pour
'emploi 3.367 Leit hunn, wat der e puer
manner sinn, a mir stelle fest, dass mer
Offres d’emploi hunn, déi net satisfaits sinn,
vun 2.216.

Wann een deen Aarbechtsmaart emol esou
kuckt an et weess een, dass ronderém ei-
sen Aarbechtsmaart zéngdausende vu
Choémeure permanent versichen, op deesel-
wechten ze drécken, ze kommen, aus
Frankrédich, Belgien, Daitschland, déi zu
Létzebuerg en Débouché gesinn an déi mat
ville Qualifikatiounen oft bestéckt sinn - ech
kommen nach dorop zréck -, da wésse mer,
dass déi Leit, déi bei eis keng Aarbecht
hunn oder déi eng sichen a keng fannen,
eng grouss Konkurrenz op der Dier hunn.

Atypesch ass fir mech awer och - ech wéll
dat emol esou soen -, datt mer ze vill Ché-
meuren hunn am Kontext vun allen Zuelen,
ma datt mer awer och ze vill offe Plazen
hunn an dat net émmer ze erklaren ass, an
datt ee muss wésse wéi een do Léisunge
fénnt.

Ech sinn net ee vun deenen, déi d’Scholdfro
permanent bei der ADEM usiedelen, obwuel
mer wéssen, datt si vill Onzoulanglechkee-
ten huet. Den Haaptgrond dofir ass natier-
lech, datt mer och do an engem perma-
nente Wandel stinn, ma wann d’ADEM ém-
mer erém genannt gétt, a wa besonnesch
d’FEDIL déser Deeg gemengt huet, d’Aar-
bechtsverwaltung war net op der Héicht vun
der Z&it - dat war de 15. Oktober 2007 -, da
bedeit dat eppes, esou eng Ausso, och wa
se d’Kaz net aus dem Sak, op d’'mannst net
ganz, erausgeloss hunn, ma dann dobai
soen en ze starre System, well d’ADEM eng
Statsverwaltung war, dat kéint mat Sécher-
heet d’Problemer net Iéisen.

Dat ass keng gutt Approche an et léisst
drop hiweisen, datt et en Hannergedanke
gétt, namlech dee vun enger Privatiséie-
rung, déi bei deene Leit ugestrieft gétt. Zu
esou eppes soe mir als Sozialiste katego-
resch Neen!

An et gesait een och, wann een den Audit
vun der OECD liest an déi lwwerleeunge
kuckt, datt déi deelweis an esou eng Rich-
tung vu Privatiséierung gi respektiv Em-
wandlung an en Etablissement public. Och
dat ass eng Décisioun, déi net a Fro kénnt.
Den Etablissement public, dee wéllt duerch-
duecht, diskutéiert an décidéiert sinn.

M& et sollt een drop hiweisen: Mir hunn zén-
ter Joren déi Interimsgesellschaften, déi ei-
gentlech missten duergoen, déi mer eene-
germoossen - fir et emol esou ze formuléie-
ren - am Gréff hunn, well se Accordé mat
der ADEM hunn, well se iwwert d’ULEDI Ac-
cordé mat de Gewerkschaften hunn. Ma
d’Interimsgesellschafte ginn an deem Sénn
duer, dass si émmer méi e Puffer um Aar-
bechtsmaart duerstellen, dass si eigentlech
ganz vill Flexibilitéit a Mobilitéit offréieren,
déi jo oft kritiséiert gétt, ma et daerf a ken-
gem Fall esou sinn, dass eng privatiséiert
ADEM och nach als Partner en Haaptacteur
Interimsgesellschaft als Stelleverméttler
kritt. Dat wier eng geféierlech Entwécklung.
Mai Kolleeg, den éierewderte Romain
Schneider, geet herno méi op d’Problematik
vun der ADEM an.

Ech wéll just drop hiweisen an d’Geleeén-
heet notzen, fir dem Personal vun der ADEM
meng Unerkennung auszedrécken. Et geet
net némmen duer fir se ze kritiséieren. Mir
wéssen, dass si als Verwaltung immens vill
ze bewadltegen hunn, hir Moyenen den
Erausfuerderungen net ugepasst sinn an
eben d’'Situatioun um Aarbechtsmaart sech
permanent verannert, wat d’Saach net méi
einfach mécht.

Den OECD-Audit bestategt d’Problemer vun
der ADEM, weist och eenzel Léisungen op.
An déi Léisungen, déi mussen ugepaak